
 
 

 
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐅᓪᓗᑐᐃᓐᓇᖅ, ᑎᓯᐱᕆ 4, 2009 
 

 

ᖁᑉᐱᕐᓂᓖᑦ 934ᒥᒃ 997ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᑎᓯᐱᕆ 4, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᖅ): 
ᖁᔭᓐᓇᒦᒃ, ᑕᐃᒪ ᑲᑎᒪᔾᔪᑎᑦᑎᓐᓄᑦ 
ᐱᒋᐊᓚᐅᓐᖏᓐᓂᑦᑎᓐᓂ, ᐊᐱᕆᔪᒪᓪᓗᒍ 
ᑐᔅᓯᐊᕐᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ 
ᓂᓐᖓᖅ. ᒥᔅᑕ ᓂᓐᖓᖅ. 
 
>>ᑐᔅᓯᐊᖅᑐᑦ 
 
ᖁᔭᓐᓇᒦᒃ ᒥᔅᑕ ᓂᓐᖓᖅ. ᐅᓪᓛᑦᑎᐊᕙᒃᑯᑦ 
ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ ᐊᒻᒪ 
ᓄᓇᕘᒥᐅᓕᒫᑦᑎᐊᑦ, ᐅᓛᑦᑎᐊᕙᒃ, ᐅᓪᓗᑦᑎᐊᕙᒃ. 
 
ᓯᕗᓪᓕᖅᐹᒥᒃ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓯᕗᓕᖅᑎ 
ᐄᕙ ᐋᕆᐊᒃ. 
 

ᑲᑎᒪᔾᔪᑎᔅᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 078 – 3(2) ᑎᓯᐱᕆ 6 

- ᑲᓇᑕᒥ ᐃᖅᑲᐅᒪᓂᖅ ᐊᒻᒪ 
ᖃᓄᖅᑑᕆᐊᕐᓂᖅ ᐋᓐᓂᖅᑎᖅᑕᐅᕙᓐᓂᖏᑦ 
ᐊᕐᓇᐃ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᓪᓛᑦᑎᐊᕙᒃᑯᑦ. 

ᐅᖃᖅᑎᑦᑎᔩ, ᒥᓂᔅᑕᕆᔭᐅᓪᓗ ᐊᕐᓇᐃᑦ 
ᐃᓕᓴᕆᔭᐅᓯᒪᓂᖏᓐᓄᑦ, ᐅᓪᓗᒥ ᓇᖏᖅᓯᔾᔪᖓ 
ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓕᒫᓂᒃ, 
ᑎᓯᐱᕆ 6 ᑲᓇᑕᒥ ᐅᓪᓗᕆᔭᐅᓂᖓ ᐱᓪᓗᒍ 
ᐃᖅᑲᐅᒪᓂᕐᒧᑦ ᖃᓄᐃᖏᑦᑎᐊᕈᑎᖃᕐᓂᕐᒧᓪᓗ 
ᐊᕐᓇᐃᑦ ᓂᓐᖓᐅᔾᔭᐅᖃᑦᑕᕐᓂᖏᓐᓄᑦ 
ᖃᓄᐃᓕᐅᕈᑎᒋᐊᖃᕐᓂᕐᒧᑦ ᑕᒪᑐᒧᖓ. 
 
ᑲᓇᑕᒥ ᐅᓪᓗᖓ ᐃᖅᑲᐅᒪᓂᕐᒧᑦ 
ᖃᓄᐃᒋᐊᕈᑎᖃᕐᓂᕐᒧᓪᓗ ᐊᕐᓇᐃᑦ 
ᓂᓐᖓᐅᔾᔭᐅᖃᑦᑕᕐᓂᖏᓐᓂᒃ 
ᐱᒋᐊᖅᑕᐅᓚᐅᖅᓯᒪᔪᖅ ᑐᖁᑕᐅᓚᐅᖅᑎᓪᓗᒋᑦ 14-
ᖑᔪᑦ ᒪᒃᑯᑦᑐᐃᑦ ᐊᕐᓇᐃᑦ ᐃᓕᓐᓂᐊᖅᑏᑦ 
ᒪᓐᑐᕆᐊᓪᓗᒥᑦ. ᑖᓐᓇ ᐅᓪᓗᖅ ᑲᓇᑕᒥᐅᓄᑦ 
ᐃᖅᑲᐅᒪᔾᔪᑕᐅᕙᑦᑐᖅ ᑐᖁᑕᐅᓚᐅᕐᓂᖏᓐᓄᑦ 
ᑕᐃᒃᑯᐊ ᒪᒃᑯᑦᑐᐃᑦ ᐊᕐᓇᐃᑦ. ᐅᕙᑦᑎᓐᓄᑦ 
ᐱᕕᖃᕐᕕᐅᒻᒥᔪᖅ ᑕᒪᓐᓇ  ᐃᖅᑲᐅᒪᓂᑦᑎᓐᓄᑦ 
ᐊᕐᓇᓂᒃ ᐃᓅᔪᓐᓃᖅᓯᒪᔪᓂᒃ ᐅᓪᓗᒥᒧᑦ 
ᓂᓐᖓᐅᔾᔭᐅᓂᑯᑦ ᓄᓇᕘᒥᑦ. 
 
ᐅᖃᖅᑎᑦᑎᔩ, ᓄᓇᕘᒥᑦ ᓱᓕ ᐊᒥᓲᓂᖅᐹᓂᒃ 
ᓂᓐᖓᐅᔾᔭᐅᖃᑦᑕᖅᑐᓕᒃ ᐊᕐᓇᓂᒃ ᑲᓇᑕᓕᒫᓂᑦ. 
 
ᒐᕙᒪᒋᔭᐅᓪᓗᑕ ᓄᓇᖅᑲᑎᒌᒃᖢᑕ 
ᑭᒃᑯᑐᐃᓐᓇᐅᓪᓗᑕᓗ ᐊᔅᓱᕉᑎᖃᖅᑐᒍᑦ 
ᐋᖅᑭᒃᓱᐃᕙᓪᓕᐊᓂᕐᒧᑦ ᓴᓐᖏᔪᓂᒃ 
ᒪᑭᑕᔪᓐᓇᑦᑎᐊᖅᑐᓂᒃ ᓄᓇᓕᓐᓂᑦ ᑭᒃᑯᓕᒫᖅ 
ᐃᓅᓯᖃᕈᓐᓇᕐᓗᑎᒃ 
ᓂᓐᖓᐅᔾᔭᐅᖃᑦᑕᓐᖏᑦᑎᐊᕐᓗᑎᒃ. ᑕᒪᓐᓇ 
ᐱᓕᕆᔾᔪᑎᒋᔪᒪᕙᕗᑦ ᕿᑐᓐᖓᕗᑦ ᐱᓪᓗᒋᑦ. 
ᐊᑦᑐᖅᑕᐅᓂᖃᑐᐃᓐᓇᕆᐊᖃᕐᓂᖏᓐᓄᑦ. 
ᓂᓐᖓᐅᔾᔭᐅᕙᑦᑐᑦ ᐅᓪᓗᒥ ᓯᕗᓂᔅᓴᑦᑎᓐᓂᓗ. 
ᐱᒻᒪᕆᐆᔪᖅ ᐃᓅᓯᖏᓐᓄᑦ 
ᓇᒡᓕᒋᔭᐅᔪᓐᓇᐅᑎᖏᓐᓄᑦ, ᒪᑭᑕᔪᓐᓇᐅᑎᖏᓐᓄᑦ 
ᓄᓇᕗᑦ ᓯᕗᓂᔅᓴᖏᓐᓂᓪᓗ ᕿᑐᓐᖓᑦᑕ. 
 
(ᑐᓵᔨᒃᑯᑦ) ᓯᕗᓕᖅᑎᐅᓪᓗᖓ ᐊᕐᓇᓄᓪᓗ 
ᑲᑎᒪᔨᖏᓐᓄᑦ ᒥᓂᔅᑕᐅᓪᓗᖓ ᐊᔾᔨᒌᑎᑦᑎᓂᕐᒥᒃ 
ᓄᓇᕘᒥᐅᓂᓪᓗ ᐊᔾᔨᒌᑎᑦᑎᔪᒥᒃ 
ᑲᑉᐱᐊᓇᓐᖏᑦᑐᒦᓕᒪᓇᖏᑦᑐᒥᒃ ᐃᓅᓯᖃᕐᓗᑎᒃ. 
 
ᖁᓪᓖᑦ ᐊᕐᓇᐃᑦ ᑲᑎᒪᔨᖏᑦ ᓇᓪᓕᐊᓂᖅᓯᐅᓛᖅᑐᑦ 
ᑎᓯᐱᕆ 6, 3-ᒨᖅᐸᑦ ᑐᔅᓯᐊᕐᕕᐅᑉ ᑲᑎᒪᕕᖓᓂᑦ 
ᐃᖃᓗᓐᓂᑦ. ᐅᐸᖁᒐᓗᐊᖅᐸᔅᓯ. 

ᐃᖅᑲᐅᒪᓚᐅᖅᑕ ᑕᐃᒃᑯᐊ ᐃᓅᒍᓐᓃᖅᓯᒪᔪᑦ 
ᐋᓐᓂᖅᓯᖅᑕᐅᓂᕐᒧᑦ ᐊᒻᒪᓗ ᐊᓯᔾᔩᕙᓪᓕᐊᒐᓱᓪᓗᑕ 
ᐊᕐᓇᓄᑦ ᑕᐃᒃᑯᓄᖓ ᐋᓂᖅᑎᖅᑕᐅᓪᓗᑎᒃ 
ᑐᖁᑕᐅᖃᑦᑕᖅᓯᒪᔪᑦ ᑲᓇᑕᒥᑦ. (ᑐᓵᔨᒃᑰᕈᓐᓃᖅᑐᖅ) 
ᑕᒪᓐᓇ ᐊᓯᔾᔨᖅᐸᓪᓕᐊᖁᓪᓗᒍ, ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 079 – 3(2) 

ᕿᕐᓕᖅᑐᖅ ᓴᖅᑭᑕᐅᓂᖓ ᓄᓇᕗᑦ 
ᖁᓕᓐᖑᕐᓂᖓᓄᑦ - ᐃᓐᖏᖃᑦᑕᐅᑎᔪᐃᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᓂᕈᐊᖅᑕᐅᕕᒋᓯᒪᔭᒃᑲ ᕼᐊᓘᖅᐸᒃᑲ 
ᐅᓪᓛᖑᓂᖓᓂᑦ. ᐊᓐᓄᕌᖃᑏᒃ, ᐅᖃᖅᑎᑦᑎᔩ, 
ᓇᖏᖅᓯᔾᔪᑎᒋᔭᕋ ᐋᓯᑦ ᑐᓴᖅᑎᑦᑎᒍᒪᒧᑦ ᑖᒃᑯᓄᖓ 
ᓂᕈᐊᖅᑕᐅᖃᑎᒋᓯᒪᔭᓐᓄᑦ, ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᑕᐃᒪ ᓄᓇᕗᒻᒥ 
ᓇᓪᓕᐅᓂᖅᓯᐅᕋᑦᑕ ᐊᕐᕌᒍᓂᑦ ᐊᒻᒪᓗ 
ᐃᓐᖏᐅᑎᒃᑯᑦ ᑕᐃᒪ 
ᓵᓚᒃᓴᖅᑎᑎᑦᑎᓇᓱᓚᐅᖅᓯᒪᒐᑦᑕ ᕿᓪᓕᖅᑐᑎᒍᑦ. 
ᑖᒃᑯᐊ ᓵᓚᖃᓚᐅᖅᓯᒪᔪᑦ ᕿᓪᓕᖅᑐᓂᑦ 
ᐃᓐᖏᑎᓂᑦ ᒫᓐᓇ ᓂᐱᓕᐅᖅᑕᐅᓯᒪᓕᕐᒪᑕ 
ᐱᖓᓲᔪᑦ ᓵᓚᖃᖅᓱᒃᑕᐅᓴᐅᓚᐅᕐᒪᑕ ᑖᒃᑯᐊᖑᔪᑦ. 
 
ᐃᐳᕈ 1-ᒥᑦ ᓵᓚᒃᓴᑎᑦᑎᓇᓱᓕᓚᐅᖅᓯᒪᒐᑦᑕ ᒪᐃ 
15-ᒧᑦ ᑎᑭᓐᓇᓱᐊᖅᖢᒍ. ᑕᐃᒪ 22-ᒪᕆᐊᓗ̀ᓂᑦ 
ᐃᓐᖏᐅᑎᓂᑦ ᓇᔅᓯᐅᔾᔨᕕᐅᓚᖅᓯᒪᕗᒍᑦ. ᑖᓐᓇ 
ᓯᕗᓪᓕᖅᐹᒥᑦ ᓵᓚᖃᓚᐅᖅᑐᖅ ᒫᑕᓕᓐ 
ᐊᓚᒃᑲᕆᐊᓪᓚᒃ, ᐃᓐᖏᖅᑎᓪᓗᒍ ᓄᓇᕗᑦ, ᐊᒻᒪ 
ᐱᖃᑖᓂᑦ ᓵᓚᖃᓚᐅᕐᒥᔫᒃ, ᓖᓇ ᐃᕕᒃ ᐊᒻᒪᓗ 
ᐃᐊᓚᓐ ᕼᐊᒧᑕᓐ. ᐱᓐᓇᕆᕙᕗᑦ ᓄᓇᕗᒻᒥᑦ 
ᐃᓐᖏᖅᖢᑎᑦ, ᐊᒻᒪᓗ ᐱᖓᔪᖓᑦ ᓵᓚᖃᓚᐅᖅᑐᖅ 
ᓵᓚᒪᓐ ᐅᔭᕋᓱᒃ, ᐊᖏᕋᕗᑦ ᐃᓐᖏᖅᖢᓂᐅᒃ. 
ᓂᕈᐊᖅᑕᐅᖃᑎᒋᓯᒪᔭᒃᑲ ᐅᓪᓗ ᐃᓚᖓᓂᑦ 
ᑕᐅᓄᖓᐃᓛᒃ ᐳᓛᕐᕕᖓᕘᓐᖓᐅᖁᕙᒃᑲ ᑖᒃᑯᐊ 
ᓴᖅᑭᑕᐅᓂᐊᕐᒪᑦ ᓵᓚᒃᓴᐅᑕᐅᓯᒪᓂᑯᕕᓃᑦ 
ᐃᓐᖏᐅᑏᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᖅᔪᒃ, ᑕᕝᕙᓂ ᑖᓐᓇ 
ᐅᖃᓪᓚᑎᓪᓗᒍ ᐅᐃᕖᑎᑑᖅᑕᐅᓂᐊᕐᒪᑦ ᐊᒻᒪ 
ᐅᐃᕖᑎᑐᑦ ᑐᓵᒍᒪᔪᑦ channel 4-ᒨᕈᓐᓇᖅᑐᑦ 
ᑖᓐᓇ ᐅᖃᐅᓯᕆᓪᓗᓂᐅᒃ ᒥᓂᔅᑕᐅᑉ. ᒥᓂᔅᑕ ᓗᐃ 
ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 080 – 3(2) ᐅᐃᕖᒃᑯᑦ 

ᐃᑲᔪᕐᓂᕆᔭᖏᑦ ᐅᖃᐅᓯᕐᓄᑦ 
ᐃᓕᓴᕆᔭᐅᔪᓄᑦᑦ ᒪᓕᒐᖃᓕᕐᓂᖓᓄᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐊ ᑕᐹᖅᔪᒃ: 
ᐅᐃᕖᑎᑑᔾᔮᖏᑦᑐᕈᓘᔪᖓ ᐊᔪᖅᑐᖓ. 
 
ᖁᔭᓐᓇᒦᒻᒪᕆᐊᓗᒃ ᐅᖃᖅᑎᑦᑎᔩ. 
ᓇᖏᖅᓯᔾᔪᑎᒋᔭᕋ ᑕᕝᕙᓂ ᐃᓘᑉ ᐃᓗᐊᓂ 
ᐃᓕᓴᖅᓯᔪᒪᓪᓗᖓ ᐊᔅᓱᕈᖅᓯᒪᒻᒪᕆᑦᑐᒥᑦ ᐊᒻᒪᓗ 
ᐃᑲᔪᖅᓯᒪᒻᒪᕆᑦᑐᒥᑦ ᑖᒃᑯᐊ ᐅᐃᕖᒃᑯᑦ 
ᑲᑐᔾᔨᖃᑎᒋᓐᓃᖔᖅᓯᒪᔪᒥᑦ ᓄᓇᕘᒥ. ᐱᓗᐊᖅᑐᒥᑦ 
ᐃᑲᔪᒻᒪᕆᓚᐅᕐᒪᑦ ᑖᓐᓇ ᐅᖃᐅᓯᕐᒧᑦ ᒪᓕᒐᔅᓴᖅ 
ᐃᓕᓴᕆᔭᐅᔾᔪᑖᓂᒃ ᑕᒪᓐᓇ ᐱᓇᓱᐊᖅᑎᓪᓗᑎᒍᑦ. 
 
ᔫᓂᐅᓚᐅᑐᒥᑦ ᑕᐃᒪ ᓯᕗᒃᑲᑕᕐᖢᖓ 
ᐊᐅᓪᓚᖃᑎᖃᓚᐅᕋᒪ ᓄᓇᕗᒻᒦᖔᖅᖢᑕ, ᑖᒃᑯᐊ 
ᓲᕐᓗ ᒪᓕᒐᒃᓴᓄᑦ ᕿᒥᕈᖅᔩᑦ ᑲᓇᑕᓕᒫᑦ 
ᒪᓕᒐᒃᓴᖏᓐᓄᑦ senate, ᑖᒃᑯᐊ 
ᕿᒥᕐᕈᐃᔭᖅᑐᖅᑎᓪᓗᒋᑦ ᐊᑐᐊᒐᓂᓪᓗ ᒪᓕᒐᕐᓂᓪᓗ 
ᕿᒥᕈᔨᐅᔪᑦ. ᐊᓱᐃᓪᓛᓪᓕ ᑕᕝᕙᓂ ᓈᒻᒪᓈᖅᑎᓪᓗᒍ 
ᑖᓐᓇᐅᑎᓪᓗᒍ ᐊᖏᕈᓐᓇᖅᓯᓚᐅᕐᒪᑕ ᑲᓇᑕᐅᑉ 
ᒐᕙᒪᒃᑯᖏᑦ ᑖᔅᓱᒧᖓ ᐅᖃᐅᓰᑦ 
ᐃᓕᓴᕆᔭᐅᓯᒪᓂᖓᓄᑦ. ᑕᕝᕙᓂ 
ᓇᓗᓇᐃᖅᑕᐅᓯᒪᔪᖅ Nunavut Act ᐱᔾᔪᑎᒋᓪᓗᒍ. 
 
ᑖᒃᑯᐊ ᑲᑐᔾᔨᖃᑎᒌᖑᔪᑦ ᐅᐃᕖᒃᑯᓐᓄᑦ 
ᓄᓇᑦᑎᓐᓂᑦ ᐊᔅᓱᒻᒪᕆᐊᓗᒃ 
ᑭᒡᒐᖅᑐᖅᑕᐅᑦᑎᐊᓚᐅᕐᒪᑕ ᑖᔅᓱᒧᖓ ᑖᓐᓂᐅᓪ 
ᑰᕆᔭᐃ. ᑕᐃᒪᓕ ᐊᐱᕆᔭᐅᒐᒥ ᑖᒃᑯᓇᓐᖓᑦ 
ᒪᓕᒐᒃᓴᓂᑦ ᕿᒥᕈᔨᒃᑯᓐᓄᑦ ᐃᓛᓐᓂᑦ ᑕᐃᔭᐅᕙᑦᑐᖅ 
ᐃᑦᑐᒃᑯᕕᒃ, ᐃᒪᓐᓇ ᐅᖃᓚᐅᖅᑐᖅ ᑖᓐᓇ ᒥᔅᑕ 
ᑰᕆᔭᐃ ᐅᖃᑐᐃᓐᓇᖅᖢᓂᐅᒃ, ᐅᖃᖅᖢᓂ: 
 
“ᑕᐃᒪ ᑲᑐᔾᔨᖃᑎᒌᑦᑎᐊᕐᓗᑕ ᐱᓕᕆᔪᓐᓇᖅᓯᕗᒍᑦ 
ᐊᔾᔨᒋᖏᒃᑲᓗᐊᖅᑎᓪᓗᑕ. ᑕᐃᒪᓕ 
ᓈᓚᒍᓐᓇᓂᖅᓴᐅᓂᐊᖅᐳᒍᑦ ᑕᒫᓂ 
ᐃᓅᖃᑎᑦᑎᓐᓂᑦ ᐊᒻᒪᓗ ᑲᓇᑕᒥᐅᓂᑦ 
ᑕᑯᑎᑦᑎᔪᓐᓇᓂᐊᖅᐳᒍᑦ 
ᐃᑲᔪᖅᑎᒌᑦᑎᐊᕈᓐᓇᓂᑦᑎᓐᓂᑦ ᐅᕙᑦᑎᓐᓂᑦ 
ᐊᑭᕋᖅᑑᑎᑐᐃᓐᓇᖏᓪᓗᑕ. ᑕᒪᓐᓇ ᐃᑲᔪᖅᑎᒌᓐᓂᖅ 

ᐱᒻᒪᕆᐅᒻᒪᑦ ᐊᒻᒪ ᑖᓐᓇ ᐱᓕᕆᐊᕆᔪᒪᕙᕋ 
ᐃᑲᔪᖅᑎᒌᖃᑕᐅᓗᖓ. ᐊᒻᒪ ᐱᔪᒪᒋᕗᖓ ᐅᖃᐅᓰᑦ 
ᐱᖓᓱᑦ ᑕᕝᕙᓂ, ᑕᕝᕙᓃᖁᓪᓗᒋᑦ ᐊᒻᒪᓗ ᐱᐅᓯᖏᑦ 
ᐃᓕᖅᑯᓯᖏᑦ ᐱᖓᓱᐃᓕᖓᔫᒐᓗᐊᑦ, ᐃᒻᒥᓐᓄᒃ 
ᐃᓅᖃᑎᒌᑦᑎᐊᕈᓐᓇᕐᒪᑕ ᑖᒃᑯᐊ ᐊᔾᔨᒌᖏᑦᑐᓄᑦ 
ᐱᐅᓯᖃᕋᓗᐊᖅᑎᓪᓗᒋ ᑕᒪᓐᓇ ᐱᓇᔪᐊᖅᑕᐅᑎᓪᓗᒋᑦ.” 
 
ᑖᒃᑯᐊ ᒪᓕᒐᕐᓂᑦ ᕿᒥᕈᔾᔩᑦ ᐃᑦᑐᒃᑯᕕᐅᓂᕋᖅᑕᐅᔪᑦ 
ᐊᒃᓱᒻᒪᕆᐊᓗᖏᓛᒃ ᐅᐱᒍᓱᓚᐅᖅᐳᑦ ᑖᔅᓱᒪ ᒥᔅᑕ 
ᑰᕆᐊᐃ, ᑖᔅᓱᒥᖓ ᓲᕐᓗ ᐃᓱᒪᒋᔭᖓᓂᑦ ᐊᒻᒪᓗ 
ᑖᒃᑯᐊ ᑖᔅᓱᒥᖓᑦᑕᐅᖅ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂᑦᑕᐅᖅ ᑖᓐᓇᑦᑕᐅᖅ ᖁᔭᓕᔭᕆᐊᖃᕋᑦᑎᒍᑦ. 
 
ᐊᒥᓲᓐᖏᑦᑑᒐᓗᐊᑦ ᐅᐃᕖᒃᑯᓐᓄᑦ ᐃᓚᒋᔭᐅᔪᑦ ᑕᒫᓂ 
ᓄᓇᕘᒻᒥ ᑭᓯᐊᓂᓕ ᐱᓕᕆᑦᑎᐊᖅᑐᒻᒪᕆᐊᓘᒻᒪᑕ 
ᑕᒪᒃᑯᓂᖓᓗ ᓲᕐᓗ ᓴᐳᒻᒥᓇᓱᐊᑦᑎᐊᒻᒪᕆᒃᖢᑎᒃ 
ᐅᓄᓐᖏᒃᑲᓗᐊᖅᖢᑎᒃ ᐅᐃᕖᒃᑯᑦ ᐅᖃᐅᓯᖏᓐᓂ. 
ᐋᕐᕌᒍᓄᑦ 30-ᓄᑦ ᑖᒃᑯᐊ ᑲᑐᔾᔨᖃᑎᒌᖑᔪᑦ 
ᐅᐃᕖᒃᑯᓐᓄᑦ ᑕᐃᒪ ᐱᓕᕆᒻᒪᕆᒃᓯᒪᒻᒪᑕ ᑕᒫᓂ ᓲᕐᓗ 
ᐅᐃᕖᒃᑯᑦ ᐃᓄᖁᑎᖏᓐᓂ ᑭᒡᒐᖅᑐᐃᓪᓗᑎᒃ. ᑕᐃᒪᓕ 
ᑕᐃᒪᐃᑦᑑᓂᖓᓄᑦ ᐅᕙᒍᑦᑕᐅ ᑕᒡᕙᓂ 
ᒪᓕᒐᓕᐅᖅᑎᐅᔪᑎᒍᑦ ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ 
ᐅᖃᐅᓯᕐᒧᑦ ᐃᓕᓴᕆᔭᐅᓯᒪᓂᖏᓐᓄᑦ ᑕᒪᐃᓐᓄᑦ ᓲᕐᓗ 
ᐊᑐᖅᑎᓐᓇᓱᒋᐊᖃᕋᑦᑎᒍ. ᑕᒪᒃᑯᐊᓗ ᓲᕐᓗ 
ᐅᐱᒋᔭᕆᐊᖃᖅᖢᑎᒍ 
ᐃᓕᖅᑯᓯᖃᖃᑎᒋᓐᖏᑕᕋᓗᐊᕗᑦ ᑖᒃᑯᐊ 
ᐱᓐᓇᕆᒐᑦᑎᒍ ᐊᒻᒪᓗ ᐱᖃᑎᒋᔪᓐᓇᕋᑦᑎᒍ ᐊᒻᒪᓗ 
ᓄᓇᖅᑲᑎᒋᒐᑦᑎᒍ ᐃᓕᖅᑯᓯᖃᑎᒋᓐᖏᒃᑲᓗᐊᖅᖢᑎᒍ.  
 
ᐅᖃᖅᑎᑦᑎᔩ, ᒥᔅᑕ ᑯᐊᕆᔭᐃᑦ ᒫᓐᓇ ᓄᖅᑲᓚᐅᕐᒪᑦ 
ᐊᕐᕌᒍᓄᑦ 12-ᓄᑦ ᑖᒃᑯᓇᓂ ᐊᐅᓚᑦᑎᔨᒻᒪᕆᐅᓪᓗᓂ 
ᐅᐃᕖᒃᑯᑦ ᑲᑐᔾᔨᖃᑎᒌᖏᑦ ᓄᓇᑦᑎᓐᓂ. ᑕᐃᒪᓕ 
ᐃᓕᔅᓯᓐᓄᑦ ᐃᑲᔪᖅᓯᖅᑕᐅᔪᒪᕗᖓ ᑖᓐᓇ ᒥᔅᑕ 
ᑯᐊᕆᔭᐃᑦ ᓯᕗᓐᓂᕆᓂᐊᖅᑕᒥᓐᓄᑦ 
ᓯᕗᓂᕆᓂᐊᖅᑕᒥᓂᒃ ᐱᓕᕆᑦᑎᐊᕐᓂᐊᖅᑎᒡᓗᒍ 
ᐱᓕᕆᑦᑎᐊᖁᓪᓗᒍ ᐃᑲᔪᖅᓯᒃᑲᓐᓂᖅᖢᑎᒍᓗ ᑖᓐᓇᓗ 
ᐅᐃᕖᒃᑯᑦ ᑲᑐᔾᔨᖃᑎᒌᒃᑯᖏᑦ ᑕᒪᑐᒥᖓᐃᓛᒃ 
ᐃᑲᔪᖅᓯᒻᒪᕆᓚᐅᕐᒪᑕ ᐅᖃᐅᓯᑦ ᐃᓕᓴᕆᔭᐅᓂᖏᑦ 
ᒪᓕᒐᒃᓴᖏᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑕᒻᒪᕐᓂᕋᑖᕋᒪ ᑖᓐᓇ 
channel 5-ᑯᑦ ᐅᐃᕖᑎᑑᕐᓂᐊᑲᐃᓐᓇᖅᑐᖅ 
ᑐᓴᖅᓴᐅᑦᑎᐊᓐᖏᑲᐃᓐᓇᕐᓗᑭᐊᖅ.  
ᒥᓂᔅᑕᐃᑦ ᐅᖃᐅᓯᖏᑦ. 
 
ᒥᓂᔅᑐᐃᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ 
ᐱᖓᔪᐊᓐᓂᑦ ᑲᑎᒪᔾᔪᑎᑦᑕ, ᒪᓕᒐᓕᐅᖅᑏᑦ  

ᐅᖃᐅᓯᖏᑦ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᓪᓗᒃ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᖃᐅᔨᕚᓪᓕᖅᑎᑦᑎᓇᓱᒃᑐᑦ ᒥᑦᑎᒪᑕᓕᒻᒥ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩᑦ. ᐃᒃᐸᒃᓴᖅ 
ᒪᓕᒐᓕᐅᖅᑎᐅᖃᑎᒐ ᐸᓐᓂᖅᑑᒥ ᐅᖃᓚᐅᕐᒪᑦ 
ᑕᒡᕗᖓ ᐃᒡᓗᒧᑦ ᑖᒃᑯᐊᒎᖅ ᐃᓕᓐᓂᐊᖅᑐᑦ 
Denmark-ᒨᓐᖓᐅᓂᐊᕐᒪᑕ ᐱᓇᓱᐊᕈᓯᐅᓂᐊᖅᑐᒥᑦ 
ᑲᑎᒪᖅᔪᐊᖅᑐᓄᑦ ᑕᐃᒃᑯᓄᖓ ᓯᓚ 
ᐅᖅᑰᓯᕙᓪᓕᐊᓂᖓᓄᑦ ᐊᓯᓐᖑᖅᐸᓪᓕᐊᓂᖓᓄᑦ 
ᓯᓚ ᑲᑎᒪᕕᔾᔪᐊᕈᑎᖃᕐᓗᑎᒃ ᑲᑎᒪᓂᐊᖅᑎᓪᓗᒋᑦ 
ᑕᐅᕙᓂ Denmark-ᒥ. 
 
ᐊᒻᒪᓗ ᐅᒡᓗᒥ ᖁᕕᐊᓱᑉᐳᖓ ᐅᖃᕈᓐᓇᕐᒥᒐᒪᑦᑕᐅ 
ᖃᓄᐃᓘᖅᑐᖃᓚᐅᕐᒪᒑᖅ ᐊᖏᕐᕋᓐᓂ ᒥᑦᑎᒪᑕᓕᒻᒥ,  
(ᑐᓵᔨᑎᒍᑦ) ᐃᑉᐸᒃᓴᖅ ᑖᒃᑯᐊᑦᑕᐅ ᒥᑦᑎᒪᑕᓕᒻᒥᐅᑦ 
ᖃᐅᔨᕚᓪᓕᑎᑦᑎᒐᓱᓚᐅᕐᖓᑕ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂ. ᑖᓐᓇ 
ᖃᐅᔨᕚᓪᓕᑎᑦᑎᒐᓱᓐᓂᖅ ᐋᖅᑭᓱᖅᑕᐅᓚᐅᖅᑐᖅ 
ᐃᓕᓴᕕᐅᔪᒥᑦ ᐃᖅᑲᓇᐃᔭᖅᑎᖏᓐᓄᑦ ᑕᒪᓐᓇ 
ᐱᒻᒪᕆᐅᓂᖓᓂ ᐃᓄᐃᑦ ᓄᓇᖃᖅᑐᑦ ᑕᒫᓂ 
ᐅᑭᐅᖅᑕᖅᑐᒥ ᓯᓚᖅᔪᐊᒥ. 
 
(ᑐᓵᔨᒃᑰᕈᓐᓃᖅᑐᖅ) ᒪᒃᑯᑦᑐᓪᓗ ᐊᒻᒪᓗ ᑕᒡᕙᓂ 
ᓄᓇᓕᒻᒥᐅᑦ ᐊᓯᖏᑦ ᑲᑎᓚᐅᕐᒪᑕ ᑕᑉᐱᑲᓂ 
ᐃᓐᓇᐃᑦ ᐃᓕᓐᓂᐊᕐᕕᖓᓐᓂ ᐃᑯᒻᒪᖅᖢᑎᒃ 
ᖁᓪᓕᕐᓂᑦ ᐊᒻᒪᓗ ᓇᑉᐸᖅᑕᓂᒃ ᐃᑭᑎᑦᑎᒡᓗᑎᒃ 
ᖃᐅᓯᑎᑦᑎᓇᓱᐊᖅᖢᑎᒃ ᐊᑕᐅᓯᐅᓂᕐᒥᓐᓂᒃ. 7-ᓂᒃ 
ᖁᓪᓕᕐᓂᒃ ᐃᑭᑕᐅᔪᖃᓚᐅᖅᐳᖅ 
ᐃᑯᒻᒪᑦᑐᖃᓚᐅᖅᑐᖅ ᐃᓐᓇᕐᓄᑦ ᐊᒻᒪᓗ ᒪᒃᑯᑦᑐᓄᑦ 
ᐊᕐᓇᓄᑦ ᑖᓐᓇ ᓇᓗᓇᐃᒃᑯᑕᕆᓇᓱᐊᖅᖢᒍ ᓄᓇᓖᑦ 
ᐅᐱᒍᓱᒻᒪᑕ ᐋᖅᑭᑦᑎᐊᕈᒪᒻᒪᑕᓗ ᐊᕙᑎᒥᓐᓂᒃ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ 
ᐊᑕᐅᑦᑎᒃᑰᖃᑕᐅᓚᐅᖅᑐᖅ ᐸᑎᐅᔭᕐᓄᑦ 
ᐃᑯᒻᒪᑦᑎᑦᑎᓪᓗᒋᑦ 900-ᖑᔪᖃᐃ ᑲᑐᔾᔨᖃᑎᒌᑦ 
ᐅᖓᑖᓂ 90-ᓂ ᓄᓇᖅᔪᐊᓂᑦ. 
 
ᐅᖃᖅᑏ, ᐅᐱᒋᔪᒪᔭᒃᑲ ᐊᔅᓱᕈᓚᐅᕐᓂᖏᓐᓄᑦ ᑲᐅᕆ 
ᓄᑕᕋᖅ, ᐋᓚᔅ ᐸᓂᑉᐸᑯᑦᓱᒃ, ᓯᐊᓕ ᐃᐅᕗᕋᒻ, ᒫᑕ  

ᐸᓐᕕᒃ, ᐊᒻᒪ ᒫᓂᑲ ᐃᑦᑐᓵᖅᔪᐊᖅ 
ᐋᖅᑭᒃᓱᑐᐃᓚᐅᕐᓂᖏᓐᓂ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑯᓪᓕᕐᒧᑦ 
ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 

ᐊᑐᖅᑕᐅᖃᑦᑕᖅᑐᑐᖃᕐᓂᒃ ᐃᑲᔪᖅᑐᐃᓂᖅ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᓪᓛᒃᑯᑦ, ᐅᓪᓗᒥ ᓂᑯᕕᑉᐳᖓ ᑕᔅᓱᒪ 
ᐱᒻᒪᕆᐅᓂᖓᓂ ᓴᓇᐅᒐᐅᔪᑦ ᒥᖅᓱᒐᐅᕙᒃᑐᓪᓗ 
ᒪᑭᒪᒋᐊᖃᕐᒥᒻᒪᑦ. 
 
ᓇᐅᔮᓂ ᐅᖃᐅᔾᔭᐅᖃᑦᑕᖅᓯᒪᒐᒪ ᓂᕈᐊᖅᑎᒋᔭᕐᓄᑦ 
ᐊᒥᓱᐊᖅᑎᑲᓪᓚᑦᑐᖓ ᑕᒪᒃᑯᐊ ᐱᒻᒪᕆᐅᖓᓂᒃ 
ᐃᓕᓴᑎᑦᑎᒋᐊᖃᕋᑦᑕ ᐊᕐᓇᐅᔪᓂᑦ 
ᓂᕕᐊᖅᓯᐊᖑᔪᓂᑦ ᑕᒪᒃᑯᓂᖓ, ᐊᒻᒪᓗ ᑲᑎᓪᓗᑎᒃ 
ᑕᒪᒃᑯᐊ ᑕᐃᒪᐃᓘᖃᑎᒌᓐᖏᑦᑑᒐᓗᐊᑦ ᐃᓄᐃᑦ 
ᐃᓕᖅᑯᓯᖓᓂ ᐆᒻᒪᑎᑦᑎᒻᒪᑦ. 
 
ᓄᓇᕗᒻᒥ ᐃᓚᒌᖑᔪᑦ ᑕᒪᒃᑯᐊ ᒥᖅᓱᕝᒐᐃᑦ 
ᓴᓇᔭᐅᓯᒪᔪᑦ ᐊᕐᓇᓄᑦ 
ᑮᓇᐅᔭᓕᐅᕈᑕᐅᖃᑦᑕᕐᒥᒻᒪᑕ, ᖁᕕᐊᓱᑉᐳᖓ 
ᑕᒪᒃᑯᐊ ᐆᒪᔾᔪᑕᐅᕙᒃᑐᓂᓗ ᐃᓚᖏᓐᓂ 
ᓄᓇᕗᒻᒥᐅᓄᑦ ᒪᑭᑕᔾᔪᑕᐅᓪᓗᓂ. 
 
ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᒪᑦ ᐃᒃᐸᒃᓴᖅ 
ᑕᕝᕙᓂ ᒪᓕᒐᓕᐅᕐᕕᒻᒥ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐸᕐᓇᒍᑎᒋᔭᖓ 
ᐱᕙᓪᓕᐊᓂᖓᓄᑦ ᓄᓇᕗᒥ ᓴᓇᐅᒐᓕᕆᔨᒃᑯᑦ 
ᐃᑉᐱᒋᔭᐅᑦᑎᐊᕆᐊᖃᕐᒪᑦ ᐱᒻᒪᕆᐅᓂᖓᓄᑦ 
ᓴᓇᐅᒐᐃᑦ ᒥᖅᓱᒐᐃᑦ ᓄᓇᕗᒻᒥ 
ᑮᓇᐅᔭᓕᐅᕈᑕᐅᔪᓂᑦ. 
 
ᑕᒪᓐᓇ ᐃᑲᔪᖅᑐᕐᓂᐊᕐᓗᒍ ᖃᓄᐃᓕᐅᕐᓂᐅᕙᒃᑐᖅ 
ᑖᒃᑯᐊ ᒪᓕᒐᓕᐅᖃᑎᒃᑲ ᓯᕗᒧᐊᑦᑎᐊᖅᓯᒪᖁᕙᒃᑲ  

ᐱᕕᖃᖅᑎᑕᐅᖁᓪᓗᒋᑦ ᑕᐃᒃᑯᐊ ᑭᒡᒐᑐᖅᑕᕆᔭᖏᑦ. 
 
ᐅᖃᖅᑏ, ᐅᖃᐅᔾᔭᐅᖃᑖᓚᐅᕐᒥᒐᒪ ᑕᐃᒃᑯᐊ 
ᑭᒡᒐᑐᖅᑕᒃᑲ ᒥᖅᓱᓂᕐᒥᒃ ᐋᖅᑭᒃᓱᐃᕙᒃᑐᑦ ᓇᐅᔮᓂ 
ᐃᒡᓗᖃᕆᐊᖃᕋᓗᐊᕐᒪᑕ ᐃᓕᓴᑎᑦᑎᖃᑦᑕᕐᓂᐊᕐᒪᑕ 
ᒥᖅᓱᓂᕐᒥᒃ ᐊᓯᖏᓐᓂᓪᓗ ᐃᓕᖅᑯᓯᑐᖃᒃᑯᑦ 
ᓴᓇᓂᐅᔪᒥᒃ. 
 
ᐃᒡᓘᔪᖅ ᐊᑕᐅᓯᖅ ᓇᐅᔮᓂ 
ᐊᑐᖅᑕᐅᓐᖏᑦᑑᒐᓗᐊᖅ ᐸᓖᓯᒃᑯᑦ 
ᐊᓪᓚᕝᕕᒥᓂᕆᔭᖓ, ᑭᓯᐊᓂᓕ ᑖᓐᓇᐅᒻᒪᖔᖅ 
ᐃᒡᓗᖅ ᓱᓕ ᖃᐅᔨᒪᓐᖏᓐᓇᑦᑕ. 
 
ᐅᖃᖅᑏ, ᐃᓱᒪᒋᓪᓗᒍ ᐱᒻᒪᕆᐅᓂᖓᓂᒃ 
ᐃᓕᓴᑎᑦᑎᒋᐊᖃᕐᓂᑦᑎᓐᓂᑦ ᐃᓕᖅᑯᓯᒃᑯᑦ 
ᐱᔪᓐᓇᕐᓂᐅᔪᓂᑦ ᓄᓇᕗᑦ ᒐᕙᒪᒃᑯᖏᑦ 
ᐃᑲᔪᖅᑐᐃᖁᕙᒃᑲ ᑕᐃᒪᐃᓕᐅᖅᑐᓂᒃ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᑦᑎᓕᒻᒧᑦ, ᒥᔅᑕ ᐸᐅᓗᓯ. 

ᓄᓇᕗᒻᒥ ᐅᔭᕋᕐᓂᐊᓂᕐᒧᑦ ᑲᑎᒪᓂᖅ 
(ᐸᐅᓗᓯ) 

ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᐱᕙᓪᓕᐊᔪᓕᕆᓂᕐᒥᒃ ᑕᒫᓐ ᓄᓇᕗᒻᒥ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᓄᓇᕗᒻᒥ 
ᐅᔭᕋᕐᓂᐊᓂᕐᒧᑦ ᑲᑎᒪᔪᖅ ᐊᕐᕌᒍᑕᒫᑦ 
ᐱᒻᒪᕆᐅᕙᒻᒪᑦ ᑲᑎᑎᑦᑎᕙᒻᒪᑦ ᑭᒡᒐᑐᖅᑐᓂᑦ 
ᐅᔭᕋᕐᓂᐊᖅᑎᓂᑦ ᐊᔾᔨᒌᓐᖏᑦᑐᓂᑦ ᒐᕙᒪᐅᔪᓂᑦ 
ᒪᓕᑦᑕᐅᔭᕆᐊᓕᓐᓂᑦ ᑭᒡᒐᖅᑐᐃᔪᓂᑦ ᐊᒻᒪᓗ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 
 
ᐅᖃᖅᑏ, 2010 ᐅᔭᕋᕐᓂᐊᓂᕐᒧᑦ ᑲᑎᒪᓂᒃᓴᖅ 
ᐄᐳᕈ 13-ᒥᒃ 15-ᓄᑦ ᐃᖃᓐᓃᓛᕐᒪᑕ. ᑕᐃᓐᓇᓕ 
2009-ᒥ ᑲᑎᒪᓚᐅᖅᐸᑦ ᐃᖃᓗᓐᓂ? 2008-ᒥ  

ᑲᑎᒪᓂᐅᓚᐅᕐᒥᔪᖅ ᐃᖃᓗᓐᓂ. ᖃᖓᓗ 
ᑲᑎᒪᓕᖅᓯᒪᕙᑦ 2007-ᒥ? ᐃᖃᓗᓐᓂ. ᐅᖃᖅᑏ, 
ᑕᐃᒪᓕ ᓈᒻᒪᒃᓯᕙᓪᓚᐃᒻᒪᑦ ᓄᓇᕗᒻᒥ 
ᐅᔭᕋᕐᓂᐊᖅᑐᓕᕆᓂᕐᒧᑦ ᑲᑎᒪᓂᖅᔪᐊᖅ ᐃᖃᓗᐃᑦ 
ᓯᓚᑖᓂ ᑲᑎᒪᓂᐅᖃᑦᑕᕆᐊᖃᓕᕋᓗᐊᕐᒪᑦ. 
 
ᐅᖃᖅᑏ, ᖃᐅᔨᒪᒐᒃᓯ ᐱᔪᒥᓇᖅᑐᐊᓗᓐᓂᑦ 
ᐅᔭᕋᕐᓂᐊᓂᕐᒧᑦ ᐱᑕᖃᕐᒪᑦ ᐱᕙᓪᓕᐊᒐᓗᐊᕐᖓᑕ 
ᕿᑎᕐᒥᐅᓂ, ᑭᕙᓪᓕᕐᒥ, ᐱᖃᓯᐅᑎᓗᒍ 
Meadowbank ᐱᓕᕆᐊᖑᔪᖅ ᐊᒻᒪ ᑭᖓᐅᒻᒥ 
ᑕᐃᓐᓇ ᑐᓚᑦᑕᕐᕕᓕᐅᕐᓂᕐᒧᑦ ᐊᑐᕆᐊᓕᐅᕐᓂᕐᒧᑦ. 
 
ᐅᖃᖅᑏ, ᑖᒃᑯᐊᓕ ᐋᖅᑭᒃᓱᐃᕙᒃᑐᑦ ᓄᓇᕗᒻᒥ 
ᐅᔭᕋᕐᓂᐊᖅᑐᓕᕆᓂᕐᒧᑦ ᑲᑎᒪᖅᔪᐊᕐᓂᖅ 
ᓇᓕᐊᓐᓄᕋᖅᐸᓪᓕᐊᒋᐊᖃᓕᕋᓗᐊᕐᒪᑦ ᑕᒪᒃᑯᓇᓂ 
ᐊᕕᑦᑐᖅᓯᒪᔪᓂ ᐊᔾᔨᒌᓐᖏᑦᑐᓂ. ᐊᒻᒪᓗ ᐅᖃᖅᑏ, 
ᓄᓇᓖᓪᓗ ᑕᒪᒃᑯᓂᓐᖓ ᑲᒪᒍᓐᓇᕐᓗᑎᑦ 
ᑲᑎᒪᓂᕐᓂᑦ ᑕᒪᓐᓇ ᐃᑲᔪᖅᐹᓪᓕᕋᔭᕐᒥᔪᖅ 
ᖃᐅᔨᕚᓪᓕᓂᕐᒧᑦ ᑐᑭᓯᕚᓪᓕᓂᕐᒧᓪᓗ 
ᐅᔭᕋᕐᓂᐊᖅᑎᓂᑦ ᑮᓇᐅᔭᓕᐅᕈᑎᒋᓇᓱᓪᓗᒍᓗ 
ᐱᒻᒪᕆᐅᓂᖓᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐸᐅᓗᓯ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ ᓂᕈᐊᖅᑎᓂᑦ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐃᓕᓴᖅᓯᔪᓚᓪᓗᖓ ᑖᒃᑯᐊ ᐊᕐᕕᐊᕐᒥᐅᑦ 
ᑭᒡᒐᖅᑐᖅᑕᒃᑲ ᐊᑕᖏᑦᑎᐊᖅᑐᒋᓪᓗ 
ᖁᕕᐊᓱᕝᕕᔅᓯᐊᑦᑎᐊᖁᓂᐊᕆᕙᒃᑲ ᐊᒻᒪᓗ 2010-
ᒥᑦ ᐊᕐᕌᒍᖃᑦᑎᐊᖁᓪᓗᒋᑦ. 
 
ᐃᓕᓴᕆᔪᒪᒻᒥᔭᕋ ᐃᑲᔪᖅᑎᒐ ᒥᐊᕆ ᐸᒥᐅᓕᒃ, 
ᐃᑲᔪᖅᑎᒐ ᐊᔅᓱᕈᑦᑎᐊᖅᐸᒻᒪᑦ ᐃᖅᑲᓇᐃᔭᖅᑐᓂ,  

ᑕᒪᒃᑯᓄᖓ ᐃᓱᒫᓗᒍᑎᒋᔭᐅᔪᓄᑦ 
ᐅᖃᐅᓯᐅᑎᓪᓗᒋᑦ. 
 
ᐊᒻᒪᓗ ᐊᕐᕕᐊᕐᒥᐅᑦ ᖁᕕᐊᓱᑦᑎᐊᖁᕙᒃᑲ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᕐᒧᑦ ᓂᒋᐊᓄᑦ ᐊᒻᒪ ᑎᑭᕋᖅᔪᐊᕐᒧᑦ, ᒥᔅᑕ 
ᓗᐊᓐ ᑯᓱᒐᖅ. 

ᑲᖏᖅᖠᓂᕐᒥᒃ ᐊᕐᕙᓂᐊᖅᑏᑦ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᓪᓛᒃᑯᑦ 
ᐅᖃᖅᑎᑦᑎᔩ. ᑲᖏᖅᖠᓂᐅᕐᒥᐅᑕᐃᓪᓗ 
ᑎᑭᕋᖅᔪᐊᕐᒥᐅᑕᐃᓪᓗ ᐅᑉᓛᒃᑰᖅᖢᒋᑦ 
ᑕᓪᓕᒥᐅᑕᐅᓕᕐᒥᒻᒪᑦ ᖁᕕᐊᓇᖅ. 
 
ᐅᑭᐊᒃᓵᖅ ᑲᖏᖅᖠᓂᕐᒥᑦ, ᐅᖃᖅᑎᑦᑎᔩ, 
ᐅᓂᒃᑳᕌᖅᔪᒍᒪᓪᓗᖓ ᑲᖏᖅᖠᓂᕐᒥᑦ ᐅᑭᐅᒃᓵᖅ, 
ᐊᖑᓇᓱᑎᖏᑦ, ᐊᖑᑎᒻᒪᕆᖏᑦ 
ᐊᕐᕕᖅᓯᐅᕈᓐᓇᖅᓯᑎᑕᐅᔪᐋᓘᓚᐅᕐᒪᑕ 
ᓴᕆᒪᓇᕕᔾᔪᐊᓚᐅᖅᑐᖅ ᑖᒃᑯᐊ 
ᐊᕐᕕᖅᓯᐅᖅᑎᓪᓗᒋᑦ, ᓯᓚ ᐃᓱᒪᖅᓲᑕᐅᖏᓐᓂᖓᓄᑦ 
ᓴᓇᑦᑕᐃᓕᓄᑦ ᐱᖓᓱᓄᑦ ᐊᐅᓪᓚᖅᓯᒪᓚᐅᕐᒪᑕ 
ᑖᒃᑯᐊ ᐊᖑᓇᓱᑦᑎᒪᕆᑉᐳᖅ ᑲᖏᖅᖠᓂᕐᒥᑦ 
ᐊᕐᕕᖅᓯᐅᕆᐊᖅᓯᒪᓪᓗᑎᒃ. ᐅᑯᐊᖑᓚᐅᖅᑐᑦ 
ᓴᕆᒪᓇᖅᑐᒻᒪᕆᐋᓘᒻᒪᑕᐃᓛᒃ. ᐅᑯᐊᖑᓚᐅᖅᑐᑦ. 
 
ᑲᑉᐱᑕᖃᖅᖢᑎᒃ ᐹᓪ ᑲᓇᔪᕐᒥᒃ, ᑖᓐᓇ 
ᑐᒡᓕᖃᖅᖢᓂ ᕌᔅ ᑕᑎᒥᒃ. 
ᓇᐅᒃᑭᐊᖅᑎᐅᓚᐅᕐᕆᑉᓗᓂ ᓱᓕ ᑖᒻᓇ ᕌᔅ ᑕᑎ. 
ᐊᒻᒪ ᐅᒥᐊᕐᒦᖃᑎᒋᓚᐅᖅᑕᖏᑦ ᓯᕗᓕᖅᐹᒥᑦ 
ᐅᒥᐊᕐᒥᑦ, ᐊᐅᓰᓐ ᖃᕐᓕᒃ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᕐᒧᑦ, ᑕᒑᖅ ᑰᓕ 
ᑕᒡᕙᓂ ᐊᕐᕕᖅᓯᐅᖅᑐᓃᖃᑕᐅᓚᐅᖅᖢᓂ. 
ᐱᖃᑖᓂᑦ ᐅᒥᐊᕐᒦᑦ ᑖᒃᑯᐊᖑᓚᐅᖅᑐᑦ, ᕼᐃᕆ 
ᐃᑎᓐᓄᐊᖅ, ᒪᑭᒡᒐᖅ, ᒐᐳᕆᐅᓪ ᓂᕐᓗᖓᔪᖅ, ᔮᒃ 
ᖃᕝᕖᑦᑐᖅ ᐊᒻᒪ ᐅᒥᐊᖓᑦ ᐱᖓᓱᐊᑦ, ᐲᑕ ᖃᐳᒡᓗ 
ᐃᖕᓂᖏᓪᓘᓚᐅᖅᖢᑎᒃ. ᐃᓚᖏᑦ 
ᐊᖏᕐᕋᕆᐊᖃᓕᓚᐅᕐᒪᑕ ᐊᑯᓂᐊᖅᔪᖏᓛᒃ 
ᓄᓇᒦᓚᐅᕐᒪᑕ ᐊᔾᔨᒌᓐᖏᑦᑐᓄᑦ ᐱᔾᔪᑎᖃᖅᖢᑎᒃ 
ᐊᖏᕐᕋᖅᓵᓕᔭᕆᐊᖃᓚᐅᕐᒪᑕ ᐃᓚᖏᑦ 
ᐅᒡᒍᕐᓇᖅᑑᒐᓗᐊᖅ ᐊᕐᕙᓚᐅᖅᑎᓐᓇᒋᑦ. 

ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᐃᑲᔪᑦᓯᐊᕈᓐᓇᓚᐅᕐᒪᑕ 
ᐊᕐᕕᖅᓯᐅᖅᑎᓪᓗᒋᑦ ᐊᒻᒪᓗ ᑖᒻᓇ ᐆᒪᔪᓕᕆᔨᒃᑯᑦ 
ᑲᖏᖅᖠᓂᕐᒥᑦ ᑎᑎᕋᖅᑎᖓᑦ 
ᐱᓕᕆᖅᔪᐊᖃᑕᐅᓚᐅᖅᑐᖅ ᓄᐊᒪᓐ ᕗᐊᑦ 
ᒪᒃᑯᓐᓂᖅᓴᖅ ᖁᔭᓐᓇᒦᖃᓯᐅᑎᔪᒪᑉᓗᒍ 
ᐱᓕᕆᕕᔾᔪᐊᓚᐅᕐᒪᑦ ᑖᑉᓱᒥᖓ ᑲᒪᑉᓗᓂ. 
 
ᑲᖏᖅᖠᓂᐅᕐᒥᐅᑕᐃᑦ ᑕᒪᕐᒥᒃ ᑭᒡᒐᖅᑐᕐᓗᒋᑦ 
ᐅᖃᕈᒪᕗᖓ ᑖᒃᑯᓄᖓ 
ᐊᖑᓇᓱᑦᑎᒋᓚᐅᖅᑕᑉᑎᓐᓄᑦ 
ᐸᕐᓇᖃᑕᐅᓚᐅᖅᑐᓄᓪᓗ ᐱᓕᕆᓚᐅᖅᑐᑦ ᑕᒪᕐᒥᒃ 
ᓴᕆᒪᓇᖅᐳᓯ, ᖁᔭᓐᓇᒦᓪᓗ 
ᒪᒃᑕᖅᑐᖅᑎᑕᐅᖃᑦᑕᓕᕐᒥᒐᑦᑕ ᑖᒃᑯᐊ 
ᐊᔪᖏᓐᓂᖏᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᓱᒐᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ. 

ᐃᓕᓴᖅᓯᓂᖅ ᖁᑦᑎᑦᑐᒥ ᒪᐃᔭᒋᔭᓂᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 
ᒪᒥᐊᒍᒪᔪᖓ ᑕᒻᒪᖃᑦᑕᓚᐅᕋᒪ ᑖᒃᑯᐊ ᐅᕕᒃᑲᐅᔪᑦ 
ᐱᔨᑦᑎᖅᑕ ᐅᓇᓕᔅᓴᕋᓛᑦ ᑖᒃᑯᐊ ᐊᑎᖓ 
ᑕᒻᒪᕐᓂᕋᒃᑯ. ᕚᓗᕆ ᐊᒪᕉᓚᖃᑦᑕᓚᐅᕋᒪ, ᑭᓯᐊᓂᓕ 
ᕚᓗᕆ ᐊᒪᕈᐊᓕᐅᒐᓗᐊᖅ. ᒪᒥᐊᑉᐳᖓ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᔪᒪᓪᓗᖓ 
ᐊᔅᓱᕈᕐᓂᖏᓐᓂᑦ ᐱᖓᓲᔪᑦ ᒪᐃᔫᖑᔪᑦ ᑕᑉᐹᓂ 
ᖁᑦᑎᑦᑐᒥᑦ. ᐅᖃᖅᑏ, ᓂᕈᐊᕐᓂᖃᓛᓕᕐᒥᒻᒪᑕ 
ᒫᓐᓇᑯᓗᒃ ᐊᒻᒪᓗ ᖃᐅᔨᒪᔪᐃᓐᓇᐅᒐᑦᑕ 
ᓂᕈᐊᖅᑕᐅᓯᒪᔪᑦ ᑭᒡᒐᖅᑐᖅᑐᒋᑦ ᓄᓇᓕᐅᔪᑦ 
ᐱᔭᕆᐊᑭᑦᑐᑯᓘᖏᒻᒪᑦ. ᐃᓕᓴᖅᓯᔪᒪᔪᖓ 
ᖁᔭᒋᓪᓗᒍᓗ ᒦᑲ ᑭᒍᑦᑕᖅ ᐊᐅᓱᐃᑦᑐᒥᑦ, ᓴᓗᒥ 
ᒪᓂᖅ ᖃᐅᓱᐃᑦᑐᒥᑦ ᐊᒻᒪᓗ ᐋᓐᑐᕈ ᑕᖅᑐᑦ, 
ᐃᑉᐱᐊᖅᔪᒻᒥᑦ ᐊᔅᓱᕈᖅᓯᒪᓂᖏᓐᓄᑦ 

ᑕᕝᕙᓃᑎᓪᓗᖓ ᒪᐃᔪᖑᔪᑦ ᕼᐋᒻᓚᒃᑯᓪᓗ 
ᐊᒡᓚᑦᑎᖏᑦ ᐅᖃᕐᕕᓪᓗᐊᑕᕆᓲᕆᒐᒃᑭᑦ ᓄᓇᓕᓐᓂᑦ 
ᑭᒡᒐᑐᖅᑕᓐᓂᑦ. ᐃᑲᔪᖅᑐᐃᖏᓐᓇᕐᒪᑕ 
ᐅᖃᐅᓯᔅᓴᓂᓪᓗ ᖃᐃᑦᑎᕙᑦᑐᑎᒃ 
ᐃᓱᒫᓗᒍᑎᒋᔭᒥᓂᒃ. 
 
ᐅᖃᖅᑏ, ᖁᔭᓐᓇᒦᕈᒪᒻᒥᔭᒃᑲ ᑖᒃᑯᐊ ᒪᐃᔪᖑᔪᐃᑦ 
ᐃᑲᔪᖅᓯᒪᒻᒪᑕ ᖁᑦᑎᖅᑐᒥᑦ ᑲᑎᒪᓂᐅᓚᐅᖅᑐᒥᑦ 
ᕕᕝᕗᐊᕆᒥᑦ. ᑕᒪᓐᓇ ᐱᔭᕆᐊᑭᓐᓂᖅᓴᕈᓚᐅᕐᖓᑦ. 
 
ᐊᒻᒪᓗ ᑖᒃᑯᐊ ᑲᔪᓯᑦᑎᐊᖁᓂᐊᕆᕙᒃᑲ ᑕᒫᓂ 
ᓂᕈᐊᕐᓂᐅᖅᑐᖅ ᓄᓇᓕᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᓗᐃ 
ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ 

 
ᑭᐅᔾᔪᑎ ᐊᐱᖅᑯᒻᒧᑦ 147 - 3(2): 

ᐃᓕᓐᓂᐊᖅᑎᓄᑦ ᐹᓰᑦ ᖃᑦᑎᐅᓂᖏᑦ 
ᒥᑦᑎᒪᑕᓕᒻᒥ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᑯᕈᓘᔪᖓᐃᓐᓇ. 
ᖁᔭᓐᓇᒦᒃ ᐅᖃᖅᑎᑦᑎᔩᑦ, ᒪᒥᐊᓇᖅ 
ᐅᑕᖅᑭᑎᑦᑎᒐᒪ. 
 
ᑕᐃᒪ ᐊᐱᕆᔪᖃᓚᐅᕐᒪᑦ 147-3(2), ᑎᓯᒻᐱᕆᒥ 1-
ᖑᑎᓪᓗᒍ ᒥᑦᑎᒪᑕᓕᒻᒥ ᑖᓐᓇ bus ᐱᔾᔪᑎᒋᒡᓗᒍ. 
ᑖᓐᓇ ᒪᕐᕉᓐᓂᒃ ᐱᔪᒪᓚᐅᕋᓗᐊᕐᒪᑕ ᒥᑭᑦᑑᓐᓂᒃ. 
ᐅᓇ ᑭᐅᔾᔪᑎᒋᔭᕋ: 
 
ᒥᑦᑎᒪᑕᓕᒻᒥᐅᑦ ᐃᓕᓐᓂᐊᖅᑐᓕᕆᔨᓄᑦ 
ᑲᑎᒪᔨᖏᓐᓂ bus-ᑖᕈᒪᓚᐅᕐᒪᑕ ᑎᑎᖅᑲᑎᒍᑦ 
ᕖᕝᕗᐊᕆ 20-ᐅᑎᓪᓗᒍ. 24-ᖑᓕᖅᑎᒡᓗᒍ ᑖᒃᑯᐊ 
ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᒪᕐᕉᓐᓂᒃ 
ᐱᔪᒪᓕᓚᐅᖅᓯᒪᔫᒃ ᐱᖁᔨᕗᖔᕈᑎᒃᑯᑦ ᑖᓐᓇ ᒥᔅᑕ 
ᐊᕐᕚᓪᓘᑉ ᐅᖃᐅᓯᕆᓚᐅᖅᑕᖓ ᒪᓕᒃᖢᒍ.  

ᑕᐃᑦᓱᒪᓂᑦᑕᐃᓐᓇᖅ ᒪᕐᕉᒃ ᓄᓇᓖᑦᑕᐅ 
ᐱᔪᒪᓚᐅᖅᓯᒪᒻᒥᒻᒪᑎᒃ ᑖᒃᑯᐊ ᑕᒪᕐᒥᓕᒫᖅ 
ᑎᑭᓴᕋᔭᓚᐅᕈᑦᑎᒍ 6-ᓂᒃ bus-ᓂᒃ 
ᐱᔭᕆᐊᖃᕋᔭᓚᐅᕋᑦᑕ ᑭᓯᐊᓂᓕ 
ᑮᓇᐅᔭᖅᑕᖃᑐᐃᓐᓇᖅᑎᒡᓗᒍ ᐱᖓᓱᐃᓐᓇᕐᓄᖅ 
ᑕᒪᓐᓇ ᐊᑲᐅᔪᓐᓃᓚᐅᕐᒪᑦ ᐊᑕᐅᓯᕐᒥᑦ ᑭᓯᐊᓂ 
ᒥᑦᑎᒪᑕᓕᒻᒧᐊᖅᓯᔪᓐᓇᖅᓯᓚᐅᖅᑐᒍᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐃᒻᒥᒃᓂ ᒪᓂᒪᑎᓯᒪᕗᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑕᒪᑐᒥᖓ ᓲᕐᓗ ᐃᖏᕐᕋᓂᕆᕙᑦᑕᖏᑕ 
bus-ᖓᓄᑦ ᑖᓐᓇ bus-ᒋᔭᐅᔪᖏᓛᖅ 
ᐃᖏᕐᕋᓂᕆᕙᑦᑕᖓᓗ ᐊᓯᖏᒡᓗ ᓲᕐᓗ 
ᐋᖅᑭᑦᑎᐊᖅᓯᒪᒃᑲᓐᓂᖁᔭᐅᑉᐸᑕ ᑖᒃᑯᐊ 
ᐃᑲᔪᕈᒪᑐᐃᓐᓇᖅᑐᑦ. ᑕᒪᒃᑯᐊ 
ᕿᒥᕐᕈᑲᓐᓂᕐᓂᐊᖅᑕᕗᑦ. ᑖᓐᓇ ᐊᒥᒐᕆᔭᐅᓗᐊᖅᐸᑦ 
ᒫᓐᓇ bus-ᒋᔭᐅᔪᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᓱᓕ ᕿᒥᕐᕈᑲᓐᓂᕈᓐᓇᕐᓂᐊᖅᑐᑦ ᑖᒃᑯᐊ 
ᐱᖁᔨᕗᖔᕈᑎᒥᑦᑎᒍᑦ ᑐᒃᓯᕋᐅᑎᒋᓚᐅᖅᑕᖓ ᑖᓐᓇ 
ᐊᑐᕐᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓂᒃ ᑭᒡᒍᓯ. ᑲᑎᒪᔾᔪᑎᔅᓴᖅ 5. 
ᒪᓕᒐᓕᐅᕐᕕᒻᒥ. ᑲᑎᒪᔾᔪᑎᔅᓴᖅ 6, ᐅᖃᐅᓯᒃᑯᑦ 
ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐊᐅᐸᓗᑦᑐᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 170 - 3(2): ᐃᖏᕐᕋᔾᔪᑎᑦ 

ᐋᓐᓂᐊᕕᓕᐊᕈᔾᔭᓄᑦ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ: ᒪᑦᓇᐅᔪᑎᒃ ᐅᖃᖅᑎᑦᑎᔩ ᐊᒻᒪᓗ 
ᖃᒪᓂᑦᑐᐊᕐᒥᐅᑕᐃᑦ ᐅᓪᓛᑉᑰᖅᐸᒃᑲ. 
 
(ᑐᓵᔨᑎᒍᑦ) ᐅᖃᖅᑏᑦ, ᐊᐱᕆᔪᒪᔪᖓ ᒥᓂᔅᑕᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄ 
ᒥᔅᑕ ᑰᓕᒧᑦ.  
 
ᐅᖃᖅᑏ, ᖃᒪᓂᑦᑐᐊᕐᒥᐅᑕᐅᔪᑦ ᐊᐱᖅᓱᖃᑦᑕᕐᖓᑕ 
ᐊᒥᓱᑲᓪᓚᐅᔪᓂᒃ ᑕᒪᒃᑯᓄᖓ 
ᐋᓐᓂᐊᕕᓕᐊᖅᐸᑦᑐᓄᑦ ᒥᓂᔅᑕᐅᔪᖅ ᖃᐅᔨᒪᒻᒪᑦ 
ᑕᐃᓐᓇ ᖃᖓᑕᓲᒃᑯᕕᒃ ᐅᖓᓯᑦᑐᐊᓘᒻᒪᑦ 
ᑕᕝᕙᓐᖓᑦ ᓄᓇᓕᓐᓂᑦ 
ᑕᐃᑯᓐᖓᖃᑦᑕᕆᐊᖃᖅᑐᑎᓪᓗ ᖃᖓᓲᒃᑯᕕᒻᒧᑦ 
ᐊᐅᓪᓚᕐᓂᐊᕈᑎᒃ ᐋᓐᓂᐊᕕᓕᐊᖅᑎᓪᓗᒋᑦ.  
 

ᐃᓚᖏᓪᓘᓐᓃᑦ ᐋᓐᓂᐊᕕᒻᒨᕈᓐᓇᐸᓐᖏᒻᒪᑕ ᐃᒫᒃ 
ᐱᓲᑎᖃᓐᖏᒻᒪᑕ ᐅᕝᕙᓘᓐᓃᑦ 
ᓄᓇᓯᐅᑎᑕᖃᓐᖏᒻᒪᑦ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐹ ᑖᒃᑯᐊ 
ᑐᔅᓯᕋᖅᑎᒋᓚᐅᖅᑕᖓᓂ ᐋᓐᓂᐊᕕᓕᐊᖅᑐᓄᑦ 
ᑐᐊᕕᕐᓇᖅᑐᒧᑦ ᑕᐃᑯᖓ ᖃᒪᓂᑦᑐᐊᕐᒧᑦ 
ᐱᓯᒪᓕᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓄᓪᓗ ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᖅᖢᒍ ᒥᓂᔅᑕ ᑖᓐᓇ ᐊᐱᖅᑯᑎᒋᔭᖓ 
ᐃᓱᒫᓗᓐᓇᓪᓚᕆᖃᑦᑕᖅᑐᖅ ᓄᓇᓕᓐᓄᑦ ᐊᒥᓱᓄᑦ. 
ᑭᓯᐊᓂ ᓯᕗᓪᓕᖅᐹᒥ ᐅᖃᕋᔭᖅᑐᖓ ᑕᐃᓐᓇ ᐃᓛᒃ 
ᑐᑭᓯᒃᑲᓐᓂᕈᒪᓂᐊᖅᑕᕋ ᑐᒃᓯᕋᕐᕕᐅᓯᒪᒻᒪᖔᑕ 
ᐊᐱᕆᔫᔮᕐᒪᑦ. ᒫᓐᓇᒧᑦ ᑎᑭᒃᖢᒍ 
ᑐᒃᓯᕋᕐᕕᐅᓯᒪᓪᓚᕆᓐᖏᑦᑐᒍᑦ ᓇᑭᒐᓚᒃ. 
 
ᑭᓯᐊᓂ ᐃᒪᓐᓇ ᐅᖃᕐᓗᖓ ᓯᕗᓪᓕᖅᐹᒥ 
ᒐᕙᒪᒃᑯᑎᒍᑦ ambulance-ᓂᑦ ᑕᒪᒃᑯᓂᖓ 
ᓇᒻᒥᓂᖅ ᐋᖅᑮᖃᑦᑕᖏᓐᓇᑦᑕ ᐃᑲᔫᑎᓂᒃ ᑭᓯᐊᓂ 
ᑕᒪᓐᓇ ambulance ᑕᒪᒃᑯᐊ ᐋᕐᓂᐊᖅᑐᓄᑦ 
ᐊᔾᔭᖅᑑᑕᐅᓲᑦ ᓄᓇᓕᑦᑎᒍᑦ ᓇᒻᒥᓂᖅ ᑕᒪᓐᓇ 
ᑲᒪᒋᔭᐅᓲᖑᒻᒪᑦ ᑖᓐᓇ ᐱᔾᔪᑎᒋᓪᓗᒍ ᒫᓐᓇᒧᑦ 
ᑎᑭᒃᖢᒍ ᑖᓐᓇ ᐋᖅᑮᓯᒪᓐᖏᑦᑐᒍᑦ 
ᐃᑲᔫᑎᑕᖃᕐᒪᖔᖅ ᑖᒃᓱᒪᑉ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ 
ᐊᒻᒪᓗ ᖁᔭᓐᓇᒦᕆᕙᕋ ᒥᓂᔅᑕ ᑭᐅᕋᑖᕐᖓᑦ. 
ᑳᓐᑐᓛᑦᑎᑦᑎᔪᖃᖅᑑᒐᓗᐊᖅ ᐱᑦᓯᐊᖅᓱᓂᓗ ᐊᒻᒪᓗ 
ᐃᑲᔪᖅᓱᖅᖢᒍ. 

ᐃᒪᓐᓇ ᐃᖏᕐᕋᔾᔪᑎᖃᖅᑎᓐᓇᒍ ᐋᓐᓂᐊᖅᑐᓄᑦ 
ᑐᐊᕕᕐᓇᖅᑐᓕᕆᔾᔪᑏᓪᓗ, ᑖᓐᓇ ᒥᓂᔅᑕ 
ᐃᓱᒪᔅᓴᖅᓯᐅᕈᑎᖃᕈᓐᓇᖅᑳ ᑖᒃᑯᐊ ᐊᑐᐊᒐᕐᓂᒃ 
ᐅᑎᖅᑎᑦᑎᒍᓐᓇᕐᒪᖔᑕ ᑖᒃᓯᒍᑎᔅᓴᖏᓐᓂᑦ ᑖᒃᑯᐊ 
ᐋᓐᓂᐊᕐᕕᓕᐊᖅᑐᑦ 
ᖃᖓᑕᔫᒃᑯᕕᓕᐊᕈᓐᓇᕐᓂᐊᕐᖓᑕ 
ᖃᖓᑕᔫᒨᕋᓱᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᒥᑭᔪᕈᓘᔮᖅᑑᒐᓗᐊᖅ ᐊᐱᖅᑯᑦ ᒐᕙᒪᒃᑯᓐᓂᑦ 
ᑭᓯᐊᓂ ᐱᔭᕆᐊᑐᔫᒻᒥᒻᒪᑦ ᐊᒻᒪᓗ ᐱᔾᔪᑎᒋᓪᓗᒍ 
ᑭᐅᑦᑎᐊᓂᐊᕐᓂᐊᖅᐸᒋᑦ ᐃᒪᓐᓇ: ᐄ, ᑕᐃᒃᑯᐊ 
ᐃᓱᒫᓗᒋᔭᕗᑦ ᐊᒻᒪᓗ ᐊᔅᓱᕈᖅᑐᑦ 
ᑐᑭᓯᐊᔪᒪᑦᑎᐊᓪᓚᕆᑦᑐᑎᒍ ᑐᑭᓯᐊᓪᓗᑎᒍᓗ. 
 
ᑕᐃᒪ ᐅᖃᓲᖑᖃᑦᑕᕋᑦᑕ ᐅᕙᓂ ᑲᑎᒪᕝᕕᐅᑉ 
ᐃᓗᐊᓂ ᑖᒃᑯᐊ ᓄᓇᖃᖅᑳᕐᓂᑯᓄᑦ 
ᐃᑲᔫᑕᐅᖃᑦᑕᖅᑐᑦ ᑮᓇᐅᔭᑦ ᑕᐃᒃᑯᐊ 
ᒐᕙᒪᑐᖃᒃᑯᓐᓂᑦ ᐱᓯᒪᔭᕗᑦ ᑕᒪᒃᑯᓂᖓ 
ᐃᑲᔪᕆᐊᖃᕋᓗᐊᕐᓂᖓᓄᑦ ᐊᔭᐅᖏᓐᓇᕋᑦᑎᒍ 
ᐊᒻᒪᓗ ᑕᐃᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ 
ᐅᖃᖃᑎᒋᔭᐅᓲᖑᒻᒪᑕ ᒐᕙᒪᑐᖃᒃᑯᑦ, ᑕᐃᑰᓇ 
ᐃᑲᔪᖅᑕᐅᖁᒐᓗᐊᕋᑦᑎᒍ ᑕᒪᒃᑯᐊ ᑖᑭᓯᒃᑯᑦ 
ᐅᖓᓯᑦᑐᒧᑦ ᐅᕝᕙᓘᓐᓃᑦ ambulance service 
ᑕᒪᑐᒪ ᒥᔅᓵᓄᑦ. 
 
ᐱᔾᔪᑎᒋᓪᓗᒍ ᐅᕙᒍᑦ ᓇᒻᒥᓂᖅ ᑮᓇᐅᔭᑦᑎᓐᓂᒃ 
ᐊᑐᕐᓗᑕ ᐃᑲᔪᓕᕋᔭᕋᑦᑎᒍ ᒐᕙᒪᑐᖃᒃᑯᑦ 
ᓴᒃᑯᑦᑎᓇᔭᕐᒪᑕ ᐅᑯᐊᓕ ᑲᒪᒋᔪᓐᓇᖅᑕᑏᕋᔭᕐᓂᖏᑦ 
ᐱᔾᔪᑎᒋᓪᓗᒍ ᑕᒡᒐ ᐃᓱᐊᓐᖏᓗᑖᕌᖅᔪᒻᒪᑦ. ᑖᓐᓇ 
ᒥᓂᔅᑕᐅᑉ ᐊᐱᖅᑯᑎᒋᔭᖓ ᐱᓪᓚᕆᐅᒻᒪᑦ 
ᐱᓕᕆᐊᕇᓐᓇᖅᑕᕋᓗᐊᕗᑦ ᐊᒻᒪᓗ 
ᐱᑦᑎᕆᐊᓐᖏᓈᖅᓯᓯᒪᒐᑦᑕ ᒐᕙᒪᑐᖃᒃᑯᑦ ᑕᒪᑐᒥᖓ 
ᐊᐅᓚᔾᔭᒍᒪᑦᑎᐊᓐᖏᓐᓂᖓᓄᑦ ᑭᓯᐊᓂ 
ᐃᑲᔪᖅᑕᐅᔪᓐᓇᕋᑦᑕ ᑲᑎᒪᔨᓄᑦ 
ᖁᕕᐊᓱᓪᓚᕆᒃᑲᓗᐊᖅᑐᒍᑦ ᑕᒪᑐᒪ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑰᓕ. ᐊᐃᑉᐹᓂ 
ᐃᓚᒋᐊᕈᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᑭᐅᕋᑖᕐᖓᑦ. ᑖᒃᑯᐊ ᐃᖏᕐᕋᔾᔪᑏᑦ  

ᐋᓐᓂᐊᕐᕕᓕᐊᖅᑐᓄᑦ ᐃᓛᒃ 
ᖃᖓᑕᔫᒃᑯᕕᑐᐃᓐᓇᕐᒧᑦ ᐱᓐᖏᓐᓇᑦᑕ. 
 
ᑖᒃᑯᐊ ᐱᖓᓲᒻᒪᑕ ᖃᖓᑕᔫᑦ ᖃᒪᓂᑦᑐᐊᕐᒥᑦ 
ᐊᐅᓪᓚᖃᑦᑕᖅᑐᑦ. ᒥᓂᔅᑕ 
ᐃᓱᒪᔅᓴᖅᓯᐅᕈᑎᖃᕈᓐᓇᕐᒪᖔᖅ ᑖᒃᑯᐊ 
ᐋᓐᓂᐊᕐᕕᓕᐊᖅᑐᑦ ᓇᓪᓕᐊᓐᓂᒃ ᖃᖓᑕᔫᒥᑦ 
ᐃᑭᒍᓐᓇᕐᒪᖔᑕ ᖃᐅᔨᒋᐊᕈᓐᓇᖅᐹ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐃᒻᒪᖃ ᑲᑎᒪᔩᑦ ᐃᓚᖏᑦ ᐃᖅᑲᐅᒪᔪᔅᓴᐅᒻᒪᑕ 
ᑕᐅᕙᓂ ᐃᒃᓯᕚᖅᑎᓪᓗᖓ ᑖᓐᓇ 
ᐱᓕᕆᐊᕈᖃᑕᐅᖁᓪᓚᕆᓚᐅᖅᓯᒪᒐᒃᑯ 
ᐊᑦᑐᖏᖅᓯᑐᐃᓐᓇᕆᐊᖃᕐᓂᕗᑦ ᐱᔾᔪᑎᒋᓪᓗᒍ 
ᑳᓐᑐᕌᖑᔪᑦ ᖃᐅᔨᓴᑦᑎᐊᓐᖏᓪᓗᑎᒍ 
ᐋᖅᑭᑦᑕᐅᒐᔭᖅᐸᑕ. ᑕᐃᒪᓕ ᑕᐃᒪᓐᓇᐃᑎᓪᓗᒍ 
ᑕᐃᒪ ᑲᑎᒪᔨᐅᑉ ᐊᐱᖅᑯᑎᒋᔭᖓ ᑖᓐᓇ ᐱᓪᓚᕆᒃ, 
ᑕᒪᒃᑯᐊ ᐊᐅᓪᓚᕐᓂᐊᖅᑐᑦ ᓂᕈᐊᖅᓯᒍᓐᓇᕋᔭᕈᑎᒃ 
ᐱᐅᔫᒐᓗᐊᖅ ᑭᓯᐊᓂ ᑮᓇᐅᔭᖅ ᑕᐃᓐᓇ ᐊᑐᖅᑕᖓ 
ᐋᓐᓂᐊᖅᑐᓕᕆᓂᕐᒧᑦ ᐊᖏᔪᓪᓚᕆᐅᑎᓪᓗᒍ ᐊᒻᒪᓗ 
ᐃᓚᖓ ᒐᕙᒪᑐᖃᒃᑯᓐᓂᒃ ᐱᖃᑦᑕᖅᑐᑎᒍ ᑕᐃᒃᑯᐊ 
ᓄᓇᖃᖅᑳᖅᑐᑦ ᐊᐅᓪᓚᕐᓂᐊᖅᐸᑕ ᐱᔾᔪᑎᒋᓪᓗᒍ. 
ᑕᐃᒪ ᑳᓐᑐᕌᑦᑕᐅᓇᓱᐊᓚᐅᖅᓯᒪᒻᒪᑕ ᐅᑭᐅᖅ 
ᐊᑕᐅᓯᖅ ᐅᖓᑎᐊᖅᔪᐊᓄᑦ ᐊᓂᒍᖅᓯᒪᓕᖅᑐᓂ, 
ᑕᐃᒪ ᑭᖑᓪᓕᖅᐹᖑᓚᐅᖅᑐᖅ 
ᐋᓐᓂᐊᖅᑐᓕᕆᓂᕐᒧᑦ ᑳᓐᑐᕌ ᓄᓇᕗᓕᒫᒧᑦ 
ᑐᓂᔾᔪᑕᐅᓚᐅᖅᓯᒪᒻᒪᑦ ᒐᕙᒪᒋᓚᐅᖅᑕᑎᓐᓂᑦ. 
 
ᑭᕙᓪᓕᕐᒥ ᑕᐃᒃᑯᐊ ᒪᕐᕈᐃᓕᖓᓗᐊᖅᑰᓚᐅᖅᑑᒃ ᑳᒻ 
ᐃᐊᒃᑯᓪᓗ ᐊᒻᒪ ᑭᕙᓪᓕᖅ ᐃᐊ, ᐱᖃᑖ 
ᑐᓂᔭᐅᓯᒪᓪᓗᓂ 65-ᐳᓴ ᐱᖃᑖ 35-ᐳᓴ. ᑕᐃᒪ 
ᑕᐃᓐᓇ ᑕᕝᕘᓇ ᐃᓱᐊᓐᖏᔾᔪᑕᐅᓕᖃᑦᑕᖅᑐᖅ 
ᐱᖃᑖ ᐅᖓᑕᐅᔾᔨᓯᒪᓕᕌᖓᑦ ᐱᖃᑖᓂᑦ ᓄᑦᑎᕐᓂᖅ 
ᐊᔪᓕᖅᑐᑎᒃ ᑎᒻᒥᓲᑦ, ᑖᓐᓇ ᑕᕝᕙ 
ᐊᑦᑐᖏᖅᓯᒪᔾᔪᑎᒋᖃᑦᑕᖅᑕᖓ ᑕᐃᒃᑯᐊ 
ᖃᖓᑕᔫᓕᕆᔩᑦ ᐃᓛᒃ ᐋᓐᓂᐊᕕᓕᐊᖅᑐᓂᑦ 
ᐊᐅᓪᓚᖃᑦᑕᖅᑐᓕᕆᔩᑦ ᑭᕙᓪᓕᕐᒥᑦ.  
 
ᑭᓯᐊᓂ ᐃᓱᓕᓚᐅᖅᑎᓪᓗᒍ ᐃᒻᒪᖃ 
ᓇᓗᓇᕈᓐᓃᒃᑲᓐᓂᕋᔭᖅᑐᖅ ᑖᓐᓇ 
ᐃᓱᒪᖅᓲᑕᐅᓂᖅᓴᐅᓇᔭᕐᒪᖔᖅ, ᐅᕙᖓᓕ ᓇᒻᒥᓂᖅ 
ᐃᓱᒪᖅᓱᕐᕕᖄᖅᔪᒃᑲᑦᑕ ᐱᐅᒋᒐᔭᖅᑕᕋ ᐱᓕᕆᕝᕕᒃ 
ᓇᓕᐊᒃᑯᑐᐃᓐᓈᕈᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᐱᖓᔪᐊᑦ, ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. ᐊᒻᒪᓗ 
ᒥᓂᔅᑕ ᒪ’ᓈᖃᑕᐅᕙᕋᑦᑕᐅᖅ ᑭᐅᒐᒥ ᑖᔅᓱᒥᖓ. 
ᐊᐱᕆᒍᐊᓗᖅᐸᕋ ᑖᓐᓇ ᑭᖑᓪᓕᖅᐹᒥ ᒥᓂᔅᑕ 
ᒪᓕᒐᓕᐅᕐᕕᐅᑉ ᐃᓗᐊᓃᓚᐅᖅᑎᓪᓗᑕ ᐅᓐᓄᒃ 
ᐅᖅᑲᖅᑐᐃᓚᐅᕐᒪᖔᑦ ᑖᑉᓱᒥᖓ ᐅᓇ 
ᕿᒥᕐᕈᖅᑕᐅᓚᐅᕐᒪᖔᑕ ᐅᕝᕙᓘᓐᓃᑦ ᕼᐅᓇ 
ᐊᔪᕈᑕᐅᒻᒪᖔᑕ ᑖᑉᑯᓇᓐᖓᑦ 
ᐋᓐᓂᐊᕕᓕᐊᖅᑐᒃᓴᓄᑦ ᐅᕝᕙᓘᓐᓃᑦ 
ᒥᒃᕕᓕᐊᖅᑐᓄᓪᓘᓐᓃᑦ ᑖᒃᑯᐊ 
ᕿᒥᕐᕈᖅᑕᐅᕼᐃᓯᒪᓕᕐᒪᖔᑕ ᐱᖁᔭᖓᓐᓂ 
ᐃᓗᐊᓂ.  
 
ᑖᑉᓱᒥᖓ ᐊᐱᕆᒍᐊᓚᐅᕐᓚᖓ ᐱᔾᔪᑎᒋᓪᓗᒍ 
ᖃᒪᓂᑦᑎᐊᕐᒥᐅᑕᐃᓪᓗ ᐊᒻᒪᓗ ᑭᕙᓪᓕᕐᒥᐅᑕᐃᑦ 
ᐱᓗᐊᖅᑐᒥᑦᑕᐅ ᓄᓇᕗᒻᒥᐅᑕᓗᑦᑖᓄᑦ 
ᐊᑦᑐᐊᖓᒐᒥ ᑖᓐᓇ. ᒪᑦᓇᓪᓗᐊᕕᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᑦᓱᒪ 
ᐊᐱᖅᑯᑎᒋᔭᖏᑦ ᖃᖓᑐᐃᓐᓇᒃᑯᓪᓗ ᓇᒻᒥᓂᖅ 
ᐅᕙᓐᓄᑦ ᐅᖃᓪᓚᕆᐊᖅᑐᒍᓐᓇᖅᖢᓂ 
ᐊᐱᖅᓱᑲᓐᓂᕈᓐᓇᖅᖢᓂ ᑭᓯᐊᓂᓕ ᖃᐅᔨᒪᔪᒍᑦ 
ᑖᓐᓇ MLA ᑕᑉᐱᓐᓇ ᖃᒪᓂᑦᑐᐊᕐᒥᐅᑦ 
ᐊᒃᓱᕉᑎᖃᓪᓚᕆᒻᒪ ᑕᒪᒃᑯᓂᖓ ᐃᖏᕐᕋᖃᑦᑕᕐᓂᐅᑉ 
ᒥᒃᓵᓄᑦ.  
 
ᐃᒪᓐᓇ ᐅᖃᕈᓐᓇᖅᑐᖓ ᐅᕙᓂ ᐃᖏᕐᕋᖃᑦᑕᕐᓂᖅ 
ᑖᓐᓇ ᑭᕙᓪᓕᕐᒥᑦ ᐃᓚᖓᒍᑦ ᑕᐃᓐᓇ 
ᐊᐱᖅᑯᑎᒋᖅᑲᐅᔮᑕ ᓯᕗᓪᓕᕐᒥ 
ᐃᖢᐊᖅᓯᒋᐊᖅᓯᒫᖅᔪᑦᑐᖅ ᑕᐃᒃᑯᐊ 
ᐃᓐᓇᐅᓗᐊᖅᑐᑦ ᖃᐅᔨᒪᓂᐊᖅᐳᑎᑦ ᑲᖏᖅᖠᓂᕐᒥ 
ᓲᕐᓗ ᓇᖓᕆᐊᖃᕐᓂᖅᐸᑕ Winnipeg-ᒧᑦ 
ᐱᔾᔪᑎᖃᕐᓗᑎᒃ ᐊᔪᓕᐅᖅᑲᖅᔪᑎᖃᓗᐊᖅᐸᑕ 
ᑕᐃᑰᓇ ᐋᖅᑭᒋᐊᖅᓯᒫᖅᔪᓕᖅᖢᒍᑦ ᑕᐃᒃᑰᓐᓇ ᓲᕐᓗ 
jet-ᑰᕈᓐᓇᕋᔭᕐᓂᖏᓐᓄᑦ.  
 
ᖃᒪᓂᑦᑐᐊᕐᒥ ᑕᐃᒃᑯᐊ ᐃᓱᒫᓗᒋᔭᖏᑦ ᑖᓐᓇ 
ᑭᐅᒃᑲᓂᖅᑕᕋ ᑕᐃᓐᓇ ᐊᐱᖅᑯᑎᒋᔭᐃᑦ ᓯᕗᓪᓕᖅ 
ᐱᓪᓗᒍ ᑭᓯᐊᓂ ᑕᒪᒃᑯᐊ ᐊᐱᖅᑯᑎᒋᔭᑎᑦ ᐃᓚᖏᑦ 
ᐱᔭᕆᑐᔫᒻᒪᑕ ᖃᐅᔨᓴᐃᓐᓇᕋᑦᑎᒍ 
ᑐᓴᐅᒪᑎᓐᓂᐊᖅᐸᒋᑦ ᐋᖅᑭᖅᐸᓪᓕᐊᔪᖃᕐᓂᖓᓄᑦ  

ᑕᒪᑐᒪ medical travel-ᓗ ᖃᒪᓂᑦᑐᐊᕐᒥᐅᓪᓗ 
ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ): 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ. 

ᐃᓕᓐᓂᐊᕐᓂᐅᑉ ᖃᓄᐃᓕᖓᓂᖓ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕ ᓯᐅᑦᓴᒃᒧᑦ ᑖᓐᓇ 
ᐱᓕᕆᐊᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ. 
 
ᐅᖃᖅᑏ, ᑖᒃᑯᐊ ᖃᐅᔨᒍᒪᒐᒪ ᐃᓕᓐᓂᐊᕈᑕᐅᔪᓂᒃ 
ᑖᒃᑯᓂᖓ ᓄᓇᕗᒻᒥ ᐃᒡᓗᓕᕆᔨᒃᑯᓐᓄᑦ ᑖᓐᓇ 
ᒥᓂᔅᑕ ᐱᓕᕆᐊᖃᖅᑐᖅ ᒪᒥᐊᓇᖅ,  
 
ᑖᓐᓇ ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᓐᓂ ᐅᖃᐅᑎᒍᓐᓇᓚᐅᕐᒫᖓ 
ᑭᓯᐊᓂ 51-ᑐᐃᓐᓇᐅᒻᒪᑕ ᐃᓕᓐᓂᐊᖅᑐᑦ ᐊᒻᒪᓗ 
ᐅᖃᖁᓪᓗᓂᖓ ᒥᓂᔅᑕᖓᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᕆᓚᐅᕐᖓᑦ 
ᑖᒃᑯᐊ ᓇᒦᓐᓂᖏᓐᓂ ᑭᓱᓂᓪᓗ 
ᐃᓕᓐᓂᐊᕐᓂᖏᓐᓂ. ᑭᓯᐊᓂ ᑕᒪᓐᓇ 
ᐃᓕᓐᓂᐊᕐᓂᖅ ᐃᓐᓇᕐᓄᑦ ᑭᖑᕙᖅᓯᒪᒻᒪᑦ. 
 
ᒥᓂᔅᑕ ᐊᐱᕆᕙᕋ ᓯᓚᑦᑐᖅᓴᕐᕕ ᐱᓕᕆᐊᖃᖅᑐᖅ 
ᑖᒃᑯᐊ ᐃᓚᖏᑦ ᑐᑭᓯᒋᐊᕈᑎᒃᓴᐃᑦ 
ᐃᓕᓐᓂᐊᕈᑎᒃᓴᓄᑦ ᒫᓐᓇ ᓴᖅᑭᑎᑕᐅᒍᓐᓇᕐᒪᖔᑕ 
ᓄᓇᕗᒻᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐱᓕᕆᐊᖃᖅᑐᖅ ᓯᓚᑦᑐᖅᓴᕐᕕᒻᒥᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ ᑖᓐᓇ ᐱᒻᒪᕆᐅᔪᖅ 
ᐊᐱᖅᑯᑎᒋᔭᐃᑦ. ᑭᐅᑦᓯᐊᕋᓱᐊᕐᓂᐊᖅᑯᖓ ᑭᓯᐊᓂ  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 943 
 

 

ᑖᓐᓇ ᑎᒍᑲᐃᓐᓇᕐᓂᐊᕋᒃᑯ ᐊᐱᖅᑯᑕᐅᔪᖅ 
ᑭᐅᓛᕐᓗᒍ, ᑭᐅᑦᓯᐊᕈᒪᓪᓗᒍ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᒃᑯᐊ 
ᐊᐱᖅᑯᑏᑦ ᖃᐅᔨᒋᐊᖅᑕᐅᓚᐅᕐᓗᓂ 
ᑭᐅᔭᐅᓛᖅᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

(ᓂᓐᖓᖅ) 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 
ᐅᖃᖅᑲᐅᒐᒪ ᐅᖃᐅᓯᒃᑲᓂ ᒪᓕᒐᓕᐅᖅᑎ 
ᐅᖃᐅᓯᖏᑎᒍᑦ. ᓇᐅᔮᑦ ᐸᓖᓯᒃᑯᕕᑐᖃᕐᕕᓂᖅ 
ᐊᐱᖅᑯᑎᒐ ᒪᓕᒐᓕᕆᔨᒃᑯᓐᓄᑦ.  
 
ᑖᓐᓇ ᐃᒡᓗᑐᖃᖅ ᐃᓛ ᐃᒡᓗᒋᔭᐅᓚᐅᖅᑐᖅ 
ᒐᕙᒪᒃᑯᓐᓄᑦ ᐃᒡᓗᖁᑎᒋᔭᐅᖅᑰᓕᕐᒪᑦ ᐊᒻᒪᓗ 
ᐃᒋᑕᐅᓂᐊᖅᑰᕐᓗᓂ ᖃᓄᑭᐊᖅ. ᑕᐃᒃᑯᐊ ᐊᕐᓇᐃᑦ 
ᓇᐅᔮᓂᑦ ᐃᓱᒪᖃᑦᓯᐊᖅᑐᐊᓘᒐᓗᐊᕐᖓᑕ ᑖᒃᑯᐊ 
ᐃᓕᓐᓂᐊᖅᑎᑦᑎᕙᓪᓕᐊᒍᑎᒃᓴᒥᓂᒃ ᒥᖅᓱᕐᓂᒃᑯᑦ 
ᑮᓇᐅᔭᐅᓕᕈᑎᒃᓴᖃᕈᓐᓇᕐᓂᒃᑯᑦ ᑕᒪᒃᑯᐊ ᐃᓄᐃᑦ 
ᐱᖅᑯᓯᖏᑎᒍᑦ ᓴᓇᓯᒪᕈᓘᔭᖅᑐᓂᒃ. 
 
ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑖᓐᓇ ᒥᓂᔅᑕ 
ᖃᐅᔨᒋᐊᕈᓐᓇᖅᑳ ᐸᓖᓯᒃᑯᓐᓂ ᐊᐱᕆᓗᓂ ᑖᓐᓇ 
ᐃᒡᓗ ᐃᒋᑕᐅᒍᓐᓇᕐᒪᖔᖅ 
ᑐᓐᓂᐅᑎᒋᔭᐅᒍᓐᓇᕐᒪᖔᕐᓘᓐᓃᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒥᓂᔅᑕ ᒪᓕᒐᓕᕆᓂᕐᒧᑦ Honorable ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ ᐊᒻᒪᓗ ᕿᑎᕐᒥᐅᖑᖃᑎᒐ ᐊᐱᕆᕋᑖᕐᖓᑦ 
ᑖᔅᓱᒥᖓ ᐱᒻᒪᕆᐅᔪᒥᑦ. ᐃᓪᓗᑭᒃᓴᐃᓐᓇᕋᑦᑕ 
ᓄᓇᕗᒥ, ᑕᒪᒃᑯᐊ ᐱᕕᔅᓴᖃᖃᑦᑕᕋᑦᑕ, ᐃᓚᒍᑦ 
ᐃᓪᓗᑖᕈᓐᓇᕐᖢᑕ. ᑕᐃᒫ ᐊᐱᕆᓗᓂ ᑭᓯᐊᓂᐅᒻᒪᑦ. 
 
ᖃᐅᔨᒪᒐᒪᓗ ᒐᕙᒪᒃᑯᑦ ᓴᒃᑯᐃᓯᖃᑦᑕᕐᖓᑕ 
ᐃᓪᓗᐃᑦ ᐃᓚᖏᓐᓂ. ᐄ, ᐊᐱᕆᓂᐊᖅᐸᒃᑲ 
ᑕᐃᒃᑯᐊ ᐸᓖᓯᒃᑯᑦ ᐊᖏᔪᖅᑳᖓᑦ ᑕᒪᓐᓇ  

ᖃᐅᔨᒋᐊᕐᓗᒍ ᖃᓄᐃᓕᖓᒻᒪᖔᑦ ᐊᒻᒪᓗ 
ᑐᓴᖅᑎᑲᓐᓂᓛᕐᓗᒍ ᑖᓐᓇ ᒪᓕᒐᓕᐅᖅᑎ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᒻᒪᓗ 
ᖁᔭᓐᓇᒦᒃ ᒥᔅᑕ ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᐸᐅᓗᓯ. 

ᐅᔭᕋᕐᓂᐊᓂᕐᒧᑦ ᑲᑎᒪᓂᖅ (ᐸᐅᓗᓯ) 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕋᔪᓕᕆᔨᒃᑯᑦ. 
 
ᑖᓐᓇ ᒥᓂᔅᑕ ᐃᑲᔪᖅᓱᐃᕙ 2011-ᒥᑦ 
ᐅᔭᕋᓐᓂᐊᕐᓂᖅ ᑲᑎᒪᓂᖃᕋᔭᖅᐸᑕ ᕿᑎᕐᒥᐅᓂᑦ 
ᑭᕙᓪᓕᕐᒥᓘᓐᓃᑦ ᐊᖏᕐᓗᓂ ᐋᒡᒑᕐᓗᓂᓘᓐᓃᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᐅᓗᓯ. 
ᒥᓂᔅᑕ ᐅᔭᕋᓐᓂᐊᓂᕐᒧᑦ, ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᕿᑎᕐᒥᐅᑕᐅᓪᓗᖓ ᓲᖃᐃᒻᒪ 
ᐃᑲᔪᖅᓱᐃᒐᔭᖅᑐᖓ ᑕᐃᒪᐃᑦᑐᒥᑦ. 
ᐱᒋᐊᖅᑎᑕᐅᒐᔭᖅᐸᑦ 2009-2010ᒥᑦ. ᑖᓐᓇ 
ᐅᔭᕋᓐᓂᐊᓂᕐᒧᑦ ᑲᑐᔾᔨᖃᑎᒌᖑᔪᑦ 
ᐊᖏᖃᑎᒌᓚᐅᕐᒪᑕ ᐱᖃᑎᒋᓪᓗᒋᑦ ᐊᓯᖏᑦ, 
ᐱᖃᑎᒋᓪᓗᒋᑦ ᑐᑭᒧᐊᖅᑎᑦᑎᔨᖏᑦ 
ᐊᕕᑦᑐᖅᓯᒪᓂᐅᔪᓂᑦ. ᓄᓇᕗᒻᒥ ᐅᔭᕋᓐᓂᐊᕐᓂᖅ 
ᑲᑎᒪᓂᐊᕈᒪᓪᓗᑎᑦ ᐃᖃᓗᓐᓂᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ.  
ᐃᓚᒋᐊᕈᑦ ᓯᕗᓪᓕᖅᑦᐹᒥᑦ, ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᓂᕈᐊᖅᑕᐅᓯᒪᓪᓗᖓ ᒪᓕᒐᓕᐅᕐᕕᒻᒧᑦ 
ᓄᓇᕗᒻᒥ, ᐃᑲᔪᖅᓱᐃᒋᐊᖃᕋᑦᑕ 
ᐊᕕᑦᑐᖅᓯᒪᔪᖁᑎᑦᑎᓐᓂᑦ ᑮᓇᐅᔭᓕᐅᕋᓱᐊᕐᓂᒃᑯᑦ. 
ᑕᒪᒃᑯᐊ ᓇᒻᒥᓂᖃᖅᑐᑦ ᓄᓇᓕᓐᓂᑦ 
ᐃᑲᔪᖅᑕᐅᒍᓐᓇᖁᓪᓗᒋᑦ, ᐱᒻᒪᕆᐅᖅᑰᕐᒪᑦ ᑖᒃᑯᐊ 
ᐊᕕᑦᑐᖅᓯᒪᓂᖁᑎᕗᑦ ᐃᑲᔪᖅᓱᕆᐊᖃᕋᑦᑎᒍᑦ  

ᖃᓄᐃᓘᕈᓘᔭᖅᑐᑦ ᓴᖅᑭᑎᓪᓗᒋᑦ ᐅᔭᕋᓐᓂᐊᓂᒃᑯᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᐅᓗᓯ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ 
ᒪᓕᒐᓕᐅᖅᑎ. ᑕᒪᓐᓇ ᐅᔭᕋᓐᓂᐊᓂᕐᒧᑦ ᑲᑎᒪᓂᖅᑦ 
ᓄᓇᕗᒻᒥ ᐱᒻᒪᕆᐊᓘᒻᒪᑦ ᐊᕐᕌᒍᑕᒫᑦ 
ᓴᖅᑭᖃᑦᑕᖅᑐᑦ ᑖᒃᑯᐊ ᑲᑎᒍᑕᐅᖃᑦᑕᕐᖓᑦ 
ᐃᓄᓐᓄᑦ ᐊᒥᓱᓄᑦ, ᓴᓇᕕᔾᔪᐊᓂᒃ, 
ᒐᕙᒪᒃᑯᓃᖔᖅᑐᓂᓪᓗ, ᖃᐅᔨᓴᖅᑎᓂᓪᓗ, 
ᐃᓕᓐᓂᐊᖅᑎᓂᓪᓗ, ᐃᓕᓐᓂᐊᑎᑦᓯᓂᓗ, 
ᓇᓂᓕᓐᓂᓗ ᓇᒻᒥᓂᖃᖅᑐᑦ ᐊᒻᒪᓗ 
ᑲᑎᑎᖃᑦᑕᕐᖓᑕ ᖃᐃᖅᑯᔭᐅᓯᒪᔪᓂᑦ ᑕᒪᑐᒧᖓ 
ᑲᑎᒪᓂᕐᒧᑦ 300-400-ᓃᑦᑐᕈᔪᓐᓂᖅᑲᐃ. 
 
ᐊᓯᖏᓐᓂᑦ ᐊᕕᑦᑐᖅᓯᒪᓂᑦ ᑐᑦᑕᕐᕕᐅᔪᓂᑦ 
ᑕᐃᒪᓐᓇ ᐃᓄᒋᐊᑦᑎᒋᔪᓂᑦ 
ᓈᒻᒪᒃᓯᐊᓂᒍᓐᓇᖏᒻᒪᑕ ᑕᐃᓐᓇ ᐃᖃᓗᓐᓂ 
ᓴᖅᑭᑎᑕᐅᓗᐊᖃᑦᑕᖅᑐᖅ. ᑖᒃᑯᐊ ᑲᑐᔾᔨᖃᑎᒌᑦ 
ᓄᓇᕗᒥ, ᐃᓛᒃ, ᑲᑎᒪᓂᕐᒧᑦ ᑲᑐᔾᔨᖃᑎᒌᑦ. ᑖᒃᑯᐊ 
ᑕᑯᒃᓴᐅᑎᑦᑎᒐᔭᖅᐸᑕ ᓇᒻᒥᓂᖃᕐᓂᕐᒥᑦ 
ᐃᑲᔫᑎᖃᑦᑕᕐᖓᑕ ᑖᒃᑯᓄᖓ ᒥᑭᓂᖅᓴᓄᓪᓗ 
ᐊᕕᑦᑐᖅᓯᒪᔪᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖃᔭᓐᓇᒦᒃ, ᒥᔅᑕ ᐸᐅᓗᓯ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 174 - 3(2): ᐃᑳᕈᑦ ᐊᓯᕙᖅᑎᓄᑦ 

ᐃᖃᓗᐃᑦ ᑰᖓᓂ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᐃᖏᕋᔪᓕᕆᔨᒃᑯᓐᓄᑦ ᒥᓂᔅᓴᐅᔪᖅ 
ᐊᐱᕆᔪᒪᓕᕐᒥᔭᕋ. 
 
ᑕᐃ ᑕᒪᓐᓇ ᐱᒻᒪᕆᐅᒋᔭᐅᓯᒪᒻᒪᑦ ᐃᑳᕐᕕᓕᕆᓂᖅ 
ᑕᒫᓂ ᐊᓯᕙᖅᑎᓄᑦ ᑖᓐᓇ 
ᐸᕐᓇᐸᓪᓕᐊᒍᓐᓇᓂᐊᕐᒪᖔᑦ ᓯᕗᓂᑦᑎᓂᑦ ᑖᒃᑯᐊ 
ᐊᓯᕙᖅᑎᑯᓗᐃᑦ ᑭᒡᒐᑐᖅᑕᒃᑲ ᐃᑳᕈᓐᓇᖁᓪᓗᒋᑦ  

ᓂᕿᔅᓴᖅᓯᐅᕈᓐᓇᖁᓪᓗᒋᑦ ᓯᕗᓂᑦᑎᓂᑦ. ᖁᔭᓐᓇᒦᑦ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᖑᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕᖓ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕋᔪᓕᕆᓂᕐᒧᓪᓗ. ᒥᓂᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᒥᓂᒃ 
ᓇᓗᓇᐱᕆᐊᒃᑲᓐᓂᕈᓐᓇᖅᑲ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ 
ᓇᓗᓇᐃᕆᐊᖁᒻᒫᑎᒃ ᐊᐱᖅᑯᑎᓐᓂᒃ.  
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒫᓃᑦᑐᑦ 
ᓄᓇᖅᑲᑎᑯᓗᒃᑲ ᐊᔅᓱᕈᓐᓇᖅᑐᖅᓯᐅᐸᒻᒪᑕ 
ᓂᕆᔭᔅᓴᒥᓂᒃ ᐱᓇᓱᓐᓂᐊᖅᑐᑎᒃ 
ᓇᓗᓇᐃᖅᑕᐅᓚᐅᖅᑐᓂᑦ ᐃᑉᐸᔅᓴᖅ 
ᐊᓯᕙᖅᑎᑯᓗᐃᑦ 
ᐊᔅᓱᕈᓐᓇᖅᑐᖅᓯᐅᕕᔾᔪᐊᖃᑦᑕᖅᑐᑦ. 
 
ᑕᐃᒪᐃᒻᒪᑦ ᑖᓐᓇ ᒥᓂᔅᑕᐅᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑑᒻᒪᑦ ᑖᓐᓇ 
ᐊᐱᕆᔪᒪᔭᕋ ᐸᕐᓇᐸᓪᓕᐊᒍᓐᓇᕐᓂᐊᕐᒪᖔᖅ 
ᐃᑳᕐᕕᒻᒥ ᑕᐅᕙᓂ ᑰᑦᑕ ᑕᐅᕙᓂ ᐃᖃᓗᐃᑦ 
ᑰᖓᓂ ᐃᑳᕐᕕᓕᐅᕈᓐᓇᕐᒪᖔᖅ 
ᓯᕗᓂᑦᑎᓐᓂᐊᑎᓐᓂ ᐊᓯᕙᖅᑎᓐᓄᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐃᖃᓗᐃᑦ ᓯᑎᐅᑎᓪᓗᒍ ᓄᓇᕗᒻᒥ 
ᑭᓐᖒᒪᒋᔭᖃᖅᑐᑦ ᐊᒥᓱᓂᒃ. ᑖᓐᓇ 
ᐱᖁᑎᖅᔪᐊᖑᒐᔭᕐᖓᑦ ᑖᒃᑯᓄᖓ ᐱᓕᕆᕕᐅᔪᓄᓪᓗ 
ᐊᒻᒪᓗ ᓄᓇᓕᐸᐅᔭᕐᓄᑦ ᓴᓇᔭᐅᓂᖓ. 
 
ᑕᐃᒪᓕ ᐃᓱᒫᓘᑎᖃᕐᖓᑦ ᐱᕙᓪᓕᐊᔪᓕᕆᔨᒃᑯᑦ 
ᐱᕐᕈᐊᕿᔪᖃᖅᑲᑦ ᑕᒫᓂ ᐃᑳᕋᓱᐊᖅᑐᓂᓪᓘᓐᓃᑦ. 
ᐄ, ᑕᐃᒫᒃ ᐃᑳᕈᓐᓇᕆᐊᖃᕐᖓᑕ -ᓕᕋᔭᕐᖓᑕ 
ᑕᒪᒃᑯᐊ ᑐᐊᕕᕐᓇᖅᔪᑏᓪᓘᓐᓃᑦ. ᐄ, ᓲᖃᐃᒻᒪᑦ  

ᑖᓐᓇ ᐱᓕᕆᕕᒃ ᕿᒥᕐᕈᒍᓐᓇᓂᐊᖅᑐᖅ 
ᖃᐅᔨᓴᕈᑎᖃᕈᓐᓇᕐᓗᓂ ᐊᔪᕐᓇᕋᔭᓐᖏᒻᒪᖔᖅ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᖁᔭᒋᓪᓗᒍ ᑕᐃᒫᒃ ᐸᕐᓇᓵᖁᓪᓗᒍ ᑕᒪᒃᑯᐊ 
ᐊᓯᕙᖅᑏᑦ ᐅᑕᖅᑭᒻᒪᑕ ᐊᒻᒪᓗ 
ᐊᔅᓱᕈᓐᓇᖅᑐᖅᓯᐅᕕᔾᔪᐊᖃᑦᑕᖅᑐᑦ ᑕᐃᒫᒃ ᑖᒃᑯᐊ 
ᐃᓕᓴᕆᔭᐅᑦᑎᐊᖁᒻᒥᔭᒃᑲ ᖃᓄᒃᑲᓐᓂ 
ᐃᑲᔪᒃᑲᓐᓂᕆᐊᖃᕐᓂᐊᕐᒪᖔᑕ ᐃᓕᔅᓯᓐᓂᑦ 
ᒐᕙᒪᐅᔪᓂᒃ ᑖᔅᓱᒥᖓ ᑲᔪᓯᑦᑎᐊᖁᔨᓪᓗᑎᒃ ᖃᖓᓗ 
ᑖᓐᓇ ᐸᕐᓇᐅᑎᔅᓴᖅ ᖃᐅᔨᓴᐅᑎᔅᓴᖅ 
ᐱᒋᐊᖅᑕᐅᒍᓐᓇᕐᓂᐊᕐᒪᖔᖅ ᑐᓴᕈᒪᒐᓗᐊᖅᑐᖓ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ ᐊᒻᒪᓗ ᖁᔭᓐᓇᒦᕆᕙᕋ ᐊᐱᕆᕋᑖᕐᖓᑦ. 
ᓲᖃᐃᒻᒪᑦ ᐋᔩᖃᕐᓂᖅᑕᖃᕆᐊᖃᕋᔭᕐᒪᑦ ᑭᓱᒥᑦ 
ᐱᒋᐊᖅᑎᑦᓯᔪᖃᕐᓂᐊᑐᐊᖅᐸᑦ ᖃᐅᔨᓴᖅᑕᐅᒐᔭᖅᐸᑦ 
ᑖᓐᓇ ᐊᔪᕐᓇᕋᔭᕋᔭᓐᖏᒻᒪᖔᑦ 
ᐃᑳᕈᑎᑖᕆᐊᖃᕐᓂᖓ ᐊᓯᐊᓃᒋᐊᖃᕋᔭᕆᓪᓗᓂ 
ᑖᑦᓱᒪ ᐅᖃᐅᓯᐅᓚᐅᖅᑑᑉ ᐃᒃᐸᒃᓴᖅ. 
 
ᑕᒪᒃᑯᐊ ᐋᔩᖃᑎᒌᖃᑎᒋᔭᐅᓕᖅᑲᑕ 
ᓄᓇᓕᐸᐅᔭᒃᑯᑦ ᐊᓯᖏᓪᓗ ᐃᑲᔪᖅᑎᐅᒍᓐᓇᕋᔭᖅᑐᑦ 
ᖃᐅᔨᒪᓕᖅᐹᓪᓕᕐᓂᖅᓴᐅᒐᔭᕋᑦᑕ 
ᖃᖓᐅᒐᔭᕐᓂᖓᓂ. ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒫ ᑕᕝᕙ 
ᐊᕐᕌᒎᓛᖅᑐᒥᑦ ᑲᑎᒪᒃᑲᓐᓂᓛᕐᒥᒐᑦᑕ ᑖᓐᓇ 
ᐅᓂᒃᑳᕈᓐᓇᓛᖅᑲᑦ ᖃᓄᐃᓕᖅᐸᓪᓕᐊᖅᓯᒪᓕᕐᒪᖔᑕ 
ᑭᓐᖒᒪᓛᖅᑐᖓ. ᑕᐃᒫᒃ ᑭᐅᔪᓐᓇᖅᑳᖓ 
ᐊᑐᐃᓐᓇᕈᖅᔫᒥᔪᒥᑦ ᐸᕐᓇᓯᒪᖁᓪᓗᒍ 
ᐅᑭᐅᖑᓛᖅᑐᒥᑦ ᑕᐃᒫᒃ ᐊᖏᕈᓐᓇᕐᒪᖔᖅ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ ᖁᔭᓐᓇᒦᕆᕙᕋ ᒪᓕᒐᓕᐅᖅᑎ 
ᐊᐱᖅᓱᕋᑖᕐᖓᑦ. ᐅᖃᕈᓐᓇᖏᓐᓇᒪ 
ᖃᖓᐅᒐᔭᕐᓂᖓᓂ. ᐄ ᑕᐃᒃᑯᐊᑦᑕᐅ 
ᐱᒋᐊᕆᐊᖃᕋᑦᑎᒍ ᐃᒃᐸᔅᓴᖅ ᐅᖃᐅᓯᕆᓚᐅᕋᑦᑎᒍ. 
ᖁᓕᓄᑦ ᐊᕐᕌᒍᓄᑦ ᐸᕐᓇᓯᒪᒐᑦᑎᒍ 
ᐊᐃᕙᐅᑕᐅᓪᓗᓂ ᐸᕐᓇᒍᑕᐅᓪᓗᓂᓗ. 
 
ᒫᓐᓇ ᓇᓗᓇᐃᕈᓐᓇᕋᔭᓐᖏᓐᓇᒪ 
ᖃᖓᐅᒐᔭᕐᓂᖓᓂ ᖃᓄᕐᓗ ᑕᒪᓐᓇ 
ᐱᒋᐊᖅᑕᐅᒐᔭᕐᒪᖔᖅ ᑕᒪᓐᓇ ᑐᓴᖅᑎᒐᔭᕆᕙᕋ 
ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐸᒥ ᐊᐱᖅᑯᑎᒧᑦ ᐃᓚᒋᐊᕈᑦ. ᒥᔅᑕ 
ᐅᑲᓕᖅ 
 
ᐅᑲᓕᖅ: ᑕᒫᓂᒥᐅᑕᑐᖃᑯᓗᐃᑦ ᖁᓕᐅᑉ 
ᐅᖓᑖᓂᐊᓗᐊᓂᑦ ᐅᑕᖅᑭᓯᒪᓕᖅᑐᑦ ᑕᒪᑐᒪ 
ᒥᔅᓵᓄᑦ. ᑕᐃᒪᐃᒻᒪᑦ ᑖᓐᓇ ᐃᒫᒃ 
ᖃᓄᐃᓘᖅᐸᓪᓕᐊᓐᓂᐊᕐᒪᖔᑕ 
ᐅᓂᒃᑳᕈᓐᓇᓛᕐᒪᖔᖅ ᑭᖑᓪᓕᕐᒥᑦ 
ᑲᑎᒪᒃᑲᓐᓂᓕᕈᑦᑕ, ᑕᐃᒫᒃ ᐊᐱᕆᑐᐃᓐᓇᓕᖅᑲᕋ. 
ᐃᒫᒃ ᖃᐅᔨᒪᔪᒧᑦ ᐸᕐᓇᑕᐅᒋᐊᓕᒃ ᑭᓯᐊᓂ 
ᖃᓄᐃᓕᐅᖅᐸᓪᓕᐊᒃᑲᓂᕐᓂᐊᕐᒪᖔᑕ ᐸᕐᓇᐅᑎᒧᑦ 
ᐅᓂᒃᑲᕈᓐᓇᖁᓛᕋᓗᐊᖅᑕᕋ ᑲᑎᒪᒃᑲᓐᓂᓕᕈᑦᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 946 
 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᕝᕙᓂ ᐱᓕᕆᕕᑦᑎᓐᓂ 
ᓯᕗᓪᓕᐅᑎᓯᒪᔭᕗᑦ ᐊᒥᓱᕈᓘᒻᒪᑕ ᐃᓚᖏᓪᓗ 
ᖃᖔᓗᓃᓐᖔᖅᓯᒪᓪᓗᑎᒃ. ᑕᐃᒪ ᐅᖃᖅᑲᐅᒐᒪ 
ᓇᓗᓇᐃᖅᓯᒍᓐᓇᖏᓐᓇᒪ ᐅᓂᒃᑳᓕᐅᓛᕐᒪᖔᕐᒪ 
ᑭᖑᓪᓕᕐᒥ ᑲᑎᒪᓕᕈᑦᑕ, ᑭᓯᐊᓂ ᑐᓴᖅᓯᒪᓕᕈᒪ, 
ᖃᐅᔨᓯᒪᓕᕈᒪ ᐅᓪᓗᖏᓪᓘᓐᓃᑦ ᑐᓴᖅᑎᒐᔭᖅᐸᕋ 
ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑏᑖᕈᓯᖏᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᑐᕌᖓᓂᐊᖅᑐᖅ ᒥᓂᔅᑕᖓᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᑖᓐᓇ ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᑕᐃᒃᑯᐊ 
ᑭᓐᖓᕐᓂᑦ ᑲᑎᒪᓚᐅᖅᓯᒪᒻᒪᑕ ᒥᓂᔅᑕᐃᑦ ᑕᒫᓂ 
ᐊᕐᕌᒍᒥ ᐊᒻᒪᓗ ᑲᑎᒪᓚᐅᖅᑎᓪᓗᒋᑦ 
ᓴᖅᑭᑎᑦᑎᓚᐅᖅᓯᒪᒻᒪᑕ ᑐᓴᒐᔅᓴᓂᒃ. ᑖᒃᑯᐊ, ᑲᑎᒪᔨ 
ᐃᓕᓴᖅᓯᓯᒪᒻᒪᑕ ᐱᐅᓯᕚᓪᓕᕆᐊᖃᑲᐅᑎᒋᔪᓂᒃ 
ᑕᒪᒃᑯᐊ ᐊᓪᓚᕝᕖᑦ ᐊᓯᔾᔩᓪᓗᑎᒃ 
ᐃᖅᑲᓇᐃᔭᖅᑎᑖᕈᑎᓂᒃ. 
 
ᑕᐃᒪ ᒥᓂᔅᑕ ᓇᓗᓇᐃᕈᓐᓇᖅᑳ ᑭᓱᓂᒃ 
ᐊᓪᓚᔅᓯᓯᒪᓕᕐᒪᖔᑕ ᑖᒃᑯᐊ 
ᐃᖅᑲᓇᐃᔭᖅᑎᑖᕋᓱᐊᕐᓂᒃᑯᑦ 
ᑕᐃᒪᓐᖓᓂᐅᓚᐅᖅᑐᖅ ᖁᓕᓄᑦ ᑕᖅᑭᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᑖᓐᓇ ᐊᐱᕆᕋᑖᖅᑐᕐᓗ. ᐄ, 
ᑖᒃᑯᐊ ᒥᓂᔅᑕᐃᑦ ᐃᓕᑕᖅᓯᓯᒪᔪᑦ ᑖᒃᑯᐊ 
ᐊᓯᔾᔨᖅᑕᐅᒋᐊᖃᕐᓂᖏᑦ 
ᐃᖅᑲᓇᐃᔭᖅᑎᑖᕈᑕᐅᕙᑦᑐᑦ ᑕᐃᒪᓐᖓᓂᑦ 
ᑎᓕᐅᕆᓯᒪᓕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑖᒃᑯᓂᖓ ᐱᓕᕆᐊᖃᖁᓪᓗᒋᑦ 
ᐃᖅᑲᓇᐃᔭᖅᑖᖅᑎᑦᑎᔾᔪᑕᐅᕙᑦᑐᓂᒃ.  
 
ᐊᒻᒪᓗ ᕿᒥᕐᕈᓂᖃᕐᒥᔪᒍᑦ ᖃᐅᔨᒪᔨᑕᕐᓂᒃ 
ᐊᑐᖅᑐᑕ. ᑖᒃᑯᐊᑦᑕᐅᖅ ᒫᓐᓇᒫᖅ 
ᓴᖅᑭᖅᑐᔅᓴᐅᓕᖅᑐᑦ. ᑕᐃᒪ ᑭᖑᓪᓕᕐᒥ 
ᒪᓕᒐᓕᐅᖅᑏᑦ ᑲᑎᒪᓕᖅᐸᑕ ᓴᖅᑭᕐᓂᐊᖅᑕᐅᒃᑲ. 
ᐊᒻᒪᓗ ᑕᐃᒪ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 
ᐱᐊᓂᑦᑕᐅᒋᐊᖃᕐᒥᔪᑦ ᐊᕐᕌᒎᓂᐊᖅᑐᖅ. 
 
ᑖᒃᑯᐊ ᐅᓂᒃᑳᖅᓯᒪᒋᐊᓖᑦ ᐱᓕᕆᐊᕆᓪᓗᒋᑦ 
ᐱᔭᕆᐊᑐᔪᓪᓗ ᑕᒪᒃᑯᐊ ᐋᖅᑭᒋᐊᕈᓐᓇᖅᑐᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᓴᖅᓯᒪᒐᒪ ᐃᓱᒫᓘᑕᐅᔪᓂᒃ 
ᓂᕈᐊᖅᑕᐅᕕᒋᓯᒪᔭᕋᓂ ᐃᒪᓐᓇ 
ᐃᖅᑲᓇᐃᔮᖅᑖᕋᓱᐊᖅᓯᒪᔪᑦ ᒐᕙᒪᒃᑯᓐᓂᑦ 
ᑐᓴᖅᑎᑕᐅᖃᑦᑕᖅᓯᒪᓐᖏᑦᑐᐃᑦ, 
ᑐᓴᖅᑎᑕᐅᖃᑦᑕᖅᓯᒪᓐᖏᒻᒪᑕ 
ᖃᓄᐃᓕᖓᓕᕐᒪᖔᑕ ᑕᐃᒃᑯᐊ. 
ᑐᑭᓯᐅᒪᒐᓗᐊᖅᑐᖓ ᑖᒃᑯᐊ 
ᐃᖅᑲᓇᐃᔭᖅᑖᕐᓂᐊᖅᑐᑦ ᑭᓯᐊᓂ 
ᑐᓴᖅᑎᑕᐅᓲᖑᒻᒪᑕ. 
 
ᖃᐅᔨᒪᓪᓗᖓᓗ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᕕᔅᓴᖃᓐᖏᒻᒪᑕ ᑐᓴᖅᑎᑦᑎᒋᐊᔅᓴ 
ᐃᖅᑲᓇᐃᔭᖅᑖᕋᓱᐊᖅᑐᓕᒫᓂᑦ ᓄᓇᕗᑦ 
ᓯᓚᑖᓃᑦᑐᓂᑦ. ᑭᓯᐊᓂ ᑕᒪᒃᑯᐊ ᓄᓇᕗᒻᒥᐅᑦ 
ᑐᓴᖅᑎᑕᐅᖃᑦᑕᖅᐸᑕ ᓱᒻᒪᑦ  

ᐱᔭᐅᓐᖏᓐᓂᖏᓐᓂᓪᓘᓐᓃᑦ ᑕᒪᓐᓇ 
ᑕᐃᒪᐃᒍᓐᓇᕈᒪᓪᓗᑎᒃ ᓇᓗᓇᐃᕈᓐᓇᖅᑭᐅᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᐱᐅᓯᕚᓪᓕᓲᕗᑦ. 
ᑖᓐᓇ ᓇᓗᓇᐃᕆᐊᕈᒪᔭᕋ ᑭᓇᐅᑐᐃᓐᓇᖅ 
ᐃᖅᑲᓇᐃᔭᖅᑖᓐᖏᑦᑐᖅ ᐆᑦᑐᖅᑐᕕᓂᖅ 
ᐱᕕᔅᓴᖃᖅᑐᖅ ᖃᐅᔨᒋᐊᕈᓐᓇᕐᓗᓂ ᑕᐃᑲᓂ ᓱᒻᒪᑦ 
ᐃᖅᑲᓇᐃᔭᖅᑖᓚᐅᓐᖏᒻᒪᖔᓐ. 
 
ᓄᓇᕗᒻᒥᐅᑦ ᑎᓕᐅᖅᐸᒃᑲ ᑕᒪᑐᒥᖓ 
ᑐᑭᓯᒋᐊᕋᓱᖃᑦᑕᖁᓪᓗᒋᑦ ᑖᒃᑯᐊ 
ᕿᒥᕐᕈᒍᓐᓇᐃᓐᓇᖅᑐᒍᑦ ᐊᑐᖃᑦᑕᖅᑕᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᐃᓚᒋᐊᕈᑦ ᐱᖃᑖᓂᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖄᓚᕕᔅᓴᖅᑕᖃᖅᐸᑦ. 
 
ᐄ, ᑖᒃᑯᐊ ᒪᓕᓪᓗᒋᑦ ᓄᓇᑦᓯᐊᑉ ᒐᕙᒪᖏᑕ 
ᐃᖅᑲᓇᐃᔭᖅᑎᖏᓐᓂᑦ ᓈᓴᖅᑐᒋᑦ 900-ᑲᓴᐅᒻᒪᑕ 
ᐃᓐᓄᔅᓯᒪᓐᖏᑦᑐᑦ, ᐃᓐᓄᑦᑕᐅᓂᐊᖅᑎᓪᓗᒋᑦ 
ᐊᕐᕌᒍᒥ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕋᔭᕐᒪᑕ 
ᐅᓪᓗ ᐱᖓᓱᐊᖅᑎᖃᑦᑕᕐᓗᒍ ᑖᒃᑯᓄᖓ 
ᐊᕐᕌᒍᓕᒫᒥᑦ. ᖃᓄᑭᐊᖅ ᑕᒪᓐᓇ ᓴᖅᑭᕋᔭᖅᑐᖅ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᑳ 
ᖃᓄᐃᓕᐅᕆᐊᕐᓂᐊᕐᒪᖔᕐᒥᒃ ᑖᒃᑯᐊ 
ᐃᓐᓄᒐᓱᐊᕐᓗᒋᑦ ᒐᕙᒪᒃᑯᓐᓂᑦ ᐃᓄᖃᓐᖏᑦᑐᑦ 
ᐃᖅᑲᓇᐃᔭᖅᑐᔅᓴᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᐱᕆᕋᑖᖅᑐᕐᓗ. ᑕᒪᓐᓇ 
ᐱᔭᕆᐊᑐᔪᐊᓘᒻᒪᑦ ᖃᐅᔨᒪᒐᑦᑕ ᓄᓇᕗᒻᒥ. ᑕᒪᒃᑯᐊ 
ᐃᖅᑲᓇᐃᔭᖅᑎᑭᔅᓴᕐᓂᖅ 
ᐃᖅᑲᓇᐃᔭᖅᑎᑖᕆᐊᖃᕐᓂᕐᓗ ᓇᒦᒋᐊᖃᕐᓂᖏᓪᓗ.  
 
ᑭᓯᐊᓂ, ᓯᑎᐱᕆᒥ 900-ᓂᒃ 
ᐃᓐᓄᔅᓯᒪᓐᖏᑦᑐᖁᑎᖃᓚᐅᕋᑦᑕ 852-ᖑᓕᖅᑐᑦ 
ᒫᓐᓇ ᑖᒃᑯᐊ ᑲᑕᒋᐊᖅᓯᒪᓕᖅᑐᑦ. ᑕᐃᒃᑯᐊ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 2008-ᖑᑎᓪᓗᒍ 
965-ᖑᓚᐅᖅᑐᑦ ᐃᖅᑲᓇᐃᔭᑲᐃᓐᓇᖅᑎᑐᐃᓐᓇᐃᑦ, 
ᑕᒫᓂ ᑎᓯᐱᕆᒥ 500-ᒦᓕᓚᐅᖅᑐᑦ, 576 ᑕᒪᓐᓇ 
ᐋᖅᑭᐸᓪᓕᐊᔭᕗᑦ.  
 
ᐃᖅᑲᓇᐃᔭᓐᖏᑦᑐᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ 
ᑕᐃᒃᑯᐊ ᐃᖅᑲᓇᐃᔭᖅᑎᓂᒃ ᐊᑐᓗᐊᓕᕐᓂᑎᓐᓂᑦ, 
ᐃᖅᑲᓇᐃᔭᑲᐃᓐᓇᓲᓂᒃ. ᑕᐃᒃᑯᐊᓘᓐᓃᑦ 
ᑎᒃᑯᐊᖅᑕᐅᑦᑕᐅᑎᒋᔪᑦ ᐃᓕᔭᐅᑐᐃᓐᓇᖅᑐᑦ 
ᐃᓕᔭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᐱᖓᔪᐊᓂᑦ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᓴᖅᓯᒪᒻᒥᒐᒪ ᑭᒡᒐᖅᑐᖅᑕᕐᓂᒃ ᐃᓛᓐᓂᒃᑯᒡᒎᖅ 
ᑕᖅᑭᓂᒃ 6-ᓂᒃ ᐅᑕᖅᑭᓲᖑᒻᒪᑕ ᑐᓴᖅᓯᖅᑐᑎᒃ 
ᐃᖅᑲᓇᐃᔮᖅᑖᕋᓱᓚᐅᖅᑐᑎᒃ. ᐅᖃᕈᓐᓇᖅᑳ 
ᒥᓂᔅᑕᐅᔪᖅ ᖃᓄᖅ ᒪᓕᒋᐊᖃᕐᒪᖔᑕ ᑕᒪᒃᑯᐊ 
ᐱᒋᐊᖅᑕᐅᕙᓪᓕᐊᓪᓗᑎᒃ 
ᐃᖅᑲᓇᐃᔮᖅᑖᕋᓱᐊᕈᑎᐅᓚᐅᖅᑐᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐄ, ᑕᒪᓐᓇ 
ᐊᔅᓱᕉᑎᒋᕙᒻᒥᔭᕗᑦ. ᐊᔾᔨᒌᑉᐸᖏᒻᒥᔪᑦ 
ᐃᖅᑲᓇᐃᔮᖅᑖᖑᓇᓱᐊᖅᑐᓄᑦ ᒫᓐᓇᐅᔪᖅ 
ᒪᓕᑦᑕᕗᑦ ᐱᒋᐊᕐᓂᖓᓂᑦ ᒪᑐᐃᖅᑕᐅᓂᖓᓂᑦ 
ᐃᖅᑲᓇᐃᔮᖅᑖᕐᓂᕐᒧᑦ ᐅᓪᓗᑦ ᑕᓪᓕᒪᑦ 56-ᓘᓐᓃᑦ.  
 
ᑭᓯᐊᓂ ᐊᔾᔨᒌᑉᐸᖏᒻᒪᑕ ᑭᖑᕙᕈᑎᒋᕙᑦᑕᖏᑦ. 
ᓲᕐᓗ ᖃᐅᔨᓴᖅᑕᐅᒋᐊᖃᕐᓂᖏᑦ 
ᐃᖅᑲᓇᐃᔭᖅᓯᒪᓂᖏᓐᓄᑦ, 
ᐱᕋᔭᓚᐅᖅᓯᒪᓐᖏᒃᑲᓗᐊᕐᒪᖔᑕᓗ. 
 
ᑭᓯᐊᓂ ᖃᐅᔨᒪᑦᑎᐊᖅᑐᒍᑦ ᑕᒪᔅᓱᒧᖓ 
ᐱᓕᕆᐊᕆᓇᓱᑦᑕᕗᓪᓗ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᑐᓕᖁᓚᐅᖅᑕᖏᑎᒍᑦ ᑕᐃᒫᒃ 
ᐋᖅᑭᑲᓐᓂᓛᖅᑐᔅᓴᐅᕗᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᓯᑦᓴᒃ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑕ ᓂᓐᖓᖅ. 

ᐊᖏᓂᖅᓴᒥᒃ ᑰᒑᖅᔪᒻᒥ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᖃᓪᓚᓚᐅᕋᒪ ᓇᐅᔮᓂᓪᓗ ᑰᒑᖅᔪᒻᒥᓗ 
ᐊᐱᖅᑯᑎᔅᓴᓂᒃ ᑐᓂᔭᐅᓯᒪᒐᒪ, ᐃᓛᒃ ᐸᕐᓇᒍᑎᓂᒃ, 
ᐸᕐᓇᒍᑎᓂᐅᒐᓗᐊᖅ. ᑕᐃᓐᓇ ᒥᓂᔅᑕᐅᔪᖅ 
ᒐᕙᒪᓕᕆᔨᒃᑯᓐᓄᑦ ᐃᒻᒪᖃ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕋᖅᑎᒃᑯᑦ, ᑕᐃᒪᓐᓇ 
ᑕᐃᔭᐅᖃᑦᑕᕐᒪᑦ ᑖᓐᓇ ᒐᕙᒪᐅᕕᒋᔮ. 
 
ᑰᒑᖅᔪᒻᒥ ᕿᑎᕝᕕᓕᐅᓚᐅᖅᓯᒪᒻᒪᑕ 
ᐃᓄᖃᖅᑎᓪᓗᒍ ᑕᒫᓂ 400-ᓂᒃ, ᐃᓄᑦᑐᒃᑭᐊᖅ 
ᖃᓄᖅ 400 ᑕᐃᔭᕆᐊᖃᕐᒪᑦ ᖃᐅᔨᒪᓐᖏᓐᓇᒃᑯᑦ 
ᒫᓐᓇ 800-ᒦᓕᕐᒪᑕ. ᐊᒻᒪᓗ ᕿᑎᕝᕕᖓᓗ 
ᓂᕈᑭᓗᐊᓕᖅᑐᖅ ᑖᒃᑯᐊ ᐊᖏᓪᓕᕙᓪᓕᐊᓂᖓ 
ᐱᔾᔪᑎᒋᓪᓗᒍ. ᐅᖃᐅᑎᔭᐅᒐᒪ ᐃᒻᒪᖄᒎᖅ 
ᐸᕐᓇᑉᐸᓪᓕᐊᖁᓗᒍ ᐊᐱᕆᖁᔭᐅᒻᒪᑦ ᑖᔅᓱᒧᖓ 
ᑐᓴᖅᑎᑕᐅᓯᒪᕗᖃᐃ ᕿᑎᕝᕕᑖᕈᒪᓕᕐᒪᑕ 
ᐊᖏᓂᖅᓴᒥᒃ ᑰᒑᖅᔪᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᓄᑦ 
ᒥᓂᔅᑕᐅᔪᖅ, ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᒫᓐᓇ ᐃᖏᕐᕋᔭᖅᑐᖃᕐᒪᑦ 
ᓄᓇᓕᓐᓂᑦ, ᓄᓇᓕᓐᓄᑦ ᑕᒪᐃᓐᓄᑦ 
ᑎᑭᓐᓂᐅᔭᕋᓗᐊᖅᑐᑎᓂᓛᒃ ᕿᒥᕐᕈᔪᑦ ᓱᓇᓂᑦ 
ᓄᓇᓕᓐᓂᑦ ᐱᑕᖃᕐᒪᖔᑕ, ᓱᓇᑦ 
ᐋᖅᑭᒋᐊᕆᐊᖃᕐᒪᖔᑕ, ᓱᓇᑦ ᐊᒥᒐᕐᒪᖔᑕ 
ᑕᒪᒃᑯᓂᖓ ᖃᐅᔨᓴᖅᑎᓂᒃ ᐅᓂᒃᑳᓚᐅᖅᑕᕗᓂᒃ 
ᒫᓐᓇ ᐱᓕᕆᔪᖃᕐᒪᑦ ᑕᐃᑰᓇ ᓴᖅᑭᖅᑎᐊᕐᓂᐊᖅᑐᑦ 
ᑕᒪᒃᑯᐊ ᐊᐱᖅᑯᑎᒋᔭᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᑦ 
ᐃᓚᒋᐊᕈᑦ. ᒥᓂᔅᑕᓗ ᖁᔭᓐᓇᒦᖅᑐᒍ ᐊᔅᓱᐊᓗᒃ, 
ᖁᔭᓐᓇᒦᓗᑦᑖᖅᑐᖓ ᐊᒻᒪᓗ ᖃᑲᒍᓪᓚᕆᑭᐊᕐᖓᐃ 
ᑕᑉᐸᐅᖓ ᑰᒑᖅᔪᒻᒧᑦ ᑎᑭᒍᓐᓇᕐᓂᐊᖅᑕᖅᐸ? 
ᐅᓪᓗᐊᓂ ᑐᓴᕈᒪᓐᖏᑦᑐᖓ ᐃᒻᒪᖃ ᑕᖅᑭᐅᑉ 
ᖃᓂᒋᔮᓂ ᐅᖃᐅᑎᔪᓐᓇᖅᐸᕐᒪ 
ᖁᔭᓐᓇᒦᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᒥᓂᔅᑐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: 
ᖁᔭᓐᓇᒦᖅᑕᐅᔪᒪᓐᓇᕐᒪᑦ ᑕᐃᒃᑯᐊ ᐱᓕᕆᔨᒃᑲ 
ᖃᐅᔨᒋᐊᕐᕕᒋᓂᐊᖅᐸᒃᑲ ᖃᑯᒍ ᑕᖅᑭᐊᓂᒃᓘᓐᓃᑦ 
ᑕᐃᑯᓐᖓ ᑰᒑᖅᔪᒻᒧᐊᕐᓂᐊᕐᒪᖔᑕ ᑕᒪᒃᑯᐊ 
ᕿᒥᕐᕈᔪᑦ. ᐅᓇ ᑕᑯᓗᒍ ᐅᑉᓗᖅ 
ᑕᐃᑯᓐᖓᕐᓂᐊᖅᑑᕈᓐᓇᕈᒪ 
ᖁᔭᓐᓇᒦᖅᑕᐅᓗᐊᒃᑲᓐᓂᕋᔭᖅᑰᕋᒪ. ᑖᒃᑯᐊ 
ᖃᐅᔨᒋᐊᑦᑎᐊᕐᓂᐊᖅᐸᒃᑲ ᐅᑎᕐᕕᒋᓂᐊᖅᐸᕋ 
ᐅᑉᓗᖅ ᓄᖑᓚᐅᖅᑎᓐᓇᒍ ᐅᕙᓂ 
ᐃᖏᕇᕋᓗᐊᖅᑎᒡᖢᑕᓘᓐᓃᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᖁᔭᓐᓇᒦᒃ ᒥᔅᑐ 
ᓂᓐᖓᖅ. 

(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᖁᑦᑎᑦᑐᕐᒧᑦ, ᒥᔅᑕ ᐃᐊᓕᐊᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑭᐅᑎᓂᖏᑦ 
ᑐᕌᒐᖏᓐᓂᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᖓᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᒫᔾᔨᐅᑎᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᒥᓂᔅᑕᖓᑦ ᐅᖃᓚᐅᖅᓯᒪᒻᒪᑦ ᑕᖅᑭᓂᑦ 6-ᓂᑦ 
ᐊᑯᓂᐅᓂᖃᕋᔭᕐᒪᑦ ᐃᓄᓕᕆᔨᐅᓂᕐᒧᑦ. 
 
ᑕᐃᒪᓕᖃᐃ ᑭᖑᓂᒃᑲᔭᖅᑯᖅ, ᑭᐅᓚᐅᖅᑐᓂᓛᒃ 
ᒥᓂᔅᑕ ᐅᖃᖅᑲᐅᒻᒪᑦ ᐅᓪᓗᒃᑯᑦ ᑕᓪᓕᒪᑦ 56-
ᓘᓐᓃᑦ. ᑕᐃᒪᓕᖃ ᖃᐅᔨᒍᒪᓕᖅᐳᖓ ᑖᒃᑯᐊᖃᐃ 
ᐱᓇᓱᒃᑑᒐᓗᐊᑦ ᑕᐃᒫᒃ ᐅᖃᐅᓯᕆᓚᐅᖅᑕᖏᓐᓄᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐊᖓᔪᖅᑳᖅ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐊᐱᕆᒐᕕᓪᓗ ᖁᔭᓐᓇᒦᒃ. 
ᐊᒃᓱᕈᑦᑎᐊᖅᑐᑕ ᐊᒃᓱᕈᓪᓚᕆᒐᓱᒃᑲᓗᐊᖅᑐᒍᑦ 
ᑕᒪᒃᓱᒧᓐᖓ ᑐᕌᒐᓱᒃᑐᑕ. ᐅᖃᖅᑲᐅᒐᒪ 
ᐊᔾᔨᒌᑉᐸᖏᒻᒪᑕ ᐱᔾᔪᑎᒋᔭᕗᑦ ᐃᖅᑲᓇᐃᔮᓄᑦ, 
ᐱᓗᐊᖅᑐᒥ ᑕᒪᒃᑯᓄᖓ 
ᓇᓗᓇᐃᒃᑯᑕᖃᕆᐊᖃᖅᑐᓄᑦ. ᑕᒪᓐᓇ 
ᐱᓇᓱᓐᓂᐊᖅᑕᕋᓗᐊᕗᑦ ᑎᑭᓐᓇᓱᓐᓂᐊᖅᑕᕋᓗᐊᕗᑦ 
ᐊᔪᕈᑎᕗᑦ ᐊᒥᓲᕙᒻᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᖃᐅᔨᒪᔪᖓ ᓄᓇᕗᒻᒥ ᒐᕙᒪᒃᑯᑦ 
ᐊᑕᐅᓯᐅᓐᖏᑦᑐᒥᓪᓘᓐᓃᑦ ᐃᖅᑲᓇᐃᔮᖃᖃᑦᑕᕐᖓᑕ  

ᐱᔾᔪᑎᒋᓪᓗᒋᑦ ᐃᓐᓄᒃᓯᒪᓐᖏᑦᑐᒡᒍᑕᐅᓂᖏᓐᓄᑦ 
ᐊᒃᓱᕈᕐᓇᖅᑑᒻᒪᑕ. ᓇᓗᓇᐃᖅᓯᒋᐊᕈᓐᓇᖅᐳᖃᐃ 
ᑭᓱᓂᒃᑯᐊ ᐊᒃᓱᕈᕈᑎᒋᕙᐃᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᓇᓗᓇᐃᖅᓯᒪᔭᒃᑲ ᐃᓚᖏᑦ, 
ᑐᓴᕐᓂᓐᖏᒻᒪᖅᑲᐃ? ᐊᒥᓲᒻᒪᑕ ᐊᔪᕈᑎᒋᕙᑦᑕᕗᑦ, 
ᐃᒫᒃ ᐊᔪᓐᖏᑦᑐᓂᑦ ᐱᔪᒪᔪᓂᑦ ᑲᔪᖏᖅᓴᐃᓂᖅ 
ᐊᑕᐅᒃᓯᒃᑯᓪᓗ ᑲᑎᒍᓐᓇᐃᓕᖅᑲᓂᖏᓐᓄᑦ. 
 
ᐃᖅᑲᓇᐃᔮᖏᓐᓄᑦ ᖃᐅᔨᓴᕐᓂᖅ 
ᐃᖅᑲᓇᐃᔮᖃᖃᑦᑕᓚᐅᖅᓯᒪᔭᖏᓐᓄᑦ 
ᐱᕋᔭᓚᐅᖅᓯᒪᓐᖏᒃᑲᓗᐊᕐᒪᑕ ᐊᒻᒪᓗ ᑕᒪᒃᑯᐊ 
ᐅᓂᒃᑳᑦ ᓴᖅᑭᓂᐊᖅᑐᑦ 
ᐱᔭᕆᐊᑭᓪᓕᔾᔪᑕᐅᓂᐊᖅᑐᒃᓴᐅᒐᓗᐊᖅᐳᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᓈᓚᒐᓱᖅᑲᐅᒐᓗᐊᖅᑐᖓ 
ᐱᑕᖃᒃᑲᓐᓂᕐᓂᐊᖅᑐᒋᖅᑲᐅᒐᓗᐊᕋᒃᑯ 
ᐊᒃᓱᕈᕈᑎᖏᓐᓂᒃ. ᐃᓛᓐᓂᒃᑯᑦ ᑕᖅᑮᑦ 11 
ᐊᕐᕌᒍᓄᓘᓐᓃᑦ ᒪᕐᕉᒃ ᐃᓐᓄᒃᓯᒐᓱᓲᖑᒻᒪᑕ. 
ᐊᑯᓂᐊᓗᕐᖓᑕᖃᐃ ᐱᕋᔭᓚᐅᖅᓯᒪᓐᖏᒃᑲᓗᐊᕐᒪᑕ. 
 
ᐃᓚᖓ ᑭᐅᖅᑲᐅᔭᖓ. ᐃᒪᐃᑦᑐᒪᒐᑦᑕ ᑕᒪᒃᑯᐊ 
ᓄᓇᑦᑎᓐᓃᓐᖔᖅᑐᑦ ᐱᓇᓱᐊᖁᒐᑦᑎᒍ. ᓱᒻᒪᑦ 
ᓂᕈᐊᖅᑕᐅᓚᐅᓐᖏᒻᒪᖔᑕ ᓄᓇᓕᓐᓃᑦᑐᑦ ᐃᒫᒃ 
ᑕᕝᕗᖓ ᐅᖄᓚᔪᓐᓇᕐᓂᕋᐃᓪᓗᓂ, ᓱᒻᒪᑦ  

ᐃᖅᑲᓇᐃᔮᖅᑖᓚᐅᓐᖏᒻᒪᖔᑕ. ᐄ, ᑕᒪᓐᓇ 
ᐱᐅᔫᒐᓗᐊᖅ. 
 
ᐊᑭᖃᓐᖏᑦᑐᒥᒃ ᐅᖄᓚᕕᒃᓴᖅᑕᖃᖅᑳ ᑕᕝᕙᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᑭᒃᑯᓐᓄᑦ ᐅᖃᕋᔭᖅᑲᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐊᑭᖃᓐᖏᑦᑐᒥᒃ 
ᐱᑕᖃᖅᐸᓚᐃᓐᖏᑦᑐᖅ, ᑭᓯᐊᓂ ᐊᕕᑦᑐᖅᓯᒪᔪᓂ 
ᑎᑎᕋᕐᕕᖃᐅᕐᒪᑕ, ᐊᒻᒪᓗ 
ᐅᖃᕐᕕᐅᔪᓐᓇᖅᑐᖅᑕᖃᖅᑐᓂ. ᖁᕕᐊᓱᒃᑲᔭᖅᑐᖓ 
ᑕᐃᒃᑯᓂᓐᖓ ᓈᓴᐅᑎᓂᑦ ᑐᓂᓯᒋᐊᒃᓴᖅ ᑖᒃᓱᒧᓐᖓ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂᒃ ᐊᒻᒪ ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑭᖑᓪᓕᖅᐹᕆᓕᖅᑕᕋ ᑖᒃᑯᐊ ᐃᖅᑲᓇᐃᔮᑦ 900 
ᐃᓐᓄᑦᑕᐅᓯᒪᓐᖏᑦᑐᑦ ᒐᕙᒪᒃᑯᓐᓂ. 
 
ᐃᓱᒪᓯᒪᕚᑦ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᕐᓗᑎᑦ 
ᑮᓇᐅᔭᓂᑦ ᐋᖅᑭᒋᐊᕆᓗᑎᒃ ᐃᓕᓐᓂᐊᑎᑦᑎᓂᕐᒧᑦ 
ᐊᔾᔨᒌᓐᖏᑦᑐᓂᑦ ᐱᓕᕆᔨᐅᔪᓂᑦ ᑕᐃᒃᑯᐊ 
ᐃᓄᑦᑕᐅᒍᓐᓇᖅᓯᒐᔭᕐᖓ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐋᒡᒐᐃ ᒫᓐᓇᒧᑦ  

ᑕᐃᒪᐃᓯᒪᓐᖏᑦᑐᒍᑦ ᑐᓴᖅᑎᑎᒃᑲᓐᓂᓛᕐᒥᔪᒍᑦ 
ᑕᐃᒃᑯᓇᓐᖓᑦ ᐱᔭᕆᐊᑭᓪᓕᑎᓕᕆᔨᓂᑦ 
ᑐᓴᖅᓯᒪᓕᕈᑦᑕ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ, 
ᒥᔅᑕ ᐅᑲᓕᖅ.  

ᑐᓐᓂᕆᔭᐅᓂᖏᑦ ᒥᓂᔅᑕᐅᔪᓄᑦ 7-ᓄᑦ 
ᑲᑎᒪᓛᖅᑐᓂᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᕿᓯᓕᕆᓂᕐᒧᑦ ᒥᓂᔅᑕᒧᑦ 
ᐊᐱᕆᔪᒪᓕᕆᓕᕐᒥᔭᕋ. 
 
ᑕᐃᒪ ᐅᑭᐅᖅ ᐅᑭᐅᖑᓂᐊᖅᑐᒥ 
ᑲᑎᒪᔨᕕᔾᔪᐊᖅᑐᖃᓛᕐᖓᑦ ᑕᒫᓂ ᑕᐃᒃᑯᐊ 
ᓯᓚᖅᔪᐊᓕᒫᒥ ᑕᑯᔅᓴᐅᓛᕆᓪᓗᑎᑦ ᕕᕗᐊᕆᒥ 
ᑐᓴᖅᓯᒪᒐᑦᑕ. ᑖᓐᓇ ᑕᕝᕙ ᐊᐱᕆᔪᒪᔭᕋ ᑖᒃᑯᓄᖓ 
ᒥᓂᔅᑕᐅᔪᓄᑦ 7-ᖑᓛᕐᖓᑕ ᑐᓂᓯᔭᐅᔪᓐᓇᓛᕐᒪᖔᑕ 
ᐅᖅᑰᔫᒥᔪᒥᑦ ᕿᓯᒐᔭᑯᓗᒻᒥᑦ ᐊᑐᕈᓐᓇᓛᕐᒪᖔᑕ? 
ᑕᐃᒫᒃ ᐃᓇᒍᓐᓇᓛᕐᒪᖔᒋᑦ ᓯᕗᓂᖓᒍᑦ? ᑖᓐᓇ 
ᐊᐱᕆᔪᒪᖅᑳᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑎᑎᕋᕐᕕᒋᓚᐅᕌᖓ, 
ᐊᒃᓱᐋᓗᒃ ᑕᒪᓐᓇ ᐃᓱᒪᔅᓴᖅᓯᐅᕈᑎᔅᓴᑦᑎᐊᕙᒃ 
ᐊᒻᒪᓗ ᖃᐅᔨᒪᓇᕈᒥᓇᕋᔭᖅᑑᒐᓗᐊᖅ ᖃᓄᑎᒋ 
ᐊᖏᑎᒋᒻᒪᖔᑕ. ᑕᒪᓐᓇ ᖃᐅᔨᓇᓱᑉᐸᓪᓕᐊᔭᕗᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᔭᐅᒋᐊᒃᑲᓂᖅᑲᕋ ᑕᒪᑐᒥᖓ ᑕᒪᒃᑯᐊ ᐅᖅᑰᓂᖏᑦ 
ᑕᑯᔭᐅᑦᑎᐊᓛᕐᖓᑕ ᓯᓚᖅᔪᐊᓕᒫᒧᑦ ᐊᒻᒪᓗ 
ᐊᑑᑎᖃᑦᑎᐊᕐᓂᖏᑦ. ᑕᐃᒫᒃ ᐊᔭᐅᕆᐊᒃᑲᓂᖅᑲᕋ 
ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ ᒥᓂᔅᑕᕆᔭᖓᑦ  

ᐃᓇᓯᒪᑦᑕᐅᑎᒋᓗᒍ ᒫᓐᓇᒃᑯᑦ ᐆᒃᑐᕋᓲᖑᒻᒪᑕ 
ᓯᕗᓂᐊᒍᑦ ᐊᓐᓄᕌᔅᓴᐅᓂᐊᖅᑐᓂᑦ ᖃᐅᔨᒪᔭᒃᑯᑦ. 
ᑕᐃᒪ ᐊᔭᐅᕆᐊᒃᑲᓐᓂᓵᖅᑲᕋ ᑐᐊᕕᕐᓇᖁᓗᒍ. 
ᑖᒃᑯᐊ ᓴᓇᔭᐅᒋᐊᖃᕐᓂᐊᒥᒻᒪᑕ 
ᓈᒻᒪᓈᖅᓯᒪᑦᑎᐊᕐᓗᑎᑦ ᑕᑯᒥᓇᑦᑎᐊᖁᒐᑦᑎᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᖅᑯᓯᐅᓗᐊᓐᖏᑦᑑᒐᓗᐊᖅ ᑭᐅᔪᒪᒍᕕᐅᒃ? ᒥᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ 
ᖃᐅᔨᒋᐊᓪᓚᕆᓐᓂᐊᖅᑕᕗᑦ ᑭᓯᐊᓂ ᑕᐃᒃᑯᐊ 
ᐅᕙᓃᓐᓂᖏᓐᓂ ᐃᒫᒃ ᑕᑯᔅᓴᐅᑎᑦᑎᒍᓐᓇᕐᒥᔪᒍᑦ 
ᑕᒪᒃᑯᓂᖓ ᒥᖅᑯᓕᓐᓂᒃ ᑕᑯᔅᓴᐅᑎᑦᑎᓗᑕᓘᓐᓃᑦ. 
ᑕᕝᕘᓇ ᐃᑲᔪᖃᑎᒌᓪᓗᑕ ᐱᓗᐊᖅᑐᒥ ᕿᓯᓐᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  

(ᓂᓐᖓᖅ) 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᒧᑦ. 
ᐊᐱᖅᑯᑎᒋᔪᒪᔭᕋ ᐱᔾᔪᑎᖃᖅᑐᖅ ᓇᓄᐃᑦ ᒥᔅᓵᓄᑦ 
ᓯᓚᖅᔪᐊᒥ. 
  
ᐅᖃᖅᑏ, ᓯᓚᖅᔪᐊᕐᒥᐅᑦ ᐅᒃᐱᕈᓱᒃᑲᓗᐊᖅᑎᓪᓗᒋᑦ 
ᓇᓄᐃᒡᒎᖅ ᖃᑦᑏᓐᓇᕈᖅᐸᓪᓕᐊᒻᒪᑕ ᑕᒫᓂ ᑲᓇᑕᒥ 
ᐊᓯᖏᓐᓂᓗ ᓯᓚᖅᔪᐊᕐᒥ ᓇᓄᖃᐅᖅᑐᓂᑦ, 
ᓯᓚᖅᔪᐊᖏᓛᒃ ᐅᑭᐅᖅᑕᖅᑐᖓᓂ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᖃᓄᐃᑦᑐᓂᑦ 
ᐅᓂᒃᑳᓂᑦ ᐱᖃᑦᑕᖅᓯᒪᕕᑦ ᓯᓚᖅᔪᐊᒦᓐᖔᖅᑐᓂᑦ 
ᓇᓗᓇᐃᖅᓯᓯᒪᔪᓂᑦ ᓇᓄᐃᑦ 
ᖃᑦᑏᓐᓇᕈᖅᐸᓪᓕᐊᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ 
ᐊᐱᖅᑯᑎᑦᑎᐊᕚᓘᒻᒪᑦ.  
ᓇᓗᓇᐃᖅᓯᕕᒍᒪᑐᐃᓐᓇᖅᑐᖓ ᒐᕙᒪᐅᓪᓗᑕ 
ᖃᑏᓐᓇᕈᖅᐸᓪᓕᐊᓱᒋᓐᖏᓇᑦᑎᒍ ᓄᓇᕗᒻᒥ 
ᑕᐃᒃᑯᐊ ᐊᒥᓱᕈᖅᐸᓪᓕᐊᖔᖅᑐᑦ ᓄᓇᕗᒻᒥ.  
 
ᓄᓇᕗᒻᒥ ᓇᓄᕐᓂ ᐊᔾᔨᒌᓐᖏᑦᑐᓂᑦ ᑲᒪᒐᑦᑕ 
ᐃᓚᖏᑦ ᐃᓱᒫᓗᒍᑎᒋᔭᕗᑦ ᑭᓯᐊᓂ ᐊᒥᓲᓂᖅᓴᓂᑦ 
ᑕᐃᒃᑯᐊ ᓱᕐᕋᐸᓪᓕᐊᖏᑦᑐᑦ 
ᐊᒥᓱᕈᖅᐸᓪᓕᐊᔪᓪᓘᓐᓃᑦ.  
 
ᓇᓄᐃᑦ ᐱᒻᒪᕆᐊᓘᒻᒪᑕ ᓄᓇᕗᒻᒧᑦ ᑖᒃᑯᐊ 
ᒥᐊᓕᒐᐃᑦ ᐃᑲᔪᖅᑐᐃᒻᒪᑕ ᑕᕝᕗᖓ 
ᐊᑦᑕᓇᖅᑐᒨᖁᔨᓪᓗᑎᒃ ᓄᖅᑲᑎᑦᑎᒍᒪᓪᓗᑎᒃ, 
ᑎᑭᑎᑦᑎᖃᑦᑕᖏᓪᓗᑎᒃ ᓇᓄᕋᐅᔪᓂᓪᓘᓐᓃᑦ. 
ᑕᒪᓐᓇᓗ ᐊᔅᓱᕈᕈᑕᐅᓗᓂ ᑕᒪᒃᑯᓄᖓ 
ᓇᓐᓂᐊᑎᑦᑎᕙᑦᑐᓂᒃ, ᑕᒪᒃᑯᐊ ᓇᓄᐃᑦ 
ᐱᒻᒪᕆᐅᒻᒪᑕ. 
 
ᐊᒥᓱᕈᕆᐊᖅᓯᒪᒻᒪᕆᓕᖅᑐᑦ ᐊᕐᕌᒍᑦ 20 
ᐊᓂᒍᖅᑎᓪᓗᒋᑦ, 
ᖃᑦᑏᓐᓇᕈᖅᐸᓪᓕᐊᓇᓱᒋᓐᖏᑕᕗᓪᓕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑕᕋ ᒥᓂᔅᑕᐅᔪᖅ ᑭᐅᒡᒍᓯᖓᓄᑦ. 
ᑕᐃᒪᐃᓛᒃ ᑐᑭᓯᑎᑦᑎᒍᓐᓇᒻᒪᕆᒃᑲᓗᐊᕋᑦᑕ 
ᓯᓚᖅᔪᐊᕐᒥᐅᖑᖃᑎᑦᑎᓐᓂᑦ ᐊᕐᕌᒍᑕᒫᑦ ᑕᒪᒃᑯᐊ 
ᐊᑦᑕᓇᖅᑐᒻᒪᕆᐅᓕᖃᑦᑕᕐᖓᑕ ᓄᓇᓕᓐᓅᖅᑐᑦ, 
ᐊᓯᕕᓐᓂᓘᓐᓃᑦ. 

ᑰᒑᖅᔪᒻᒥᓕ ᓇᓐᓄᔅᓯᒪᔪᑦ ᒪᑐᓚᐅᖅᑎᓐᓇᒍᓘᓐᓃᑦ 
ᓇᓐᓄᒐᓱᓐᓂᖅ 2009-ᒥ ᑎᑭᕌᖅᑐᓄᑦ, ᒥᓂᔅᑕ 
ᐅᖃᕈᓐᓇᖅᑳ ᐃᒫᒃ, ᑎᑭᕌᖃᑦᑕᑎᓪᓗᒋᑦ 
ᑲᒪᒋᔭᐅᒋᐊᕈᓐᓇᕐᓗᑎᒃ ᓯᓚᖅᔪᐊᕐᒥ ᓇᓄᐃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᕈᓗ 
ᒪᓕᒐᓕᐅᖅᑎ. ᓇᓄᕐᓂᒃ ᐅᖃᐅᓯᖃᖅᑎᓪᓗᖓ 
ᐅᑭᐅᖅᑕᖅᑐᒥᐅᖑᖃᑎᑦᑎᓐᓄᑦ ᒐᕙᒪᑐᖃᒃᑭᓐᓂᓪᓗ 
ᐃᒪᓕᐃᖓᓲᖑᒐᒪ. 
 
ᓇᓗᓇᐃᖅᓯᕙᒃᑲᒪ ᖃᓄᖅ 
ᐊᑲᐅᓐᖏᓕᐅᕈᑎᖃᖃᑦᑕᕐᓂᑦᑎᓐᓂᑦ ᑎᑭᕋᖅᔪᐊᕐᒥ, 
ᑰᒑᖅᔪᒻᒥ ᐊᒻᒪᓗ ᐊᕐᕕᐊᓂ. ᐊᔾᔨᑐᐃᓐᓇᕆᒻᒪᒍ ᐄ, 
ᑕᒪᒃᑯᐊ ᑕᐃᒪᐃᑦᑕᕆᐊᖃᖅᐸᑲᑦᑎᒍ ᐃᒫᒃ, 
ᓄᓇᓕᐅᔪᑦ ᐊᑦᑕᓇᓐᖏᑦᑐᒦᒃᑲᓐᓂᖁᓪᓗᒋᑦ 
ᐸᕐᓇᒍᑎᖃᖅᐸᓪᓕᐊᔪᒍᑦ. 
 
ᑭᓯᐊᓂ ᑐᓴᖅᑕᐅᑦᑎᐊᖅᑐᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐃᑉᐸᖓᓂᑦ ᐃᓚᒋᐊᕈᑦ ᐱᔾᔪᑎᖃᖅᑐᖅ 
ᖃᓄᐃᓲᖑᕙᑦ ᑕᒪᒃᑯᐊ ᑐᖁᑕᐅᒐᐃᒻᒪᑕ ᑎᑭᕌᖅᑐᑦ, 
ᐊᒥᖏᑦ ᓇᒧᓐᖓᖅᑕᐅᓲᖑᕙᑦ ᓇᓄᕋᑦ ᐊᒻᒪ ᑭᓱᖏᑦ 
ᓇᒧᓐᖓᖅᑕᐅᓲᖑᕙᑦ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ ᑐᖁᑦᑎᔪᖃᕋᐃᒻᒪᑦ 
ᓂᕕᖓᑖᕐᓂᑦ ᐱᑕᖃᕐᒥᔪᖅ ᐲᖅᑕᐅᖃᓯᐅᔾᔭᐅᓪᓗᑎᒃ 
ᖃᐅᔨᓴᓚᐅᖅᑎᓪᓗᖏᑦ ᐆᒪᔪᕐᓂᐊᖅᑎᐅᔪᑦ, 
ᑕᐃᒃᑯᐊ ᖃᐅᔨᒻᒪᑕᓗ ᐃᒫᒃ ᑎᑭᕌᖅᑕᒥᓃᑦ, 
ᑎᑭᕌᖅᑐᒥᓂᕐᓄᑦ ᐊᒥᖏᓪᓕ ᐆᒪᔪᕐᓂᐊᖅᑎᒃᑯᓐᓄᑦ 
ᐅᑎᖅᑎᑕᐅᓲᑦ, ᐃᓱᒪᖅᓱᖅᑐᑦ ᑕᐃᒃᑯᐊ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᖃᓄᐃᑦᑐᒪᒻᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 180 - 3(2): ᐃᒥᐊᓗᒻᒥᒃ 

ᓂᐅᕕᐊᒃᓴᖃᖃᑦᑕᕐᓂᖓ ᐸᓐᓂᖅᑑᒥ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔪᒪᔭᕋᓕ ᑕᕝᕗᖓ ᒥᓂᔅᑕᒧᑦ, 
ᐊᐅᓚᑦᑎᔪᒧᑦ ᐃᒥᐊᓗᓕᕆᔨᒃᑯᓐᓄᑦ.  
 
ᑕᐃᒪᐃᓛᒃ ᒫᓐᓇ ᐅᑭᐊᔅᓵᖅ, ᐅᑭᐊᔅᓴᒋᐊᖅ 
ᓄᓇᑦᑎᓐᓂᑦ ᓂᕈᐊᖅᑐᖃᓚᐅᕐᒪᑦ ᑕᒪᑐᒧᖓ 
ᐃᒥᐊᓘᑉ ᒥᔅᓵᓄᑦ. ᐊᒥᓲᓂᖅᓴᖅᔪᐊᑦ ᑕᒪᑐᒥᖓ 
ᐱᑕᖃᕆᐊᖃᓐᖏᓂᕐᒥᒃ ᑲᔪᓯᖁᔨᓚᐅᖅᑐᑎᒃ ᐊᒻᒪᓗ 
ᐃᓄᒋᐊᖅᔪᐊᒻᒪᕇᑦ ᓂᕈᐊᕆᐊᖅᑐᓚᐅᖅᑐᑦ. 
 
ᐊᒻᒪᓗ ᖃᐅᔨᒪᔪᖓ ᓄᓇᑦᑎᓐᓂᑦ 
ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᕿᕐᓛᖏᓐᓇᕐᖓᑦ, 
ᑎᑭᑎᑦᑎᔪᖃᐃᓐᓇᕐᖓᑦ, ᐊᒻᒪᓗ 
ᐃᖅᑲᖅᑐᐃᕕᒻᒨᖃᑦᑕᖅᑐᑎᒃ ᑕᒫᓂ 70-80-ᐳᓴ 
ᐃᒥᐊᓗᒻᒧᑦ ᐱᔾᔪᑎᓕᒥᓂᐅᖃᑦᑕᖅᑐᑎᒃ, ᐊᑯᓂ 
ᑕᒪᓐᓇ ᑕᐃᒪᐃᓕᖓᓕᕐᖓᑦ. 

ᑖᒃᑯᐊ ᓂᕈᐊᒃᑲᓐᓂᕈᒪᓚᐅᕐᖓᑕ ᓄᓇᑦᑎᓐᓂᒥᐅᑦ 
ᑕᒪᓐᓇ ᖃᓄᖅ ᑐᑭᑖᑦᑎᐊᒃᑲᓐᓂᖁᓪᓗᒍ, 
ᓄᖅᑲᖓᑎᑕᐅᒃᑲᓐᓂᖁᓪᓗᒍᐃᓛᒃ ᐋᒡᒑᖅᐸᑕ. 
 
ᒫᓐᓇᒧᑦ ᑕᐃᒪᐃᓕᖓᑎᓪᓗᒋᑦ ᒪᓕᒐᐃᑦ 
ᕿᕐᓛᕐᕕᖃᕐᓂᐅᓴᑐᐃᓐᓇᕐᖓᑦ, 
ᕿᕐᓛᕐᓂᐅᓴᑐᐃᓐᓇᖅᑐᓃᓛᒃ ᐊᒻᒪᓗ ᐃᓛᓐᓂᒃᑯᑦ 
ᐊᕐᕌᓂᐅᓚᐅᖅᑐᖅ, ᐅᑭᐅᖑᓚᐅᖅᑐᖅ 
ᐱᓗᐊᓐᖑᐊᖅᑐᖅ ᒪᐅᓐᖓᖅᑐᖃᒻᒪᕆᖃᑦᑕᓕᔪᒻᒪᑦ 
ᐸᓐᓂᖅᑑᒥᑦ ᐃᒥᐊᓗᑦᑖᕆᐊᖅᑐᕐᓂᕋᖅᑕᐅᔪᓂᒃ 
ᖃᑦᑎᑲᓪᓚᓐᓂᒃ ᑕᐃᒪᐃᑦᑐᖃᖃᑦᑕᐸᓪᓚᐃᔪᔪᖅ. 
 
ᑕᒪᓐᓇᓕ ᓇᐅᒃᑯᑦ, ᒥᓂᔅᑕ ᐊᐱᕆᔪᒪᑦᑕᖅᑲᕋ 
ᕿᓪᓛᕈᓐᓃᑲᓐᓂᖁᓪᓗᒍ ᓄᓇᑦᑎᓐᓂᒥᐅᑦ 
ᐱᒡᒐᓇᓐᖏᑦᑐᖅᓯᐅᑲᓐᓂᖁᓪᓗᒋᑦ ᐊᒻᒪᓗ ᑖᒃᑯᐊ 
ᐃᖅᑲᖅᑐᐃᕕᓕᐊᖃᑦᑕᖅᑐᑦ 
ᖃᑦᑏᓐᓇᕈᕆᐊᒃᑲᓐᓂᖁᓪᓗᒋᑦ ᑕᒪᓐᓇ ᐊᑭᑐᔫᕙᒻᒪᑦ 
ᓇᐅᒃᑯᓕᒫᖅ. 
 
ᖃᓄᒃᑲᓐᓃᕈᓐᓇᕋᓗᐊᖅᑭᑕᑭᐊᖓᐃ ᓄᓇᑦᑎᓐᓂ 
ᑕᒪᓐᓇ ᕿᓪᓛᕈᓐᓃᖅᔫᒥᖁᓪᓗᒍ ᐊᐱᕆᔭᕋ ᒥᓂᔅᑕ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ 
ᐸᓐᓂᖅᑑᒥ ᐱᒻᒪᕆᐅᔪᒥᑦ ᐊᐱᕆᒻᒪᑦ. ᑕᐃᒪ ᒥᔅᑕ 
ᐅᑲᓕᐅᑉ ᐊᐱᖅᑯᑎᒋᓚᐅᖅᑕᖓᓄᑦ ᑕᒪᒃᑯᐊ 
ᓂᐅᕕᐊᔅᓴᖃᖃᑦᑕᕐᓂᖅ ᓄᓇᕗᒻᒥ 
ᐊᑲᐅᓐᖏᓕᐅᕈᑕᐅᒻᒪᑦ. 

ᐊᒻᒪᓗ ᑖᒃᑯᐊ ᐸᓐᓂᖅᑑᒥᐅ ᓂᕈᐊᓚᐅᖅᓯᒪᒻᒪᑕ 
ᐃᒥᐊᓗᑦᑖᖃᑦᑕᕈᒪᓐᖏᑦᑐᑎᑦ. ᐸᓐᓂᖅᑑᒥᓚᐅᕐᒥᒐᒪ 
ᑕᖅᑮᖅᑲᐃ ᒪᕐᕉᒃ ᐊᓂᒍᓕᖅᑑᒃ. ᐸᓖᓯᒃᑯᓐᓄᑦ, 
ᐸᓖᓯᒃᑯᓪᓗ ᐊᖏᔪᖅᑳᖓᓂ ᐅᖃᖃᑎᖃᖅᑐᖓ 
ᐃᒫᒃ ᒪᓕᒐᐅᔪᒥᒡᒎᑦ ᐃᒥᖅᓯᒪᒋᐊᖃᓐᖏᑦᑐᓂᒃ 
ᐱᖁᔭᕐᒥᑦ ᐱᒍᒪᓪᓗᑎᒃ ᐅᖃᐅᑎᓚᐅᖅᓯᒪᒐᒃᑯᑦ. 
ᑕᐃᒫᒃ ᐃᒫᒃ ᐃᖅᑲᖅᑐᒐᔅᓴᓐᖑᑎᑦᑎᔪᓐᓇᕐᖓᑕ 
ᐊᖏᔮᖅᑐᖅ, ᐋᖏᔮᖅᑲᑕ ᐃᓄᒋᐊᕐᕕᐅᔪᓂ 
ᐸᓖᓯᒃᑯᑦ ᐅᖃᖃᑎᒋᓗᒋᑦ ᑕᑉᐹᓃᑦᑐᑦ 
ᐊᔅᓱᕈᑦᑐᐊᓘᕙᑦᑐᑦ ᐱᔭᔅᓴᓕᒻᒪᕆᐅᕙᑦᑐᑦ. 
 
ᐅᖃᐅᑎᓚᐅᖅᓯᒪᔭᒃᑲ 
ᐃᖅᑲᖅᑐᕋᔅᓴᓐᖑᖅᑎᑦᑎᔪᓐᓇᖅᑐᑦ ᑖᓐᓇ 
ᐃᒥᐊᓗᓕᕆᓂᕐᒧᑦ ᐱᖁᔭᕐᒥᑦ ᓯᖁᒥᑦᑎᒻᒪᑕ. 
 
ᑕᐃᒃᑯᐊ ᐸᓐᓂᖅᑑᒥ ᓂᐅᕕᐊᔅᓴᖃᖅᐸᑦᑐᓂᒃ 
ᖃᐅᔨᒪᑉᐸᑕ ᐅᖃᐅᓯᕆᓗᒋᑦ ᐸᓖᓯᒃᑯᓐᓄᑦ 
ᒪᐃᔭᒧᓪᓘᓐᓃᑦ ᕼᐊᒻᒪᓚᒃᑯᓄᓪᓘᓐᓃᑦ 
ᐃᑲᔪᖃᑎᒌᒍᓐᓇᕐᓗᑎᒃ ᑕᐃᒫᒃ ᐊᖅᓵᖅᑕᐅᔪᓐᓇᕐᒪᑕ 
ᑕᐃᒫᒃ ᐱᔭᕆᐊᑭᑦᑐᖅ.  
 
ᐃᓕᒪᓱᒋᐊᖃᓐᖏᒻᒪᑦ ᐃᓅᔪᖃᕆᐊᖃᓐᖏᒻᒪᑦ 
ᐃᓕᒪᓱᐃᓐᓇᕐᓗᓂ ᓯᕘᕋᐃᓐᓇᕐᓗᓂᓘᓐᓃᑦ ᑭᓯᐊᓂ 
ᓄᓇᓕᐅᔪᑦ ᐸᓖᓯᒃᑯᓂᓪᓗ 
ᐱᓕᕆᖃᑎᖃᕆᐊᖃᖅᑐᑦ ᐊᑐᓕᖅᑎᑕᐅᓗᓂ 
ᐃᒥᐊᓗᓕᕆᓂᕐᒧᑦ ᐱᖁᔭᖅᔪᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ 
ᐃᓇᒋᐊᕈᑦ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  

ᑐᑭᓯᑦᑎᐊᖅᑕᕋ ᐊᒻᒪᓗ ᖁᔭᓐᓇᒦᖅᑕᕋ ᑭᐅᔾᔪᑎᖓ. 
 
ᐃᓚᖓᒍᑦ ᑖᒃᑯᐊ ᓄᓇᑦᑎᓐᓂ ᑲᑎᒪᔩᑦ 
ᑕᒪᑐᒥᖓᐃᓛᒃ ᐱᓕᕆᓗᐊᓐᖑᐊᐸᑦᑐᑦ 
ᖃᓄᐃᓕᖓᓪᓚᑖᕐᒪᒑᖅ ᒪᓕᒐᖅ ᑕᒪᓐᓇ 
ᑐᑭᓯᓯᒪᕙᓐᖏᒥᒻᒪᑕ ᑖᓐᓇᓕᖃᐃ ᒥᓂᔅᑕ 
ᐊᖏᕈᓐᓇᖅᐸ ᑕᑉᐸᐅᖓ 
ᐸᓐᓂᖅᑑᒥᑎᑦᑎᔪᓐᓇᕐᒪᖔᖅ ᑕᒪᒃᑯᓂᖓ 
ᐊᑐᐊᒐᕆᔭᕆᐊᓕᖏᓐᓂᒃ ᖃᓄᐃᓕᖓᓪᓚᑖᕐᒪᖔᑕ 
ᑐᑭᓯᑎᑦᑎᑲᓐᓂᕆᐊᖅᑐᖅᑐᖃᕐᓗᓂ ᐃᓚᖓᒍᑦ 
ᖃᐅᔨᒪᕙᓐᖏᒻᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ 
ᐸᓐᓂᖅᑑᒥ. ᐊᐱᖅᑯᑎᑦᑎᐊᕚᓗᒃ ᑕᐃᒃᑯᐊ 
ᐊᖏᔪᖅᑲᐅᑎᒋᔭᒃᑲ ᓄᓇᓕᓐᓅᖃᑦᑕᕈᓐᓇᖅᑐᑦ 
ᖃᐃᖁᔭᐅᑐᐊᕈᑎᒃ ᓇᓗᓇᐃᖅᓯᒋᐊᖅᑐᖁᔭᐅᒍᑎᒃ 
ᐃᒥᐊᓗᓕᕆᓂᕐᒧᑦ ᒪᓕᒐᕐᒥᑦ. 
 
ᐅᖃᖅᑲᐅᒐᒪ ᕿᒥᕐᕈᕙᓪᓕᐊᓂᐊᕐᒥᒐᑦᑎᒍ 
ᐃᒥᐊᓗᒻᒧᑦ ᐱᖁᔭᑦ ᓄᓇᓖᓪᓗ 
ᐅᐸᑦᑕᐅᔪᐃᓐᓇᖃᑦᑕᓛᖅᑐᑎᒃ. ᑕᐃᒪᓕ 
ᐅᓂᒃᑳᕆᐊᖅᑐᕈᒪᓐᓂᖅᑲᑕ ᑕᕝᕗᖓ 
ᓂᐅᕐᕈᖃᑦᑕᕋᔭᖅᑐᓄᑦ 
ᓯᕗᓪᓕᖅᐸᐅᖃᓯᐅᔾᔭᐅᒐᔭᕐᒥᔪᑦ. 
 
ᐸᓐᓂᖅᑑᖅ ᑕᐃᒃᑯᐊ ᓂᓪᓕᕐᕕᖃᕈᓐᓇᕋᔭᕐᖓᑕ 
ᖃᓄᕐᓗ ᐃᓚᓕᐅᔾᔨᒍᓐᓇᕋᔭᕐᒪᖓᑕ ᑕᕝᕗᖓ 
ᐃᒥᐊᓗᓕᕆᓂᕐᒧᑦ ᐱᖁᔭᖅᔪᐊᒧᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᕐᒧ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 

(ᐃᐊᓕᐊᑦ) 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. 
 
ᖃᐅᔨᔪᒪᖅᑲᐅᔪᖓ ᑕᐃᒃᑯᐊ $2-ᒥᓕᐊᓐ 
ᓴᓂᕐᕙᖅᑕᐅᓯᒪᔪᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᑦ 
ᑕᕝᕙᓂ ᐱᓕᕆᕕᒋᔭᖓᓂ ᑕᐃᒪᓕᖃᐃᑦ 
ᒥᓂᔅᑕᐅᔪᖅ ᑐᓴᖅᑭᑦᑎᒋᐊᕈᓐᓇᖅᑯᖅ ᑕᒪᓐᓇ 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᒥᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏᑦ ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᓂᕆᐅᕈᔪᖅᑲᐅᔪᖓ.  
 
ᐅᖃᖅᑏ, ᑖᒃᑯᐊ $2-ᒥᓕᐊᓐ 
ᐱᓕᕆᖃᑎᖃᕐᓂᐊᕐᓗᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᑕᕝᕗᖓ ᑖᒃᑯᐊ ᑮᓇᐅᔭᑦ ᓅᓚᐅᖅᑕᕗᑦ 
ᑕᐃᒃᑯᓄᓐᖓ ᐱᓕᕆᕕᒻᒧᑦ. 
 
ᑐᑭᓯᐅᒪᔭᒃᑯᑦ ᐊᖏᖅᑕᐅᓯᒪᔪᑦ ᑕᒫᓂ ᐊᕐᕌᒍᒥ 
ᐃᓕᓐᓂᐊᑎᑦᑎᓂᕐᒧᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ, ᒐᕙᒪᒃᑯᓄᓪᓘᓐᓃᑦ 
ᐊᒃᑐᐋᔪᓂᑦ ᐃᓕᓐᓂᐊᖅᑎᑕᐅᓯᒪᓪᓛᓗᑎᑦ 2010 
ᓄᓐᖑᐊᓂᑦ. ᑖᓐᓇᓗ ᑲᔪᓯᖁᓂᐊᕋᓗᐊᕆᕙᕋ ᒫᑦᓯ 
ᐅᖓᑖᓂᐅᓕᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒍᒪᕋᑖᖅᑐᖓ ᓇᓗᓇᐃᖅᓯᑲᓐᓂᕈᓐᓇᖅᑳ  

ᖃᓄᐃᑦᑐᓪᓚᕆᓐᓂᑦ ᐃᓕᓐᓂᐊᑎᑦᑎᓂᕐᒥᑦ ᐅᖃᖅᑲ. 
ᑕᕝᕙᓂ ᑮᓇᐅᔭᓕᕆᔨᒃᑯᓐᓃᑦ, ᖃᕋᓴᐅᔭᓕᕆᓂᕐᒧᑦ, 
ᐸᐃᑉᐹᓕᕆᓂᕐᒧᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᓕᒫᖅ 
ᐃᒫᒃ ᐊᑦᑕᓇᓐᖏᓂᕐᒧᑦ. ᖃᓄᐃᑦᑐᓪᓚᕆᓐᓂᑦ 
ᐃᓕᓐᓂᐊᖅᑎᑕᐅᕙᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᐊ ᐃᐊᓕᐊᑦ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. ᑮᓇᐅᔭᓂᑦ 
ᐊᑐᖅᑐᔅᓴᓂᑦ ᐃᓕᓐᓂᐊᑎᑦᑎᓂᐊᕋᑦᑕ ᒐᕙᒪᒃᑯᓐᓂ 
ᑮᓇᐅᔭᓕᕆᓂᕐᒧᑦ ᑮᓇᐅᔭᓂᑦ ᑲᒪᓂᕐᒧᑦ 
ᐃᓕᓐᓂᐊᖅᑎᑕᐅᓂᐊᖅᑐᑎᑦ. ᐊᔾᔨᒌᓐᖏᕈᓘᔭᖅᑐᑦ 
ᐃᖅᑲᓇᐃᔭᖅᑎᓄᑦ ᖃᐅᔨᒪᔭᐅᔭᕆᐊᖃᖅᑐᑦ 
ᐱᓕᕆᕕᐅᔪᓕᒫᓂᑦ ᐊᔪᕈᓐᓃᕈᑎᒋᔪᓐᓇᖅᑕᖏᑦ.  
 
ᖃᐅᔨᒪᓪᓗᑕᓗ ᑕᒻᒪᖅᓯᒪᔪᖅᓯᐅᑎ ᐅᖃᓚᐅᕐᒪᑦ 
ᓄᓇᕗᑦ ᒐᕙᒪᒃᑯᖏᑦ 
ᐃᓕᓐᓂᐊᑎᑦᑎᑲᓐᓂᖃᑦᑕᕆᐊᖃᕐᒪᑕ ᒐᕙᒃᒪᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐊᔪᕈᓐᓃᑲᓐᓂᖁᓪᓗᒋᑦ. 
ᖁᔭᒋᓪᓗᒍᓗ ᐃᓱᒫᓗᒍᑎᒋᔭᖓ ᓄᓇᕗᑦ 
ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᓐᓄᑦ. 
ᕿᓚᓈᖅᐳᖓᓗ ᑕᒪᒃᑯᓂᖓ ᐃᓕᓐᓂᐊᓂᕐᒥᑦ 
ᑲᔪᓯᓂᐊᖅᑐᓂᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᒡᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᔭᒃᑯᓪᓕ ᓄᓇᕗᑦ ᒐᕙᒪᒃᑯᑦ 
ᖃᓄᐃᓕᐅᓪᓚᕆᓐᓂᕐᒥᑦ ᐊᔾᔨᒋᓐᖏᒻᒪᒍ. 

ᑐᑭᓯᐅᒪᓚᐅᕋᓗᐊᕋᒪᓕ ᑮᓇᐅᔭᓕᕆᔨᒃᑯᑦ ᒪᓕᓪᓗᒍ 
ᑎᑎᕋᖅᓯᒪᔪᖅ 23 ᓄᓇᑖᖃᑕᐅᓯᒪᔪᓂᑦ 
ᐃᖅᑲᓇᐃᔭᖅᑎᑦᑎᓗᑎᑦ ᓄᓇᑖᖃᑕᐅᓯᒪᔪᓂᑦ 
ᑕᕝᕗᖓ ᐃᓕᓯᓗᑎᑦ ᐃᓕᓐᓂᐊᖅᑎᑕᐅᓗᑎᑦ 
ᐊᕐᕌᒍᒥᓘᓐᓃᑦ ᐊᔪᕈᓐᓃᖁᓪᓗᒋᑦ. 
ᑕᐃᒪᐃᑦᑑᖏᒻᒫᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ. ᓇᑭᒃᑭᐊᖑᓇ 
ᑐᓴᖅᐸᑦᑑᒐᓗᐊᖅ. ᓯᓂᑉᐸᖏᑦᑑᒐᓗᐊᖅ. 2-ᒥᓘᓐᓃᑦ 
ᐅᕙᓄᑦ ᖃᕋᓴᐅᔭᒃᑯᑦ ᑎᑎᕋᖅᐸᒻᒪᑦ. ᓇᑭᒃᑭᐊᖅ 
ᑖᓐᓇ ᑐᓴᖅᑕᒥᓂᕋᓗᐊᖓ.  
 
ᐃᓚᒋᔭᖓᖃᐃ ᑐᑭᓯᐅᒪᔭᒃᑯᑦ, ᑕᒪᒃᑯᐊ ᒐᕙᒪᒃᑯᓐᓂ 
ᐱᓕᕆᕕᐅᔪᑦ ᑭᒡᒐᖅᑐᑎᒋᔭᖏᓪᓗ 
ᐃᓕᓐᓂᐊᑎᑦᑎᓗᑎᑦ ᐃᓕᓐᓂᐊᕐᕕᐅᔪᓂᑦ 
ᐅᕝᕙᓘᓐᓃᑦ ᓄᓇᕗᒻᒧᑦ ᐊᓯᐊᓄᑦ. 
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓕᓐᓂᐊᑎᑦᑎᕙᒻᒥᒻᒪᑕ ᓄᓇᕗᒻᒥ ᓄᓇᓕᓕᒫᓂ 
ᓯᓚᑦᑐᓴᕐᕕᒃᑯᑦ ᑕᕝᕘᓇ ᐃᓕᓐᓂᐊᑎᑦᑎᒍᓐᓇᕐᒥᔪᑦ 
ᓄᓇᕗᒻᒥᐅᓄᑦ ᓄᓇᓕᓐᓂ. ᑕᐃᒫᒃ 
ᐊᑭᑭᓐᓂᖅᓴᐅᒍᓐᓇᕐᖓᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ.  
 



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 956 
 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒫᒃ 
ᖃᐅᔨᓴᕋᓱᒃᐸᒃᑲᒪᐃᓛᒃ ᐅᖃᓕᒫᖅᑐᖓᓗ. $2-
ᒥᓕᐊᓐ ᐊᒥᓱᑲᓪᓚᕈᓘᒻᒪᑕ ᐊᒻᒪᓗ ᒐᕙᒪᒃᑯᖏᓛ 
ᑭᐅᑎᖃᑦᑕᕆᐊᖃᕋᓗᐊᕐᒪᑕ ᐊᑭᑐᔪᖅᑐᕈᑎᔅᓴᓂᑦ 
ᐊᐅᓚᔾᔪᑎᔅᓴᓂᓪᓗ ᑕᒪᒃᑯᐊᖑᑎᓪᓗᒋᑦ.  
 
ᒥᓂᔅᑕᐅᔪᖅ ᐊᖏᕈᓐᓇᖅᐹ ᑭᖑᓪᓕᒥᖅᑲᐃ 
ᑲᑎᒪᓕᕈᑦᑕ ᓇᓗᓇᐃᖅᓯᒪᑦᑎᐊᖅᑐᓂᑦ 
ᐅᓂᒃᑳᖑᔪᒥᑦ $2-ᒥᓕᐊᓐ ᓇᒧᓐᖓᖅᓯᒪᒻᒪᖔᑕ, 
ᑭᒃᑯᑦ ᐃᓕᓐᓂᐊᓚᐅᕐᒪᖔᑕ ᑕᒪᒃᑯᐊᖑᑎᓪᓗᒋᑦ. 
 
ᒥᓂᔅᑕᐅᔪᖅ ᐊᖏᕈᓐᓇᖅᐹ ᑭᖑᓪᓕᒥᖅᑲᐃ 
ᖃᑎᒪᓕᕈᑦᑕ ᓇᓗᓇᐃᖅᓯᒪᑦᑎᐊᖅᑐᓂᒃ 
ᐅᓂᒃᑳᖑᔪᓂᒃ $2-ᒥᓕᐊᓐ ᓇᒧᓐᖓᖅᓯᒪᒻᒪᖔᑕ, 
ᑭᒃᑯᑦ ᐃᓕᓐᓂᐊᓚᐅᕐᒪᖔᑕ ᖃᑦᑎᓪᓗ. 
 
ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐅᖃᖅᑲᐅᒻᒪᑦ ᑕᒪᓐᓇ ᑲᒪᒋᓂᐊᕈᑦᑎᒍ ᖃᓄᕐᓕ 
ᑕᐃᒪ ᐊᑑᑎᖃᑦᑎᐊᖅᑲᑦ ᑕᐃᒃᑯᐊ $2-ᒥᓕᐊᓐ 
ᐅᕝᕙᓘᓐᓃᑦ ᖃᐅᔨᓴᒃᑲᓐᓂᕆᐊᖃᖅᑲᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖃᐅᔨᒪᔪᖓ ᒪᓕᒐᓕᐅᖅᑎᐅᔪᖅ 
ᐱᓕᕆᖃᑎᖃᖅᐸᑦᑐᑦ ᐃᓛᒃ ᓄᓇᓕᓐᓂᑦ 
ᐅᖃᖃᑎᒌᑉᐸᒻᒥᒐᓐᓄᑦ ᑕᖅᑭᓂᒃ ᖁᓕᓂᒃ 12-
ᓂᓪᓘᓐᓃᑦ ᐃᓕᓐᓂᐊᑎᑦᑎᑲᓐᓂᓂᕐᒧᑦ 
ᓄᓇᕗᒻᒥᐅᓄᑦ ᐅᖃᖃᑎᒋᓯᒪᒻᒥᒑᖓ. 
ᐅᖃᖃᑎᖃᖅᓯᒪᒐᒪ ᖃᓄᐃᑦᑐᓂᒃ 
ᐃᓕᓐᓂᐊᕆᐊᖃᕐᒪᖔᑕ ᑕᐃᒃᑯᐊ 
ᐱᔭᕆᐊᑭᓪᓕᑎᕆᔨᐅᔪᑦ ᑕᒪᔅᓱᒥᖓ ᑲᒪᔪᑦ.  
 
ᖃᓄᒃᑲᓐᓂᖅ ᐅᖃᖃᑎᖃᓚᐅᕐᒥᒻᒪᑕ ᓄᓇᓕᓐᓂᑦ 
ᐊᐃᑉᐸᖓᓂ ᒪᓕᒐᓕᐅᖅᑎᓂᒃ 
ᐃᓕᓐᓂᐊᑲᓐᓂᕆᐊᖃᕋᒥᒡᒎ ᓈᒻᒪᑦᑐᓂᒃ 
ᐃᓕᓐᓂᐊᖅᑐᒋᓚᐅᓐᖏᒻᒪᑕ  

ᐃᓕᓴᕆᔭᐅᕙᓪᓕᐊᓇᑎᓪᓗ ᓯᕗᒧᐊᑉᐸᓪᓕᐊᓗᐊᕋᑎᒃ 
ᓄᓇᓕᓐᓂᑦ. 
 
ᓄᓇᕗᓪᓕ ᒐᕙᒪᒃᑯᖏᑦ ᓈᓚᔅᓯᒪᒐᑦᑕ. 
ᓄᓇᕗᒻᒥᐅᓄᑦ ᐃᖅᑲᓇᐃᔭᖅᑐᓂᑦ ᐅᕙᑦᑎᓐᓄᑦ  
ᐊᒻᒪᓗ ᓱᓕᔪᕆᑦᑎᐊᕋᑦᑎᒍ ᐃᖅᑲᓇᐃᔭᖅᑎᐅᔪᑦ 
ᐱᔭᔅᓴᖃᓗᐊᖅᐸᑦᑐᑎᓪᓗ ᑕᒪᓐᓇ ᖃᐅᔨᒪᔭᕗᑦ 
ᑕᐃᒫᖅᑲᐃ ᐊᓯᔾᔨᑲᑕᓗᐊᖅᐸᑦᑐᑦ 
ᐃᓕᓐᓂᐊᖅᑎᑕᐅᓯᒪᓐᖏᓗᐊᕐᓂᖏᓐᓄᑦ 
ᐃᑲᔪᖅᑐᑕᐅᓐᖏᓗᐊᕐᓂᖏᓐᓄᑦ ᑎᓕᓯᒪᔭᒃᑲ 
ᐱᓕᕆᕕᒋᔭᒃᑲ ᒥᓂᔅᑕᐅᑉ ᑐᖏᓕᕆᔭᖓ 
ᑲᒪᓯᒪᓪᓗᓂ ᑮᓇᐅᔭᓂᒃ ᓇᓂᓯᖁᓪᓗᒍ 
ᐊᑐᕈᓐᓇᑕᑦᑎᓐᓂ ᒐᕙᒪᒃᑯᑦ ᐱᓕᕆᕕᖏᓐᓄᑦ.  
 
ᐃᖅᑲᓇᐃᔭᖅᑎᖏᓐᓂ ᐃᓕᓐᓂᐊᑎᑦᑎᓂᐊᕐᖓᑕ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓᓂ 
ᐱᓕᕆᖃᑎᖃᖅᓯᒪᔪᖅ ᑖᒃᑯᐊᓗ 
ᐱᓕᕆᖃᑎᒋᕙᑦᑐᒋᑦ ᐃᖅᑲᓇᐃᔭᖅᑐᓕᕆᔨᐅᔪᑦ. 
 
ᐅᖃᐅᑎᔪᓐᓇᖅᑕᕋ ᒥᔅᑕ ᐃᐊᓕᐊᑦ 
ᓇᓗᓇᐃᖅᓯᒪᔪᓂᒃ ᓄᓇᕗᒻᒥ ᓇᒥ 
ᐃᓕᓐᓂᐊᖅᑎᑕᐅᕙᒻᒪᖔᑕ. ᒫᓐᓇ 
ᐱᑕᖃᖅᐸᓪᓚᐃᓕᕇᖅᑑᒐᓗᐊᖅ ᑭᓯᐊᓂ 
ᐊᖏᓪᓚᕆᒍᓐᓇᖏᒃᑲᓗᐊᖅᑐᖓ ᖃᖓᐅᓂᐊᒻᒪᖔᖅ 
ᑭᓯᐊᓂ ᐅᖃᐅᑎᒍᓐᓇᖅᑕᕋ ᑖᒃᑯᐊ 
ᐃᓕᓐᓂᐊᕈᑕᐅᓂᐊᖅᑐᑦ ᐊᑐᖅᑕᐅᑦᑎᐊᕐᓂᐊᖅᑐᑦ. 
ᖁᔭᓐᓇᒦᒃ. 
 
ᐃᓚᖓᑦ ᒪᓕᒐᓕᐅᖅᑎ: ᑭᐅᔾᔪᑎᑦᑎᐊᕙᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
(ᑐᓵᔨᒃᑰᕈᓐᓃᖅᑐᖅ) ᐊᐱᖅᓱᕐᓂᐅᓂᖓ ᓈᓯᒪᓕᕐᒪᑦ.  

7. ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓂᒃ. 9. ᑭᐅᔾᔪᓰᑦ 
ᒪᑐᐃᖅᓯᕐᖓᐅᑕᐅᓚᐅᖅᑐᓄᑦ. (ᑐᓵᔨᑎᒍᑦ) 10. 
ᑲᑎᒪᔾᔪᑎᔅᓴᐃᑦ ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. 
ᑲᑎᒪᔾᔪᑎᔅᓴᖅ 11. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. 12. ᐅᓂᒃᑳᖏᑦ 
ᑲᑎᒪᔨᕋᓛᑦ ᐱᓪᓗᒋᑦ ᕿᒥᕐᕈᔭᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᔅᓴᖅ 13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 
ᒥᓂᔅᑕ ᖁᓱᒐᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 091 - 3(2): ᐊᕐᕌᒍ 

ᐊᑕᐅᓯᕐᒥᒃ ᖃᐅᔨᓴᖅᑕᐅᓂᖓ ᒐᕙᒪᒃᑯᑦ 
ᐅᖅᓱᐊᓗᒃᑐᓗᐊᓐᖏᑦᑐᒥᒃ ᓄᓇᓯᐅᑎᖓᑕ 
ᐃᖏᕐᕋᑦᑎᐊᕐᓂᕆᔭᖓᓂᒃ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᑖᓐᓇ ᓴᖅᑭᖅᑐᒪᔭᕋ ᐅᖃᐅᓯᖃᖅᑐᖅ 
ᕿᒥᕐᕈᔭᐅᓚᐅᕐᓂᖓ ᖃᓄᖅ 
ᐅᖅᓱᖅᑐᑎᒋᓚᐅᕐᒪᖔᖅ ᖃᓄᕐᓗ 
ᐃᖏᕐᕋᑦᑎᐊᖅᑎᒋᓚᐅᕐᒪᖔᑦ ᓄᓇᕗᑦ ᒐᕙᒪᒃᑯᖏᑦ 
ᓄᓇᒃᑰᕈᑦ ᖃᐅᔨᓴᓚᐅᖅᑖᖅ ᐅᖅᓱᒻᒪᓪᓗ 
ᐊᓯᖏᓐᓄᓪᓗ ᐅᖅᓲᑉ ᐊᓯᐊᓂ ᐊᑐᖅᖢᑎᒃ 
ᐃᖏᕐᕋᔪᓐᓇᐅᑎᐅᓚᐅᖅᑐᖅ. Ford Escape 
ᓄᓇᒃᑰᕈᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 
ᒪᐅᓐᖓᐅᔾᔭᐅᑲᐃᓐᓇᕐᓕᑦ ᓵᒧᑦ. 
 
ᑎᑎᖅᑲᓂᑦ ᓴᖅᑭᑦᑎᓂᖅ. ᒥᓂᔅᑕ ᑕᐹᖅᔪᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 092 - 3(2): ᐃᑲᔪᕐᓂᖅ 

ᐃᓄᓐᓂᑦ ᑲᔪᓯᑦᑎᐊᖁᓪᓗᒋᑦ: ᑲᑎᒪᔩᑦ 
ᕕᑐᕇᓴᒃᑯᑦ ᐃᖅᑲᓇᐃᔭᖃᑕᐅᓂᕐᒧᑦ 
ᐃᓚᐅᑎᑕᐅᓂᕐᒧᑦ (ᑕᐹᖅᔪᒃ) 

 
ᓴᖅᑭᑕᐅᔪᖅ ᑎᑎᖅᑲᒃ 093 - 3(2): 96-

ᒋᔭᖓᓂᒃ ᑲᑎᒪᓂᖓᑦ ᒥᓂᔅᑕᐅᔪᑦ ᑲᑎᒪᔩᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᓇᑕᒥ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒪᕐᕉᓐᓂᒃ ᓴᖅᑭᑦᑎᑦᑎᒍᒪᓪᓗᖓ 96-
ᖓᓐᓂ ᑲᑎᒪᓂᐅᓚᐅᖅᑐᖅ ᑕᒪᒃᑯᐊ ᒥᓂᔅᑕᕆᔭᐅᔪᑦ  

ᐃᓕᓐᓂᐊᖅᑐᓕᕆᔨᒃᑯᑦ ᑕᒫᓂ ᑲᓇᑕᒥ ᐊᒻᒪ ᐱᖃᑖ, 
ᐅᓇᑦᑕᐅᖅ ᓴᖅᑭᑦᑐᒪᒋᓪᓗᒍᑦᑕᐅᖅ ᑖᓐᓇ ᑎᑎᕋᖅ 
ᑲᑎᒪᔾᔪᑕᐅᓯᒪᓚᐅᕐᒥᔪᑦᑕᐅᖅ ᒥᓂᔅᑕᐅᔪᓂᑦ, 
ᐃᖅᑲᓇᐃᔭᖅᑎᓄᓪᓕ ᑐᕌᖓᔪᖅ, ᖃᓄᖅ ᑕᒪᒃᑯᐊ 
ᐃᓄᐃᑦ ᐱᔪᓐᓇᖅᓯᔪᓐᓇᕐᒪᖔᑕ ᐃᖅᑲᓇᐃᔮᔅᓴᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 
ᒪᐅᓐᖓᐅᔾᔭᐅᑲᐃᓐᓇᕐᓕᑦ ᓵᒨᕈᔾᔭᐅᑲᐃᓐᓇᕐᓕᑦ 
ᑎᑎᖅᑲᑦ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᑦ. ᒥᔅᑕ ᓂᖓᖅ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 014 - 3(2): - 

ᓄᖅᑲᖓᑯᑖᕐᓂᐊᕐᓂᕐᒧᑦ - ᖃᐅᔨᒃᑲᐃᒍᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ, ᑏᓰᕝᕙ 7, 
2009, ᐅᑯᓂᖓ ᐱᒋᐊᖅᑎᑦᑎᓂᐊᕋᒪ 
ᐱᖁᔨᕗᖔᕈᑎᓂᑦ: 
 
ᐱᒋᐊᖅᑎᑕᐅᕗᖓ, ᐱᖃᑦᓯᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᒪᓕᓐᖏᓪᓗᒍ ᒪᓕᒐᖅ 
4, ᑖᒃᑯᐊ ᒪᓕᒐᓕᐅᕐᕕᒃ ᑲᑎᒪᓂᖓ ᐃᓱᓕᖁᓪᓗᒍ 
ᑎᑭᓯᒐᓱᐊᕐᓂᖓᓄᑦ ᒫᑦᓯ 4, 2010. 
 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᔅᓴᖅ 
15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
16. ᐱᖁᔨᕗᖔᕈᑏᑦ. ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 013 - 2(4): 

ᑲᔪᓯᒃᑲᓐᓂᖅᑎᑕᐅᓂᖓ ᓄᓇᕗᒻᒥ 
ᐋᓐᓂᐊᖅᑕᐃᓕᒪᓂᕐᒧᑦ 
ᐋᖅᑭᒃᓯᒪᐃᓐᓇᕈᓐᓇᕐᓂᖓᓄᑦ 
ᐱᒋᐊᖅᑎᑕᐅᓯᒪᔪᖅ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 958 
 

 

(ᑐᓵᔨᑎᒎᓕᖅᑐᖅ) ᐃᒪᐃᒻᒪᑦ, ᑖᒃᑯᐊ ᒥᓂᔅᑕᐃᑦ 
ᑲᑎᒪᓚᐅᕐᒪᑕ 2004-ᖑᑎᓪᓗᒍ ᐃᓕᓴᕆᓚᐅᕐᒪᑕ 
ᐅᑭᐅᖅᑕᖅᑐᑦ ᐊᒃᓱᕉᑎᒋᔭᖏᑦ ᐃᒪᓐᓇ 
ᐋᓐᓂᐊᖅᑐᓕᕆᔾᔪᑎᖃᕋᓱᐊᖅᑎᓪᓗᒋᑦ,  
 
ᐊᒻᒪᓗ ᐃᒪᐃᒻᒪᑦ, 2005-ᖑᑎᓪᓗᒍ ᒐᕙᒪᑐᖃᒃᑯᑦ 
ᓇᓗᓇᐃᖅᓯᓚᐅᕐᖓᑦ $150-ᒥᓕᐊᓐ ᑕᓪᓕᒪᓄᑦ 
ᐊᕐᕌᒍᓄᑦ ᐊᑐᖅᑕᐅᓂᐊᖅᑐᓂᑦ ᐋᓐᓂᐊᖅᑐᓕᕆᓂᖅ 
ᓴᓐᖏᑎᑉᐸᓪᓕᐊᖁᓪᓗᒍ ᐊᕕᑦᑐᖅᓯᒪᔪᓂᑦ,  
 
ᐊᒻᒪᓗ ᐃᒪᐃᒻᒪᑦ, ᑕᒪᓐᓇ ᐊᒃᓱᕉᑎᕗᑦ ᐊᔾᔨᐅᖏᒻᒪᑦ 
ᓴᖅᑭᓯᒪᔪᑦ ᓄᓇᕗᒻᒧᑦ ᐊᒻᒪᓗ ᐊᑭᖏᑦ 
ᓇᓗᓇᐃᖅᑕᐅᓯᒪᓪᓗᑎᑦ 
 
ᐃᒪᐃᒻᒪᑦ, ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥ 
ᐸᕐᓇᐅᑎᖏᑦ ᓴᖅᑭᑕᐅᓚᐅᕐᒪᑦ ᔪᓚᐃ 9. ᑕᒪᒃᑯᐊᓗ 
ᓯᕗᒧᐊᑦᓯᐊᕐᓂᐊᓱᒋᑦ ᐋᓐᓂᐊᖅᑐᓕᕆᔾᔪᑕᐅᔪᑦ 
ᐅᑭᐅᖅᑕᖅᑐᓄᑦ ᑕᒪᒃᑯᐊ ᑭᓐᖒᒪᒋᔭᖏᑦ 
ᐅᑕᖅᑭᖃᑦᑕᕆᐊᖃᕐᓂᖏᓪᓗ ᓄᓇᓖᓐᓂ 
ᐱᔨᑦᓯᕋᐅᑕᐅᔪᑦ. 
 
ᐃᒪᐃᒻᒪᑦ, ᑖᒃᑯᐊ ᒐᕙᒪᑐᖃᒃᑯᓐᓂ 
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐋᓐᓂᐊᖅᑐᓕᕆᓂᕐᒧᑦ 
ᑮᓇᐅᔭᓂᑦ ᑖᒃᑯᐊ ᐃᖏᕐᕋᔾᔪᑎᓂᓪᓗ ᑮᓇᐅᔭᐃᑦ 
ᐃᓱᓕᓐᓂᐊᓕᕐᒪᑕ ᒫᑦᓯ 31, 2010.  
 
ᑕᐃᒪᐃᒻᒪᑦ, ᓅᑦᓯᒋᐊᖅᐳᖓ, ᐱᖃᑦᓯᖅᑕᐅᓪᓗᖓ 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, 
ᐱᓕᕆᖃᑎᖃᖁᓪᓗᒋᑦ ᒐᕙᒪᑐᖃᒃᑯᓐᓂ ᓄᓇᕗᑦ, 
ᓄᓇᑦᓯᐊᕐᒥᓗ, ᔫᑳᓐ-ᒥᓗ ᑕᒪᓐᓇ 
ᓄᑖᕈᕆᐊᖅᑕᐅᓂᐊᖅᑎᓪᓗᒍ 
ᐋᓐᓂᐊᖅᑐᓕᕆᔾᔪᑕᐅᔪᖅ ᑮᓇᐅᔭᓂᑦ 
ᐱᒍᓐᓇᖁᓪᓗᒋᑦ ᐋᓐᓂᐊᖅᑐᓕᕆᓂᕐᒥᑦ 
ᐃᖏᕐᕋᔾᔪᑕᐅᔪᓂᑦ. ᐃᒪᓐᓇ ᐃᓕᑕᖅᓯᔪᓂᑦ 
ᐊᔾᔨᐅᓐᖏᑦᑐᒃᑯᑦ ᑭᓐᖒᒪᓂᖃᕐᓂᑎᓐᓂ 
ᖃᓄᐃᓐᓂᑎᓐᓂᓪᓗ ᑕᒫᓂ ᓄᓇᕗᒻᒥ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑖᓐᓇ ᓈᒻᒪᓈᖅᑐᖅ. ᐱᖁᔨᕗᖔᕈᒻᒧᑦ. ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᓗᓇᕈᓐᓃᕐᖓᓂᓛᒃ ᑖᒃᑯᐊ 
ᐋᓐᓂᐊᖃᖅᑕᐃᓕᕆᔨᒃᑯᑦ ᐅᓪᓗᒥ ᓱᓕ 
ᐊᒃᓱᕈᓐᓇᓯᐅᖅᑐᑦ ᑖᒃᑯᐊ ᐊᑕᐅᓯᐊᕐᓇᑕ 
ᒐᕙᒪᐅᓕᕋᑖᖅᑎᓪᓗᑕ ᑮᓇᐅᔭᒃᑲᓂᕐᓂᑦ 
ᖁᓛᒍᒃᑲᓐᓂᖅ ᐊᓚᒃᑲᐃᑲᓐᓂᕆᐊᖃᖃᑦᑕᖅᓯᒪᔪᒍᑦ. 
 
ᑖᒃᑯᐊ ᑕᕝᕙ ᐃᑲᔪᕕᔾᔪᐊᕋᓱᑉᐸᕗᑦ. ᑖᒃᑯᐊ 
ᒥᑭᓪᓕᒋᐊᖅᑕᐅᑲᓐᓂᑎᐊᒻᒪᕆᓐᓂᐊᒥᒻᒪᑕ 
ᐱᖃᑦᑕᕈᓐᓃᕈᑦᑕ ᒐᕙᒪᑐᖃᒃᑯᓐᓂ ᑖᒃᑯᓂᖓ 
ᐃᑲᔫᑎᓂᑦ. ᑕᐃᒪᐃᒻᒪᑦ, ᑖᓐᓇ ᐃᑲᔪᕆᐊᒃᑲᓂᖅᑲᒃᑲ 
ᒐᕙᒪᕆᔭᕗᑦ ᑖᒃᑯᓂᖓ ᒐᕙᒪᑐᖃᒃᑯᑦ 
ᓵᖓᓃᑎᓪᓗᒋᑦ ᐱᒐᓱᒡᒐᑎᓪᓗᒋᑦ 
ᐃᑲᔫᑎᒃᑲᓂᐅᓂᐊᖅᑐᓄᑦ ᓄᓇᕗᓕᒫᒧᑦ. 
 
ᑕᐃᒪ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᑐᒥᖓ 
ᐃᑲᔪᖁᑦᑎᐊᓂᐊᖅᑲᒃᑲ ᐊᒻᒪᓗ 
ᑭᐅᑦᑎᐊᖅᑕᐅᒍᒪᓂᐊᕋᓗᐊᖅᑐᒍᑦ ᒐᕙᒪᑐᖃᒃᑯᓐᓄᑦ, 
ᖃᐅᔨᒪᑦᑎᐊᕐᕋᒪ ᒥᓂᔅᑕᑯᓗᒋᔭᕗᑦ 
ᐊᒃᓱᕈᕕᔾᔪᐊᖅᑐᖅ ᑕᒪᑐᒪ ᒥᔅᓵᓄᑦ. ᑖᓐᓇ 
ᐃᑲᔫᑎᐅᓇᓱᑦᑐᖅ ᓄᓇᕗᒻᒥᐅᑕᓄᑦ ᐊᒻᒪ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᓕᖅ. 
ᐱᖁᔨᕗᖔᕈᒻᒧᑦ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᐱᒋᐊᖅᑎᑕᖅ ᐊᔅᓱᐊᓗᒃ ᐅᕙᑦᑎᓐᓄᑦ 
ᐃᑲᔪᓪᓚᕆᑦᑐᖅ ᒐᕙᒪᒃᑯᓐᓄᑦ. ᖁᔭᓐᓇᒦᕈᒪᓪᓗᒍ 
ᑖᓐᓇ ᓅᑦᑎᒋᐊᕋᑖᖅᑐᖅ ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ.  
 
ᑕᒪᓐᓇ, ᑮᓇᐅᔭᖅ ᑕᐃᓐᓇ ᐊᑐᓚᐅᖅᑕᕗᑦ 
ᐅᖃᐅᓯᕆᖅᑲᐅᔭᖓ $150-ᒥᓕᐊᓐ ᑕᐅᕙᓂ  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 959 
 

 

ᐱᒋᐊᖅᑕᐅᓚᐅᖅᓯᒪᔪᖅ 2005 ᐃᓱᓕᓐᓂᐅᔭᕐᒪᑦ 
ᐊᒻᒪ ᓄᓇᕗᒻᒥᐅᑦ ᖃᐅᔨᒪᑦᑎᐊᖁᓪᓗᒋᑦ ᑖᓐᓇ 
$150-ᒥᓕᐊᓐ ᐅᖃᐅᓯᕆᔭᕗᑦ ᒫᔅᓯᒥ ᑐᓂᓛᖅᑐᖅ 
ᐃᑲᔫᑕᐅᒃᑲᓐᓂᖅᓯᒪᒻᒪᑦ ᐋᓐᓂᐊᖅᑕᐃᓕᓂᐅᑉ 
ᐱᓕᕆᐊᑦᑕ ᖄᒃᑲᓐᓂᐊᒍᑦ.  
 
ᓲᕐᓗ ᐊᒥᒐᖅᓯᐱᒃᓯᓐᓇᖃᑦᑕᕋᓗᐊᖅᖢᑕ ᑖᓐᓇ 
ᐃᑲᔫᑕᐅᓚᐅᖅᑐᖅ $150-ᒥᓕᐊᓐ ᐅᖃᖅᑕᕗᑦ 
ᐱᖓᓱᓄᑦ ᒐᕙᒪᓄᑦ ᐃᑲᔫᑕᐅᒻᒪᑦ, ᔫᑳᓐᒧᑦ, 
ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᒻᒧᑦ, 
ᓇᓗᓇᐃᑦᑎᐊᕈᒪᓪᓗᒍ. 
 
ᐊᒻᒪᓗ ᐅᖃᐅᓯᕆᖅᑲᐅᔭᖏᑦ ᐃᓚᖏᑦ ᑕᐃᒃᑯᐊ 
ᒥᔅᓯᖃᑦᑎᐊᖅᑐᑦ, ᐱᕚᓪᓕᐅᑕᐅᓯᒪᓪᓚᕆᑦᑐᑦ 
ᐋᓐᓂᐊᖅᑕᐃᓕᓂᐅᑉ ᒥᔅᓵᓄᑦ 
ᑐᑭᓯᑎᑦᑎᕚᓪᓕᖅᓯᒪᓪᓗᓂ ᐊᒻᒪᓗ 
ᐃᓕᓐᓂᐊᖅᑎᑦᑎᓯᒪᓪᓗᓂ. ᐃᖅᑲᓇᐃᔭᖅᑎᑯᓗᑉᐳᑦ 
ᐃᓚᖏᑦ ᐃᓕᓐᓂᐊᕋᔭᓚᐅᓐᖏᑦᑐᑦ 
ᐃᑲᔪᖅᑕᐅᕚᓪᓕᖅᓯᒪᓕᖅᑐᑦ. 
 
ᑖᓐᓇ, ᐅᖃᖅᑏ, ᐱᓪᓚᕆᐅᒻᒪᑦ ᐃᓚᖏᑦ 
ᖃᓪᓗᓈᑎᑑᒐᓛᓐᓂᐊᖅᑕᒃᑲ ᐊᒻᒪᓗ ᓲᖅ 
ᑐᐊᕕᕐᓇᕐᓂᖓᓂᑦ ᐅᖃᒃᑲᓂᐊᖅᔪᑯᓗᓐᓂᐊᕋᒪ. 
 
ᐊᒻᒪᓗ ᖁᔭᓐᓇᒦᕋᔅᓴᒃᑲ ᐊᒥᓱᒻᒪᕆᐅᒻᒪᑕ ᓯᕗᓕᖅᑎ 
ᐋᕆᐊᒃ, ᓯᕗᓕᖅᑎᕗᑦ ᑎᑎᕋᖃᑦᑕᖅᓯᒪᓪᓗᓂᑦᑕᐅᖅ 
ᐃᒃᓯᕙᐅᑕᐅᓪᓗᓂᓗ ᑕᐃᒃᑯᓄᖓ, ᑖᒃᑯᓄᖓ ᑕᒫᓂ 
ᐃᒃᑮᕐᓇᖅᑐᒥᐅᑦ ᓯᕗᓕᖅᑎᖏᓐᓄᑦ, ᑲᓇᑕᒥ 
ᐊᖓᔪᖅᑳᒻᒪᕆᒻᒧᑦ ᑎᑎᕋᓚᐅᖅᖢᓂ. ᐊᒻᒪᓗ 
ᑕᐃᓐᓇ ᒥᓂᔅᑕ ᑮᓇᐅᔭᓕᕆᔨᕗᑦ, 
ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᑲᐃᓐᓇᓚᐅᕐᒪᑦ 
ᑕᕝᕗᓐᖓᓚᐅᖅᑎᓐᓇᖓ, ᑕᐃᑯᖓ 
ᒐᕙᒪᑐᖃᒃᑯᓐᓄᑦ ᑮᓇᐅᔭᓕᕆᓂᕐᒧᑦ ᐊᓪᓚᔅᓯᒪᓪᓗᓂ 
ᐅᓂᒃᑳᕈᓐᓇᕐᓂᐊᕐᒥᔭᖏᑦ.  
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ 
ᐅᖃᐅᓯᕆᒋᐊᒃᑲᓐᓂᕈᒪᒍᒃᑭᑦ ᑖᒃᑯᐊ 
ᐱᒻᒪᕆᐅᓗᐊᖅᑐᑦ ᑖᒃᑯᐊ ᓄᓇᕗᒻᒥ 
ᐋᓐᓂᐊᖅᑐᓕᕆᔾᔪᑕᐅᔪᑦ ᐋᖅᑭᐅᒪᒍᓐᓇᕐᓂᖏᓐᓄᑦ  

ᐱᒋᐊᖅᑎᑕᐅᔪᑦ ᑕᐃᒪᓐᓇ ᑕᐃᔭᐅᔪᖅ ᑖᒃᑯᐊ 
ᐱᒋᐊᕐᓂᖏᓐᓂᑦ, ᐃᓱᓕᓐᓂᐊᕐᓂᖏᓐᓂᑦ 
ᐋᓐᓂᐊᖅᑐᓕᕆᔾᔪᑕᐅᔪᑦ ᐅᖃᐅᓯᐅᓚᐅᕐᒪᑕ. THSSI. 
ᑕᐃᒃᑯᐊᑦᑕᐅᖅ ᐃᓚᐅᔪᑦ ᐃᖏᕐᕋᔾᔪᑎᓅᖓᔪᑦ, 
ᑖᓐᓇ ᐃᑲᔫᑕᐅᔪᖅ ᐃᑲᔪᒻᒪᕆᓚᐅᕐᒪᑦ ᒐᕙᒪᒃᑯᓐᓂᑦ 
ᐱᒋᐊᖅᑎᑦᑎᓪᓗᑎᒃ ᐃᑲᔫᑎᔅᓴᓂᒃ ᐊᑯᓂᒧᑦ, 
ᓯᕕᑐᔪᒧᓂᓛᒃ ᐋᓐᓂᐊᖅᑐᓕᕆᔾᔪᑎᒋᓂᐊᖅᑕᖏᓐᓂᑦ 
ᒐᕙᒪᒃᑯᓐᓄᑦ. 
 
ᑕᒪᓐᓇ ᐱᕕᔅᓴᖃᕐᕕᒋᒍᓐᓇᓚᐅᕋᑦᑎᒍ 
ᐃᓕᓐᓂᐊᖅᑎᒍᓐᓇᖅᓱᒋᑦ ᐃᖅᑲᓇᐃᔭᖅᑎᖁᑎᕗᑦ 
ᐃᕐᓂᓱᔅᓰᔩᓪᓗ, ᓄᓇᓕᓐᓂᓪᓗ ᐃᖃᐃᓕᓴᐃᔩᑦ 
ᑕᒪᓐᓇ ᐃᓕᓐᓂᐊᕐᓂᖅ ᓴᖅᑭᒍᓐᓇᕋᔭᓚᐅᓐᖏᒻᒪᑦ 
ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᑎᒍᑦ 
ᐃᑲᔪᓚᐅᓐᖏᑉᐸᑕ. ᐅᖃᖅᑏ, ᑖᒃᑯᐊ ᑮᓇᐅᔭᑦ 
ᐱᒍᓐᓇᖅᑎᑦᑎᓯᒪᒻᒪᑕ ᐅᕙᑦᑎᓐᓂᒃ ᐱᔨᑦᓯᕋᐅᑏᑦ 
ᐱᐅᓯᕚᓪᓕᖅᓱᒋᑦ ᓄᓇᕗᒻᒥ. ᐊᒻᒪᑦᑕᐅᖅ ᐅᖃᖅᑏ, 
ᑖᒃᑯᐊ ᑮᓇᐅᔭᐃᑦ ᐋᖅᑭᔅᓱᐃᒍᓐᓇᕈᑎᒋᓯᒪᔭᕗᑦ 
ᐊᑐᓕᖅᑎᑦᑎᕙᓪᓕᐊᓪᓗᑕ ᓄᓇᑦᓯᐊᕐᒥ 
ᐅᖁᒪᐃᓐᓂᕐᓂᐊᕈᑕᐅᓂᐊᖅᑐᓂᒃ ᑕᒪᓐᓇ 
ᒥᑭᓪᓕᕚᓪᓕᕈᑕᐅᓂᐊᖅᑐᖅ ᐋᓐᓂᐊᖅᑐᓕᕆᓂᖅ 
ᐊᑐᖅᑕᐅᖃᑦᑕᕐᓂᖓᓄᑦ.  
 
ᐅᖃᖅᑏ, ᑕᒪᒃᑯᐊ ᐋᓐᓂᐊᖅᓯᐅᖅᑎᖃᕐᓂᖅ 
ᑎᒍᒥᐊᕋᓱᐊᕐᓂᕐᒧᓪᓗ ᑮᓇᐅᔭᖃᖅᑎᑕᐅᓚᐅᕐᒥᔪᑦ 
ᑖᒃᑯᓇᓐᖓᑦ ᑮᓇᐅᔭᓂᒃ, 50-ᓂᒃ ᓄᑖᓂᒃ 
ᐋᓐᓂᐊᓯᐅᖅᑎᑖᕈᑕᐅᓚᐅᖅᑐᑦ ᑕᕝᕙᓂ 6 ᑕᖅᑮᑦ 
ᐊᑐᖅᑎᓪᓗᒋᑦ. ᐅᖃᖅᑏ, ᑕᒪᓐᓇ ᑮᓇᐅᔭᐃᑦ 
ᐃᑲᔫᑎᐅᒐᓱᐊᖅᑐᑦ ᐃᖏᕐᕋᔾᔪᑎᓕᕆᓂᕐᒧᑦ 
ᐋᖅᑭᐅᒪᔾᔪᑕᐅᓚᐅᖅᑐᑦ ᐊᒻᒪᓗ ᒐᕙᒪᕗᑦ 
ᐱᓕᕆᐊᖃᕈᒪᓕᓚᐅᖅᑐᖅ ᑖᒃᑯᓂᖓ 
ᐊᐅᓚᑦᑎᓪᓗᑎᒃ ᐃᖏᕐᕋᔾᔪᑕᐅᔪᓂᒃ. ᑕᒪᓐᓇ 
ᐱᐅᓯᕚᓪᓕᕈᑕᐅᓂᐊᖅᑐᖅ ᓯᕕᑐᔪᒧᑦ. 
 
ᐅᖃᖅᑏ, ᑲᑎᓪᓗᒋᑦ ᓄᓇᕗᑦ ᐱᔭᐅᓯᒪᔪᑦ $150-
ᒥᓕᐊᓂᒃ $75.2-ᒥᓕᐊᓂᒃ.ᓄᓇᕗᑦ ᐱᓯᒪᔪᑦ 
ᒪᕐᕉᓐᓄᒃ ᐊᕐᕌᒎᓐᓄᒃ. ᑖᒃᑯᐊ $51-ᒥᓕᐊᓐ 
ᐃᖏᕐᕋᔾᔪᑎᒃᓴᓄᑦ 21.7 ᐃᒪᓐᓇ 
ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᓂᒃ ᐱᒍᓐᓇᕐᓂᕐᒥᑦ 
$2.5-ᒥᓕᐊ ᓄᓇᕗᓕᒫᒧᑦ ᐱᓕᕆᔾᔪᑕᐅᓪᓗᓂ.  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 960 
 

 

ᑖᒃᑯᐊ ᑮᓇᐅᔭᐃᑦ ᒪᓂᒪᓂᖏᑦ ᐃᓱᓕᓐᓂᐊᓕᕐᖓᑕ 
ᒫᔾᔨ 31, 2010-ᒥ. ᑖᒃᑯᐊ ᓄᑖᕈᕆᐊᖅᑕᐅᖏᑉᐸᑕ 
ᑮᓇᐅᔭᐃᑦ ᑕᒪᒃᑯᐊ ᐱᑕᖃᕆᐊᖃᓗᐊᖅᑐᑦ 
ᐱᓕᕆᐊᖑᓯᒪᔪᑦ ᐃᓱᓕᓚᖓᔪᑦ. ᑕᐃᒪᐃᒻᒪᑦ 
ᐅᖃᖅᑏ ᑕᒪᒃᑯᐊ ᐃᑲᔫᑕᐅᔪᑦ ᑖᒃᑯᓄᖓ 
ᑮᓇᐅᔭᓄᑦ THSSI ᑖᒃᑯᐊ ᐃᑲᔫᑎᓯᒪᒻᒪᑕ ᑕᒪᑦᑕᓂᒃ 
ᐊᒻᒪᓗ ᑕᐃᒃᑯᓂᖓ ᐊᑦᑕᓇᖅᑐᒦᑦᑐᓂᒃ 
ᑎᒥᒥᑎᒍᓪᓗ ᐱᒡᒐᕈᑎᖃᖅᖢᓂᓪᓘᓐᓃᑦ. 
 
ᐅᖃᖅᑎ, ᐅᖃᕈᒪᒐᒪ ᑕᒪᓐᓇ ᓈᒻᒪᓈᕐᒪᑦ 
ᐱᒻᒪᕆᐅᒻᒪᑦ ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᓂᒃ 
ᐋᖅᑭᔅᓯᓂᐊᓕᕐᒥᒻᒪᑕ ᑖᓐᓇ ᐃᓕᒋᐊᖃᕐᖓᑦ 
ᑮᓇᐅᔭᖅᑑᑎᒃᓴᖏᓐᓄᑦ ᑕᐃᒪ ᑎᓕᐅᖅᑕᐅᓯᒪᔪᒍᑦ 
ᑭᒡᒐᖅᑐᑦᑎᑦᑎᓐᓄᑦ ᒐᕙᒪᑐᖃᒃᑯᓐᓂ ᑖᒃᑯᐊ 
ᐊᔭᐅᕆᔪᒃᓴᐅᒋᐊᒃᓴᑦᑕ. 
 
ᐊᒻᒪᓗ ᖁᔭᒋᑦᓯᐊᖅᑲᕋ ᒐᕙᒪᑐᖃᒃᑯᓐᓂ 
ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᑦ 
ᐃᑲᔪᖅᓱᐃᖏᓐᓇᕐᖓᑦ ᐊᒻᒪᓗ 
ᐱᓕᕆᒻᒪᕆᖃᑦᑕᖅᓱᓂ ᐃᓛᒃ ᐱᓕᕆᒻᒪᕆᖃᑦᑕᖅᑐᒥ 
ᓴᓇᑐᑖᕆᓪᓗᑕ ᓄᓇᕗᒻᒥᓪᓗ ᖃᐅᔨᒪᑦᓯᐊᖅᖢᓂ 
ᑕᐃᒫᒃ ᐅᖃᓕᒪᕙᓪᓚᐃᔪᑦ ᑕᐅᓇᓃᑦᑐᓂᑦ ᐋᑐᕚᒥ. 
 
ᑕᐃᒪ ᐃᓚᓕᐅᑎᖁᕙᑦᓯ ᑖᑦᓱᒥᖓ 
ᐃᑲᔪᖅᓱᐃᑎᓪᓗᒋᑦ, ᐃᑲᔪᖅᓱᐃᓗᓯ ᑖᑦᓱᒥᖓ 
ᐃᑲᔫᑕᐅᔪᒥᒃ. ᑖᒃᑯᐊ ᐃᓛᒃ ᐃᓚᒌᓕᕈᓐᓇᖅᑐᑑᒐᑦᑕ 
ᑖᒃᑯᐊ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. 
ᐱᖁᔨᕗᖔᕈᒻᒪᑦ ᒥᔅᑕ ᐱᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᒥᓂᔅᑕᐅᓪᓗᓂ ᑮᓇᐅᔭᓕᕆᔨᐅᓪᓗᖓ 
ᐊᒻᒪᓗ ᒥᓂᔅᑕᐅᓚᐅᖅᓱᖓ ᐋᓐᓂᐊᖅᑐᓕᕆᓂᕐᒥᑦ 
ᐃᑲᔪᖅᓱᓐᓂᐊᕋᒪ ᒥᔅᑕ ᐅᑲᓕᐅᑉ 
ᐱᐅᔨᕗᖔᕈᑎᓕᐊᕆᕋᑖᖅᑕᖓᓂ. ᐊᒻᒪᓗ 
ᖁᔭᒋᓯᒪᓪᓗᒍ ᐱᓕᕆᖃᑎᖃᕐᓂᖅ ᒥᔅᑕ ᑕᒑᕐᒥᑦ.  

ᖃᐅᔨᒪᒐᒪ ᒥᔅᑕ ᑰᓕ ᐱᔭᕆᐊᑐᔪᐊᓗᒻᒥᑦ 
ᐱᓕᕆᐊᒃᓴᖃᕐᒪᑦ ᐃᓛᒃ ᑖᓐᓇᑑᓐᖏᑦᑐᖅ 
ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᓕᒫᑦ ᑲᓇᑕᓕᒫᒥ 
ᐱᔭᕆᐊᑭᑦᑐᑯᓘᓐᖏᒻᒪᑦ ᐱᓕᕆᐊᕆᓪᓗᒍ. ᑕᒪᓐᓇ 
ᐃᓕᓴᕆᓯᒪᔭᕋ. ᐄ ᑕᒪᓐᓇ ᐋᓐᓂᐊᖅᑐᓕᕆᓂᕐᒧᑦ 
ᐸᐃᑉᐹᖁᑕᐅᔪᑦ ᑕᑯᓂᐊᕈᓐᓇᓚᐅᕋᒃᑭᑦ 
ᑐᑭᓯᑦᓯᐊᖅᓱᒋᓪᓗ ᑕᒪᒃᑯᐊ ᑮᓇᐅᔭᐃᑦ 
ᐋᓐᓂᐊᖅᑐᓕᕆᓂᕐᒨᖓᔪᑦ ᐱᒻᒪᕆᒻᒪᑦ ᓲᕐᓗ ᑖᒃᑯᐊ 
ᐸᕐᓇᒍᑕᐅᓯᒪᔪᑦ ᐱᒻᒪᕆᐅᒻᒪᑕ ᐱᓗᐊᖅᑐᒥᑦ 
ᐃᖏᕐᕋᔾᔪᑎᖃᖃᑦᑕᖅᑎᓪᓗᒋᑦ $10-ᒥᓕᐊᓂᒃ 
ᐊᕐᕌᒍᑕᒫᑦ. 
 
ᑲᑎᒪᖃᑎᖃᓚᐅᕋᒪ ᒐᕙᒪᑐᖃᒃᑯᓐᓄᑦ ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᓕᐅᓇ ᐊᒡᓘᒃᑲᖅ 
ᔭᓐᓄᐊᕆᐅᑎᓪᓗᒍ ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪ  
ᐱᕕᒃᓴᖃᑦᓯᐊᕈᓐᓇᓚᐅᕋᓐᓄᒃ ᐅᖃᓕᒪᖃᑎᒌᑦᓱᓄᒃ 
ᑮᓇᐅᔭᐃᑦ ᐱᓪᓗᒋᑦ. ᖃᐅᔨᒪᓪᓗᖓᓗ 
ᑭᒡᒐᑐᖅᑐᖁᑎᕗᑦ ᐊᒃᓱᕈᒻᒪᕆᒻᒪᑦ ᐋᑐᐋᒥ 
ᑕᒪᒃᑯᓂᓐᖓ ᑮᓇᐅᔭᖃᕆᐊᖃᕐᓂᑦᑎᓐᓂᒃ. 
 
ᑕᐃᒪ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓪᓗᖓ ᓄᓇᕘᒧᑦ 
ᑎᑎᕋᓚᐅᖅᐳᖓ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᖃᑎᒐ 
ᒐᕙᒪᑐᖃᒃᑯᓐᓂ ᕕᓕᐅᕆᑎ ᑖᒃᑯᐊ 
ᑲᔪᓯᑎᑕᐅᒃᑲᓐᓂᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ 
ᐅᑭᐅᖅᑕᖅᑐᒧᑦ ᐊᒻᒪ ᓈᓚᖅᑰᒻᒪᑦ ᑕᒪᑐᒥᖓ. 
 
ᐱᕕᒃᓴᖃᕈᓐᓇᓚᐅᕋᒪ ᑲᑎᒪᓚᐅᕐᖓᑕ ᑕᒪᒃᑯᐊ 
ᒐᕙᒪᑐᖃᒃᑯᑦ ᒥᓂᔅᑕᖏᑦ ᐊᕕᑦᑐᖅᓯᒪᔪᓐᓂᐅᔪᓪᓗ 
ᒪᐃᖑᑎᒡᓗᒍ. ᑕᐃᒃᑯᐊ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓂᒃ ᒥᓂᔅᑕᐅᖃᑎᒃᑲ ᑖᒃᑯᓂᖓᑦᑕᐅ 
ᓄᑖᕈᕆᐊᕆᖁᔨᒻᒪᑕ ᕿᒥᕐᕈᔭᐅᒻᒪᑦ ᑭᓯᐊᓂ ᒫᓐᓇ.  
 
ᐅᖃᕐᕕᒋᓯᒪᓪᓗᒍᓗ ᒥᓂᔅᑕᖓ 
ᐋᓐᓂᐊᖅᑐᓕᕆᓂᕐᒧᑦ ᓕᐅᓇ ᐊᒡᓘᑲ ᑖᑦᓱᒥᖓ 
ᐃᑲᔪᖅᓱᓚᖓᔪᖅ. ᐅᖃᕐᕕᒋᓚᐅᖅᑕᕋ ᐋᒡᒌᔅᒥ  

ᐃᖃᓗᑦᑑᑦᑎᐊᒥ ᑖᒃᑯᐊ ᑲᑎᒪᑎᓪᓗᒋᑦ ᓄᓇᕗᒻᒥ, 
ᓄᓇᓖᑦ ᑲᑐᔾᔨᖃᑎᒌᖏᑦ. ᓇᓗᓇᐃᕕᒋᓚᐅᖅᑖᖓ 
ᑕᒪᓐᓇ ᓯᕗᓪᓕᐅᑎᓯᒪᓂᕋᖅᖢᓂᐅᒃ. ᒐᕙᒪᒃᑯᓐᓄᑦ 
ᐊᔭᐅᖅᑐᐃᑎᓪᓗᒍ. 
 
ᐅᖃᖅᑏ, ᐅᖃᓕᒪᓚᐅᕆᓪᓗᖓ ᐃᒃᐸᔅᓴᖅ ᒥᔅ 
ᐊᒡᓘᒃᑲᖅ, ᑕᐃᒪ ᑮᓇᐅᔭᖅᑑᑎᓕᕆᓂᐊᕐᖓᑕ ᒫᑦᓯᒥ 
2010. ᑕᐃᒪ ᖃᐅᔨᒪᑎᑕᐅᒋᐊᖃᕐᓂᐊᕋᑦᑕ ᑖᒃᑯᐊ 
ᑮᓇᐅᔭᐃᑦ ᓄᑖᕈᕆᐊᖅᑕᐅᓂᐊᕐᒪᖔᑕ. 
ᖃᑦᓯᓂᑭᐊᖅ ᓈᓴᐅᑎᓂᑦ ᕿᒥᕐᕈᔫᒐᓗᐊᑦ. ᑕᐃᒪᓐᓇ 
ᐅᓄᕐᓂᖃᕋᓗᐊᖅᑲᑦ ᖃᓄᐃᒐᔭᓐᖏᑦᑐᖅ. 
 
ᒥᓂᔅᑕ ᑰᓕᒧᓪᓗ ᐅᖃᓕᒪᓪᓗᖓ ᑕᒫᓂ 
ᐊᑭᖃᕈᓐᓇᕐᖓᑦ, ᐃᓛᒃ ᐊᕐᕌᒍᑕᒫᖅ 
ᐅᓄᖅᓯᕙᓪᓕᐊᑐᐃᓐᓇᕐᖓᑦ ᐊᑭᖏᑦ 
ᐋᓐᓂᐊᖅᑐᓕᕆᔭᐅᓃᑦ ᓄᓇᕗᒻᒥ. ᑕᒪᒃᑯᐊ 
ᐊᑭᓕᕆᐊᓖᑦ ᓘᒃᑖᓪᓗ ᓯᓚᑖᓃᑦᑐᑦ.  
 
ᐅᒃᐱᕈᓱᒃᑲᒪ ᑐᓴᖅᑎᑕᐅᓂᐊᖅᑰᓕᕋᑦᑕ ᒫᓐᓇᕈᓗᒃ 
ᑖᒃᑯᐊ ᒐᕙᒪᒃᑯᑦ ᖃᓄᐃᓕᐅᕐᓂᐊᕐᓂᖏᑦ. ᑕᐃᒪ 
ᓴᖅᑭᑎᑦᑎᑲᓐᓂᓂᐊᖅᖢᖓ ᒐᕙᒪᑐᖃᒃᑯᓐᓂ 
ᒥᓂᔅᑕᐃᑦ ᑮᓇᐅᔭᓕᕆᓂᕐᒧᑦ ᑲᑎᒪᑎᓪᓗᒋᑦ 
ᐱᓇᓱᐊᕈᓰᑦ ᒪᕐᕉᓂᐊᖅᑑᒃ ᓄᓇᑦᑎᐊᕐᒥᓗ ᔫᑳᓪᓗ.  
 
ᑖᓐᓇ ᐃᑲᔪᖅᓱᓚᖓᔭᕋ ᐱᖁᔨᕗᖔᕈᑦ, ᑖᓐᓇᓗ 
ᖁᔭᓕᕙᕋ ᒥᔅᑕ ᐅᑲᓕᖅ, ᐃᑲᔪᖅᓱᐃᖃᑦᑕᖅᓯᒪᒻᒪᑦ 
ᑕᒪᑐᒧᖓ, ᑖᓐᓇ ᐱᒻᒪᕆᐅᓪᓗᓂ ᑮᓇᐅᔭᖅ 
ᓄᓇᕗᒻᒥᐅᓄᑦ. ᐱᒻᒪᕆᐋᓘᒻᒪᑕ ᑕᒪᒃᑯᐊ 
ᐱᓕᕆᐊᖑᔪᑦ ᐱᒋᐊᖅᑎᑕᐅᓯᒪᔪᑦ ᐃᑲᔪᖅᑐᓪᓗ 
ᐋᓐᓂᐊᖅᑐᓕᕆᓂᕐᒧᑦ ᐱᓕᕆᓪᓗᑎᑦ.  

ᑖᒃᑯᐊ ᐃᓱᒫᓘᑎᖃᖅᑰᕐᒪᑕ ᖃᓄᐃᑦᑐᒥᑦ 
ᓯᕗᓂᔅᓴᖃᕐᓂᐊᕐᒪᖔᕐᒥᒃ. ᐅᖃᕈᓐᓇᕈᒪᒐᓗᐊᖅᖢᖓ 
ᒫᓐᓇᕈᓗᒃ ᐃᖅᑲᓇᐃᔮᖏᑦ ᔭᒐᔾᔮᖏᓐᓂᖏᓐᓂ 
ᐃᓱᒫᓗᖁᓐᖏᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᐱᖁᔨᕗᖔᕈᒻᒧᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ 
ᐃᑲᔪᕐᓂᐊᕐᒥᒐᒪ ᑖᔅᓱᒥᖓ. ᐱᔾᔪᑎᖃᖅᖢᖓ 
ᐊᑐᖅᓯᒪᓕᕇᖅᑐᓂᑦ ᐅᖃᐅᓯᐅᓯᒪᓕᕇᖅᑐᓂᑦ 
ᓯᕗᓂᑦᑎᓐᓂ ᐋᖅᑭᑦᑕᐅᓯᒪᓕᕇᖅᑐᓂᓪᓗ.  
 
ᐃᖅᑲᐅᒪᖅᑰᕋᑦᑕ ᐅᖃᓕᒫᕋᓱᑉᐸᑦᑐᑎᒍᑦ, 
ᐱᓗᐊᖅᑐᒥᖃᐃ ᑖᒃᑯᐊ ᖃᐅᔨᓴᕋᓱᒃᐸᓚᐅᖅᑐᑦ 
ᖃᓄᖅ ᐃᓕᖅᑯᓯᖃᕐᓂᕐᒪᖔᑕ ᑲᓇᑕᐅᑉ 
ᒐᕙᒪᒃᑯᖏᑦ ᑖᒃᑯᓄᖓ ᐃᓄᓐᓄᑦ, ᐃᓛᒃ 
ᐃᖅᑭᓕᓐᓄᓪᓗ.  
 
ᑕᐃᔅᓱᒪᓂᒎᖅ 1800 ᖃᓯᐅᑎᓪᓗᒍᑭᐊᖅ 
ᐃᓅᓐᖏᓱᖔᖅᔪᑎᓪᓗᖓ, 
 
>>ᐃᓪᓚᖅᑐᑦ 
 
ᐋᖅᑭᓯᓚᐅᖅᓯᒪᒻᒪᑕ ᑖᒃᑯᐊ ᓄᓇᑖᖅᑎᑕᐅᓪᓗᑎᑦ 
ᒥᑭᔪᒥᒃ, ᐃᖅᑭᓖᑦ ᐅᖃᖅᖢᑎᓪᓗ ᒐᕙᒪᒃᑯᒡᒎᖅ 
ᓯᕿᓐᓂᓚᐅᑐᐊᖅᐸᑦ ᑰᖃᑦᑕᓚᐅᑦᑕᐸᓪᓗ ᑖᓐᓇ 
ᐊᑐᐃᓐᓇᓂᐊᖅᑐᖅ.  
 
ᐊᒻᒪ ᐃᓗᐊᓂ ᐅᖃᖅᓯᒪᔪᖃᕐᒥᒻᒪᑦ ᑖᔅᓱᒪ Treaty-
ᖑᓂᕋᖅᑕᐅᔫᑉ, ᐋᓐᓂᐊᓯᐅᕐᓂᕉᖅ ᐋᓐᓂᐊᓂᕐᒧᓪᓗ 
ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ, 
ᐃᓄᐃᒡᒎᖅ ᑕᕝᕙᓂ ᐃᓚᐅᖃᑕᐅᓂᐊᖅᑐᑦ, 
ᑕᐃᒪᐃᓕᖓᔪᖅᑕᖃᖅᑐᖅ. ᑕᐃᒪᐃᒻᒪᑦ, 
ᓄᖅᑲᕆᐊᖃᓐᖏᑎᐊᒻᒪᕆᒻᒪᑕ ᑖᒃᑯᐊ Federal 
Government-ᑯᑦ ᐃᑲᔪᖅᑐᕆᐊᖏᑦ 
ᑲᒪᔨᐅᓚᐅᕋᓗᐊᕐᒪᑕ ᑐᕌᖅᖤᐅᑎᒋᓪᓗᑎᑦ Federal 
Government-ᑯᓐᓂ ᐃᓄᓐᓄᑦ 
ᐋᓐᓂᐊᖅᑐᓕᕆᓂᕐᒧᑦ. 
 
ᐃᖅᑲᐅᒪᔪᔅᓴᐅᕗᓯ, CD Howe, ᑕᒪᐅᖓ 
ᑎᑭᑉᐸᓚᐅᖅᓯᒪᔪᖅ, Federal Government-ᑯᓐᓂ 
ᑲᒪᒋᔭᐅᓪᓗᓂ. ᐊᒻᒪᓗ, ᑭᖑᓂᖓᒍᑦ ᑖᒃᑯᐊ  

Northwest Territories ᒐᕙᒪᒃᑯᑦ 
ᐃᓱᒪᕙᓪᓕᐊᒻᒪᑕ, ᐅᑯᐊ ᑲᒪᒋᔪᓐᓇᖅᑰᖅᑕᕗᑦ 
Federal Government-ᑯᓐᓄᑦ ᑲᒪᒋᔭᐅᔅᓱᓪᓗ 
ᐃᓚᖏᑦ, ᖃᐅᔨᒪᓂᖅᓴᐅᒐᑦᑎᒍ ᐃᓄᖁᑎᕗᑦ, ᑖᓐᓇ 
ᐃᓚᒋᔭᐅᖃᑕᐅᓚᐅᕐᒪᑦ Health & Social 
Services ᓄᑦᑎᖅᑕᐅᓪᓗᓂ ᑖᒃᑯᓄᖓ NWT 
ᒐᕙᒪᒃᑯᓐᓄᑦ. ᑭᓯᐊᓂ, 
ᑮᓇᐅᔾᔨᖅᑕᐅᓯᒪᐃᓐᓇᕐᓂᐊᕐᓗᓂ Federal 
Government-ᑯᓐᓄᑦ.  
 
ᐊᒻᒪᓗ, ᑖᔅᓱᒪ ᓄᓇᒥ ᓇᒻᒥᓂᖃᕋᓱᐊᕐᓂᐅᑉ 
ᐃᓗᐊᓂ ᑎᑎᕋᖅᓯᒪᔪᖃᕐᒥᒻᒪᑦ, ᑖᒃᑯᐊ Federal 
Government-ᑯᑦ ᐸᖅᑭᔾᔪᑎᒋᔭᖏᑦ ᐃᓄᓐᓄᑦ 
ᐊᑐᓕᕇᖅᑐᑦ ᑲᔪᓯᓂᐊᖅᐳᑦ ᓄᖅᑲᖅᑎᑕᐅᔾᔮᖏᑦᑐᑦ, 
ᓄᓇᒥ ᓇᒻᒥᓂᖃᕋᓱᐊᕐᓂᖅ ᐃᓗᐊᓂ 
ᐊᑐᓕᕋᓗᐊᖅᐸᑕ ᑖᒃᑯᐊ, ᑕᐃᒃᑯᐊ 
ᑲᔪᓰᓐᓇᓚᖓᔪᐃᑦ, Continued Services, 
ᑕᐃᔭᐅᔪᑦ.  
 
ᐊᒻᒪ ᐃᓕᓴᖅᓯᔪᒪᒻᒥᔪᒍᑦ Federal ᒐᕙᒪᐅᓚᐅᖅᑐᑦ 
ᑕᐃᒃᑯᐊ ᓯᕗᓪᓕᕐᒥᑦ ᑲᑎᒪᖃᑎᖃᓚᐅᖅᓯᒪᒻᒪᑕ 
premier-ᖑᔪᓂᒃ ᑲᓇᑕᓕᒫᒥ ᐊᒻᒪᓗ 
ᓯᕗᓕᖅᑎᐅᔪᓂᒃ ᓄᓇᖃᖅᑳᖅᑐᓂᑦ. ᑕᐃᔅᓱᒪᓂ 
ᐋᖅᑭᒃᓯᓚᐅᖅᓯᒪᒻᒪᑕ $5.8-ᐱᓕᐊᐅᕙᓪᓚᐃᔪᓂᑯᐊ 
ᖃᔅᓚᑦᑖᖑᒻᒪᖔᑕ ᐱᐅᒍᕈᔪᒃᑲᒪ. ᐃᓕᓴᖅᓯᓂᖏᑦ 
ᑖᒃᑯᐊ ᑮᓇᐅᔭᓄᑦ ᐋᖅᑭᒃᓯᒪᓂᖏᑦ ᐃᖅᑭᓕᓐᓄᓪᓗ 
ᐃᓄᓐᓄᓪᓗ ᐱᐅᓯᕚᓪᓕᕆᐊᖃᕐᒪᑕ 
ᐋᖅᑭᑉᐸᓪᓕᑦᑎᐊᕆᐊᖃᕐᒪᑕ. ᐋᓐᓂᐊᓲᖅᑎᖃᕋᓂ 
ᑕᒪᓐᓇ ᐋᓐᓂᐊᕐᕕᓕᕆᓂᖅ ᑕᒪᓐᓇ ᐃᓚᒋᔭᐅᓪᓗᓂ. 
ᖃᓄᖅ ᐋᓐᓂᐊᖃᖅᑕᐃᓕᑎᑦᑎᓐᓂ 
ᐃᓚᒋᔭᐅᖃᓯᐅᒡᓗᓂ ᑖᒃᑯᐊ ᐋᖅᑭᓱᑦᑎᐊᕆᐊᖃᕐᒪᑕ 
ᑮᓇᐅᔾᔭᔅᓴᑦᑎᐊᕆᐊᖃᕐᒪᑕ ᑖᒃᑯᓄᖓ. 
 
ᐱᔭᒃᓴᖃᕐᒪᑕ Federal ᒐᕙᒪᒃᑯᑦ ᑖᒃᑯᐊ 
ᐊᖏᕈᑕᐅᓯᒪᕙᒌᖅᑐᑦ ᐋᖅᑭᑦᑕᐅᓯᒪᕙᒌᖅᑐᑦ 
ᓯᕗᓂᑦᑎᓐᓂ ᐃᔅᓯᓇᑐᐃᓐᓇᒐᒃᓴᐅᖏᒻᒪᑕ 
ᒪᓕᒐᖁᑎᖏᑦᑕ ᐃᓗᐊᓃᓕᕇᕐᒪᑕ Federal 
ᒐᕙᒪᒃᑯᑦ. ᑕᐃᒪᐃᒻᒪᑦ ᑖᓐᓇ 
ᐃᖅᑲᐃᑎᓐᓇᓱᕕᔾᔪᐊᕆᐊᖃᕐᓂᕋᒃᑯ Federal 
ᒐᕙᒪᒃᑯᑦ motion ᐃᑲᔪᖅᑐᐃᓂᐊᖅᑐᖓ ᐊᒻᒪᓗ 
ᖁᔭᓐᓇᒦᖅᖢᖓ ᒥᔅᑕ ᐅᑲᓕᕐᒥᑦ ᑕᒑᖅ ᑰᓕᒥᓪᓗ 
ᐱᒋᐊᖅᑎᑦᑎᖃᐅᒻᒪᑕᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. ᒫᓐᓇ 
ᐊᑎᓕᐅᖅᓯᓯᒪᔪᓐᓃᕋᒪ ᑖᒃᓱᒥᖓ ᐱᖁᔨᕗᖔᕈᒻᒪᑦ  

ᐅᖃᓪᓚᒍᒪᔪᒥᑦ ᑖᓐᓇ ᐱᒋᐊᖅᑎᑦᑎᖅᑲᐅᔪᖅ 
ᑭᖑᓪᓕᖅᐹᒥ ᐅᖃᓪᓚᑎᒃᓴᖃᒃᑲᓂᖅᐸ ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 
ᐊᓚᒃᑲᓚᐅᖅᑎᓐᓇᒍ ᒐᕙᒪᒦᖃᑦᑕᓚᐅᖅᓯᒪᒐᒪ ᐃᒫᒃ 
ᖃᐅᑕᒫᐸᓗᑦᑎᐊᖅ ᑮᓇᐅᔭᓂᒃ 
ᑐᓂᐅᖅᑲᐃᔭᖅᑐᖅᐸᔪᒐᑦᑕ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ ᑕᒪᓐᓇ ᐊᐅᓚᔨᓪᓗᒍ 
ᑕᐃᒪᐃᒃᑲᓐᓂᖁᔨᓐᖏᑦᑎᐊᕋᒪ ᒐᕙᒪᒋᔭᑦᑎᓐᓂ.  
 
ᑕᐃᒫᒃ ᑖᓐᓇ ᐃᑲᔪᖅᑐᖅᑕᐅᖁᑎᐊᕐᓂᐊᖅᑕᕋ 
ᐊᑕᖏᑦᑎᐊᕐᓗᓯ ᑖᒃᑯᐊ ᐃᑲᔫᑎᖃᕕᔾᔪᐊᕈᓐᓇᕐᖓᑕ 
ᑭᒃᑯᓕᒫᓄᑦ ᓄᓇᕗᒻᒥᐅᑕᓄᑦ 
ᐃᑲᔫᑎᖃᖅᓯᒪᓪᓗᑎᓪᓗ ᐊᒻᒪᓗ 
ᑕᑯᒍᒥᓇᒃᑲᓂᕐᓂᐊᖅᑐᖅ ᓯᕗᓂᑦᑎᐊᑎᓐᓂ. 
ᑕᐃᒪᐃᒻᒪᑦ ᐅᖃᖅᑎᑦᑎᔩ, ᐊᐱᕆᒪᓂᐊᕐᒥᔪᖓ 
ᑖᓐᓇ ᓂᕈᐊᕐᓂᕗᑦ recorded vote-ᖃᕈᒪᓪᓗᖓ 
ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᑕᐃᒪᓕ ᑎᑎᕋᖅᑕᐅᖁᔭᐅᒻᒪᑕ ᑖᒃᑯᐊ ᓂᕈᐊᕈᑏᑦ 
ᐊᖏᖅᑐᓕᒫᑦ ᓂᑯᕕᒋᑦᓯ. ᐊᑎᓯ ᑕᐃᒐᐃᒍᒃᑭᑦ 
ᐃᖏᖃᑦᑕᕐᓂᐊᖅᑯᓯ.  
 
ᒥᔅᑕ ᐅᑲᓕᖅ. 
 
ᒥᔅᑕ ᓂᖏᐅᖓᑦ. 
 
ᒥᔅᑕ ᖁᒻᒧᐊᑦᑐᖅ. 
 
ᒥᔅᑕ ᐃᐊᓕᐊᑦ. 
 
ᒥᔅᑕ ᓯᐊᓪ. 
 
ᒥᔅᑕ ᐊᕐᕚᓪᓗᒃ. 
 
ᒥᔅᑕ ᓯᐅᑦᓴᒃ. 
 
ᒦᔅᑕ ᑰᓕ. 
 
ᒥᔅᑕ ᑕᑉᑑᓇ. 
 
ᒥᔅ ᐋᕆᐊᒃ. 

ᒥᔅᑕ ᑕᐹᖅᔪᒃ. 
 
ᒥᔅᑕ ᖁᓱᒐᖅ. 
 
ᒥᔅᑕ ᐲᑕᓴᓐ. 
 
ᒥᔅᑕ ᐸᐅᓗᓯ. 
 
ᒥᔅᑕ ᓂᓐᖓᖅ. 
 
ᒥᔅᑕ ᐊᐅᐸᓗᑦᑐᖅ. 
 
ᒥᔅᑕ ᕋᑉᐴᑦ.  
 
ᖁᔭᓐᓇᒦᒃ ᒪᓕᒐᓕᐅᖅᑏᑦ ᑲᔪᓯᕗᖅ ᐃᓘᓐᓇᐃᓄᑦ 
ᐊᖏᖅᑕᐅᓪᓗᓂ.  
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᓂᑦ 16 
ᐱᖁᔨᕗᖔᕈᑏᑦ. 17 ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18 ᐱᖃᑖᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19 
ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ 
ᐱᖁᔭᕐᓂᑦ ᐊᒻᒪᓗ ᐊᓯᖏᓐᓂ. ᐱᖁᔭᒃᓴᑦ 6, 7, 8, 
9, 10, ᐊᒻᒪᓗ 11. ᒥᔅᑕ ᓯᐅᓪ 
ᐃᒃᓯᔭᐅᑕᒦᓐᓂᐊᕐᓗᓂ. 
 
ᒪᓕᒡᓗᒍ ᐱᒍᓐᓇᐅᑎᑖᖅᓯᒪᓂᕋ ᐱᖁᔨᕗᖔᕈᑦ 6-
3(2) ᑖᒃᑯᐊ ᑲᑎᒪᑐᐃᓐᓇᖅᑐᑦ ᓄᖅᑲᕈᒪᓕᖅᑲᑕ 
ᓄᖅᑲᓂᐊᖅᑯᑦ. 
 
ᑕᐃᒪ ᑲᑎᒪᑐᐃᓐᓇᓚᐅᓐᖏᓂᑦᑎᓐᓕᓂ ᒫᓐᓇ 
ᓂᕆᔭᖅᑐᑲᐃᓐᓇᕐᓂᐊᖅᑐᒍᑦ, 1-ᒨᖅᑲᑦ ᐅᕗᖓ 
ᐅᑎᕐᓂᐊᕆᕗᒍᑦ. 
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ. 
 
>>ᓄᖅᑲᖅᑐᑦ 11:55ᒥ ᐅᑎᖅᑐᑦ 13:00ᒥ 
 

ᑲᑎᒪᔾᔪᑎ 19: ᑲᑎᒪᑐᐃᓐᓇᖅᑐᑦ ᕿᒥᕐᕈᐃᔪᑦ 
ᒪᓕᒐᔅᓴᓂᒃ ᐊᓯᖏᓂᓪᓗ 

 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 
ᑲᑎᒪᒋᐊᒃᑲᓐᓂᕈᓐᓇᖅᓯᒐᑦᑕ. ᑲᑎᒪᑐᐃᓐᓇᖅᑎᓪᓗᑕ  

ᐅᑯᓂᖓ ᐱᓕᕆᐊᔅᓴᖃᕋᑦᑕ ᐱᖁᔭᔅᓴᖅ 6, 7, 8, 
9, 10 ᐊᒻᒪᓗ 11. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᒍᒪᒐᑦᑕ ᐊᕙᑎᓕᕆᔨᒃᑯᓐᓂᑦ 
ᐱᓕᕆᐊᖃᕐᓗᑕ ᓄᓇᕗᒻᒥᓗ ᓯᓚᑦᑐᔅᓴᕐᕕᒻᒥ ᐊᒻᒪᓗ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᒪᓕᒐᓕᐅᕐᕕᒃ 
ᓄᓇᕗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖃᑎᒌᑉᐱᑖ 
ᑲᔪᓯᔾᔪᑎᖃᕐᓂᐊᕐᓗᑕ ᐱᖁᑎᖅᔪᐊᓕᕆᓂᕐᒧᑦ 
ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 08 -  ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐊᕙᑎᓕᕆᔨᒃᑯᑦ - ᕿᒥᕐᕈᔭᐅᓂᖓ 
ᑲᑎᒪᔨᕋᓛᓄᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐅᖃᓕᒪᒋᐊᖅᑐᖅᑐᖁᑎᕐᓃᑦ ᐱᖃᑎᖃᕈᒪᕖᑦ? 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑲᑎᒪᔨᕋᓛᑎ ᐊᖏᖅᑳᑦ 
ᑖᒃᑯᖓ ᓵᒨᖁᔨᓪᓗᑎᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹ 
ᐊᐱᖅᓱᖅᑕᐅᔪᒃᓴᑦ ᐃᓯᖅᑎᑕᐅᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐃᖅᓱᖅᑏ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ.   
 
ᑎᑎᕋᖅᑕᐅᓯᒪᓂᐊᕐᖓᑕ ᑖᒃᑯᐊ 
ᓇᓗᓇᐃᑲᐃᓐᓇᒃᑭᑦ ᖃᐃᖁᓯᒪᔭᑎᑦ, 
ᐱᖃᑎᒋᔭᑎᓪᓗ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅ  

ᐅᕙᓃᒃᑲᓐᓂᕋᒪ ᐅᓪᓗᒥ. ᑕᓕᖅᐱᕋᓂ ᑖᓐᓇ ᑐᒡᓕᕋ 
ᒥᓂᔅᑕᐅᓪᓗᖓ. ᓴᐅᒥᒐᓂ ᑖᓐᓇ ᑮᓇᐅᔭᓕᕆᓂᕐᒧᑦ 
ᐊᖓᔪᖅᑳᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᐅᑦᓴᒃ. 
ᑖᒃᑯᐊ ᒪᑉᐱᒐᐃᑦ ᒪᑉᐱᒐᕐᓂᐊᕋᑦᑎᒍ ᐱᒋᐊᕐᓗᑕ G-
3-ᒥᑦ ᐊᕙᑎᓕᕆᓂᖅ. ᓇᐃᓪᓕᑎᖅᓯᒪᔪᑦ 
ᐱᓕᕆᐊᓄᑦ ᐃᑲᔫᑎᓄᑦ ᑲᑎᓪᓗᒋᑦ ᑮᓇᐅᔭᐃᕈᑏᑦ 
$2,160,000. ᐊᖏᖅᑕᐅᕚᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-2-ᒧᑦ ᐅᑎᕐᓗᑕ. 
ᐱᓕᕆᕕᐅᔪᒧᑦ ᓇᐃᓪᓕᑎᖅᓯᒪᔪᑦ ᐊᕙᑎᓕᕆᔨᒃᑯᑦ 
ᐅᓂᒃᑳᖅᓯᒪᓂᖏᑦ ᑮᓇᐅᔭᐃᔭᕈᑏᑦ ᑲᑎᓪᓗᒋᑦ 
ᐱᖁᑎᖅᔪᐊᓄᑦ $22,160,000. ᐊᖏᖅᐹᑦ? 
ᒪᒥᐊᓇᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓵᔅᓯᒪᕋᑖᕋᓗᐊᖅᑐᖓ ᐊᖏᓚᐅᓐᖏᓐᓂᖏᓐᓂᑦ.  
 
ᐊᐱᖅᑯᑎᖃᕈᒪᒐᒪ G-4-ᒥ ᑎᑎᕋᖅᑕᐅᓯᒪᓂᐊᕐᒪᑦ. 
ᐅᖃᖅᓯᒪᒻᒪᑦ ᓴᓂᑭᓗᐊᕐᒧᒡᒎᖅ ᑖᒃᑯᐊ $160-
ᑕᐅᓴᓐ ᒥᕐᖑᐃᖅᓯᕕᓕᕆᔾᔪᑕᐅᓂᐊᖅᑐᖅ. 
ᒥᓂᔅᑕᖃᐃ ᐅᖃᕈᓐᓇᖅᑲ ᓱᓇᒧᑦ ᑖᒃᑯᐊ 
ᐊᑐᖅᑕᐅᓂᐊᕐᒪᖔᑕ ᑭᓇᐅᔭᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. 
ᒪᒥᐊᓇᖅ, ᒥᔅᑕ ᕋᒻᐴᑦ. ᒥᔅᑕ ᓯᐅᑦᓴᒃ, ᑲᔪᓯᒋᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 
ᒪᓕᔪᒐᓕᐅᖅᑎ ᐊᐱᖅᑯᑎᖓᓄᑦ.ᑖᓐᓇ $150,000 
ᖃᐅᔨᓴᕈᑎᒋᓚᐅᖅᑕᕗᑦ. ᐊᔪᕐᓇᕋᔭᓐᖏᒻᒪᑦ ᒫᓂ 
ᐃᓚᐅᓪᓗᑎᑦ, ᖃᐅᔨᓴᕈᑎᖃᖅᓱᑎᑦ, ᕼᐋᒻᒪᓚᒃᑯᑦ 
ᑕᒪᒃᑯᐊ ᐊᓯᖏᓪᓗ HTO-ᑯᓪᓗ. 

ᐋᔩᖃᑎᒋᔭᐅᓂᖓᓄᑦ ᐅᖃᐅᔾᔨᒋᐊᖅᑎᓂᑦ, 
ᑲᑎᒪᔨᕋᓛᓂᑦ, ᐋᖅᑭᓯᓗᑎᑦ 
ᐱᕙᓪᓕᐊᓂᐅᓂᐊᖅᑐᓂᑦ, ᑭᒃᑯᑐᐃᓐᓇᓂᓪᓗ 
ᑲᑎᒪᑎᑦᑎᓂᖅ ᐊᒻᒪᓗ ᖃᐅᔨᓴᕐᓂᐊᕋᑦᑕ 
ᑕᒪᒃᑯᓂᖓ ᑲᔾᔮᓇᖅᑐᓂᑦ ᐃᓂᐅᔪᓂᑦ 
ᓄᓇᓐᖑᐊᒨᓕᖅᓱᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᒥᔅᑕ ᕋᒻᐴᑦ ᐱᔭᕇᖅᑲ? 
ᐊᐱᖅᑯᑎᒋᔭᕋᓕ, ᑖᓐᓇ $150,000, 
ᖃᐅᓱᐃᑦᑐᒨᓚᖓᔪᖅ. ᑕᐃᒫᔅᓴᐃᓇᑦᑕᐅᖅ 
ᐊᑑᑎᖃᓚᖓᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᑎᒍᒪᔭᕋ, 
ᑕᐃᒫᔅᓴᐃᓐᓇᖅ ᐊᑐᕐᓂᐊᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᑖᒃᑯᐊ ᒥᕐᖑᐃᓯᕐᕕᒃ 
ᖃᐅᓱᐃᑦᑐᒥ ᐱᓪᓗᒍ. ᑖᓐᓇ ᒥᓂᔅᑕ 
ᑐᑭᓯᒋᐊᖅᑎᑦᑎᒍᓐᓇᖅᑳ ᓇᒦᓕᕐᒪᖔ ᑖᓐᓇ 
ᖃᓄᐃᓕᖓᓕᕐᒪᖔᖅ ᐱᓕᕆᐊᖑᓂᐊ? ᖁᔭᓐᓇᒦᒃ. 
ᖃᓄᖅ ᐅᖃᓕᒪᖃᑎᒌᒍᑕᐅᕙᓪᓕᐊᓕᖅᑳ 
ᒥᕐᖑᐃᓯᕐᕕᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᓕᕋᑖᕋᑦᑕ 
ᐅᖃᓕᒪᖃᑎᒌᑦᓱᑕ ᐋᔩᖃᑎᒌᑉᐸᓪᓕᐊᓪᓗᑕᓗ 
ᓄᓇᓕᓐᓂ ᑖᓐᓇ ᒥᕐᖑᐃᓯᕐᕕᔅᓴᖅ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᓇᓚᐅᑦᑖᖅᑕᐅᓯᒪᕚ 
ᐅᓪᓗᖓ ᑖᓐᓇ ᒥᕐᖑᐃᓯᕐᕕᒃ ᖃᖓ 
ᒪᑐᐃᕋᔭᕐᓂᖓᓂ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᐅᔨᒪᔭᑎᒍᑦ 
ᒪᕐᕉᓐᓄᒃ ᑲᒪᓪᓗᑕ ᒪᕐᕉᓐᓂᒃ ᑕᓪᓕᒪᓄᑦ ᐊᕐᕌᒍᓄᑦ 
ᐱᓕᕆᐊᕆᔭᐅᒐᔪᑦᑐᑦ ᐃᒪᓐᓇ 
ᒪᑐᐃᖅᑕᐅᓚᐅᖅᑎᓐᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᔾᔪᑎᒋᓪᓗᒋᑦ ᐆᒪᔪᓕᕆᓂᕐᒧᑦ ᐊᓪᓚᕝᕖᑦ. 
ᖃᓄᕐᓕ ᓇᓗᓇᐃᒃᑯᓯᖅᑐᐃᖃᑦᑕᕐᖓᑕ ᐱᓕᕆᕕᓯ 
ᑖᒃᑯᐊ ᐱᖅᑳᕆᐊᖃᖅᑐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖃᑎᒋᓪᓗᒋᑦ 
ᓄᓇᓖᑦ ᒐᕙᒪᓕᕆᔨᖏᑦ ᖃᐅᔨᓴᖃᑦᑕᖅᑐᒍᑦ ᑖᒃᑯᐊ 
ᐆᒪᔪᓕᕆᔩᑦ ᐊᓪᓚᕝᕕᖏᑦ ᖃᓄᐃᓕᖓᓕᕐᒪᖔᑕ 
ᐊᒻᒪᓗ ᐃᓇᖏᖅᑕᐅᔪᔅᓴᓄᑦ ᐃᓕᔭᐅᕙᑐᑎᑦ 
ᑕᒪᒃᑯᐊ 25-30-ᓂᑦ ᐅᑭᐅᖃᓕᖅᑐᑦ ᐊᓪᓚᕝᕖᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑐᓴᖅᓯᒪᔭᑎᒍᑦ ᑖᒃᑯᐊ ᖃᐅᓱᐃᑦᑐᑦ 
ᐊᖑᓇᓱᑦᑎᖏᑦᑕ ᑲᑐᔾᔨᖃᑎᒌᖏᑦ  

ᐃᓚᐅᓂᖃᕈᒪᒐᓗᐊᕐᖓᑕ ᐱᓕᕆᖃᑎᖃᕐᓗᑎᑦ 
ᐱᓕᕆᕕᔅᓯᓐᓂᒃ ᑖᒃᑯᐊ ᓅᒍᓐᓇᕈᒪᓪᓗᑎᑦ ᑖᔅᓱᒧᖓ. 
 
ᑕᐃᒃᑯᓂᖓ ᐃᓄᖏᓐᓂ ᐱᖃᑎᖃᕐᓗᑎᑦ ᑕᒪᓐᓇ 
ᐊᔪᕐᓇᕋᔭᖅᑐᔅᓴᐅᓐᖏᓛᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓄᑖᖑᒻᒪᑦ 
ᑐᓴᕆᐅᕋᒃᑯᑦ. ᑐᑭᓯᐅᒪᔪᒃᑯᓪᓕ ᑖᒃᑯᐊ ᓄᓇᕗᑦ 
ᒐᕙᒪᓕᕆᔨᖏᑦ HTO-ᑯᓐᓂ ᐱᓕᕆᖃᑎᖃᖅᑐᑦ 
ᑕᐃᒪᐃᓐᓇᐃᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᕕᐅᒍᒪᑐᐃᓐᓇᑲᐃᓐᓇᖅᑐᖓ, 
ᐃᒪᐃᓕᔫᖅ ᑕᒪᓐᓇ ᓯᕗᒧᐊᔅᓯᐊᕐᓂᐊᖅᐸᑦ ᑖᓐᓇ 
ᓄᓇᓕᐅᔪᖅ ᐊᖑᓇᓱᑦᑏᓪᓘᓐᓃᑦ ᑎᒍᓯᒍᒪᒍᑎᒃ 
ᐃᓪᓗᒥᒃ ᓄᑖᒥᓪᓘᓐᓃᑦ ᓴᓇᒍᒪᒍᑎᒃ ᐊᓪᓚᕝᕕᒻᒥ, 
ᓄᓇᓖᑦ ᒐᕙᒪᓕᕆᔨᖏᓐᓂ ᐅᖃᖅᑳᕆᐊᖃᖅᑑᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᓪᓚᕆᑦ ᑕᒡᒐ 
ᑖᒃᑯᐊ ᑕᐃᒪᐃᑉᐳᖅ. ᖃᐅᔨᒪᔪᖓ ᑖᒃᑯᐊ ᓄᓇᓖᑦ 
ᒐᕙᒪᓕᕆᔨᖏᑦ ᐃᑲᔪᖅᓱᕈᓐᓇᖅᑐᑦ ᑕᒪᑐᒥᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᓂᓐᖓᖅ  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᓕᔾᔪᑎᓚᐅᓐᖏᓂᑦᑎᓐᓂ ᑖᒃᑯᓂᖓ 
ᐱᖁᑎᖅᔪᐊᓕᕆᔭᐅᓂᖏᓐᓂᑦ ᐊᐱᖅᑯᑎᒃᓴᖃᖅᑐᖓ  

ᒥᓂᔅᑕᒧᑦ. ᐱᔾᔪᑎᖃᖅᑐᖅ ᑰᒑᖅᔫᑉ ᒥᕐᖑᐃᖅᓯᕐᕕᖓ 
ᐱᕙᓪᓕᐊᑎᑕᐅᒐᔭᕐᓂᖓᓂᑦ. 
 
ᐊᐱᖅᑯᑎᖃᖅᑐᖓ ᖃᐅᔨᓴᕐᓂᕐᒧᑦ ᓇᒻᒥᓂᕐᓂᓪᓗ 
ᐊᐱᕆᔪᒪᓪᓗᖓᑦᑕᐅᖅ. ᐆᒥᖓ ᐱᔾᔪᑎᓕᒃ, 
ᐃᒃᓯᕙᐅᑖ, ᐃᓕᖅᑯᓯᐅᔭᕆᐊᓕᒃ ᒪᓕᒃᑕᐅᓚᐅᕐᒪᖔ. 
ᐅᑉᐱᕈᓱᒃᑲᒪ ᓄᓇᓖᑦ 
ᐅᖃᖃᑎᒋᔭᐅᑦᑎᐊᖅᑰᓚᐅᓐᖏᒻᒪᑕ. 
 
ᐱᓕᕆᕕᓯ 2008-09-ᒥᓗ ᐱᖁᑎᖅᔪᐊᓕᕆᔾᔪᑎᖏᑦ 
$600,000-ᓂᒃ ᐃᓚᖃᓚᐅᕐᒪᑕ ᑰᒑᖅᔫᑉ 
ᒥᕐᖑᐃᖅᓯᕐᕕᓕᕆᔭᐅᔾᔪᑎᔅᓴᖓᓄᑦ. ᑕᒪᓐᓇ 
ᐃᓱᒫᓘᑕᐅᓯᒪᒻᒪᑦ, ᒪᓕᒐᓕᐅᕐᕕᒃ 
ᐃᓱᒪᔅᓴᖅᓯᐅᕈᑎᖃᖅᑎᓪᓗᒍ ᑕᒪᑐᒥᖓ 
ᐱᓕᕆᐊᔅᓴᖓᓂᑦ ᐱᔾᔪᑎᒋᓪᓗᒍ ᑕᐃᓐᓇ, 
ᑕᐃᒃᑯᓄᖓ ᕿᓂᖅᑎᐅᔪᓄᑦ ᐊᑐᖅᑕᐅᖃᑦᑕᖅᑐᖅ. 
ᑖᓐᓇ ᑕᒡᒐ ᐊᐱᖅᑯᑎᖃᕐᕕᒋᔭᕋ. ᑕᐃᒪ ᒪᓕᒋᐊᓖᑦ 
ᒪᓕᑦᑕᐅᑦᑎᐊᓚᐅᕋᓗᐊᕐᒪᖔᑕ ᐊᖏᕈᑏᓪᓘᓐᓃᑦ. 
 
ᐅᓇ ᐊᐱᖅᑯᑎᒋᔭᕋ ᐃᒃᓯᕙᐅᑖᖅ: ᖃᓄᐃᓕᖓᕙ 
ᑖᓐᓇ ᐱᓕᕆᐊᖑᔪᖅ ᑖᒃᑯᐊᓗ $100,000 
ᐊᖏᖅᑕᐅᓚᐅᖅᑐᑦ ᑖᒃᓱᒧᖓ ᐱᓕᕆᐊᒃᓴᒧᑦ ᑕᒫᓂ 
ᐱᒋᐊᓐᖓᕐᓂᖓᓂ 2009-10 ᐊᕐᕌᒎᓐᓂᒃ 
ᐊᑐᖅᑕᐅᓚᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖅᑲᐅᒐᕕᓪᓗ ᑖᓐᓇ 
ᒪᓕᒐᓕᐅᖅᑎ ᐅᖃᐅᑎᒍᒪᕙᕋ 
ᐱᓕᕆᖃᑎᒌᑦᑎᐊᖅᑐᒍᑦ ᑰᒑᖅᔪᒻᒥᐅᓪᓗ ᑕᐃᒪᓗ 
ᑕᐃᒪ ᓯᕗᒧᐊᖅᐸᓪᓕᐊᔪᒍᑦ ᑕᒪᓐᓇ ᐱᓪᓗᒍ. 
ᐱᓕᕆᖃᑎᒌᑦᑎᐊᖅᑐᒍᑦ ᐋᔩᖃᑎᒌᓐᓂᒃᑯᓪᓗ. 
 
ᐃᒪᐃᓕᖓᒻᒪᑦ ᓄᓇᓕᓐᓂᑦ, ᓱᓕ ᓄᓇᓂᑦ 
ᐅᑕᖅᑭᒐᑦᑕ ᓄᓇᓖᑦ ᓇᓗᓇᐃᖅᑕᐅᑐᐊᖅᐸᑕ  

ᓄᓇᓕᓐᓂᑦ ᑖᒃᑯᐊ ᐋᖅᑭᑉᐸᓪᓕᐊᓕᕈᓐᓇᖅᑐᑦ. 
ᑖᒃᑯᐊ ᐊᑐᖅᑐᐊᖅᑐᑦ ᐃᓱᓕᑉᐸᑕ 
ᐃᓄᓕᕆᔨᑐᖃᒃᑯᑎᒍᑦ ᐱᓕᕆᐊᕆᒍᓐᓇᖅᑕᕗᑦ 
ᑭᓯᐊᓂ ᐱᓕᕆᖃᑎᒌᑦᑎᐊᖅᑐᒍᑦ. 
 
ᓇᓗᓇᐃᕐᕕᒋᔪᓐᓇᖅᑕᕋ ᒪᓕᒐᓕᐅᖅᑎ 
ᐅᖃᖃᑎᖃᑦᑎᐊᕋᑦᑕ ᓄᓇᓕᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ); ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᒐᒃᑯ ᖃᖓᐅᒐᔭᓐᖑᐊᖅᐸ ᑕᐃᓐᓇ 
ᐃᓂᐅᔪᖅ ᓱᓕ ᐱᓕᕆᕕᐅᔪᖅ ᒪᓕᑦᑐᒍ 
ᓚᐃᓴᑖᕆᓚᐅᖅᑕᖓ. ᑕᒪᓐᓇᓕ ᖃᓄᑎᒋᐅᒐᔭᖅᑐᖅ 
ᑕᐃᒃᑯᐊ ᕿᓈᔭᑦᑐᑦ ᐱᔭᕇᕋᔭᓐᖑᐊᖅᐸᑦ ᑕᒪᒃᑯᐊ 
ᐱᓕᕆᐊᕆᕙᓪᓕᐊᓕᕈᓐᓇᕐᓂᐊᕋᑦᑎᒍᑦ 
ᒥᕐᖑᐃᖅᓯᓕᕆᔾᔪᑕᐅᔪᒃᓴᑦ ᑰᒑᖅᔪᒻᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓗᒍ ᐊᐱᖅᑯᑎᖓ 
ᑕᐃᒪ ᐅᖃᖅᑲᐅᒐᒪ ᐱᓕᕆᖃᑎᖃᑦᑎᐊᕐᓂᐊᓕᖅᓱᑕ 
ᓄᓇᓕᓐᓂᑦ, ᑭᓯᐊᓂ ᓄᓇᐅᔪᖅ 
ᐋᖅᑭᑦᑕᐅᓯᒪᓐᖏᒻᒪᑦ ᓱᓕ ᓄᓇᓕᐅᔪᓂᑦ, ᑕᒪᓐᓇ 
ᐱᐊᓂᑦᑕᐅᑐᐊᖅᑲᑦ ᐃᓄᓕᕆᔨᑐᖃᒃᑯᑦ 
ᐱᓕᕆᖃᑎᒋᓂᐊᖅᑕᕗᑦ ᓂᐅᕕᕋᓱᐊᕐᓗᒋᑦ ᑖᒃᑯᐊ 
ᓄᓇᐃᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᐊᖏᖅᓯᒪᓪᓗᑎᒃ ᐅᕙᑦᑎᓐᓂᑦ 
ᐱᓕᕆᖃᑎᖃᕈᓐᓇᕐᓂᕋᐃᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᒥᑦ ᐊᐱᖅᑯᑎᒐ. ᑕᒪᓐᓇᓕ  

ᐊᑐᖅᑐᐊᕐᓂᖅ ᓄᓇᒥᑦ ᖃᖓ ᐃᓱᓕᓐᓂᐊᕐᒪᑦ 
ᐅᑎᖅᑎᑕᐅᓗᓂ ᑰᒑᖅᔪᒻᒧᑦ ᑖᓐᓇ 
ᒥᕐᖑᐃᖅᓯᕐᕕᔅᓴᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕆᐊᑐᒻᒪᑦ 
ᑭᐅᔭᕆᐊᔅᓴᖅ ᐊᐱᖅᑯᑕᐅᔪᖅ 
ᓇᓗᓇᐃᖅᓯᒋᐊᖃᕋᑦᑕ ᓄᓇᓖᑦ ᐱᒍᒪᔭᖏᓐᓂᑦ 
ᓄᓇᓂᑦ. ᑖᒃᑯᐊ ᓇᓗᓇᐃᖅᓯᒪᓕᑐᐊᖅᑲᑕ ᑕᒪᓐᓇ 
ᐱᓕᕆᐊᕆᕙᓪᓕᐊᒍᓐᓇᖅᑕᕗᑦ ᖃᖓᐅᒻᒪᖔᖅ 
ᖃᐅᔨᒫᓂᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᒫᖑᓚᐅᖅᑐᖅ ᑖᒃᑯᐊ 
ᖃᐅᔨᓴᕆᐊᖅᑐᖃᑦᑕᖅᑐᑦ ᕗᕌᓪᒃᓕᓐ 
ᕿᓂᖅᓴᐅᑎᕕᓂᖓ ᐊᖅᑯᑎᔅᓴᒧᑦ ᐅᓄᖅᓯᒻᒪᑕ 
ᓄᓇᖅᔪᐊᓂᓗ ᖃᐅᔨᒪᔭᐅᒻᒪᕆᓕᖅᖢᓂ ᑕᒪᓐᓇ 
ᐅᑭᐅᖅᑕᖅᑑᑉ ᐃᓚᖓ.  
 
ᐅᔾᔨᕈᓱᓚᐅᕋᒪ ᐊᕙᑎᓕᕆᔨᒃᑯᑦ ᐃᓚᐅᑎᑦᑎᓯᒪᒻᒪᑕ 
$5,000-ᓂᒃ ᑖᒃᑯᓄᖓ ᖃᓪᓗᓈᑎᑐᑦ ᐅᑭᐅᖅᑕᖅᑑᑉ 
ᐅᒥᐊᖅᔪᐊᓄᑦ ᐊᖅᑯᑎᔅᓴᖓᓂᒃ ᐱᓱᕝᕕᔅᓴᖅ 
ᐱᕙᓪᓕᐊᔭᐅᔪᖅ ᐃᓂᓕᐅᖅᑕᐅᒐᔭᕐᓂᖓ ᑖᒃᑯᓇᓂ 
ᐱᖁᑎᖅᔪᐊᑦ 2010-2011. ᑖᓐᓇᓗ $50,000 
ᐊᖏᖅᑕᐅᓚᐅᖅᓱᓂ ᑕᒫᓂ ᐱᒋᐊᓐᖓᕐᓂᖓᓂ 
ᐊᕐᕌᒍᑦ 2009-2010 ᐱᖁᑎᒃᔪᐊᓕᕆᔾᔪᑎᒃᓴᓂᒃ 
ᑖᓐᓇ ᒥᓂᔅᑕ ᐅᓂᒃᑳᑲᓐᓂᕈᓐᓇᖅᑲ ᖃᓄᖅ 
ᐊᖏᑎᒋᓂᖓᓂ ᐊᒻᒪᓗ ᖃᓄᐃᓕᖓᓕᕐᓂᖓᓂ 
ᑖᓐᓇ ᐱᓕᕆᐊᖑᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐸᐅᓗᓯ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ  

ᐱᕙᓪᓕᐊᑎᑕᐅᓂᖏᑦ ᑖᒃᑯᐊ ᑐᕌᖓᓚᖓᔪᑦ 
ᐋᖅᑭᒃᓱᖅᑕᐅᓗᑎᒃ ᐅᖅᓱᖅᑑᒥ ᐱᓱᕝᕕᐅᒐᔭᖅᑐᖅ 
ᑖᒃᑯᐊ ᑖᒃᑯᓄᖓ ᐊᑐᖅᑕᐅᓚᖓᔪᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 
ᒥᔅᑕ ᐸᐅᓗᓯ. 
 
ᐸᐅᓯᓗ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᐱᕆᒃᑲᓐᓂᓚᐅᖏᓐᓂᕋᓂ ᑐᓐᖓᓱᒋᒐᒃᑯ ᓗᐊᓐ 
ᐳᑭᕐᓇᖅ ᐊᒻᒪᓗ ᖁᔭᓐᓇᒦᒃ ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒥᓂᔅᑕ 
ᐅᓂᒃᑳᕈᓐᓇᖅᐸ ᐊᑐᖅᑕᐅᖃᑦᑕᖅᑐᐃᑦ ᓇᓪᓕᐊ 
ᐃᓄᐃᑦ ᑐᒃᓯᕋᖅᑐᖅ ᓄᓇᕗᑦ ᓯᓚᑖᓃᑦᑐᑦ 
ᐱᔪᓐᓇᐅᑎᒥᒃ ᐃᖏᕐᕋᒍᒪᓪᓗᑎᒃ ᓄᓇᕗᒥ 
ᑖᒃᑯᓄᖓ ᕗᕌᓪᒃᓕᓐ ᕿᓂᖅᓴᐅᑎᕕᓂᖓ 
ᐊᖅᑯᑎᔅᓴᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐸᓘᓯ. 
ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐱᔪᓐᓇᐅᑏᑦ 
ᓴᖅᑭᑎᑕᐅᕙᒻᒪᑕ ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 
ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑖᓐᓇ 
ᐅᖅᓱᖅᑑᖅ ᓄᓇᓕᐊ ᐊᐱᕆᖃᑦᑕᖅᓯᒪᒻᒪᑦ 
ᑐᒃᓯᕋᖃᑦᑕᖅᓯᒪᒡᓗᑎᒡᓗ ᑕᑯᔭᒐᖃᕐᕕᐅᒐᔭᖅᑐᒥᑦ 
ᓄᓇᓕᓐᓂᑦ ᓴᓇᔭᐅᓗᓂ ᑕᒪᒃᑯᐊ 
ᐊᒥᓱᕈᖅᐸᓪᓕᐊᑐᐃᓐᓇᖅᑎᒡᓗᒋᑦ ᐅᒥᐊᖅᔪᐊᑦ 
ᐊᕐᕌᒍᑕᒫᑦ ᐳᓚᖅᑐᑦ ᐃᒻᒪᖄ ᑖᓐᓇ ᒥᓂᔅᑕ  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 968 
 

 

ᐅᖃᐅᔾᔨᒍᓐᓇᖅᑲ ᑕᒪᑐᒥᖓ ᕿᒥᕐᕈᒍᓐᓇᕋᔭᕆᐊᒃᓴᒃ 
ᓄᑖᒥᑦ ᐊᕐᕌᒍᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐸᐅᓗᓯ, ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇᑦᑕᐅ 
ᐱᓕᕆᐊᕆᒻᒪᒍ ᐃᓕᖅᑯᓯᓕᕆᔨᒃᑯᑦ ᑭᓯᐊᓂ 
ᐱᒻᒪᕆᐅᖅᑰᒻᒪᑦ ᓴᖅᑭᔮᑦᑎᑦᓯᓂᖅ 
ᐳᓚᕋᕐᓂᐅᒐᔭᖅᑐᒥᒃ ᐊᒻᒪᓗ ᐊᔾᔨᐊᓐᖏᑦᑐᑦ ᑕᒪᒃᑯᐊ 
ᓄᓇᐃᑦ ᑲᔾᔮᓇᖅᑐᑦ. 
 
ᐄ, ᑐᑭᓯᐅᒪᑦᓯᐊᖅᑕᕋ ᒪᓕᒐᓕᐅᖅᑎ 
ᖃᓄᐃᓕᕙᓪᓕᐊᓂᖓ ᑭᓯᐊᓂ ᑕᒪᓐᓇ ᑲᒪᒋᒻᒪᒍ 
ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 
ᐊᐱᖅᑯᑎᑕᖃᕈᓐᓃᕋᒪ ᐅᑎᕐᓂᐊᕋᑦᑕ. ᒥᔅᑕ 
ᐊᐅᐸᓗᑦᑐᖅ. 
 
ᐊᐅᐸᓗᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑐᓐᖓᓱᑦᑎᒃᑲᓐᓂᕈᒪᒐᒃᑭᑦ ᒥᓂᔅᑕ 
ᐊᖏᔪᖅᑲᐅᑎᖏᓪᓗ. ᑕᒡᕙᓂ G-4-ᒥ ᑖᓐᓇ 
ᐱᕙᓪᓕᐊᑎᑕᐅᓂᖓ ᖃᓄᐃᓕᔭᐅᕙᓪᓕᐊᒪᑦ ᒥᓂᔅᑕ 
ᐊᐱᕆᒍᒪᒐᓗᐊᕋᒃᑯ ᑐᓴᖅᑎᑕᐅᒋᐊᕐᓗᖓ 
ᖃᓄᐃᓕᐅᖅᑕᐅᓕᕐᒪᖔᖅ ᐊᒻᒪᓗ ᑭᖑᓪᓕᕐᒥᑦ 
ᖃᓄᐃᓘᕐᓂᐊᕐᒪᖔᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 
ᐊᐅᓚᑦᑎᔾᔪᑎᒃᓴᖏᑦ ᑖᒃᑯᐊ ᐱᔭᑕᕇᖅᑐᖅ Thelon  

1990-ᒥ ᐊᐱᖅᓱᖅᑕᐅᓚᐅᖅᑐᑦ ᑖᒃᑯᐊ ᑲᓇᑕᒥ 
ᒥᕐᖑᐃᖅᓯᓕᕆᔨᒃᑯᓐᓄᑦ ᐊᖏᖅᑕᐅᔪᑦ 
ᕿᒥᕐᕈᔭᐅᓚᐅᖅᑐᑦ ᐊᐅᓚᑦᑎᔾᔪᑎᔅᓴᐃᑦ ᓄᕕᐱᕆ 
2000-ᖑᑎᓪᓗᒍ ᖃᒪᓂᖅᑐᐊᕐᒥᐅᑦ ᓴᓇᕝᕖᓪᓗ 
ᐊᓯᖏᓪᓗ ᐅᖃᖃᑎᒋᔭᐅᓪᓗᑎᑦ.  
 
ᑖᒃᑯᐊ ᐅᓇᓕᒃᓴᔭᒃᑯᑦ ᑐᕌᖓᓂᖃᓚᐅᖅᐳᑦ ᑰᓐᓄᑦ 
ᑕᐃᒃᑯᐊ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᑎᖃᕐᓕᕐᓄᑦ ᐊᖏᖃᑎᒌᒍᑕᐅᓇᓱᒃᑯᑦ 
ᐱᔭᕇᖅᑕᐅᓯᒪᓕᖅᐸᑕ ᐊᒻᒪ ᐅᖃᖃᑎᖃᖅᓯᒪᓕᕈᑎᑦ 
ᐊᑐᓕᖁᔭᓂᑦ ᑐᑭᓕᐊᕈᑎᒋᓗᒋᑦ ᐅᖃᓕᒫᕐᕕᒃ 
8.4.14 ᓄᓇᑖᕈᑎᐅᑉ ᐊᖏᕈᑎᖓᓂ 
ᐃᓚᓕᐅᔾᔭᐅᓪᓗᓂ ᐊᐅᓚᑦᓯᔾᔪᑕᐅᓂᐊᖅᑐᓄᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᑖᒃᑯᐊ ᐅᑎᕐᕕᒋᓗᒋᑦ G-3, ᐱᓕᕆᐊᓂᑦ 
ᐊᐅᓚᑦᓯᓂᖅ. ᑲᑎᓪᓗᒋᑦ ᑮᓇᐅᔭᕈᑏᑦ, 
$2,160,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-2-ᒨᒃᑲᓂᕐᓗᑕ. 
ᐱᓕᕆᕕᒻᒧᑦ ᓇᐃᓪᓕᑎᖅᓯᒪᔪᑦ ᑮᓇᐅᔭᐃᔭᕈᑏᑦ. 
ᑲᑎᓪᓗᒋᑦ ᐱᖁᑎᖅᔪᐊᓂᑦ, $2,160,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᑖᒃᑯᐊ ᐊᕙᑎᓕᕆᔨᒃᑯᑦ ᐱᐊᓂᑦᑕᐅᒻᒪᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᒐᒃᑯ ᒥᓂᔅᑕ 
ᐊᒻᒪᓗ ᐊᖏᔪᖅᑲᐅᑎᖏᑦ. ᑖᓐᓇ ᒥᓂᔅᑕ 
ᒪᑐᒍᑎᔅᓴᓂᑦ ᐅᖃᐅᓯᔅᓴᖃᖅᑲ?  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒐᒃᑭ  

ᒪᓕᒐᓕᐅᖅᑎᓕᒫᑦ ᐊᒻᒪᓗ ᒥᓂᔅᑕᐅᖃᑎᒃᑲ 
ᐊᐱᖅᓱᖅᑎᐊᕋᑖᕐᖓᑕ ᐃᑲᔪᖅᓱᐃᓪᓗᑎᓪᓗ 
ᐊᕙᑎᓕᕆᔨᒃᑯᑦ ᓯᕗᒧᐊᐸᓪᓕᐊᑎᓪᓗᒋᑦ ᑕᒫᓂ 
ᐱᓕᕆᐊᖃᖅᑎᓪᓗᒋᑦ ᓄᓇᑦᑎᐊᕚᓗᑦᑎᓐᓂ 
ᑲᔾᔮᓇᖅᑐᒥᓪᓗ.  
 
ᖁᔭᓐᓇᒦᕈᒪᓪᓗᒋᓪᓗ ᐊᖏᔪᖅᑳᖁᑎᒃᑲ 
ᐃᖅᑲᓇᐃᔭᖅᑎᒃᑲᓗ, ᐊᒃᓱᕈᖅᑐᑎᑦ ᑖᔅᓱᒥᖓ 
ᐋᖅᑭᓱᐃᓚᐅᕐᖓᑕ ᐸᕐᓇᐅᑎᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐃᖅᓱᒃᑎ, ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ 
ᐱᔭᕇᖅᑐᑦ.  
 
ᑲᑎᒪᔨᕋᓛᑦ ᐊᖏᖅᐹᑦ ᑭᖑᓪᓕᕐᒧᑦ ᐱᓕᕆᕕᒻᒧᑦ 
ᐱᓕᕆᐊᖃᕐᓂᐊᕐᓗᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 08 -  ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᓄᓇᕗᑦ ᓯᓚᑦᑐᖅᓴᕐᕕᒃ - ᕿᒥᕐᕈᔭᐅᓂᖓ 
ᑲᑎᒪᔨᕋᓛᓄᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᒥᓂᔅᑕ ᓯᐅᑦᓴᒃ, ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᐅᖃᐅᓯᔅᓴᖏᓐᓂ ᐅᖃᖁᓪᓗᒍ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᑐᓐᖓᓱᒋᑦ 
ᐃᒃᓯᕙᐅᑕᕐᒧᑦ. 
 
ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐅᕙᓃᒋᐊᔅᓴᖅ 
ᐅᖃᐅᓯᖃᕐᓂᐊᕐᓗᑕ 2010-2011 
ᐊᑭᑐᔪᖅᑐᕈᑎᔅᓴᐃᑦ ᓯᓚᑦᑐᓴᕐᕕᒻᒧᑦ. ᑖᓐᓇ 
ᓯᓚᑦᑐᓴᕐᕕᑑᓪᓗᓂ ᓄᓇᕗᒻᒥ, ᑖᓐᓇ 
ᐱᓕᕆᐊᔅᓴᖃᖅᑐᒻᒪᕆᐅᒻᒪᑦ ᓄᓇᕗᒻᒥᐅᓄᑦ  

ᐃᓕᓐᓂᐊᑎᑦᑎᒋᐊᖃᖅᑐᓂ. ᐃᓕᓐᓂᐊᑎᑦᑎᕙᑦᑐᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐃᒻᒥᓂᒃ 
ᒪᑭᑕᒍᓐᓇᖅᓯᓂᕐᒧᑦ. 
 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᐃᓐᓇᕐᓄᑦ ᐃᓕᓴᕕᐅᔪᖅ 
ᐊᑭᑐᔪᖅᑐᕈᑕᐅᔪᖅ ᓄᑖᖑᔪᒧᑦ ᐃᓐᓇᕐᓄᑦ 
ᐃᓕᓴᕕᔅᓴᒧᑦ ᒥᑦᑎᒪᑕᓕᒻᒥ. ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑏᓪᓗ ᑖᒃᑯᐊ ᐱᒋᐊᖅᓯᒪᓕᖅᑐᑦ ᑖᓐᓇ 
ᓄᑖᖑᔪᖅ ᒥᑦᑎᒪᑕᓕᒻᒥ 
ᐃᓕᓐᓂᐊᑎᑦᑎᖃᑦᑕᓂᐊᕐᒥᔪᖅ 
ᐅᔭᕋᓐᓂᐊᕕᔅᓴᐅᔪᒥᑦ ᓄᓘᔮᓂ. ᓴᓇᓂᐊᕐᒥᔪᑦᑕᐅᖅ 
ᕿᑭᖅᑕᖅᔪᐊᒥ ᑭᓯᐊᓂᓕ ᓄᑖᖑᔪᖅ ᕿᑭᖅᑕᖅᔪᐊᒥ 
ᐱᖃᓯᐅᔾᔭᐅᓯᒪᓐᖏ ᑕᕝᕙᓂ. 
ᐃᓕᓐᓂᐊᖅᑐᓕᕆᔨᒃᑯᑦ ᐊᑖᓃᒻᒪᑦ 
ᐃᓚᒋᓂᐊᓚᐅᕐᒪᒍ ᐊᖏᓪᓕᒋᐊᖅᑕᐅᓂᖓ 
ᐃᓄᒃᓱᐃᑦ ᐃᓕᓐᓂᐊᕐᕕᖓᓄᑦ. 
ᑮᓇᐅᔭᖃᖅᑎᑎᒻᒥᔪᑦᑕᐅᖅ ᐱᖓᓲᔪᓄᑦ ᐃᓐᓇᕐᓄᑦ 
ᐃᓕᓴᕕᔅᓴᓄᑦ, ᐃᓇᕐᓄᑦ ᐃᓕᓴᕖᑦ ᐊᐅᓱᐃᑦᑐᒧᑦ, 
ᑎᑭᕋᖅᔪᐊᒧᑦ, ᐃᖃᓗᓐᓄᓪᓗ. ᐱᔭᕇᖅᑕᐅᑉᐸᑕ 
ᑖᒃᑯᐊ ᓄᓇᓕᓕᒫᑦᑎᐊᑦ ᐃᓐᓇᕐᓄᑦ 
ᐃᓕᓴᕕᖃᐅᓕᓛᖅᑐᑦ. 
 
ᓄᓇᕗᒻᒥᐅᑦ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐃᓕᓐᓂᐊᕈᒪᑉᐸᑕ ᐊᖏᕐᕋᖏᓐᓂ ᐱᔪᓐᓇᖏᑉᐸᑕ 
ᐊᐅᓪᓚᕈᓐᓇᐸᒻᒥᔪᑦ ᐃᖃᓗᒃᑑᑦᑎᐊᕐᒧᑦ, 
ᑲᖏᖅᓯᓂᕐᒧᑦ, ᐃᖃᓗᓐᓄᓪᓗ. ᑖᓐᓇ 
ᑭᖑᓪᓕᖅᐹᕆᔭᖓ ᑕᐃᒃᑯᐊ ᓄᑖᖑᔪᑦ ᐃᓚᒌᖑᔪᑦ 
ᐃᓪᓗᔅᓴᖏᓐᓄᑦ ᐸᐃᕆᕕᓪᓗ ᐃᖃᓗᓐᓂ ᑕᐃᓐᓇ 
ᓇᔪᖅᑕᐅᓕᕇᖅᑐᖅ ᖁᕕᐊᒋᔭᐅᓪᓗᓂᓗ. 
ᕿᒥᕐᕈᓚᐅᕋᒃᑯ ᓴᓇᔭᐅᑎᓪᓗᒍ.  
 
ᐅᑕᖅᑭᓯᒪᔪᐃᓐᓇᐅᒐᑦᑕ ᑕᐃᓐᓇ ᐱᓕᒻᒪᔅᓴᓂᕐᒧᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕐᓂᖅ, 
ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᒐᔭᖅᑐᑦ  

ᓴᓇᔨᐅᓂᕐᒧᓂᓛᒃ ᐱᕕᖃᖅᑎᑦᑎᓂᐊᖅᑐᑦ 
ᓄᓇᕗᒻᒥᐅᓂᑦ. ᓯᕗᓪᓕᖅᐹᖓᑦ ᓄᓇᕗᒻᒥᐅᑦ 
ᒪᕐᕈᐃᓕᖅᑲᖓᔫᓐᓂᒃ ᐱᓕᒻᒪᔅᓴᕐᓂᕐᒧᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕐᓂᖅ. 
ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕕᔅᓴᐅᒐᔭᖅᑐᖅ 
ᓴᓇᔨᐅᓂᕐᒧᓂᓛ ᐱᕕᖃᖅᑎᑦᑎᓂᐊᖅᑐᑦ 
ᓄᓇᕗᒻᒥᐅᓂᒃ ᓯᕗᓪᓕᖅᐹᖓ ᓄᓇᕗᒻᒥᐅᑦ 
ᒪᕐᕈᐃᓕᖅᑲᖓᔫᓐᓂᒃ ᐃᓕᓐᓂᐊᓯᓐᓈᖅ 
ᐃᖅᑲᓇᐃᔭᖅᓯᓐᓈᖅ ᐅᖅᓱᐊᓗᖃᐅᑎᓄᑦ, 
ᐅᐊᔭᓕᕆᔨᓄᑦ, ᓱᓪᓗᓕᕆᔨᓄᑦ ᑖᓐᓇ 
ᐃᓚᒋᒐᔭᖅᑕᖓ ᐃᓪᓗᓕᕆᔨᒃᑯᓐᓂ 
ᑲᒪᒋᔭᐅᒌᖅᐸᑦᑐᑦ ᑲᖏᖅᓯᓂᕐᒥ ᐊᒻᒪᓗ 
ᑎᓴᒪᐃᓕᖅᑲᖓᔪᑦ ᐃᓪᓗᓕᐅᖅᑎᐅᓂᕐᒧᑦ 
ᐃᖃᓗᓐᓂ. ᑖᓐᓇ ᑭᖑᕙᓐᖏᑦᑐᖅ. 
ᒪᑐᐃᖅᑕᐅᓂᖃᕈᒫᓐᓂᐊᖅᑐᖅ ᓄᓇᕗᒻᒥ 
ᓴᓇᔭᕆᐅᔅᓴᓂᕐᒧᑦ ᐅᑭᐊᔅᓵᖓᓂ 2010 
ᐱᖃᓯᐅᔾᔨᒻᒥᔪᖅ ᑭᖑᓪᓕᕐᒥᑦ ᑕᐃᔅᓱᒧᖓ 
ᐃᓕᓐᓂᐊᕕᔅᓴᒧᑦ. ᐃᓕᓐᓂᐊᑎᑦᑎᒐᔭᖅᑐᑦ 
ᑕᒪᒃᑯᓄᖓ ᐅᖁᒪᐃᑦᑐᓄᑦ ᐊᐅᓚᐅᓯᕆᔨᐅᔪᓂᒃ. 
 
ᐅᔭᕋᓐᓂᐊᕐᓂᐅᔪᖅ 
ᐃᖅᑲᓇᐃᔭᖅᑎᑦᑎᔪᒻᒪᕆᐅᓕᕐᒐᑕ ᓄᓇᕗᒻᒥ ᑕᐃᒪᓕ 
ᓴᖅᑮᔪᒫᓐᓂᐊᖅᑐᑦ ᑖᕙᓂ ᕿᑎᕐᒥᐅᓂᑦ 
ᐃᖃᓗᑦᑑᑦᑎᐊᒥ. ᐃᖅᑲᓇᐃᔭᖅᑏᑦ 
ᐃᓕᓐᓂᐊᑎᑦᑎᒐᔭᖅᑐᑦ ᐃᖅᑲᓇᐃᔭᖅᑐᓄᑦ 
ᐅᔭᕋᕐᓂᐊᕕᒻᒥ ᐊᐅᖅᑭᔾᔪᑎᓂᓪᓗ. 
 
ᖃᐅᔨᒪᒋᐊᖁᒻᒥᒋᔅᓯ ᒪᕐᕉᓐᓄᑦ ᐊᑭᑐᔪᓄᑦ 
ᐱᓕᕆᐊᖑᔪᑦ ᑕᕝᕙᓃᓐᖏᑦᑐᑦ. ᒫᔾᔨᐅᑎᓪᓗᒍ 
ᓄᓇᕗᒻᒥ ᓯᓚᑦᑐᖅᓴᕐᕕ ᐊᖏᖅᑕᐅᓚᐅᖅᑐᑦ $11-
ᒥᓕᐊᓐ ᒐᕙᒪᑐᖃᒃᑯᓐᓂ ᖃᐅᔨᓴᖅᑐᓕᐅᓐᓂᑦ. 
ᑕᐃᓐᓇ ᓄᓇᕗᒻᒥ ᖃᐅᔨᓴᕐᕕᐅᔪᖅ 
ᑭᖑᕐᕕᑦᑕᐅᓂᐊᕐᖓᑦ ᐃᖃᓗᓐᓂ ᐅᑭᐅᓂᒃ 30-ᓂᒃ 
ᓄᓇᕗᒻᒥ ᖃᐅᔨᓴᕐᕕᐅᕙᑦᑐᑦ ᐊᔾᔨᒌᓐᖏᑦᑐᓂᒃ 
ᐱᓕᕆᐊᖃᖃᑦᑕᖅᑐᑦ ᑕᖅᑳᓂ ᖃᐅᔨᓴᕐᓂᕐᒧᑦ 
ᐊᒻᒪᓗ ᓚᐃᓴᑖᖅᑎᑦᑎᒧᑦ ᒪᕐᕉᓐᓂᒃ ᐃᓪᓗᖃᕋᔭᖅᑐᑦ 
ᐊᖏᓂᖅᓴᐅᒐᔭᖅᑐᖅ ᓄᑕᐅᓂᖅᓴᐅᓗᑎᓪᓗ ᐊᒻᒪᓗ  

ᑖᓐᓇ ᖃᐅᔨᓴᖅᑕᐅᕕᐅᔪᖅ ᑲᒪᖃᑦᑕᕋᔭᖅᑐᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᒧᑦ ᐊᒻᒪ 
ᐃᓅᓯᓕᕆᓂᕐᒧᑦ. 
 
ᑕᖅᑭᐅᓚᐅᖅᑐᒥᑦᑕᐅ ᐊᖏᖅᑕᐅᓚᐅᒥᔪᒍᑦ 
ᖃᕋᓴᐅᔭᒃᑯᑦ ᐃᓕᓐᓂᐊᓂᕐᒧᑦ ᐱᓕᕆᐊᔅᓴᒥᑦ $2.2-
ᒥᓕᐊᓐ ᐊᒻᒪᑦᑕᐅ $2.76 ᓄᓇᕗᑦ ᒐᕙᒪᒃᑯᖏᓐᓂ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑲᓱᖅᓯᒪᔪᓐᓇᓂᕐᒧᑦ 
ᐊᑲᕐᕆᑎᑦᑎᓂᖅᓴᐅᓂᐊᖅᑐᖅ ᖃᕋᓴᐅᔭᒃᑯᑦ 
ᐃᓕᓐᓂᐊᕈᓐᓇᓂᖅᓴᐅᖃᑦᑕᕐᓂᐊᕐᖓᑕ 
ᓄᓇᕗᒻᒥᐅᑕ ᑕᕝᕙᓂ 25-ᓂᒃ ᓄᓇᓕᓐᓂᑦ. ᑖᒃᑯᐊ 
ᒪᕐᕉᔪᒃ ᑲᒪᒋᔭᐅᔪᑦ ᓄᓇᓕᓐᓂᑦ ᒐᕙᒪᒃᑯᓐᓂ 
ᐱᔨᑦᑎᖅᑎᓂᒃ ᐱᔭᕇᖅᑕᐅᔪᒫᓐᓂᐊᑐᐃᓐᓇᖅᑐᑦ 
ᒫᔾᔨ 31, 2011. 
 
ᐃᔅᓯᕙᐅᑕᖅ, ᖁᕕᐊᓱᑦᑐᖓ ᐅᕙᓃᔪᒻᓚᑦ ᑖᓐᓇ 
2010-2011-ᒧᑦ ᐊᒻᒪᓗ ᑭᖑᓂᐊᒍᑦ ᑎᓴᒪᓄᑦ 
ᐊᕐᕌᒍᓄᑦ. ᑖᒃᑯᐊ ᓄᓇᕘᒥ 
ᐃᓕᓐᓂᐊᑎᑦᑎᖃᑦᑕᕐᓂᐊᕐᖓᑕ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐊᒻᒪ ᑐᓴᕈᒪᓂᐊᕆᕗᖓ 
ᐊᐱᖅᓱᖅᑕᐅᒍᒪᓗᖓᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ?  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ 
ᑖᓐᓇ ᐊᐱᖅᓱᖅᑕᐅᖃᑎᖃᕐᓂᐊᕐᖓᑦ ᑕᑲᓇᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᐃᑲᒃᑯᐊ ᐃᑲᔪᖅᑎᒋᓂᐊᖅᑕᖏᑦ 
ᐃᑎᖅᑎᒃᑲᐃᓐᓇᕈᓐᓇᕈᕕᒋᑦ. 
 



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 971 
 

 

(ᑐᓵᔨᑎᒍᑦ) ᒪᒥᐊᓇᐅᒐᓗᐊᖅ ᑕᐃᒃᑯᐊ 
ᑭᖑᕙᖅᑲᐅᒻᒪᑕ, ᑭᖑᕙᕋᑖᕐᖓᑕᐃᓛᒃ. 
 
ᓇᓗᓇᐃᖅᓯᒪᓂᐊᕐᖓᑦ ᒥᓂᔅᑕ ᓯᐅᑦᓴᒃ 
ᐅᖃᐅᓯᕆᓚᐅᕈᒃ ᑖᓐᓇ ᑕᕝᕙᓃᖃᑎᒋᔭᐃᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐃᔅᓯᕙᐅᑕᖅ, 
ᖃᐅᔨᒃᑲᕈᒪᔭᕋ ᑖᓐ ᕚᓐᑎᐱᐅᓚᓐ 
ᐊᖏᔪᖅᑳᕆᔭᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᒃ. ᐃᔅᓯᕙᐅᑕᖓ ᑲᑎᒪᔨᕋᓛᖑᔪᑦ ᒐᕙᒪᒃᑯᓐᓂ 
ᐊᐅᓚᓂᖏᓐᓄᑦ ᐅᖃᐅᓯᔅᓴᖃᖅᐸ? ᒥᔅᑕ ᓯᐅᓪ. 
 
ᓯᐊᓪ (ᑐᓵᔨᑎᒍᑦ): ᐄ ᖁᕕᐊᓱᑉᐳᖓ ᐃᔅᓯᕙᐅᑕᖅ 
ᐅᖃᕆᐊᔅᓴᖅ ᑲᑎᒪᔨᕋᓛᑦ ᓇᐅᖅᓯᑐᕐᓂᖏᓐᓂ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᒥᓃᓪᓗ 
ᑲᑎᒪᑐᐃᓐᓇᓂᕐᒧᑦ ᐱᒋᐊᓕᕐᒥᑎᓪᓗᒍ 
ᐃᓱᒪᖅᓴᖅᓯᐅᖅᑎᓪᓗᑕ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 
2010-2011 ᐊᑭᑐᔪᖅᑐᕈᓯᖏᓐᓄᑦ.  
 
ᐊᕐᕌᒍᒥ ᐊᐃᑉᐸᖓᓂᐅᓕᕐᒪᑦ ᓄᓇᕗᑦ 
ᓯᓚᑦᑐᖅᓴᕐᕕᒃ ᐊᑭᑐᔪᖅᑐᕈᑎᔅᓴᖏᑦ ᑐᓂᔭᐅᓕᖅᑐᑦ 
ᕿᒥᕐᕈᔭᐅᓂᐊᕐᓗᑎᒃ ᐃᓛᒃᑰᕐᓗᑎᒃ ᑕᕝᕙᓐᖓᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᕗᒻᒥ 
ᓯᓚᑦᑐᖅᓴᕐᕕᐅᔪᑦ 2010-2011 $1.1-ᒥᓕᐊᖑᔪᑦ. 
ᖃᑦᑏᓐᓇᐅᓂᖅᓴᖅᔪᐊᒻᒪᕆᐊᓗᒃ 2009-2010 
ᐊᑭᑐᔪᖅᑐᕈᑎᒋᓚᐅᖅᑕᖏᓐᓂ ᑕᐃᒃᑯᐊ $19-
ᒥᓕᐊᓐ ᐅᖓᑖᓃᓚᐅᕐᒪᑕ.  
 
ᓯᓚᑦᑐᓴᕐᕕᐅᔪᒧᑦ ᑮᓇᐅᔭᑦ ᐊᑐᖅᑐᔅᓴᖁᑎᖏᑦ 
2010-2011-ᒥ ᐱᖃᓯᐅᔾᔨᔪᑦ ᐱᖓᓱᓂᑦ 
ᑮᓇᐅᔭᖃᖅᑎᑦᑎᓂᐊᕐᓗᑎᑦ ᑕᕝᕙᓂ ᓯᓚᑦᑐᓴᕐᕕᒃ 
2009-2010-ᒥᑦ. ᒫᓐᓇᐅᔪᕐᓗ  

ᐱᔭᕇᔭᖅᑕᐅᓕᖅᑐᑎᑦ. ᒥᑦᑎᒪᑕᓕᒻᒥ ᐃᓐᓇᕐᓂ 
ᐃᓕᓴᕕᒃ, ᑲᖏᖅᓯᓂᕐᒥ ᓴᓇᔨᐅᓂᕐᒧᑦ ᐃᓕᓴᕕᒃ 
ᐊᒻᒪᓗ ᓯᓚᑦᑐᓴᕐᕕᒃ ᓄᑖᖑᔪᖅ ᐃᓕᓐᓂᐊᖅᑐᓄᑦ 
ᐃᓪᓗᒋᔭᐅᔪᖅ ᐃᖃᓗᓐᓂ.  
 
ᖁᕕᐊᓱᒃᐳᒍᑦ ᑕᐃᓐᓇ ᒥᑦᑎᒪᑕᓕᒻᒦᑦᑐᖅ 
ᒪᑐᐃᖓᓕᕇᕐᖓᑦ.ᑎᓕᐅᕆᕗᒍᓪᓗ 
ᐱᓕᕆᖃᑎᖃᕐᓗᒋᑦ ᒐᕙᒪᒃᑯᑦ ᑲᑐᔾᔨᖃᑎᒌᓇᑭᓐᓂ. 
ᐊᓯᖏᓐᓂᓪᓗ ᐅᔭᕋᕐᓂᐊᖅᑎᓂᑦ ᑕᒪᒃᑯᐊ 
ᖃᓄᐃᑦᑑᓂᖏᑦ ᐃᓕᓐᓂᐊᕐᓂᐅᔪᓪᓗ 
ᓈᒻᒪᒃᑲᓗᐊᕐᒪᖔᑕ ᐃᓕᓐᓂᐊᖅᑕᐅᓗᑎᑦ ᓄᓇᓕᓐᓂ 
ᐃᓇᓐᓂ ᓯᓚᑦᑐᓴᕐᕕᒻᒥ. ᑭᖑᕙᓐᖏᓪᓗᑎᑦ ᑕᒪᒃᑯᐊ 
ᓄᓇᓕᐅᔪᑦ ᐃᖅᑲᓇᐃᔮᔅᓴᐅᔪᓄᑦ 
ᐅᐸᓗᖓᐃᔭᖅᐸᓪᓕᐊᔪᓐᓇᓂᐊᕐᖓᑕ. 
ᐱᒻᒪᕆᐅᒋᕗᑦᑕᐅᖅ ᑕᒪᒃᑯᐊ 
ᐃᖅᑲᓇᐃᔭᖅᑎᑖᕐᓗᑎᑦ ᓈᒻᒪᑦᑐᓂᑦ 
ᐱᔪᓐᓇᖅᓯᑐᐊᕈᑎᒃ ᐃᓕᓴᐃᒐᔭᖅᑐᓂᑦ ᑕᒪᒃᑯᓂᖓ 
ᑕᕝᕙᓐᖓᑦ ᓄᑖᖑᔪᒥᑦ ᐃᓪᓘᔪᒥᒃ.  
 
ᐃᒃᓯᕙᐅᑖᖅ, ᓄᓇᕗᒻᒥ ᐃᓐᓇᕐᓄᑦ ᐃᓕᓴᕕᐅᔪᖅ 
ᐱᓕᕆᐊᓪᓗᐊᑕᖃᖅᐸᒻᒪᑦ ᐊᔪᖅᓴᓗᐊᕐᓂᕐᒧᑦ 
ᐃᓅᓯᕐᒧᓪᓗ ᐊᑲᐅᓐᖏᓕᐅᕈᑕᐅᔪᓄᑦ ᑕᒪᒃᑯᓄᖓ 
ᐱᕕᖃᖅᑎᑕᐅᑎᓪᓗᒋᑦ 
ᐃᓕᓐᓂᐊᕆᐊᒃᑲᓐᓂᕈᓐᓇᕐᓗᑎᑦ ᐱᓕᒻᒪᖅᓴᕐᓗᑎᑦ 
ᐅᐸᓗᖓᐃᔭᕐᓗᑎᑦ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐃᓐᓇᕐᓄᑦ ᐃᓕᓴᕕᐅᔪᑦ ᐱᓪᓗᐊᑕᕆᔭᐅᒻᒪᑦ 
ᓄᓇᕗᒻᒥ ᓄᓇᓕᓕᒫᓂᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓕᓴᖅᓯᔪᑦ 
ᐃᓐᓇᕐᓄᑦ ᐃᓕᓴᕕᐅᔪᑦ ᑲᑎᓐᖓᑎᑕᐅᓯᒪᒻᒪᑕ 
ᓄᓇᓕᓐᓂ ᒪᑭᑕᔪᖁᑎᖏᓐᓄᑦ ᐱᖁᑎᖅᔪᐊᓄᑦ 
ᐆᒃᑑᑎᒋᓗᒍ ᕿᑭᖅᑕᖅᔪᐊᒥ ᐃᓕᓴᕕᖓᑕ 
ᐊᖏᓪᓕᒋᐊᖅᑕᐅᓂᖓ ᐃᓚᓕᐅᑎᓯᒪᔪᖅ ᐃᓐᓇᕐᓄᑦ 
ᐃᓕᓴᕕᔅᓴᖓᓄᑦ. ᑭᓯᐊᓂᓕ ᑕᒪᒃᑯᐊ ᐃᓐᓇᕐᓄᑦ 
ᐃᓕᓐᓂᐊᕈᑕᐅᓂᐊᖅᑐᑦ ᑕᕝᕙᓐᖓᑦ 
ᐃᓕᓐᓂᐊᕕᒻᒦᓐᖔᖅᑐᑦ 
ᐊᖏᓪᓕᕙᓪᓕᐊᔾᔪᑕᐅᔪᓐᓇᖅᑐᓂᑦ 
ᓄᖅᑲᖓᑎᑦᑎᖏᒃᑲᓗᐊᕐᒪᖔᑕ ᓲᕐᓗ 
ᐃᓄᒋᐊᒃᓯᕙᓪᓕᐊᔪᑦ ᐃᓕᓐᓂᐊᕐᕕᓐᓂ. 
ᑕᒪᓐᓇᓗᑦᑕᐅᖅ ᐊᑲᐅᓐᖏᓕᐅᕈᑕᐅᓯᒪᒻᒥᒻᒪᑦ  

ᐃᓚᖏᓐᓂ ᓄᓇᓕᓐᓂ ᐊᒻᒪᓗ ᑎᓕᐅᕆᕗᖅ 
ᒥᓂᔅᑕᐅᔪᒥᑦ ᐅᔾᔨᓱᑦᑎᐊᖁᓪᓗᒋᑦ 
ᐊᓯᔾᔨᕐᓂᐅᑕᐅᔪᓂᑦ ᐃᓕᓐᓂᐊᑎᑦᑎᖃᑦᑕᕐᓂᖅ 
ᐃᓐᓇᕐᓄᑦ ᖃᓄᖅ ᐊᒃᑐᖅᑕᐅᓂᖃᕐᒪᖔᖅ. 
 
ᐸᕐᓇᒍᑎᒋᔭᖏᑦ ᓇᓗᓇᐃᖅᓯᔪ ᓄᑖᖑᔪᓂᑦ 
ᐃᓐᓇᕐᓄᑦ ᐃᓕᓴᕕᑦᑖᓂᐊᖅᑐᑦ ᖃᐅᓱᐃᑦᑐᖅ, 
ᑎᑭᕋᖅᔪᐊᖅ ᐊᒻᒪᓗ ᐃᖃᓗᐃᑦ. ᑭᓯᐊᓂᓕ 2010-
2011 ᑮᓇᐅᔭᑦ ᐊᑐᖅᑐᔅᓴᐃᑦ ᓴᓂᕐᕙᐃᕗᑦ 
ᑮᓇᐅᔭᖃᖅᑎᑦᑎᓂᕐᒧᑦ ᑕᕝᕙᓂ ᐊᐅᓱᐃᑦᑐᒥ. ᑖᓐᓇ 
ᓴᓇᒋᐊᖅᑕᐅᓂᐊᕐᖓᑦ ᕼᐊᒻᓚᒃᑯᑦ ᐊᓪᓚᕝᕕᖓ 
ᐃᓐᓇᕐᓄᑦ ᐃᓕᓴᐃᓂᕐᒧᑦ ᑲᑎᒪᔨᕋᓛᖑᔪᑦ ᑖᓐᓇ 
ᓯᓚᑦᑐᓴᕐᕕᒃᑯᑦ ᐱᓕᕆᖃᑎᖃᖁᓪᓗᒋᑦ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᖅᑎᓂᑦ 
ᑭᖑᕙᕐᓂᐊᖏᒃᑲᓗᐊᕐᒪᖔ ᓴᓇᔭᐅᓂᖓ 
ᓄᓇᓕᐅᔪᑦ ᕼᐊᒻᒪᓚᒃᑯᓐᓂ ᐊᓪᓚᕕᔅᓴᖓ.  
 
ᖃᐅᔨᒪᒐᓗᐊᕐᒥᑎᓪᓗᒋᑦ ᓴᓇᒋᐊᕐᓂᐅᔪᑦ 
ᐃᓪᓗᑐᖃᐅᔪᓂᑦ ᐃᓐᓇᕐᓄᑦ ᐃᓕᓴᕕᕈᖅᑎᓪᓗᒋᑦ 
ᑕᐃᒪ ᐊᒃᓱᕈᖅᑎᓪᓗᑕ ᑮᓇᐅᔭᑎᒍᑦ 
ᐊᑭᑭᓈᑲᐃᓐᓇᓂᐊᖅᑑᒐᓗᐊᖅ ᑭᓯᐊᓂᓕ 
ᒥᓂᔅᑕᐅᔪᖅ ᓴᓇᖃᑦᑕᓂᕐᒧᑦ 
ᐱᐅᓯᒋᐊᖅᑎᑦᑎᑐᐃᓐᓇᕐᒧᑦ ᐃᓐᓇᕐᓄᑦ 
ᐃᓕᓴᕕᐅᓂᐊᖅᑐᒧᑦ ᓯᕕᑐᔪᒧᑦ 
ᐊᑲᐅᓈᓐᖏᑐᐃᓐᓇᕆᐊᓕᒃ. ᐃᓱᒪᕗᒍᓪᓗ ᒐᕙᒪᒃᑯᑦ 
ᐊᐅᓚᔾᔨᒋᐊᖃᖅᑐᑦ ᐊᒃᓱᕈᒃᑲᓂᕐᓗᑎᑦ 
ᓴᓐᖓᑎᑦᑎᑦᑎᓂᕐᒧᑦ ᓄᓇᓕᓐᓂ ᐃᓐᓇᕐᓄᑦ 
ᐃᓕᓐᓂᐊᖅᑐᓕᕆᓂᐅᕙᑦᑐᒥᑦ ᐊᒻᒪᓗ ᑕᒪᒃᑯᐊ  

ᐊᓯᖏᓐᓂ ᐃᓐᓇᕐᓄᑦ ᐃᓕᓴᕕᖃᕐᓂᐊᖅᑐᑦ 
ᓴᖅᑭᑕᐅᖁᓪᓗᒋᑦ ᐊᑭᑐᔪᖅᑐᕈᑎᓂᑦ.  
 
ᓄᑖᖑᔪᕐᓕ ᐃᓕᓐᓂᐊᖅᑎᓄᑦ ᐃᓪᓗᔅᓴᐅᔪᖅ 
ᐃᖃᓗᓐᓂ ᑕᕝᕗᖓ ᐅᐸᑦᑕᐅᕙᓕᖅᑐᖅ 
ᐊᒻᒪᓗᑦᑕᐅᖅ ᓯᓚᑦᑐᓴᕐᕕᐅᔪᖅ ᑐᔪᕐᒥᕙᑦᑐᑦ 
ᐅᑮᕕᑐᖃᒥᓂᕐᒥ ᐊᒻᒪᓗ ᑕᖅᑲᒃᑯᓇᓐᖓᑦ 
ᐊᑐᖅᑐᐊᖅᑕᐅᔪᓂᑦ. ᑕᐃᒪᓕ ᓄᑖᒥᑦ ᓯᓚᑦᑐᓴᕐᕕᒻᒥ 
ᐃᓪᓗᖃᖅᑎᑦᑎᓕᕋᓗᐊᖅᑎᓪᓗᒍ 
ᐱᐅᓯᕚᓪᓕᑎᑦᑎᓯᒪᑎᓪᓗᒋᑦ ᐊᒥᓱᓄᑦ 
ᐃᓕᓐᓂᐊᕐᕕᓄᑦ ᑭᓯᐊᓂᓕ ᐃᓱᒫᓗᒍᑎᖃᕐᖓᑕ 
ᑕᒪᒃᑯᐊ ᐃᓪᓗᐃᑦ ᐱᐅᓂᖏᓐᓂ ᐊᑐᖅᑐᐊᖅᑕᓂᑦ. 
ᑎᓕᐅᕆᕗᒍᓪᓗ ᒥᓂᔅᑕᐅᔪᒥᒃ ᐊᖏᔪᖅᑳᖓᓂᓪᓗ 
ᐃᓱᒪᔅᓴᖅᓯᐅᕆᐊᖁᓪᓗᒋᑦ ᑕᐃᒃᑯᐊ 
ᐋᖅᑭᓱᐃᓯᒪᑎᓪᓗᒋᑦ ᓄᑖᖑᔪᓂᑦ 
ᐃᓪᓗᒋᔭᐅᓂᐊᖅᑐᓂᑦ. ᐃᒃᓯᕙᐅᑖᖅ, ᑲᖏᖅᓯᓂᕐᒥᑦ 
ᓴᓇᔨᐅᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᖅ. 
ᐊᕐᕌᒎᓐᖏᑦᑐᒥᓪᓘᓐᓃᑦ ᒪᑐᐃᓛᓕᕐᖓᑦ ᐊᒻᒪᓗ 
ᕿᓚᓈᖅᐳᒍᑦ ᖃᐃᖁᔭᐅᓛᕐᓂᑎᓐᓂ 
ᒪᑐᐃᖅᑕᐅᓕᖅᑲᑦ. ᓇᓗᓇᐃᖅᓯᒪᒻᒪᓪᓗ ᐃᓚᖓ 2, 
ᑕᕝᕙᓂ ᐱᓕᕆᐊᒥ ᐱᓛᕐᖓᑕᒎᖅ ᐅᖁᒪᐃᑦᑐᓄᑦ 
ᓄᓇᓯᐅᑎᓄᑦ ᐱᒋᐊᕋᔭᖅᑐᖅ 2013 ᐊᒻᒪ 2014.  
 
ᒫᓐᓇᒫᒃᑯᓪᓕ ᑖᓐᓇ ᓴᓇᔨᐅᓂᕐᒧᑦᑕᐅᖅ 
ᐃᖃᓗᒃᑑᑦᑎᐊᕐᒥ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᕖᑦ 
ᐃᖃᓗᓐᓂᓗ ᐊᒻᒪᓗ ᐃᓪᓗᓕᐅᖅᑎᐅᓂᕐᒧᑦ. ᑕᐃᒪᓕ 
ᖁᐊᖅᓵᓚᐅᖅᐳᒍᑦ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᓂᖅ 
ᐊᓯᔾᔨᖅᓯᒪᓕᕐᒥᒻᒪᑦ ᐊᑐᓃᖅᑐᓂᑦ ᐅᔭᕋᓐᓂᐊᕕᒻᒧᑦ 
ᐃᓕᓐᓂᐊᕐᕕᐅᒐᔭᖅᑐᒥ 2010-2011 ᑕᐃᑲᓂ 
ᐃᖃᓗᒃᑑᑦᑎᐊᕐᒦᓪᓗᓂ. 
 
ᐊᒻᒪᓗ, ᖃᐅᔨᓯᒪᒋᓪᓗᑕ ᐃᓱᒫᓗᑦᑐᑕ 2010-2011 
ᐊᑭᑐᔪᖅᑐᕈᑎᒋᔭᐅᔪᑦ ᓴᖅᑭᑕᐅᓚᐅᓐᖏᑦᑐᑦ  

ᒪᓕᒐᓕᐅᕐᕕᒻᒧᑦ ᐱᒋᐊᓕᕐᖓᑕ ᑭᓯᐊᓂ ᓄᕕᐱᕆ 
24-ᒥ. ᑐᓴᖃᑦᑕᖅᓯᒪᒻᒥᒐᑦᑕ ᑐᓴᒐᒃᓴᓕᕆᔨᒃᑯᑎᒍᑦ 
ᐅᖃᖅᓯᒪᔪᓂᑦ ᐸᕐᓇᒋᐊᖅᓯᒪᓂᕋᐃᓕᖅᑐᑎᑦ 
ᓇᓗᓇᐃᖅᑕᐅᓯᒪᔪᑦ ᓄᑖᒥᑦ ᓯᓚᑦᑐᓴᕐᕕᐅᒐᔭᖅᑐᒥ 
ᐃᖃᓗᒃᑑᑦᑎᐊᕐᒥ.  
 
ᑭᖑᓪᓕᖅᐹᒥ, ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ 
ᖁᕕᐊᓱᒃᐳᑦ, ᓯᓚᑦᑐᓴᕐᕕᐅᔪᖅ ᐊᑐᕋᓱᐊᖃᑦᑕᕐᒪᑕ 
ᐊᑕᐅᓯᐅᓐᖏᑦᑐᒥᑦ ᒪᕐᕉᓂᓪᓕ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑦᑎᓗᓂ ᓴᓇᓂᕐᒧᑦ ᓄᓇᕗᒻᒥ 
ᖃᐅᔨᓴᕐᕕᐅᒐᔭᖅᑐᒥ ᐃᖃᓗᓐᓂ ᐊᒻᒪᓗ ᐊᐃᑉᐸᖓ 
ᐱᐅᓯᒋᐊᖅᑎᑦᑎᓂᕐᒧᑦ ᓯᓚᑦᑐᓴᕐᕖᑦ ᖃᕋᓴᐅᔭᒃᑯᑦ 
ᐃᓕᓐᓂᐊᕈᑏᑦ ᑲᓱᖅᓯᒪᔾᔪᑎᒋᓂᐊᖅᑕᖓᓂ 
ᐃᓪᓗᖁᑎᖏᓐᓂ ᐊᒻᒪᓗ ᖃᕋᓴᐅᔭᒃᑯᑦ 
ᐃᓕᓐᓂᐊᕈᓐᓇᑎᑦᑎᖃᑦᑕᓂᐊᕐᓗᑎᑦ ᑕᒪᒃᑯᓇᓂ 
ᐃᓐᓇᐃᑦ ᐃᓕᓴᕕᖏᓐᓂ.  
 
ᐊᒻᒪᓗᑦᑕᐅᖅ, ᑐᓐᖓᓱᑦᑎᑦᑎᕗᒍᑦ 
ᐃᑲᔪᖅᑐᐃᓪᓗᑕᐃᓛᒃ ᑖᔅᓱᒥᖓ ᐱᖁᑎᖅᔪᐊᓂ 
ᑮᓇᐅᔭᖃᖅᑎᑦᑎᓂᕐᒧᑦ ᓴᓇᓂᕐᒧᑦ ᓄᑖᖑᔪᒥᑦ 
ᐃᓐᓇᕐᓄᑦ ᐃᓕᓴᕕᐅᔪᓂᑦ.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 2010-2011 
ᐊᑭᑐᔪᖅᑐᕈᑎᔅᓴᐃᑦ ᓯᓚᑦᑐᓴᕐᕕᒻᒧᑦ ᐊᒻᒪᓗ 
ᖁᓚᓐᖏᓚᖓ ᒪᓕᒐᓕᐅᖅᑎᐅᖃᑎᒃᑲ 
ᓂᓪᓕᕈᒪᓂᐊᕐᒥᔪᑦ ᐃᒻᒥᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᑲᔪᓯᓚᐅᓐᖏᓂᑦᑎᓐᓂ. ᐃᖅᑲᐃᑎᑦᑐᒪᔭᒃᑲ 
ᒪᓕᒐᓕᐅᖅᑏᑦ, ᒪᓕᑦᑐᒍ 77(1) 10 ᒥᓂᔅᓯᒥᑦ 
ᐅᖃᕈᓐᓇᖅᑐᑎᑦ, ᒪᓕᑦᑐᒍ 77(2) ᐃᓱᒪᖅᓱᖅᑐᓂ 
ᐃᒃᓯᕙᐅᑕᖅ ᒪᓕᒐᓕᐅᖅᑎ ᐊᑕᐅᓯᐊᓐᖏᓪᓗᓂ 
ᐅᖃᕈᓐᓇᖅᑐᖅ ᐅᖃᐅᓯᕆᔭᐅᔪᒧᑦ ᑭᓯᐊᓂ 
ᒪᓕᒐᓕᐅᖅᑎᓕᒫᑦ ᐅᖃᕈᒪᓯᒪᔪᑦ 
ᐅᖃᓚᐅᖅᑎᓪᓗᒋᑦ ᐊᒻᒪᓗ ᐅᖃᐅᑎᔪᒪᓪᓗᓯ  

ᐊᔪᕐᓇᓐᖏᒐᐃᑉᐸᑦ ᐊᐱᖅᑯᑎᒋᔭᓯ ᒪᓕᒋᐊᕐᓗᒋᑦ 
ᒪᒃᐱᒐᖏᓐᓂ ᐊᐱᖅᑯᑎᒋᖃᑦᑕᓂᐊᖅᑲᓯ. ᒥᔅᑕ ᑮᑦ 
ᐲᑕᓴᓐ.  
 
ᑲᑎᒪᔨᕋᓛᑦ ᐱᖁᔨᕗᖔᕈᑎᖓ 003 – 3(2): 

ᐃᓚᒋᐊᕆᓂᖅ $50,000-ᒥᒃ ᓄᓇᕘᑉ 
ᓯᓚᑦᑐᖅᓴᕐᕕᖓᑕ ᐊᑭᑐᔪᖅᑑᑎᔅᓴᖏᓄᑦ 
ᐊᕐᕌᒍᓄᑦ 2010-2011 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖁᔨᕗᖓ, 2010-2011 
ᐊᑭᑐᔪᖅᑐᕈᑎᔅᓴᐃᑦ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 
ᑮᓇᐅᔭᖃᖅᑎᑕᐅᓗᑎᑦ ᑮᓇᐅᔭᓕᕆᔨᒃᑯᓐᓂ 
ᐊᒥᓱᕈᕆᐊᖅᑕᐅᓗᑎᑦ $50,000-ᓂᑦ, ᐊᒻᒪᓗ 
ᐋᖅᑭᒋᐊᖅᑕᐅᓯᒪᔪᑦ 2010-2011 ᐊᑭᑐᔪᓄᑦ 
ᐊᑐᖅᑐᔅᓴᐃᑦ ᒪᓕᓐᓂᐊᕐᖓᑕ ᓯᕗᒧᐊᒍᑎᐅᔪᑦ 
ᐃᓐᓇᕐᓄᑦ ᐃᓕᓴᕕᐅᔪᒥᑦ ᑕᐅᕙᓂ ᑎᑭᕋᖅᔪᐊᒥ 
2011-2012-ᒧᑦ ᐊᕐᕌᒍᒧᑦ ᐃᓕᔭᐅᓯᒪᓂᖓ 
ᐃᓕᖔᕐᓗᒍ 2010-2011-ᒥ ᐊᕐᕌᒍᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᒋᐊᓚᐅᓐᖏᓂᑦᑎᓐᓂ 
ᐊᐃᕙᔾᔪᑎᒋᓚᐅᓐᖏᓂᑦᑎᓐᓂ ᐅᖄᖅᔪᒍᒪᒻᒥᒐᒪ, 
ᐃᖅᑲᐃᑎᑦᑎᒍᒪᓪᓗᖓ ᒪᓕᒋᐊᖃᖅᑕᑎᓐᓂᒃ, ᑕᐃᒪ 
ᐅᖃᕈᓐᓇᖅᑐᖅ ᒪᓕᒐᓕᐅᖅᑎ ᐊᑐᓂ 20-ᒥᓂᓯᒧᑦ 
ᑎᑭᓪᓗᒍ ᐊᑯᓂᐅᓂᖓ, ᐱᖁᔨᕗᖔᖅᑐᖅ 
ᓯᕗᓪᓕᖅᐸᐅᓗᓂ ᐊᒻᒪᓗ ᑖᓐᓇ ᐱᖁᔨᕗᖔᖅᑐᖅ 
ᑭᖑᓪᓕᖅᐹᖑᓗᓂ ᐅᖃᕈᓐᓇᓂᖃᖅᑎᑕᐅᒋᓪᓗᓂ. 
ᐱᖁᔨᕗᖔᕈᒻᒧᑦ. ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 
ᑲᑎᒪᔨᕋᓛᖑᔪᓄᑦ ᓈᓚᓚᐅᕋᒃᑭᑦ ᐅᖃᐅᓯᕆᔭᖏᑦ 
ᐊᑐᓕᖁᔭᖏᓪᓗ. 
 
ᐊᒻᒪᓗ ᒥᓂᔅᑕᒧᑦ ᐅᖃᖃᑎᒋᓯᒪᓪᓗᒍ ᒥᓂᔅᑕᖓ 
ᓯᓚᑦᑐᓴᕐᕕᒻᒧᑦ, ᒥᓂᔅᑕᐅᖃᑎᓐᓄᓪᓗ. ᑖᒃᑯᐊ 
ᐊᑑᑎᖃᕐᓂᖓᓂ ᓄᓇᕗᒻᒥ ᐊᒻᒪᓗ ᒐᕙᒪᑦᑎᓐᓄᑦ 
ᐱᒻᒪᕆᐅᓂᖓᓄᑦ ᐱᓗᐊᖅᑐᒥᓪᓗ ᑕᒪᒃᑯᐊ  

ᓇᐸᔪᖁᑎᕗᑦ ᐱᖁᑎᖅᔪᐊᕗᑦ ᐃᓐᓇᕐᓄᑦ, ᐃᓛᒃ 
ᐃᓕᓴᕕᐅᔪᑦ ᐱᑕᓖᓐᓇᐅᒋᐊᖃᕋᓗᐊᕐᖓᑕ. 
ᐃᖃᓗᒃᑑᑦᑎᐊᕐᒥ ᐱᑕᖃᖅᑐᖅ 
ᐊᑑᑎᖃᑦᑎᐊᖅᑐᓂᓗ ᑖᒃᑯᓄᖓ ᓄᓇᖅᑲᑎᑦᑎᓐᓄᑦ.  
 
ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᒐᑦᑕ ᐱᓗᐊᖅᑐᒥ, 
ᐅᓪᓛᓘᓐᓃᑦ ᒥᔅᑕ ᐃᐊᓕᐊᑦ ᐅᖃᖅᑎᓪᓗᒍ 
ᐅᕙᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐃᓕᓐᓂᐊᕐᓂᖅ ᐃᓅᓯᓕᒫᕐᒥᒃ ᐱᓯᒪᓕᓲᕆᒻᒪᒍ 
ᐊᒻᒪᓗ ᖃᓄᑐᐃᓐᓇᖅ ᖃᓄᐃᓕᐅᕈᒪᒍᑎᑦ 
ᐃᖅᑲᓇᐃᔮᒧᑦ ᐃᓅᓯᑦᑎᐊᕆᓐᓂᒧᓪᓗ 
ᐃᑲᔪᖅᐹᓪᓕᕈᓐᓇᖅᑐᓂ.  
 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔮᔅᓴᖅᑕᖃᕐᒪᑕ, ᓴᖅᑭᐸᓪᓕᐊᓂᐊᖅᑐᓪᓗ 
ᐅᔭᕋᓐᓂᐊᕕᓐᓂ, ᓄᓇᕗᒻᒥᐅᑦ 
ᐃᓚᐅᓕᑲᐅᖅᑐᕈᓐᓇᕐᓗᑎᑦ ᐃᓕᓐᓂᐊᐸᓪᓕᐊᓗᑎᑦ 
ᐊᔪᕈᕐᓃᖅᓴᓗᑎᑦ.  
 
ᒪᐃᔭᒋᔭᐅᓚᐅᖅᓯᒪᓪᓗᖓ ᐃᖃᓗᒃᑑᑦᑎᐊᕐᒥ 
ᕼᐊᒻᒪᓚᒃᑯᑦ ᐃᑲᔪᖅᑕᐅᕚᓪᓕᑐᐃᓐᓇᐅᒐᔭᖅᑐᑦ 
ᐃᓕᓐᓂᐊᖅᓯᒪᓂᖃᑦᑎᐊᖅᑲᑕ. ᖃᐅᔨᒪᓪᓗᐊᑕᕐᒥᔭᕋ 
ᓇᒻᒥᓂᖅ ᐱᓕᕆᓂᕐᒧᑦ ᕿᑎᕐᒥᐅᑦ ᐱᕙᓪᓕᐊᓂᕐᒧᑦ 
ᐋᖅᑭᓱᐃᑎᓪᓗᒋᑦ ᐊᒥᓱᓂᑦ 
ᐊᑭᑦᑐᕋᐅᑎᖃᕋᓱᓲᖑᒐᑦᑕ ᐊᓯᖏᓐᓂ 
ᐱᓕᕆᕕᖃᖅᑐᓂᑦ ᖃᓪᓗᓈᓂᓪᓘᓐᓃᑦ. 
 
ᐊᒻᒪᓗᑦᑕᐅᖅ ᑕᒪᒃᑯᐊ ᐅᖃᐅᓯᕆᔭᐅᔪᑦ 
ᐃᒃᓯᕙᐅᑕᕆᔭᐅᔪᑦ ᐅᖃᐅᓯᕆᒋᐊᖃᖅᓯᒪᒻᒥᒐᑦᑎᒍ 
ᐃᓕᓴᕆᓪᓗᒋᑦ ᐃᓕᓐᓂᐊᖅᑐᓕᕆᓂᖅ  

ᐃᓗᓕᓪᓗᐊᑕᕆᓂᐊᕐᖓᒍ ᑕᒪᔅᓱᒧᖓ 
ᐱᕚᓪᓕᕈᑎᐅᒍᓐᓇᕐᖓᑦ ᐊᔪᕐᓂᖅᓴᐅᕙᑦᑐᓄᑦ. 
 
ᐃᒃᓯᕙᐅᑖᖅ, ᓄᓇᕗᒻᒥ ᓯᓚᑦᑐᓴᕐᕕᒻᒥ ᐱᔭᕇᖅᑐᓄᑦ 
ᐅᐸᒍᑎᖃᑦᑕᖅᓯᒪᒐᒪ, ᖁᕕᐊᓱᑦᑐᐋᓘᕙᑦᑐᑦ 
ᐱᔭᕇᕋᐃᒐᒥ ᐊᕐᕌᒍᑕᒫᑦ, ᐃᓚᒋᔭᖏᑦ 
ᐅᐱᒍᓱᑦᑎᐊᖅᑐᑎᑦ, ᓄᓇᑦᑎᓐᓂᓛᒃ ᖁᕕᐊᒋᔭᐅᓲᑦ, 
ᑕᐃᒪᐃᑦᑐᐃᓐᓇᐅᔪᔅᓴᐅᒻᒥᔪᖅ ᓄᓇᕗᓕᒫᒥ. 
 
ᐊᒻᒪ ᖃᐅᔨᒪᓪᓗᖓ ᖃᓄᑎᒋ ᑕᐃᑲᓂ ᑎᑭᕋᖅᔪᐊᒥ 
ᐃᑲᔪᖅᑕᐅᕚᓪᓕᕋᔭᕐᒥᒻᒪᖔᑕ. ᑖᓐᓇ 
ᐃᑲᔪᖅᑐᖅᑕᐅᖁᓂᐊᖅᑕᕋ ᒪᓕᒐᓕᐅᖅᑎᓕᒫᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐃᑲᔪᕕᔾᔪᐊᖅᑕᕋ ᓄᓇᕗᒻᒥᐅᑕᓕᒫᑦᑎᐊᑦ 
ᐱᔪᓐᓇᕐᕕᓴᕆᐊᖃᕐᖓᑕ 
ᐃᓕᓐᓂᐊᕆᐊᒃᑲᓐᓂᕈᓐᓇᖅᑎᒋᐊᖃᕋᖅᑎᒍ. ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᖁᓂᐊᖅᑕᒃᑲ 
ᑖᒃᑯᓂᖓ. ᐊᑕᖏᑦᑎᐊᕐᓗᑕ ᐃᑲᔪᕆᐊᖃᕋᑦᑕ 
ᓄᓇᕗᒻᐅᑕᐅᖃᑎᑦᑎᓐᓂ ᒪᑭᒪᕙᓪᓕᐊᔪᒪᔪᑯᓪᓗᓂ. 
 
ᑕᐃᒪᐃᒪᑦ ᑖᓐᓇ ᐃᑲᔪᕕᔾᔪᐊᓂᐊᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐃᓄᖁᑎᕗᑦ ᐊᖏᕐᕋᑎᓐᓃᑦᑐᑦ 
ᖃᓪᓗᓈᓃᓐᖔᑐᓪᓗ ᐃᖅᑲᓇᐃᔭᕆᐊᖅᑐᑦ 
ᐃᓄᑦᑎᑐᑦ ᐅᖃᐅᕆᐅᖁᔭᐃᓐᓇᕆᒐᓗᐊᕋᑦᑎᒍ. 
ᓇᓗᓇᐃᒃᑯᑕᖃᖁᔨᓪᓗᑕᓗ ᐅᐸᑦᑕᐅᒐᔪᑦᑐᓄᑦ 
ᐃᓄᑦᑎᑑᖓᔪᓂᑦ. ᐃᓄᐃᑦ  

ᐅᖃᓕᒫᕈᓐᓇᖃᑦᑕᓂᐊᕐᒪᑕ. ᕿᓄᓚᐅᕐᒥᒐᑦᑕ 
ᐱᕕᖃᖅᑎᑕᐅᔪᒪᓪᓗᑕ ᐃᓄᑦᑎᑐᑦ ᐅᖃᐅᓯᖅ 
ᐃᖅᑲᓇᐃᔭᕐᕕᒻᒥ ᐊᑐᖅᑕᐅᓂᖅᓴᐅᖁᓪᓗᒍ. 
 
ᑕᕝᕘᓇ ᐱᕕᖃᑦᑎᐊᓕᖅᑯᒍᑦ ᑕᐃᒃᑯᐊ ᐊᑯᓂᓗ 
ᒫᓃᓯᒪᓕᖅᑐᖅ ᐃᓄᑦᑎᑐᑦ ᐅᖃᐅᓯᔅᓴᒍᓐᓇᕐᒪᖔᑕ 
ᑮᓇᐅᔭᖃᖅᑎᑕᐅᒃᑲᓂᕐᓂᐊᖓ ᑖᒃᑯᐊ 
ᓯᓚᑦᑐᓴᕐᕕᐅᔪᑦ.  
 
ᐃᒃᓯᕙᐅᑕᖅ, ᐅᖃᐅᓯᖅᑕᖃᕐᒥᒻᒪᑦ ᐃᖃᓗᒻᒥ 
ᑐᓂᓯᒍᕕᐅᒃ ᐊᖑᑦ ᐅᓪᓗᕐᒧᑦ ᓂᕆᑎᓐᓂᐊᕋᕕᐅᒃ 
ᑭᓯᐊᓂ ᐃᓕᓐᓂᐊᑎᒃᑯᕕᐅᒃ ᖃᓄᖅ 
ᐃᖃᓗᒐᓱᓐᓂᕐᒥᑦ ᐃᓅᓯᓕᒫᕐᒧᑦ ᐃᓕᓐᓂᐊᖅᐳᖅ. 
ᑕᕝᕘᓇ ᐱᕕᖃᑦᑎᐊᖅᐳᖅ ᑕᐃᒪᐃᓕᖓᕗᖅ. 
ᐃᑲᔪᖅᑐᓂᐊᕐᒥᒐᒃᑯ ᐱᖁᔨᕗᖔᕈᑦ. ᐅᐱᒋᓪᓗᒍᓗ 
ᒥᓂᔅᑕᐅᔪᖅ ᐱᖁᔨᕗᖔᕐᖓᑕ ᑖᔅᓱᒥᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ: ᑖᓐᓇ ᓅᑦᑎᒋᐊᖅᑎᑕᐅᔪᖅ 
ᐃᑲᔪᕐᓂᐊᕋᒃᑯ ᐱᓗᐊᖅᑐᒥ ᐊᒥᓱᓂᑦ 
ᐃᓕᓐᓂᐊᖃᑎᖃᓚᐅᖅᓯᒪᒐᒪ ᖃᒪᓂᑦᑐᐊᕐᒥᓗ 
ᑲᖏᖠᓂᕐᒥᓗ. ᐃᓚᖏᑦ ᖁᑦᑎᓂᓴᕐᒥ High 
School ᐱᐊᓂᓐᖏᓚᐅᒪᑎᒃ ᓇᒻᒥᓂᖅ ᖃᓄᑭᐊᖅ 
ᐊᔪᕈᑎᖃᖅᖢᑎᑦ. ᑭᓯᐊᓂ ᖃᐅᔨᒪᔪᖓ 
ᐊᑐᓚᐅᖅᓴᒪᔭᓐᓂ ᑕᐃᒃᑯᐊ 
ᐃᓕᓐᓂᐊᖃᑎᒋᓚᐅᖅᓯᒪᔭᒃᑲ ᐃᓕᓐᓂᐊᕐᕕᐊᓄᑦ 
Arctic College -ᒧᑦ ᐅᑎᓚᐅᖅᖢᑎᑦ 
ᐃᓕᓐᓂᐊᕈᑎᒥᒃ ᑕᐃᒃᑯᓂᖓ Diploma-
ᑖᓚᐅᖅᓯᒪᒻᒪᑎᒃ ᑖᒃᑯᓂᖓ General Education 
Diploma-ᑖᖅᖢᑎᒃ. ᑖᓐᓇ ᑐᓵᔪᓂᒃ 
ᖁᕕᐊᓇᖅᑐᔾᔫᒐᓗᒥ ᑖᓐᓇᑦᑕᐅᖅ 
ᐃᑲᔪᖅᑐᐃᓂᐊᖅᐸᕋ. ᒪ’ᓇᐅᔪᓂᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᑲᔪᖅᑐᐃᖁᕙᒃᑲ 
ᑲᑎᒪᔨᐅᖃᑎᓗᒃᑖᒃᑲ ᑖᔅᓱᒥᖓ. ᑕᒪᒃᑯᐊ 
ᐱᓕᕆᐊᖑᕙᑦᑐᑦ ᐃᒃᐱᓇᕐᓂᖃᓛᓗᐊᕕᓲᖑᒻᒪᑦ  

ᑕᒪᒃᑯᓄᖓ ᓄᓇᓕᕋᓛᓄᑦ ᑎᑭᕋᖅᔪᐊᖅᑕᐅᖅ 
ᓄᓇᓕᕋᓛᖑᓂᐊ ᐃᓱᒪᒋᓪᓗᒍ. ᖁᕕᐊᓱᑦᑐᑦ 
ᓇᓗᓇᓐᖏᑦᑐᖅ ᓂᕈᐊᖅᑕᐅᕕᒋᓯᒪᓪᓗᒋᓪᓗ 
ᑎᑭᕋᖅᔪᐊᕐᒧᑦ. ᑖᔅᓱᒥᖓ ᑐᓴᕈᑎᑦᑕᐅᖅ 
ᖁᕕᐊᓱᓐᓂᐊᖅᑐᑦ ᓇᓗᓇᓐᖏᒃᖢᓂ. ᐃᒃᓯᕙᐅᑖᖅ, 
ᐃᑲᔪᖅᑐᕐᓂᐊᖅᑕᕋ ᓂᕈᐊᖅᑕᐅᓯᒪᔪᖁᑎᒃᑲᑦᑕᐅᖅ 
ᐃᑲᔪᖅᑐᐃᖃᑕᐅᑯᕙᒃᑲ ᑖᔅᓱᒥᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᑦᑕᐅᖅ ᐱᖁᔨᕗᖔᕈᑎᓕᐊᕆᕋᑖᖅᖓ 
ᒥᓂᔅᑕᐅᔫᑉ ᐃᑲᔪᖅᑐᓂᐊᕐᒥᒐᒃᑯ. ᑕᒪᓐᓇ 
ᐃᓕᓐᓂᐊᖅᓯᒪᓂᐅᔪᖅ ᐊᖅᑯᑎᑦᑎᐊᕚᓘᒻᒪᑦ 
ᓯᕗᓂᖃᑦᑎᐊᕈᑕᐅᔪᓐᓇᕐᒪᑦ 
ᐃᖅᑲᓇᐃᔮᖃᑦᑎᐊᕈᑎᒋᔭᐅᔪᓐᓇᖅᑐᓂ. 
ᐃᑲᔪᕈᑕᐅᕙᒻᒪᓗ ᐃᖅᑲᓇᐃᔮᖅᑖᕋᓱᓐᓂᕐᒧᑦ 
ᓄᓇᕗᒻᒥᐅᖑᔪᓂᑦ ᒐᕙᒪᒃᑯᓂᓪᓘᓐᓃᑦ 
ᑕᖅᑳᓂᓘᓐᓃᑦ.  
 
ᑕᐃᒪ ᑕᕝᕙᓐᖔᓚᐅᕐᓗᑕᖃᐃ ᓯᓚᑦᑐᓴᕐᕕᔾᔪᐊᒥ 
ᐃᓱᒪᔅᓴᖅᓯᐅᕈᓐᓇᖅᓯᕙᓪᓕᐊᓛᖅᑯᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐸᐅᓗᓯ. ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓪᓗᖓ 
ᓯᓚᑦᑐᓴᕐᕕᒻᒥ ᑖᓐᓇ ᐱᖁᔨᕗᖔᖅᑲᐅᔪᖅ 
ᖁᔭᓐᓇᒦᕐᒥᔭᕋ. ᑕᒪᒃᑯᐊ ᐸᕐᓇᓯᒪᑦᑎᐊᕆᐊᖃᕋᑦᑎᒍ 
ᐊᖏᖅᓯᒪᓂᕆᔭᕗᓪᓗ ᑕᑯᔅᓴᐅᓗᓂ. ᐃᓐᓇᕐᓂ 
ᐃᓕᓐᓂᐊᕐᕕᖃᕐᓂᖅ ᐱᒻᒪᕆᐅᓂᖓ ᓄᓇᓕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᒥᔅᑕ ᐲᑕᓴᓐ, ᑖᓐᓇ ᑭᖑᓪᓕᖅᐹᒥ 
ᓂᓪᓕᕐᕕᒋᔪᒪᒍᕕᐅᒃ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑕᒃᑲᓗ  

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖏᓐᓄᑦ ᐊᒃᓱᐋᓗᒃ 
ᑐᓴᕈᒥᓇᕋᑖᕐᖓᑕ ᐊᒻᒪᓗ ᑕᖅᑲᒃᑯᐊ ᓄᓇᕗᒻᒥᐅᑦ 
ᐊᒻᒪᓗ ᑎᑭᕋᖅᔪᐊᕐᒥᐅᑦ, ᐊᒃᓱᐋᓗᒃ 
ᖁᕕᐊᓱᓐᓂᐊᖅᑐᑦ ᑖᔅᓱᒥᖓ ᑐᓴᕆᐊᔅᓴᖅ 
ᐱᖁᔨᕗᖔᕈᑎᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᓂᕈᐊᕐᓂᐊᓕᕋᑦᑕ ᐱᖁᔨᕗᖔᕈᒻᒧᑦ. 
ᓈᒻᒪᓴᖅᑐᓕᒫᑦ ᐱᖁᔨᕗᖔᕈᒻᒥᑦ, ᐃᓵᒋᔅᓯ. 
ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? ᓂᕈᐊᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
>>ᐸᑦᑕᑐᖅᑐᑦ 
 
ᒥᔅᑕ ᑮᑦ ᐲᑕᓴᓐ. 
 
ᑲᑎᒪᔨᕋᓛᑦ ᐱᖁᔨᕗᖔᕈᑎᖓ 004 – 3(2): 

ᐃᓚᒋᐊᕆᓂᖅ $100,000-ᒥᒃ ᓄᓇᕘᑉ 
ᓯᓚᑦᑐᖅᓴᕐᕕᖓᑕ ᐊᑭᑐᔪᖅᑑᑎᔅᓴᖏᓄᑦ 
ᐊᕐᕌᒍᓄᑦ 2010-2011 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᐱᖁᔨᕗᖓ 2010-
2011 ᐊᑭᑐᔪᓄᑦ ᐊᑐᖅᑐᔅᓴᐃᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒧᑦ ᑮᓇᐅᔭᖃᖅᑎᑕᐅᓚᐅᕐᒪᑕ 
ᑮᓇᐅᔭᓕᕆᔨᒃᑯᓐᓂ ᐊᒥᓱᕈᕆᐊᖅᑕᐅᓪᓗᑎᒃ 
$100,000-ᓂᒃ ᐊᒻᒪ ᐋᖅᑭᒋᐊᖅᑕᐅᓯᒪᔪᑦ 2010-
2011 ᐊᑭᑦᑐᔪᖅᑐᕈᑎᓄᑦ ᐊᓯᔾᔨᖏᓐᓂ 
ᓯᕗᕙᕆᐊᖅᑕᐅᓗᓂ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᖅ 
ᐃᖃᓗᓐᓄᑦ 2012-ᒥ 13-ᒥ ᐊᕐᕌᒍᖓᓂ ᑕᕝᕗᖓ 
2010-2011-ᒧᑦ ᐊᕐᕌᒍᒧᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᖑᑦ): ᖁᔭᓐᓇᒦᒃ ᒥᔅᑕ 
ᐲᑕᓴᓐ. ᐊᑎᖓᓂ ᖃᐃᑦᑎᓚᐅᕆᑦ 
ᐱᖁᔨᕗᖔᕈᑎᐅᑉ. ᐱᖁᔨᕗᖔᕈᑦ ᓈᒻᒪᒻᒪᑦ. ᒥᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᓂᓪᓕᕆᐊᖃᓕᓚᐅᕋᒪ 
ᓂᕈᐊᖅᑕᐅᓯᒪᒐᒪ. 
 
ᑖᒃᑯᐊ ᐅᖃᐅᓯᕆᒋᐊᖅᑲᐅᔭᒃᑲ 
ᐅᖃᖅᑕᐃᓐᓇᕆᔾᔮᓐᖏᑕᕋᓗᐊᒃᑲ ᑭᖑᓪᓕᖅᐹᒧᑦ 
ᐱᖁᔨᕗᖔᕐᒧᑦ ᑭᓯᐊᓂ ᐅᖃᕐᓂᐊᖅᑯᖓ ᐃᓐᓇᕐᓄᑦ,  

ᐃᓐᓇᕐᓄᑦ ᐃᓕᓴᕕᖃᕐᓂᖅ ᐃᖃᓗᓐᓂ 
ᐱᐅᔪᒻᒪᕆᐅᒐᔭᕐᒪᑦ.  
 
ᑕᕝᕙᓂ ᐃᖃᓗᑦᑑᑦᑎᐊᕐᒦᓐᖔᖅᓯᒪᓪᓗᑕ 
ᑕᒫᓃᑦᑐᖓ ᑕᒪᒃᑯᐊ ᕿᑭᖅᑖᓗᒻᒥᐅᑦ -ᒐᓵᓗᐃᑦ 
ᐃᖃᓗᓐᓅᖃᑦᑕᕐᖓᑕ ᐃᖅᑲᓇᐃᔭᕆᐊᖅᑐᑎᓪᓗ 
ᑕᒪᐅᖓ ᐃᖅᑲᓇᐃᔮᔅᓴᖅᓯᐅᖅᑐᑎᒃ. 
ᐊᐃᕙᖃᑦᑕᓚᐅᖅᓯᒪᒐᑦᑕ ᓂᕈᐊᖅᑕᐅᓯᒪᔪᑦ 
ᐊᐃᑉᐸᖏᑦ ᑕᒪᒃᑯᐊ ᐊᒥᓱᓂᓛᒃ ᐊᑐᐃᓐᓇᐅᒻᒪᑕ 
ᐊᒻᒪ ᐃᓐᓄᔅᓯᒪᓐᖏᑦᑐᑦ ᐊᒥᓲᓪᓗᑎᒃ. 
 
ᑖᓐᓇ ᐃᓚᓕᐅᑎᑉᐸᑦ ᐃᓕᓐᓂᐊᕐᓂᐅᑉ 
ᐱᖁᑎᔾᔪᐊᖏᓐᓄᑦ ᑕᐃᒃᑯᐊ ᐅᕙᓃᖃᑦᑕᖅᑐᑦ. 
ᐃᓕᑉᐸᓪᓕᐊᔪᓐᓇᕐᖓᑕ ᐊᔪᕈᓐᓃᓴᕐᓗᑎᒃ 
ᐱᕙᓪᓕᐊᕈᑎᒋᔪᓐᓇᖅᑐᑎᓪᓗ 
ᐃᖅᑲᓇᐃᔭᕈᒪᓕᕐᓂᖅᑲᑕ ᓄᓇᕗᑦ ᒐᕙᒪᒃᑯᖏᓐᓂ 
ᓄᓇᑖᖃᑕᐅᓯᒪᔪᑦ ᐊᒻᒪᓗ ᐅᑎᕐᓂᕈᑎᒃ 
ᐊᖏᕐᕋᒥᓄᑦ ᐊᔪᕈᓐᓃᖅᐹᓪᓕᖅᓯᒪᒐᔭᖅᑯᖅ. 
 
ᑕᐃᒫᒃ ᓱᓕ ᐃᑲᔪᖅᑐᖅᑕᐅᖁᕙᕋ ᑖᓐᓇ 
ᐱᖁᔨᕗᖔᕈᑦ. ᐃᖅᑲᓗᒻᒥᐅᑕᐅᔪᖅ ᐅᓪᓗᒥ 
ᖁᕕᐊᓱᓐᓂᐊᖅᑐᔅᓴᐅᒐᓗᐊᖅᐳᑦ ᑖᔅᓱᒧᖓ. 
ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᐱᖁᔨᕗᖔᕈᒻᒪᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ): 
ᐊᔅᓱᐊᓗᒃ ᖁᕕᐊᓇᖅᑐᖅ ᐅᓪᓗᒥ ᑕᐃᒪᐃᒋᐅᖅᑐᖅ. 
ᑕᒡᕙᓂ ᐃᖃᓗᓐᓂ ᐃᓐᓇᕐᓄᑦ 
ᐃᓕᓴᕕᖃᖃᑦᑕᑎᓪᓗᒍ ᑕᐃᑯᓐᖓᖃᑦᑕᓚᐅᖅᓯᒪᒐᒪ 
ᓯᓚᑦᑐᖅᓴᕐᕕᔾᔪᐊᕐᒨᕋᔭᕐᓂᖏᑦᑐᖓ 
ᑕᐃᑲᓃᓚᐅᓐᖏᒃᑯᒪ. 

ᐊᔅᓱᐊᓗᒃ ᐅᐱᒍᓱᑦᑐᖓ ᐃᑲᔪᖅᑐᕐᓂᐊᕋᒃᑯ ᑖᓐᓇ 
ᐱᖁᔨᕗᖔᕈᑦ ᐊᒻᒪᓗᑦᑕᐅ ᑭᒡᒐᑐᖅᑕᒃᑲ ᐊᒥᓱᑦ 
ᑕᐃᒫᒃ ᐃᑲᔪᖅᑕᐅᔪᒻᒪᖃᑦᑕᕐᖓᑕ 
ᐅᐱᒋᔭᐃᓐᓇᕆᔪᓐᓇᖅᑕᕗᑦ ᑕᒪᓐᓇ. ᑖᒃᑯᐊᓗ 
ᑮᓇᐅᔭᑦ ᐃᒫᒃ ᐅᑎᓗᐊᒻᒪᕆᒃᑲᔭᖅᑐᑦ 
ᐃᖅᑲᓇᐃᔮᑎᒍᓪᓘᓐᓃᑦ. ᐃᒫᒃ ᐃᓐᓇᕐᓄᑦ 
ᐃᓕᓐᓂᐊᕐᕕᖃᓐᖏᑐᐃᓐᓇᒧᑦ ᑕᐃᒫᒃ 
ᐃᖅᑲᓇᐃᔮᔅᓴᖃᓐᖏᑦᑐᒐᓚᐅᕙᒻᒪᑕ. 
 
ᑕᐃᒪᓕ ᐄ, ᐃᑲᔪᖅᑐᖅᑕᐅᖁᓂᐊᕐᒥᔭᕋ 
ᒪᓕᒐᓕᐅᖅᑎᓕᒫᓄᑦ. ᑕᐃᒫᒃ ᕿᓚᓈᒻᒪᕆᑉᐳᖓ 
ᓂᕈᐊᕈᑎᒋᓛᕐᓂᑎᓐᓂ ᑖᓐᓇ ᐊᔅᓱᐊᓗᓪᓗ 
ᖁᕕᐊᓱᑉᐳᖓ ᑖᓐᓇ ᐃᑲᔪᖅᑐᕐᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᐃᖅᑲᐃᔫᒥᒐᒪ ᐅᓪᓗᒥ ᐅᓪᓗᑐᐃᓐᓇᐅᒻᒪᑦ 
ᐊᐱᕆᔪᒪᖅᑲᐅᔭᕋ ᒥᓂᔅᑕ ᐱᖁᔨᕗᖔᖅᑎᑦᑎᔪᖅ 
ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐅᑯᐊ ᐊᒻᒪᓗ 
ᐊᖏᕋᑖᕐᒥᒐᑦᑕ ᑎᑭᕌᖅᔪᐊᒧᑦ ᑕᕝᕙᓐᖔᖅᑲᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓂᓐᖓᖅ, 
ᐅᖃᐅᑎᔪᒪᓪᓗᑎᒃ ᒥᔅᑕ ᓂᓐᖓᖅ. 
(ᑐᓵᔨᒃᑰᕈᓐᓃᖅᑐᖅ) ᐊᐱᖅᓱᕈᓐᓇᖏᓐᓇᕕᑦ 
ᐱᖁᔨᕗᖔᕈᑎᒧᑦ, ᒥᔅᑕ ᓂᓪᖓᖅᔭ 
 
ᓂᓐᖓᖅ (ᑐᓵᔨᑐᒍᑦ): ᐆᑦᑐᑦᑕᕆᓪᓗᖓᐃᓛᒃ.  
 
>>ᐃᒡᓚᖅᑐᑦ 
 
ᖁᔭᓐᓇᒦᒃ, ᐄ, ᑖᓐᓇᑦᑕᐅᖅ ᐃᑲᔪᖅᑐᕐᒥᔭᕋ 
ᐱᖁᔨᕗᖔᕈᑦ.  
 
>>ᐃᒡᓚᖅᑐᑦ 
 
ᐅᐄᒃ, ᐱᓇᓱᑉᐸᒃᑲᓗᐊᕆᕗᖓᐃᓛᒃ. 
ᐊᔅᓱᕈᑦᑎᐊᖅᖢᖓ ᐊᔪᐃᓐᓇᕋᓗᐊᖅᑐᖓ. 
ᖁᔭᓐᓇᒦᒃ 
 

ᐃᒃᓯᕙᐅᑕᖅ (ᑐᓵᔨᒃᑯᑦ): 
ᐅᖃᐅᓯᔅᓴᖃᖅᑐᖃᖅᐸᓱᓖ ᐱᖁᔨᕗᖔᕈᒻᒧᑦ? ᒥᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒪᑐᓕᔾᔪᑎᒋᓗᒍ ᐅᖃᕈᒪᑐᐃᓐᓇᖅᑐᖓ 
ᑕᒪᓐᓇ ᐱᐅᒻᒪᑦ ᐆᑦᑑᑎᒋᐊᑦᓯᐊᕐᓗᒍ ᑕᐃᒫᒃ 
ᐊᖏᖃᑎᒌᒍᓐᓇᕐᓂᕗᑦ ᑲᑎᒪᔨᕋᓛᖑᓪᓗᑕ, 
ᒥᓂᔅᑕᐃᓪᓗ ᑲᑎᒪᔨᑐᐃᓐᓇᐃᓪᓗ, 
ᐊᖓᔪᖅᑲᐅᑏᓪᓗ. ᑕᐃᒪᓐᓇ ᑎᑭᐅᑎᒐᑦᑕ 
ᒪᓕᒐᓕᐅᖅᑏᓪᓗ ᒥᓂᔅᑕᐃᓪᓗ ᐃᓕᓴᖅᓯᒻᒪᑕ 
ᐱᒻᒪᕆᐅᓂᖓᓂᒃ ᑕᒪᒃᑯᐊ. 
 
ᑕᐃᓐᓇᓗ ᕿᑎᕐᒥᐅᑦ ᑭᐅᓗᒍ ᒥᔅᑕ ᓂᓐᖓᖅ, ᐅᓐᓄ 
ᓯᓂᑦᓯᐊᕐᓂᐊᖁᕙᕋ ᑮᓇᐅᔭᖅᑕᖃᓚᖓᒻᒪᑦ ᑕᒪᒃᑯᐊ 
ᑲᒪᒋᔾᔪᑎᔅᓴᓂᒃ ᑖᒃᑯᐊ ᐊᖏᖅᑕᐅᕌᓂᖅᐸᑕ 
ᒪᓕᒐᓕᐅᕐᕕᒻᒥᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᑕᐃᒫᒃ ᐊᐃᕙᐅᑎᓂᖅ ᐃᓱᓕᒻᒪᑦ. ᓂᕈᐊᕐᓂᐊᓕᕋᑦᑕ 
ᑖᑦᓱᒥᖓ ᐱᖁᔨᕗᖔᕈᒻᒥᑦ. ᑕᐃᒃᑯᐊ ᐊᖏᖅᑐᓕᒫᑦ 
ᐃᓵᒡᓕᑦ. ᖁᔭᓐᓇᒦᒃ., ᐊᑭᕋᖅᑐᖅᑐᑦ, ᓂᕈᐊᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᕗᑦᖅ. 
 
>>ᐸᑕᑐᖅᑐᑦ 
 
ᒥᔅᑕ ᐲᑕᓴᓐ, ᓱᓕ ᐱᖁᔨᕗᖔᕈᑎᖃᒃᑲᓂᖅᑮᑦ? 
ᖁᔭᓐᓇᒦᒃ.  
 
>>ᐃᒡᓚᖅᑐᑦ 
 
ᑲᔪᓯᓂᖃᕋᑦᑕ ᓄᓇᕘᒥᑦ ᓯᓚᑦᑐᖅᓴᕐᕕᐅᑉ 
ᐱᖁᑎᖅᔪᐊᓄᑦ ᓇᓚᐅᑦᑖᖅᓯᒪᔭᖏᑦ 
ᐊᖓᔪᖅᑳᖃᕐᕕᒻᒧᑦ. ᐋᖅᑭᒋᐊᖅᑕᐅᓯᒪᓕᑎᓪᓗᒍ. 
$1,250,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 978 
 

 

ᐃᒃᓯᕙᐅᑕᖅ (ᑐᓵᔨᒃᑯᑦ): K-2-ᒨᕐᓗᑕ. 
ᐅᓂᒃᑳᖅᓯᒪᓂᖏᑦ ᑮᓇᐅᔭᐃᔭᕈᑏᑦ 
ᐋᖅᑭᒋᐊᖅᑕᐅᓯᒪᔪᖅ, $1,250,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᒃ 
ᐊᖏᕈᑎᖃᖅᐹ ᑲᑎᓗᒃᑖᕐᓗᒋᑦ ᑖᒃᑯᐊ 
ᐱᖁᔨᕗᖔᕈᑎᒃᑯᕈᑕᐅᕋᑖᖅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐊᖏᖅᐹᑦ 
ᑖᒃᑯᐊ ᓄᓇᕘᒥᑦ ᓯᓚᑦᑐᖅᓴᕐᕕᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᕆᔪᒪᒐᒃᑯ ᒥᓂᔅᑕ 
ᓯᐅᑦᓴᒃ ᒪᑐᔾᔪᑎᓐᖏᓂᑦ ᐅᖃᐅᓯᖃᕈᒪᒻᒪᖔᑦ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᒐᒃᑭᑦ 
ᒪᓕᒐᓕᐅᖅᑏᑦ. ᑕᒪᓐᓇ ᐅᓪᓗᒥ ᐊᔾᔨᐅᓐᖏᑦᑐᒥᒃ 
ᐊᑐᕋᑖᕋᑦᑕ ᓲᕐᓗ ᐃᓐᓇᐃᑦ 
ᐃᓕᓐᓂᐊᑦᑎᐊᖁᓪᓗᒋᑦ. 
ᐃᓕᓐᓂᐊᕐᕕᔅᓴᖃᕈᓐᓇᖁᓪᓗᒋᑦ ᑖᒃᑯᓇᓂ 
ᓄᓇᓕᐅᔫᖕᓂᑦ. 
 
ᖁᔭᓐᓇᒦᖅᐸᔅᓯ ᐃᓘᓐᓇᓯ ᑖᓐᓇ 
ᖃᐃᖁᓯᒪᕋᑖᖅᑕᕗᑦ ᑖᓐᓇᓗ ᓄᓇᕘᑉ 
ᓯᓚᑦᑐᖅᓴᕐᕕᖓᑕ ᑲᑎᒪᔨᖓᑕ ᐃᒃᓯᕙᐅᑕᖓ, 
ᐃᓕᓴᕆᔪᒪᒐᒃᑯᑦ ᔪᕋᐃᔭᔅ ᐳᑭᖅᓈᖅ, 
ᐅᖅᓱᖅᑑᕐᒥᐅᑕᖅ. ᖁᔭᓐᓇᒦᒃ. 
 
>>ᐸᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᒃ. (ᑑᓵᔨᒃᑰᕈᓐᓂᖅᑐᖅ) ᑐᓐᖓᓱᒋᓪᓗ, ᑕᐃᒫ 
ᐃᖅᓱᑦᑏ, ᑖᒃᑯᐊ ᐃᑲᔪᖅᑎᒋᕋᑖᖅᑕᖓ 
ᐊᓂᑎᒍᓐᓇᕈᕕᐅᒃ. 

ᑲᔪᓯᒋᐊᕈᓐᓇᕋᑦᑕ ᐱᔭᔅᓴᑦᑎᓐᓂᑦ. ᐊᐱᕆᔪᒪᓕᕆᓪᓗᒍ 
ᒥᓂᔅᑕ ᑰᓕ, ᐋᓐᓂᐊᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪ 
ᐃᓄᓕᕆᓂᕐᒧᑦ ᒥᓂᔅᑑᕕᖃᖅᑐᖅ. 
 

ᐅᒃᑯᐃᖅᓯᔾᔪᑎᒥᓂᒃ ᐅᖃᐅᓯᔅᓴᖃᕐᒪᖔᑦ. ᒥᔅᑕ ᑰᓕ. 
 

ᒪᓕᒐᔅᓴᖅ 08 -  ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ - ᕿᒥᕐᕈᔭᐅᓂᖓ 
ᑲᑎᒪᔨᕋᓛᓄᑦ 

 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᒫᓐᓇ ᐱᒋᐊᕈᓐᓇᖅᑐᖓ. 
ᖁᔭᓐᓇᒦᒃ. ᐃᒃᓯᕙᐅᑖᖅ ᖁᕕᐊᓱᑉᐳᖓ ᒫᓐᓇᐅᔪᖅ 
ᑖᓐᓇ ᐅᑭᐅᖅ ᖃᐃᔪᖅ ᐊᑐᕐᓂᐊᖅᑎᓪᓗᒍ 2010 ᐊᒻᒪ 
2011, ᑖᒃᑯᓄᖓ ᐱᖁᑎᓄᑦ ᑐᕌᖅᑐᑦ 
ᐅᖃᐅᓯᕆᓂᐊᖅᑎᓪᓗᑎᒍᑦ ᑖᒃᑯᓄᖓ 
ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ ᐃᓄᓕᕆᔨᒃᑯᓐᓄᑦ. 
 

ᐊᕐᕌᒍᑕᒫᑦ ᑮᓇᐅᔭᑦ ᒥᑭᓗᐊᖏᓐᓇᕐᒪᑕ ᐊᒻᒪᓗ 
ᑕᒪᒃᑯᐊ ᑐᓂᕐᕈᑕᐅᔪᑦ ᒐᕙᒪᒃᑯᓐᓄᑦ ᐱᖁᑎᓄᑦ 
ᐊᑭᑐᔪᓄᑦ ᑐᓂᕐᕈᑕᐅᑎᓪᓗᒋᓂᓛᒃ ᓲᕐᓗ 
ᐊᒥᒐᖅᑐᐃᓐᓇᐅᖃᑦᑕᕐᒪᑕ ᐊᒻᒪᑦᑕᐅ ᒫᓐᓇ ᐅᑭᐅᖅ 
ᓱᓕ ᑕᐃᒪᐃᒻᒥᒻᒪᑦ, ᑮᓇᐅᔭᐃᑦ ᐊᒥᒐᖅᑐᑦ.  
 

ᑖᒃᑯᐊ ᐃᖅᑲᓇᐃᔭᕐᕕᑉᐳᑦ ᐋᓐᓂᐊᖅᑕᐅᓕᓂᖅ ᐊᒻᒪ 
ᐃᓄᓕᕆᔨᒃᑯᑦ ᑖᒃᑯᓄᖓ ᐊᒃᓱᕉᑎᖃᒻᒪᕆᒃᑲᓗᐊᖅᑐᒍᑦ 
ᐋᓐᓂᐊᕐᕕᒃᓴᓄᑦ ᓇᐅᔮᓂᑦ, ᑕᓗᖅᔪᐊᒥ ᐊᒻᒪᓗ 
ᐃᑉᐱᐊᖅᔪᕐᒥ ᐊᒻᒪ Cape Dorset. ᑭᓯᐊᓂ ᑕᒪᒃᑯᐊ 
ᑐᐊᕕᕐᓇᖅᑐᑦ ᒐᕙᒪᒃᑯᓗᑦᑖᑦ ᐃᓱᒪᒋᔭᐅᑎᓪᓗᒋᑦ 
ᐊᓯᖏᑦ ᐃᓕᓐᓂᐊᕐᕖᓪᓗ ᓱᓇᑐᐃᓐᓇᐃᓪᓗ ᒫᓐᓇ 
ᐱᒋᐊᕐᓂᖅ ᐊᐅᔭᐅᓂᐊᖅᑐᖅ ᐊᔪᓪᓚᕆᒃᑲᑦᑕ ᑭᓯᐊᓂ 
ᑖᒃᑯᐊ ᐅᑭᐅᖅ ᑕᓪᓕᒪᑦ ᐸᕐᓇᐅᑎᒋᓯᒪᑎ 
ᐃᓗᐊᓃᑦᑑᒐᓗᐊᑦ.  
 

ᑖᒃᑯᐊ ᐋᓐᓂᐊᖅᑕᐃᓕᓂᕐᒧᑦ ᐊᒻᒪ ᐃᓄᓕᕆᔨᒃᑯᑦ 
ᒫᓐᓇ ᑐᒃᓯᕋᖅᑕᕗᑦ ᑖᒃᑯᐊ ᑮᓇᐅᔭᓂᑦ ᐱᖁᑎᓄᑦ 
ᑐᕌᖅᑐᑦ. 2010 ᐊᒻᒪ 2011 ᐃᒪᓐᓇ ᐊᖏᑎᒋᓚᖓᔪᑦ, 
$1,050,000. ᑖᓐᓇ budget-ᒋᔭᕗᑦ ᑮᓇᐅᔭᕗᓂᓛᒃ 
ᐅᑯᓄᖓ ᑐᕌᖓᔪᓐᓇᖅᑐᑦ ᓲᕐᓗ ᐱᖁᑎᓄᑦ ᐊᒻᒪᓗ 
ᑕᒪᒃᑯᐊ ᐃᒡᓗᖅᔪᐃᑦ ᐃᓗᐊᓃᑦᑐᑦ ᓱᓇᑐᐃᓐᓇᐃᑦ ᐊᒻᒪ 
ᐊᑐᕆᐊᖃᖅᑕᖏᑦ ᐋᓐᓂᐊᕐᕕᒃᓴᐃᑦ ᑕᒪᒃᑯᐊ ᐱᖁᑎᑦ 
ᐊᒻᒪᓗ ᒥᑭᔪᓄᑦ ᐱᖁᑎᓄᑦ ᑐᕌᖅᑐᑦ minor projects 
ᑖᓐᓇ ᑮᓇᐅᔭᐃᑦ ᑖᒃᑯᓄᖓᐃᓐᓇᑦᑎᐊᖅ ᑐᕌᖅᑐᖅ 
ᒫᓐᓇ.. 
 
ᐅᕙᓂ ᐅᑭᐅᖑᖅᑲᐅᔪᒥ 2009-2010 ᑮᓇᐅᔭᑦ ᑖᓐᓇ 
ᒫᓐᓇ ᐊᑐᖅᑕᕗᑦ ᑐᓂᓯᓯᒪᔫᒐᓗᐊᑦ ᑕᒪᒃᑯᐊ 
ᓄᑕᐅᓐᖏᓗᐊᖅᑐᑦ ᓄᑖᓐᖑᖅᑎᖅᑕᐅᑎᓪᓗᒋᑦ  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 979 
 

 

ᕿᑭᖅᑕᓂᑦ General Hospital ᑕᐃᓐᓇ 
ᐋᕐᓂᐊᕐᕕᑐᖃᐅᓚᐅᖅᑐᖅ ᐃᓚᖏᑦ 
ᓄᑖᓐᖑᖅᑎᑉᐸᓪᓕᐊᖏᓐᓇᕋᑦᑎᒍ ᐊᒻᒪᓗ ᑕᒪᒃᑯᐊ 
ᐱᓕᕆᕝᕕᒋᓂᐊᖅᑕᖏᑦ ᑕᕝᕙᓂ ᐃᓗᐊᓂ ᓲᕐᓗ 
ᐱᖁᑎᖃᑦᑎᐊᕆᐊᖃᕐᓂᖏᑦ ᑮᓇᐅᔭᑦ ᑕᐃᒃᑯᐊ 
ᓇᓗᓇᐃᖅᓯᒪᔪᑦ ᑖᒃᑯᓄᖓ ᑐᕌᖓᑎᓐᓂᐊᖅᑕᕗᑦ 
ᐊᒻᒪᓗ ᑖᒃᑯᐊ ᐱᓕᕆᐊᕆᓂᐊᖅᑕᖏᑦ ᐃᓗᐊᓂ 
ᑕᒡᕙᓂ ᐋᓐᓂᐊᕐᕕᖃᕕᓂᕐᒥᑦ ᐅᑯᐊᖑᓂᐅᔭᕐᒪᑕ. 
ᑕᐃᒃᑯᐊᓗ ᐃᖢᐊᖅᓴᐅᑎᒐᓚᐃᑦ, ᑕᐃᑲᓂ 
ᐱᔭᐅᔭᕆᐊᖃᖅᑐᒐᓚᐃᑦ ᐊᒻᒪ ᓲᕐᓗ ᓘᑦᑖᓄᑦ ᑕᐃᑲᓂ 
ᑕᑯᔭᐅᔭᕆᐊᖃᖅᑐᓕᒫᑦᑎᐊᑦ ᑕᐃᒪᓂᖔᖅ 
ᑕᑯᔭᐅᖃᑦᑕᕐᓂᐊᖅᖢᑎᒃ ᐋᓐᓂᐊᕐᕕᐅᑉ 
ᐃᓗᐊᓃᑦᑕᕆᐊᖃᓐᖏᒃᑯᑎᒃ ᐊᒻᒪᓗ ᑕᐃᓐᓇ 
ᑳᐱᑐᕐᕕᖓ ᓂᕆᒡᕕᖓ ᐊᒻᒪᓗ 
ᑮᓇᐅᔭᓕᕆᕝᕕᒐᓚᓕᒫᑦᑎᐊᖏᑦ ᐊᒻᒪᓗ 
ᓴᓗᒻᒪᖅᓴᐃᔨᒐᓚᖏᑦᑕ ᒥᒃᓵᓄᑦ ᑕᐃᒃᑯᐊ office-ᒥ 
ᑕᑉᐱᑲᓂ ᐃᖅᑲᓇᐃᔭᖅᑐᓗᑦᑖᓄᑦ ᑕᒪᒃᑯᓂᖓ 
ᐱᓕᕆᖃᑦᑕᖅᑐᑦ. ᐊᒻᒪ ᑎᑭᖃᑦᑕᖅᑐᑦ ᑕᐃᒃᑯᐊ 
ᓘᑦᑖᒐᓚᐃᑦ ᐃᖢᐊᖅᓴᐃᔩᑦ ᑕᒫᕐᓂᕐᒥᐅᑕᐅᓐᖏᑦᑐᑦ 
ᑎᑭᓚᐅᐱᓪᓚᖃᑦᑕᓲᑦ ᑕᑯᔭᕆᐊᖃᖅᑕᒥᓐᓂᒃ 
ᓄᓇᕗᒻᒥᐅᓂᒃ ᑕᐃᑲᓂᑦᑕᐅ 
ᐱᓕᕆᕝᕕᖃᕈᓐᓇᕐᓂᐊᖅᑐᑦ. 
 

ᑖᒃᑯᓇᓂᓕ 2010 ᐊᒻᒪ 2011 ᑐᒃᓯᕋᒃᑲᓐᓂᕐᒥᔪᒍᑦ 
$50,000-ᒥᒃ ᑕᒪᒃᑯᓄᖓ ᐃᒃᓯᕙᐅᑕᕐᓚᕐᓄᑦ ᓱᓇᓄᑦ 
ᐋᓐᓂᐊᕐᕕᐅᑉ ᐃᓗᐊᓃᒋᐊᓕᓐᓂᒃ 
ᐱᐊᓂᑦᑕᐅᔪᓐᓇᖁᓪᓗᒋᑦ ᑕᐃᒃᑯᐊ ᐊᑐᕆᐊᖃᖅᑐᑦ 
ᑕᒪᒃᑯᓂᖓ.  
 

ᐊᒻᒪᓗ department-ᒋᔭᕗᑦ ᑖᒃᑯᐊ 
ᐃᖢᐊᖅᓴᐅᑎᒐᓚᐃᑦ ᑕᐃᒃᑯᐊ ᓴᓇᕐᕈᑎᒐᓚᖏᑦ ᐊᒻᒪ 
ᑕᒪᒃᑯᐊ ᓄᓇᒃᑰᕈᑎᒐᓚᐃᑦᑕᐅ ᒥᑭᔫᑎᑦ ᓲᕐᓗ 
ᓄᑕᐅᓐᖏᓗᐊᓕᖅᖢᑎᒃ ᐃᓚᖏᑦ ᑕᐃᒪᐃᖃᑦᑕᕐᒪᑕ 
ᑕᒪᒃᑯᓄᖓ ᓇᓗᓇᐃᖅᓯᓯᒪᒐᓚᒻᒥᔪᒍᑦ ᐊᒻᒪᓗ ᑕᒪᒃᑯᐊ 
ᓱᓇᒐᓚᐃᑦ ᓲᕐᓗ ᑕᒪᒃᑯᐊ ᐃᑲᔫᑎᒋᔭᑦᑕ ᐱᓕᕆᐊᑦᑕ 
ᒥᒃᓵᓄᑦ ᐃᖏᕐᕋᑦᑎᐊᕐᒪᖔᑕ ᐊᒻᒪᓗ 
ᓈᒻᒪᑦᓯᐊᕐᒪᖔᑕᓗ ᖃᐅᔨᓴᐅᑎᒃᓴᒐᓚᓐᓄᑦ 
ᐋᖅᑮᓯᒪᔪᒍᑦ. ᑕᒪᒃᑯᓂᖓ ᓲᕐᓗ ᓇᓗᓇᐃᒃᑯᑕᓕ ᓲᕐᓗ. 
 

ᓈᒻᒪᑦᑎᐊᕋᓗᐊᕐᒪᖔᑕ ᓇᓗᓇᐃᒃᑯᑕᐅᓂᕋᕋᒃᑯ 
ᑐᒃᓯᕋᖅᓯᒪᒻᒥᔪᒍᑦ $500,000 ᒥᑭᔫᒐᓗᐊᓄᑦ ᐃᓚᖏᑦ 
ᑕᒪᒃᑯᐊ ᐃᖢᐊᖅᓴᐅᑎᑦ ᐃᑲᔫᑕᐅᖃᑦᑕᖅᑐᑦ ᐱᖁᑏᑦ 
ᐃᓚᖏᒍᑦ ᓄᑕᐅᓐᖏᓗᐊᖅᑐᐊᓘᒻᒪᑕ ᑕᑉᐹᓂ 
ᓇᒥᑐᐃᓐᓇᖅ ᓄᓇᕗᒻᒥ ᐊᒻᒪ ᑭᒍᑎᕆᔾᔪᑎᕐᓚᐃᓪᓗ 
ᐃᓚᖏᑦ ᓈᒻᒪᖏᒃᖢᑎᒃ ᓄᑕᐅᓐᖏᓗᐊᓕᖅᖢᑎᒃ.  
 

ᑕᒪᒃᑯᐊ ᖃᓄᖅ ᐊᑭᑐᓂᑦᑎᒋᒐᔭᕐᒪᖔᑕ ᐃᓚᖏᑦ 
ᐅᖃᖅᓯᒪᑦᑎᐊᓐᖏᑦᑑᒐᓗᐊᑦ ᑭᓯᐊᓂ ᐃᓱᒪᔪᒍᑦ 
ᑕᒪᒃᑯᐊ ᓄᑖᓐᖑᖅᑎᑉᐸᓪᓕᐊᒍᑦᑎᒍ ᐊᒻᒪᓗ ᑕᐃᒃᑯᐊ 
ᓄᑕᐅᓐᖏᓗᐊᖅᑐᑦ ᓄᓇᒃᑰᕈᑎᓪᓚᐃᓪᓗ ᐃᒻᒪᖃ 
ᑮᓇᐅᔭᓂᑦ ᐊᑐᓐᖏᓂᖅᓴᐅᓇᔭᕋᑦᑕ 
ᐋᖅᑭᔅᓱᕋᑦᑕᐅᔭᕐᓗᒋᑦ ᓯᖁᒥᒃᑳᖓᑕ.  

ᑖᓐᓇ ᐃᖅᑲᓇᐃᔭᕐᕕᒃᑯᑦ ᐋᓐᓂᐊᖅᑕᐃᓕᓂᕐᒧᑦ ᐊᒻᒪ 
ᐃᓄᓕᕆᓂᕐᒧᑦ, ᖃᐅᔨᒪᔪᒍᑦ ᑕᒪᒃᑯᐊ ᐃᓚᖏᑦ 
ᐋᓐᓂᐊᕐᕖᑦ ᓄᓇᓕᓐᓂ ᓄᑕᐅᓐᖏᑐᓪᓚᕆᐅᓕᕐᒪᑕ 
ᐃᒻᒪᖃ ᑲᑎᒪᓂᑕᒫᑦᑎᐊᖅ ᐅᖃᐅᑎᔭᐅᖃᑦᑕᖅᖢᑕ 
ᐊᑯᓂᓗᐊ ᑕᐃᒃᑯᐊ ᐋᓐᓂᐊᕐᕖᑦ 
ᓄᑕᐅᓐᖏᑦᑑᓂᖏᓐᓂ.  
 

ᑭᓯᐊᓂ ᑮᓇᐅᔭᑦ ᒫᓐᓇ ᓱᓕ 
ᑮᓇᐅᔭᑕᕆᐊᖃᕆᐊᖃᓪᓚᑦᑖᕐᒪᑦ ᑕᐃᒃᑯᐊ 
ᓄᑕᐅᓐᖏᓗᐊᓕᖅᐸᑕ ᑭᓯᐊᓂ 
ᐋᖅᑭᒋᐊᖅᑕᐅᓗᑎᐅᖃᑦᑕᕐᒪᑕ ᑖᒃᑯᐊ 
ᐃᑲᔪᖅᑎᒋᓪᓗᑎᒋᓪᓗ CGS-ᑯᑦ 
ᖃᐅᔨᓴᖅᑕᐅᑎᓚᐅᖅᖢᑎᒍ. ᓲᕐᓗ ᐅᖁᖅᓴᐅᑎᖏᑦ, 
ᐃᓚᖏᑦ ᓈᒻᒪᖏᒻᒪᕆᓕᓲᖑᒻᒪᑕ ᓄᑕᐅᓐᖏᓗᐊᒧᑦ 
ᑕᒪᒃᑯᓄᖓ ᑮᓇᐅᔭᓂᑦ 
ᐊᑐᐃᓐᓇᕈᖅᓯᓯᒪᒐᓚᖃᑦᑕᖅᑐᒍᑦ ᓲᕐᓗ 
ᐃᖏᕐᕋᔪᓐᓇᑲᓐᓃᓐᓇᖁᓪᓗᒋᑦ.  
 

ᑲᔪᓯᓂᐊᕐᓂᕈᑦᑕᓕ ᑕᒪᒃᑯᓄᖓ ᐱᓕᕆᐊᕆᐊᑦᑕ 
ᐱᓕᕆᐊᕆᒋᐊᖃᖅᑐᓂᑦ ᑕᒪᒃᑯᐊ ᐃᖏᕐᕋᖁᓪᓗᒋᑦ 
$500,000-ᓂᑦ ᑕᐃᒪ ᓄᓇᕗᓕᒫᒧᑦ ᐃᓕᓯᓯᒪᒐᑦᑕ. 
ᑖᒃᑯᐊ ᓲᕐᓗ ᒪᑯᓄᖓ ᑐᕌᖅᑐᑦ ᐅᖃᐅᓯᕆᖅᑲᐅᔭᒪ 
ᐃᓚᖏᑦ ᐅᖁᖅᓴᐅᑎᖏᑦ ᐊᓯᓐᖑᕆᐊᖃᓲᑦ. 
 

ᐊᒻᒪ ᑕᒪᒃᑯᐊ ᒫᓐᓇᐅᓕᖅᑎᓪᓗᒍᓕ ᐃᓪᓗᑐᖃᐃᑦ 
ᐳᕙᖃᕆᐊᖃᖅᑐᑦ ᐃᖏᕐᕋᖃᑦᑕᕐᒪᑕ ᐊᓄᕆᒥᑦ 
ᒥᓗᑲᖅᖢᑎᒃ ᑕᐃᒪᐃᑐᖁᑎᒐᓚᖏᑦ ᑕᒪᒃᑯᐊ 
ᓄᑖᓐᖑᖅᑎᒋᐊᑲᓕᖃᓪᓚᓲᖑᒻᒥᒻᒪᑕ ᐊᒻᒪᓗ ᑕᐃᒃᑯᐊ 
ᐃᓚᖏᑦ ᖃᐅᔨᒪᓂᐊᖅᐳᑦ ᓄᓇᕗᒥᐅᑦ ᑕᓚᕘᑎᒐᓚᐃᑦ 
ᓄᑖᖑᓕᖅᑎᓪᓗᒋᑦ. 
 

ᑕᒪᒃᑯᐊ ᓴᕕᒐᐅᔭᑐᖄᓗᐃᑦᑕᐅᖅ 
ᓄᑕᐅᓐᖏᓗᐊᓕᑦᑖᖃᑦᑕᕐᒪᑕ ᐊᖑᒻᒪᑎᒍᓐᓃᖅᖢᑎᑦ 
ᑕᒪᒃᑯᓄᖓ. ᑖᓐᓇ $500,000 ᑐᕌᖅᑎᖅᑲᑕᐅᒐᑦᑎᒍ 
ᖃᐅᔨᒪᓂᐊᖅᑯᑦ ᓄᓇᕗᒻᒥᐅᑦ. ᐊᒻᒪ ᑕᒪᒃᑯᐊ 
ᐱᖁᑎᑐᖄᓗᐃᑦ ᖃᐅᔨᒪᒐᓗᐊᖅᑐᒍᑦᓗ. 
 

ᐋᓐᓂᐊᕐᕖᑦ ᐃᓪᓗᖅᔪᐊᑦ ᐃᓚᖏᑦ 
ᓄᑕᐅᓐᖏᓗᐊᓪᓚᕆᓕᕐᒪᑕ ᓇᓗᓇᕈᓐᓃᖅᖢᓂᓗ ᓲᕐᓗ 
60% -ᖑᔪᑦ ᓄᓇᕗᒻᒥ ᐋᓐᓂᐊᕐᕕᒐᓚᐃᑦ 
ᓄᑕᐅᓐᖏᓗᐊᖅᑐᑦ 20 ᐅᖓᑖᓂ ᐅᑭᐅᖃᓕᕐᒪᑕ. 
ᑭᓯᐊᓂ ᑕᒪᒃᑯᐊ ᑮᓇᐅᔭᕗᑦ ᒐᕙᒪᒃᑯᓐᓂᓗᑦᑖᑦᑎᐊᖅ 
ᑲᔪᓯᒐᓱᓐᓂᐊᕐᓂᕈᑦᑕ ᐃᓇᖏᖅᑕᐅᕙᓪᓕᐊᓂᐊᕐᓂᖅᐸᑕ 
ᑕᒪᒃᑯᐊ ᑮᓇᐅᔭᑦ ᑲᒪᒋᑦᑎᐊᕐᓗᑎᒍ ᑮᓯᐊᓂ 
ᓄᑕᐅᓐᖏᓐᓂᖏᑦ ᐃᖏᕐᕋᐃᓈᖅᔪᒍᓐᓇᕐᓂᐅᔭᕐᒪᑕ.  
 

ᑭᓯᐊᓂ ᒫᓐᓇᐅᓕᖅᑎᓪᓗᒍ ᖁᕕᐊᓱᖃᑎᒋᔪᒪᕙᔅᓯ, 
ᑕᐃᒃᑯᐊ ᓄᑖᓂᑦ ᐊᒥᒐᕋᓗᐊᖅᑎᓪᓗᒍ ᑮᓇᐅᔭᑦ 
ᑕᑯᓯᒪᒐᑦᑕ ᑕᕝᕙᓂᓗ ᐅᖅᓱᖅᑑᒥ, ᑖᒃᑯᐊ 
ᐳᓛᖅᑎᒋᔭᕗᑦ ᖃᐅᔨᒪᑦᑎᐊᖅᑑᒃ, ᑕᐃᒃᑯᐊ 
ᑕᐃᒃᑯᓄᖓ ᑲᒪᒋᔭᐅᓂᒋᐊᖃᖅᑐᓄᑦ 
ᐃᓕᖅᑯᓯᕐᓗᑦᑐᓄᑦ ᐋᓐᓂᐊᖅᑐᓄᑦ ᑕᐃᑲᓂ 
ᐅᒃᑯᐃᖅᓯᓯᒪᓕᕋᑦᑕ Gjoa Haven ᓅᕖᕝᕙ 4-
ᖑᑎᓪᓗᒍ ᑖᓐᓇ ᐅᒃᑯᐃᓚᐅᖅᖢᓂ. ᐊᒻᒪ, ᐃᒡᓗᓕᒻᒥ  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 980 
 

 

ᑖᓐᓇ ᑕᐃᒪᓐᓇᐃᑦᑐᖅ ᓱᓕ ᐅᑯᐃᕐᓂᐊᕆᓪᓗᓂ ᐊᒻᒪᓗ 
ᐸᓐᓂᖅᑑᒥ ᑕᑉᐱᓐᓇ ᐱᐊᓂᖅᓯᒪᓕᕋᓗᐊᖅᖢᓂ 
ᐋᓐᓂᐊᕐᕕᒃ ᑭᓯᐊᓂ ᑕᐃᒃᑯᐊ ᐱᖁᑎᖏᑦ ᐃᓗᐊᓃᑦᑐᑦ 
ᑕᓚᕘᑎᖏᓪᓗ ᐃᓚᖏᑦ 
ᐋᖅᑭᐊᓂᔅᓯᒪᓐᖏᓗᐊᒐᓚᒻᒪᑕ ᑖᒃᑯᐊᑐᐊᓕᖅᖢᑎᑦ 
ᐅᒃᑯᐃᕐᓂᐊᓕᖅᑑᒐᓗᐊᑦ ᐅᑭᐅᓗᒃᑖᖅ ᐊᑐᖅᑎᓪᓗᒍ.  
 

ᑖᓐᓇ ᑕᕝᕙ, ᐃᒃᓯᕙᐅᑖᖅ, ᑐᒃᓯᕋᖅᑕᕗᑦ 
$1,050,000 ᑲᔪᓯᔪᓐᓇᖁᓪᓗᒋᑦ ᑕᒪᒃᑯᐊ 
ᓄᑕᐅᓐᖏᑦᑑᖁᑎᕗᑦ ᐃᖏᕐᕋᔭᕆᐊᓖᑦ 
ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᖃᐃᖁᔭᕐᓃᑦ ᓵᒧᖃᑎᖃᕈᒪᕕᑦ?  
 

ᐊᖓᔪᖅᑳᖅ ᑕᒑᖅ ᑰᓕ: ᑕᐅᕗᓐᖓᕈᓐᓇᖅᓯᔪᑦ ᒫᓐᓇ 
ᐃᑲᔪᖅᑕᐅᓗᑎᒃ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ 
ᖃᐃᖁᔭᐅᓯᒪᔪᓂᑦ ᓵᒨᖁᔨᕙᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑎᖅᑎᑦᑎᑲᐃᓐᓇᓚᐅᕐᒦᑦ 
ᐃᑲᔪᖅᑎᐅᓂᐊᖅᑐᓂᑦ. 
 

ᐃᓛᑎᒍᑦ ᖃᐅᔨᒪᒋᔅᓯ F-3-ᒦᑦᑐᓂᑦ 
ᐅᖃᐅᓯᖃᖅᐸᓪᓕᐊᓂᐊᕋᑦᑕ. (ᑐᓵᔨᑎᒍᑦ) 
ᑎᑎᕋᖅᓯᒪᔭᐅᖁᓪᓗᒍ ᒥᓂᔅᑕ ᑰᓕ ᑖᒃᑯᐊ 
ᓇᓗᓇᐃᑲᐃᓐᓇᒃᑭᑦ ᐱᖃᑎᒋᔭᑎᑦ.  
 

ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᑖᓐᓇ 
ᑕᓕᖅᐱᒐᓃᑦᑐᖅ ᑐᖓᓕᕋ, ᐋᓚᒃᔅ ᑳᒻᐳᓪ ᐊᒻᒪ 
ᓴᐅᒥᒐᓃᑦᑐᖅ, ᕉᔅᒥᐊᕆ ᕗᕋᐅᓐ, Capital Plans 
ᑖᒃᑯᐊ ᐱᖁᑎᓕᕆᔨ ᐱᖁᑎᓂᒃ ᑮᓇᐅᔭᓄᑦ 
ᐱᓕᕆᔨᒋᔭᕗᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑐᙵᓱᒋᑦᓯ. 
(ᑐᓵᔨᑎᒍᑦ) ᑖᒃᑯᐊ ᐃᒃᓯᕙᐅᑕᐅᑉ ᑲᑎᒪᔨᕋᓛᓂ 
ᐃᓅᓯᑦᓯᐊᕆᓐᓂᕐᒧᑦ ᐅᖃᐅᓯᒃᓴᖃᖅᐹᑦ? ᖁᔭᓐᓇᒦᒃ, 
ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ (ᑐᓵᔨᒃᑯᑦ): ᐄ, ᐅᖃᐅᓯᔅᓴᖃᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ 
ᑐᓴᖅᑎᑦᑎᒋᐊᔅᓴᖅ ᒪᑐᐃᕈᑎᓂᒃ ᑖᒃᑯᐊ ᑲᑎᒪᔨᕋᓛᑦ 
ᑖᒃᑯᐊ ᐃᓅᓯᑦᓯᐊᕆᓐᓂᕐᒧᑦ ᑖᒃᑯᐊ ᑲᑎᒪᔨᕌᓛᑦ 
2010-2011 ᐱᖁᑎᖅᔪᐊᒃᓴᖏᓐᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᖑᑎᓪᓗᒋᑦ.  
 
ᑲᑎᒪᔩᑦ ᖃᐅᔨᒪᒻᒪᑦ ᐱᓕᕆᕝᕕᐅᑉ 
ᑮᓇᐅᔭᖅᑑᑎᒃᓴᖏᑦ 2010-2011 ᐅᖓᑖᓃᕌᖅᔪᒻᒪᑦ 
$1,000,000. ᑕᒪᓐᓇ ᒥᑭᓂᖅᐹᖑᒻᒪᑦ 
ᐱᖁᑎᖅᔪᐊᓄᑦ ᑮᓇᐅᔭᖅᑑᑎᒃᓴᖏᑦ ᐋᓐᓂᐊᕐᕖᑦ 
ᐋᓐᓂᐊᖅᑐᓕᕆᔨᒃᑯᑦ. 

ᓴᖅᑭᑕᖏᓐᓂᒃ ᐊᕐᕌᒎᓯᒪᔪᓂᒃ ᐱᓕᕆᕕᐅᑉ 
ᑮᓇᐅᔭᖅᑑᑎᒃᓴᖏᑦ ᑕᐅᑐᒐᖃᖅᓯᒪᒻᒪᑦ 
ᐱᖁᑎᖅᔪᐊᓄᑦ ᐱᓕᕆᐊᒃᓴᓂᒃ ᓲᕐᓗ ᑖᒃᑯᐊ 
ᐱᖓᓱᑦ ᓄᑖᑦ ᐋᓐᓂᐊᕐᕕᒃᓴᐃᑦ ᒪᕐᕉᒃ 24-ᐃᑲᕐᕋᓂᒃ 
ᑲᒪᕕᐅᓂᐊᖅᑐᑦ ᐋᓐᓂᐊᓗᐊᖅᑐᓄᑦ ᖃᑦᓯᓂᒃ 
ᓄᓇᓕᓐᓂ.  
 
ᑕᒪᒃᑯᐊ ᑮᓇᐅᔭᐃᕈᑕᐅᒻᒪᕆᒻᒪᑕ ᓄᓇᕗᑦ 
ᒐᕙᒪᖏᓐᓄᑦ ᐊᕐᕌᒎᓯᒪᔪᓂᒃ ᐃᓛᒃ ᖁᓕᓄᑦ ᐊᕐᕌᒍᓄᑦ. 
ᐱᓕᕆᕕᐅᑉ ᑮᓇᐅᔭᖅᑑᑎᒋᒍᒪᔭᖏᑦ 2010-2011 
ᐃᓚᖃᕐᖓᑕ $50,000 ᐃᒡᓘᑉ ᓱᒪᒃᑯᑖᒃᓴᖏᓐᓂᒃ 
ᖃᐅᒻᒪᖅᑯᑎᒃᓴᓂᒃ ᐱᖁᑎᒃᓴᓂᓪᓗ ᕿᑭᖅᑕᓂ 
ᐋᓐᓂᐊᕐᕕᒻᒥ. ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᓯᒪᒻᒪᑕ 
ᑖᒃᑯᐊ ᐋᖅᑭᒃᑕᐅᒋᐊᖃᕐᒪᑦ ᓱᓕ ᕿᑭᖅᑖᓗᒃ ᑖᓐᓇ 
ᐃᓚᒋᓕᖅᑕᖓᑦ ᕿᑭᖅᑕᓂᒃ ᐋᓐᓂᐊᕐᕕᐅᑉ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕌᓛᑦ ᐅᔾᔨᕈᓱᒃᓯᒪᒋᕗᑦ 
ᑲᔪᓯᓯᒪᔪᒥᒃ ᐃᓱᒫᓘᑕᐅᓂᖓᓂᒃ ᑖᒃᑯᓂᖓ 
ᐱᓕᕆᕕᐅᑉ ᑕᓪᓕᒪᓄᑦ ᐊᕐᕌᒍᓄᑦ 
ᐱᓕᕆᔾᔪᑎᒃᓴᖏᓐᓄᑦ ᑐᑭᓯᒋᐊᕈᑎᒃᓴᑦ. ᓯᕕᑐᔪᒧᑦ 
ᑕᐅᑐᒐᖓᑦ ᐱᓕᕆᕕᐅᑉ ᓲᕐᓗ ᐃᓱᒪᓗᐊᙱᒻᒪᑦ 
ᐊᓯᔾᔨᒍᑕᐅᕙᒃᑐᓂᒃ ᐊᕐᕌᒍᑕᒫᑦ. 
 
ᐆᑦᑑᑎᒋᓗᒍ ᒐᕙᒪᒃᑯᓐᓂ ᐅᖃᐅᓯᖏᑦ 
ᑮᓇᐅᔭᓕᕆᓂᕐᒧᑦ 2008-ᒥᒃ ᐋᓐᓂᐊᕐᕕᓐᓂ 
ᐃᓇᖏᕈᑕᐅᓂᐊᖅᑐᓄᑦ ᓇᐅᔮᓄᑦ ᑕᓗᖅᔪᐊᖅ, 
ᐃᒃᐱᐊᖅᔪᒻᒧᓪᓗ ᓯᕗᓪᓕᐅᔾᔭᐅᓚᐅᕐᒪᑕ. ᑭᓯᐊᓂ 
ᑖᒃᑯᐊ ᓇᓪᓕᐊᓪᓘᓐᓃᑦ 
ᑮᓇᐅᔭᖃᖅᑎᑕᐅᓂᐅᓴᙱᑦᑐᑦ 2010-2011 
ᑎᑭᒐᓱᐊᕐᓂᖓᓂᒃ ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᐅᑏᑦ ᐅᖃᖅᓯᒪᙱᒻᒪᑕ ᑖᒃᑯᐊ 
ᐊᑦᑐᖅᑕᐅᒐᔭᕐᓂᖓᓂᒃ 2011-2012. ᑖᓐᓇ 
ᓯᑕᒪᖓᑦ ᐋᓐᓂᐊᕐᕕᒃᓴᖅ ᐃᓇᖏᖅᑕᐅᓂᐊᖅᑐᖅ  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 981 
 

 

ᑭᙵᕐᓄᑦ ᓇᓗᓇᐃᖅᑕᐅᓯᒪᒻᒪᑦ ᓯᕗᓂᒃᓴᒥᑦᑕᐅᖅ 
ᑭᓯᐊᓂ ᐱᖁᑎᖅᔪᐊᓄᑦ ᐸᕐᓇᐅᑕᐅᓂᐊᕐᓂᖓᓂᒃ. 
 
ᒪᓕᒐᓕᐅᖅᑏᑦ ᑎᓕᐅᕆᕗᑦ ᒐᕙᒪᒃᑯᑦ ᑕᒪᒃᑯᐊ 
ᐃᓇᖏᕈᑕᐅᓂᐊᖅᑐᑦ ᐋᓐᓂᐊᕕᓐᓄᑦ ᑲᔪᓯᖁᓪᓗᒋᑦ 
ᐊᒻᒪᓗ ᑐᓴᐅᒪᖃᑎᒌᖃᑎᖃᖁᓪᓗᒋᑦ ᓄᓇᓕᓐᓂ 
ᐊᒻᒪᓗ ᒪᓕᒐᓕᐅᖅᑎᓂ.  
 
ᑖᒃᑯᐊ ᑲᑎᒪᔨᕋᓛᑦ ᐃᓚᖅᓯᓯᒪᕗᑦ ᐱᓕᕆᕕᐅᑉ 
ᐱᓕᕆᐊᖃᕐᒪᑕ ᑮᓇᐅᔭᖅᑐᓗᐊᙱᔾᔪᑎᒃᓴᓂᒃ ᓲᕐᓗ 
ᑖᒃᑯᐊ ᐊᔾᔨᒌᓂᒃ ᐋᓐᓂᐊᕐᕕᒃᓴᐃᑦ ᓄᓇᓕᓐᓂ 
ᑎᑎᕋᐅᔭᖅᑕᐅᓯᒪᓂᐊᕐᓂᖏᓐᓂᒃ ᑭᓯᐊᓂ 
ᒪᓕᒐᓕᐅᖅᑏᑦ ᐃᓱᒪᒻᒥᒻᒪᑕ ᑕᒪᒃᑯᐊ 
ᐊᓯᔾᔨᐅᑕᐅᖃᑦᑕᖅᑐᑦ ᐱᖁᑎᖅᔪᐊᓄᑦ ᐃᒪᓐᓇ 
ᐱᓕᕆᕕᐅᔪᒥᒃ ᐊᑭᑦᑐᕈᔾᔭᐅᑐᐃᓐᓇᕆᐊᖃᕐᖓᑕ 
ᑭᖑᕙᕈᑕᐅᓗᑎᓪᓗ. ᓲᕐᓗ ᐆᑦᑑᑎᒋᓗᒍ ᐸᓐᓂᖅᑑᒥ 
ᒪᑐᐃᖅᑕᐅᒋᐊᖃᕐᓂᖓᑦ ᐋᓐᓂᐊᕐᕕᒃ 
ᑭᖑᕙᕆᐊᖅᑕᐅᖏᓐᓇᕐᖓᑦ ᑕᒪᓐᓇ 
ᓴᓇᔭᐅᕌᓂᒃᓯᒪᑦᓯᐊᕋᓗᐊᖅᑎᓪᓗᒍ ᐱᔾᔪᑎᒋᓪᓗᒍ 
ᑕᒪᒃᑯᐊ ᐊᑭᖏᑦ ᐊᑭᑦᑐᖅᐸᓪᓕᐊᓂᖏᓐᓄᑦ.  
 
ᒪᓕᒐᓕᐅᖅᑏᑦ ᐅᔾᔨᕈᓱᖁᔨᕗᑦ ᒥᓂᔅᑕᒥᒃ ᑖᒃᑯᓂᖓ 
ᑕᑎᖃᖁᓇᒍ ᓄᑦᑎᖅᑕᐅᖃᑦᑕᖅᑐᓂᒃ ᑕᒪᒃᑯᐊ 
ᐊᑭᑐᓗᐊᙱᑦᑐᑦ ᓴᖅᑭᓪᓗᐊᕋᓗᐊᕐᒪᑕ 
ᐱᖁᑎᖅᔪᐊᓕᕆᓂᔾᔪᑎᒍᑦ ᒪᓕᑦᑕᐅᑦᓯᐊᖅᑲᑕ. 
ᒪᓕᒐᓕᐅᖅᑏᑦ ᑎᓕᐅᕆᕗᑦ ᒥᓂᔅᑕ 
ᐱᓕᕆᖃᑎᖃᖁᓪᓗᒍ ᒐᕙᒪᑐᖃᒃᑯᓐᓂ 
ᓇᓗᓇᐃᖅᓯᒐᓗᐊᖅᓱᑎᑦ ᑮᓇᐅᔭᓂᒃ 
ᐱᖁᑎᖅᔪᐊᓕᕆᔾᔪᑕᐅᒐᔭᖅᑐᓂᒃ ᐊᒻᒪᓗ 
ᐃᑲᔪᖅᓲᑕᐅᒐᔭᖅᑐᓂᒃ ᐱᓕᕆᕕᐅᑉ 
ᑮᓇᐅᔭᖅᑑᑎᒃᓴᖏᓐᓄᑦ.  
 
ᐃᒃᓯᕙᐅᑖᖅ, ᐊᕐᕌᒎᓚᐅᖅᑐᑎᑐᑦ ᑮᓇᐅᔭᖅᑐᑎᑎᒍᑦ 
ᑖᓐᓇ 2010-2011 ᓇᓚᐅᑦᑖᖅᓯᒪᔭᖏᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᕐᕉᓐᓄᒃ ᐃᓕᒃᑳᖕᓂᒃ 
ᐊᑑᑎᒃᓴᖄᓂᙱᑦᑐᓄᑦ ᐱᑕᖃᕐᒪᑕ ᐱᖃᑖ  

ᒥᑭᔫᑎᓄᑦ ᐱᓕᕆᐊᒃᓴᓄᑦ. ᐱᖃᑖ ᒥᑭᔫᑎᓄᑦ 
ᐱᓕᕆᐊᒃᓴᓄᑦ ᓱᓕ ᓂᐅᕕᕈᑕᐅᓪᓗᑎᑦ 
ᓄᓇᓯᐅᑎᓂᓪᓗ ᒥᑭᔪᓂᓪᓗ. 
 
ᐃᖏᕐᕋᔾᔪᑎᒃᓴᐃᑦ ᐋᓐᓂᐊᕐᕕᓄᑦ ᓱᓕ 
ᐃᓱᒫᓘᑕᐅᒻᒪᑦ ᐊᒥᓱᓄᑦ ᓄᓇᓕᓐᓄᑦ 
ᐱᒻᒪᕆᐅᒻᒥᒻᒪᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ 
ᐱᖁᑕᐅᔪᑦ ᓄᑖᕈᖅᑎᑕᐅᖃᑦᑕᕆᐊᖃᕐᒪᑕ ᑕᐃᒫᒃ 
ᓯᓚᑖᓅᖃᑦᑕᕆᐊᖏᑕ ᐊᑭᑐᔪᐊᓗᒻᒥᑦ 
ᖃᐅᔨᓴᖅᑕᐅᒋᐊᖅᑐᕐᓗᑎᒃ. ᑕᒪᓐᓇ ᐊᖏᕐᕋᒥ 
ᐱᓕᕆᐊᖑᔪᓐᓇᓚᐅᕋᓗᐊᖅᑎᓪᓗᒍ. ᒪᓕᒐᓕᐅᖅᑏᑦ 
ᐃᓕᓴᖅᓯᓯᒪᒋᕗᑦ ᑕᒪᒃᑯᐊ 
ᐋᖅᑭᓱᑦᑕᐅᖃᑦᑕᕆᐊᖃᕐᓂᖏᑦ ᓱᕋᔅᓯᒪᔪᑦ 
ᐃᓇᖏᑦᑕᐅᓪᓗᑎᒡᓗ ᑖᒃᑯᐊ ᐋᓐᓂᐊᕕᓕᕆᔾᔪᑕᐅᔪᑦ 
ᓄᓇᕗᒥ, ᓄᓇᕗᒥᐅᓄᑦ.  
 
ᐃᓕᓴᖅᓯᓯᒪᓗᑕ ᐊᔪᕐᓇᕐᒪᑦ ᓇᓚᐅᑦᑖᖅᓯᒪᒋᐊᑦᓴᖅ 
ᑐᐊᕕᕐᓇᖅᑐᓂᒃ ᓴᖅᑭᕐᓂᐊᖅᑐᓂᒃ ᑖᒃᑯᐊ 
ᑲᑎᒪᔨᕋᓛᑦ ᑎᓕᐅᕆᕗᑦ ᑐᓂᓯᖃᑦᑕᖁᔨᓪᓗᑎᒃ 
ᐅᓂᒃᑳᖅᓯᒪᔪᓂᒃ ᑕᒪᒃᑯᐊ ᒥᑭᔫᑏᑦ ᐊᑭᑐᒧᑦ 
ᖃᓄᐃᑦᑑᓂᐊᕐᒪᖔᑕ ᐊᕐᕌᒎᓂᐊᖅᑐᒧᑦ. ᑖᒃᑯᐊ 
ᑲᑎᒪᔨᕋᓛᑦ ᐊᑐᓕᖁᔨᒋᕗᑦ ᐱᓕᕆᕕᒃ 
ᐱᑕᖃᖅᑎᑦᓯᖃᑦᑕᖁᓪᓗᒍ ᐊᕐᕌᒍᑕᒫᑦ 
ᑎᑎᕋᖅᑕᐅᓯᒪᓂᖏᓐᓂ ᒥᑭᓂᖅᓴᐃᑦ ᐊᑭᑐᔪᐃᑦ 
ᒥᑭᔫᑎᓪᓗ ᐱᓕᕆᐊᒃᓴᐃᑦ ᐊᒻᒪᓗ ᑮᓇᐅᔭᐃᑦ ᑭᓱᒧᑦ 
ᐊᑐᖅᑕᐅᓚᐅᕐᓂᖏᑦ.  
 
ᐃᒃᓯᕙᐅᑕᖅ ᑕᒡᕙ ᐃᓱᓕᔾᔪᑎᒋᕙᒃᑲ 
ᒪᑐᐃᖅᓯᑎᒃᑲᓄᑦ 2010-2011 
ᐱᖁᑎᖅᔪᐊᓕᕆᔾᔪᑎᒃᓴᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᓇᓗᓐᖏᓚᖓ ᒪᓕᒐᓕᐅᖅᑏᑦ ᐊᑐᓂ 
ᓂᓪᓕᐅᑎᒃᓴᖃᕐᓂᐊᒥᒻᒪᑕ ᐊᐱᖅᑯᑎᒃᓴᖃᕐᓗᑎᓪᓗ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᐅᐸᓗᑦᑐᖅ. ᑲᔪᓯᓚᐅᓐᖏᓂᑦᑎᓐᓂ  

ᐃᖅᑲᐃᑎᒋᐊᕈᒪᕙᒃᑲ ᒪᓕᒐᕐᒥᑦ 77(1), 77(2) 
ᑖᒃᑯᐊ ᐃᖅᑲᐅᒪᒋᐊᕐᓗᒋᑦ. ᒪᑉᐱᒐᖅ 
ᓅᓪᓚᐅᓐᖏᓐᓂᑦᑎᓐᓂ ᒪᓕᒐᓕᐅᖅᑏᑦ 
ᐅᖃᐅᓯᑦᓴᑐᐃᓐᓇᖃᖅᑳᑦ? ᒥᔅᑕ ᓯᐅᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ 
ᒪᑐᐃᖅᓯᔾᔪᑎᖏᓐᓂ ᑕᒻᒪᕋᑖᕐᖓᑦ ᑖᓚ ᐊᒻᒪ 5-
ᓴᓂᑦ ᑐᒃᓯᕋᖅᑑᔮᕐᖓᑦ ᒥᓕᐊᓐᖑᒋᐊᓕᐅᒐᓗᐊᖅ.  
 
ᑕᐃᒃᑯᐊ ᐋᓐᓂᐊᕐᕕᓖᑦ ᐃᓱᒪᒋᓪᓗᒋᑦ ᐱᖓᓱᐃᑦ 
ᓴᓇᔭᐅᓂᐊᖅᑐᑦ 2-3 years ᑭᓐᖓᐃᑦ 
ᑎᑎᖅᑲᐅᓯᒪᒻᒪᑦ ᑭᓯᐊᓂ ᐸᕐᓇᒍᑎᒃᓴᖃᓐᖏᒻᒪᑦ 
ᑭᓯᐊᓂ ᑎᑭᑉᐸᑦ 2014-15. ᖃᐅᔨᒪᒐᑦᑕ ᑭᓐᖓᐃᑦ 
ᐋᓐᓂᐊᕐᕕᖓ ᐱᑐᖃᐅᓐᓂᖅᐹᖑᒻᒪᑦ. 
 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᖃᐅᔨᓴᕐᓂᖃᓚᐅᕐᒪᑕ 
ᑭᓐᖓᕐᓂ ᐋᓐᓂᐊᕕᒻᒥᒃ. ᐅᖃᓕᒫᓚᐅᖅᑕᕋ ᐊᒻᒪ 
ᐱᐅᓗᐊᓐᖏᑦᑐᖅ. ᑖᓐᓇᓗ ᐅᖅᓱᐊᓗᖃᕐᕕᖓ 
ᕿᕐᓛᖅᓱᓂ ᐊᓂᖅᑎᕆᕕᖏᓪᓗ ᐃᒪᓐᓇ 
ᐊᓂᖅᑎᕆᔾᔪᑎᒃᓴᖅᑕᖃᓐᖏᒻᒪᑦ. ᑖᒃᑯᐊᓗ ᓴᓂᖏᑦ 
ᐃᓇᖏᑦᑕᐅᒋᐊᕐᓗᑎᒃ. ᐋᖅᑭᒋᐊᕈᑎᒃᓴᓂᓪᓘᓐᓃ 
ᐱᑕᖃᖅᑲᑦ ᐱᐅᓂᖅᓴᐅᒐᔭᖅᑐᖅ. 
 
ᐊᐱᕆᓕᖅᑲᕋ ᒥᓂᔅᑕ ᕿᒥᕐᕈᒍᓐᓇᕐᒪᑦ 
ᑮᓇᐅᔭᖃᓐᖏᑦᑑᒐᓗᐊᖅ ᒫᓐᓇ ᖃᐅᔨᒪᔪᖓ 
ᕿᒥᕐᕈᒍᓐᓇᕐᒪᖔᑦ ᓲᕐᓗ ᑭᓐᖓᐃᑦ ᓯᕗᒧᐊᕌᖅᔪᑉᐸᑦ 
-ᑲᓐᓂᕐᓗᒍ ᐱᒋᐊᖅᑕᐅᓴᕋᐃᒍᓐᓇᖁᓪᓗᒍ 
ᑕᐃᑲᓐᖓᑦ ᑎᑎᕋᐅᓂᒃᓴᖓ. ᖁᔭᓐᓇᒦᒃ, ᑖᓐᓇ 
ᖃᐅᔨᒍᒪᒐᒃᑯ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ: 
ᐅᖃᐅᓯᑐᐃᓐᓇᒃᑰᖅᓱᒋᕋᑖᕋᒪ ᑖᓐᓇ ᑭᐅᔭᐅᒍᒪᕖᑦ 
ᑕᑦᓱᒨᖓ? ᐅᖃᕈᒪᑐᐃᓐᓇᖅᑐᖓ ᑕᐃᒫᒃ 
ᐱᖁᔨᕗᖔᕈᑎᒃᓴᖃᓐᖏᓐᓇᒪ ᑖᒃᑯᓄᖓ 
ᐋᖅᑭᒋᐊᕈᑕᒃᓴᓄᑦ ᐱᔭᕆᐊᑐᓂᐊᖅᑐᔅᓴᐅᕗᖅ.  
ᐄ, ᑖᓐᓇ ᑭᓐᖓᕐᓂᑦ ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ ᑐᓴᖅᓯᒪᕙᓪᓚᐃᔪᖅ ᑕᐃᒃᑯᓂᖓ 
ᐅᓂᒃᑳᓕᐊᕆᓚᐅᖅᑕᕐᓂᑦ 
ᖃᓄᐃᓗᐊᖅᓱᒋᓚᐅᓐᖏᓇᒃᑯᓪᓕ ᑭᓐᖓᐃᑦ 
ᐋᓐᓂᐊᕐᕕᖓᑕ ᖃᓄᐃᓕᖓᔪᖅ.  
 
ᐄ, ᑕᐃᒪ ᐃᓱᒪᓯᒪᒐᑦᑕ ᑕᐃᓐᓇ 
ᖃᐅᔨᓴᕈᑕᐅᓚᐅᖅᑐᖅ ᓈᒻᒪᓈᑦᓯᐊᓚᐅᓐᖏᓐᓂᖓᓂ 
ᑕᒪᓐᓇ ᑕᑯᑦᓯᐊᓕᓚᐅᕋᑦᑎᒍ ᑭᓐᖓᐃᑦ 
ᖃᓄᐃᓐᓂᖓ ᑕᒪᓐᓇ 
ᐅᖃᐅᓯᕆᒃᑲᓐᓂᕆᐊᑐᐃᓐᓇᕆᐊᖅᑕᕗᑦ 
ᓯᕗᓪᓕᐅᑎᓕᒃᑲᓐᓂᕆᐊᖃᕐᒪᖔᑦᑎᒍ. ᐄ, ᑕᐃᒪ 
ᖃᓄᖅ ᑖᓐᓇ ᑕᐅᖅᓰᒐᓚᒍᓐᓇᕐᒪᖔᖅ ᑭᓱᓂᒃ. 
 
ᐄ, ᑕᐃᒪᓐᓇᐅᓕᓐᖏᑦᑐᖓ ᑭᓯᐊᓂ ᐄ, ᑖᒃᑯᐊ ᐄ, 
ᑕᒪᓐᓇ ᐱᒻᒪᕆᐅᒻᒪᑦ ᑭᓐᖓᐃᑦ ᐋᓐᓂᐊᕐᕕᖓ 
ᕿᒥᕐᕈᒋᐊᖃᕐᓂᐊᖅᑕᕗᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ, 
ᒥᔅᑕ ᓯᐊᓪ. ᒥᔅᑕ ᓂᓐᖓᖅ. 
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᕙᖓᑦᑕᐅᖅ 
ᒪᓕᒐᓕᐅᖅᑎᐅᖃᑎᒐᑎᔾᔪᑦ ᖁᔭᓕᕗᖓ ᓇᐅᔮᑦ 
ᓱᓕ ᐸᕐᓇᐅᑎᓃᒻᒪᑦ ᓇᐅᔮᑦ ᑕᓗᖅᔪᐊᑦ ᐃᑉᐱᐊᖅᔪᒃ 
ᐊᒻᒪᓗ ᑭᙵᐃᑦ. ᐅᑉᐱᕈᓱᒃᑲᒪ ᑖᒃᑯᐊ  
ᑮᓇᐅᔭᖃᖅᑎᑕᐅᓂᐊᕐᓂᖏᓐᓂᒃ ᑕᐃᒪᐃᓕᖓᔪᒥ.  

ᓇᐅᔮᑦ ᓯᕗᓪᓕᐅᒐᔭᖅᑐᑦ ᐅᓇ ᒪᓕᓪᓗᒍ. ᑕᐃᒫᒃ 
ᑕᑯᓐᓇᖅᑲᐅᔭᕋ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ, ᑭᙵᕐᓂ ᒪᑉᐱᒐᖅ 
ᐊᐃᑉᐹᓂ ᑖᓐᓇ ᒥᓂᔅᑕ ᐅᖃᐅᓯᖃᖅᑲᐅᒻᒪᑦ $1.05 
ᒥᓕᐊᓐ ᑖᓐᓇ ᓯᕗᓪᓕᖅᐸᐅᓚᐅᖅᑐᖅ ᑮᓇᐅᔭᓂᒃ 
ᓴᓂᕐᕙᖅᑕᐅᓚᐅᖅᑐᖅ ᑖᒃᑯᐊ ᐅᖃᐅᓯᕆᔭᖏᓐᓂᒃ 
$1.05-ᑐᐃᓐᓇᐅᓕᕐᒥᒻᒪᑕ ᖃᓄᐊᓗᑭᐊᖅ 
ᐊᓯᔾᔨᖅᑐᕕᓃᑦ.  
 
ᐄ, ᖁᔭᓕᒍᒪᑐᐃᓐᓇᕋᑖᖅᑐᖓ ᑖᓐᓇ ᓇᐅᔮᓂᒃ 
ᐋᓐᓂᐊᕐᕕᒃᓴᖅ ᐱᓕᕆᐊᖑᒻᒪᑦ ᓱᓕ. ᓇᓗᓇᙱᒻᒪᑦ 
ᐊᕐᕌᒍᑐᐃᓐᓇᖅᑐᒧᑦ ᐋᖅᑭᒃᓯᒪᓂᐊᕐᒪᑦ 
ᐱᓕᕆᐊᖑᓂᖓᑦ ᐊᒻᒪᓗ ᖃᐅᔨᒍᒪᒐᓗᐊᕋᒪ ᖃᖓ 
ᑕᒪᓐᓇ ᐱᒋᐊᖅᑕᐅᒐᔭᕐᒪᖔᑦ 2011-ᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᙵᖅ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᑐᑭᓯᒃᑎᐊᖅᖢᒍ ᐅᖃᐅᓯᕆᔭᑎᑦ ᖁᔭᓐᓇᒦᓪᓗ 
ᑖᒃᑯᐊ ᐅᖃᐅᓯᕆᕋᑖᖅᑕᑎᑦ. 
 
ᓇᐅᔮᓪᓕ ᒥᒃᓵᓄᑦ ᑖᓐᓇ ᐅᖃᐅᑎᔪᓐᓇᖅᖢᒍ 
ᑖᓐᓇᓕ ᓯᕗᓪᓕᖅᐹᖑᑎᑕᕋᓗᐊᕗᑦ 
ᓴᓇᔭᐅᒋᐊᓕᖅᐸᑕ ᑖᒃᑯᐊ ᓇᓕᐊᑐᐃᓐᓇᖅ 
ᐱᒋᐊᖅᑲᐅᑕᐅᒐᔭᖅᖢᓂ. ᐃᒻᒪᖄ ᑖᒃᑯᐊ ᒥᓂᔅᑕ 
ᐃᓛᒃ ᑲᑎᒪᔨᑐᐃᓐᓇᐃᑦ ᐃᑲᔪᕈᒪᔮᖅᖢᒋᑦ ᐆᒥᖓ 
ᐃᓄᒃᑎᑐᖃᐃ ᑖᒃᑯᐊ ᓲᕐᓗ 
ᓂᕈᐊᖅᑕᐅᓚᐅᖅᑎᓪᓗᑕ ᑕᐃᑲᓂ ᓯᕗᓂᐊᓂᓗ 
ᑕᐃᒪ ᒥᓂᔅᑕᖃᓚᐅᖅᓯᒪᒐᑦᑕ ᒫᓐᓇ ᐋᑐᕚᒥ 
ᑕᐃᓐᓇ MP-ᒋᓕᖅᑕᕗᑦ ᓂᐅᓚ ᐊᒡᓗᒃᑲᖅ. ᑕᐃᒪ 
ᐅᑭᐅᖅ ᒪᕐᕉᒃ ᐊᒻᒪ ᑕᒫᓂ ᒥᓂᔅᑕᑖᕐᒪᑕ 
ᓂᕈᐊᖅᖠᕋᑖᖅᑎᓪᓗᒋᑦ my colleague ᑮᑦ ᐲᑕᓴᓐ 
ᒥᓂᔅᑕᙳᓚᐅᖅᖢᓂ ᐊᒻᒪ ᐅᕙᖓ ᔮᓐᓄᐊᕆᒥ 
ᒥᓂᔅᑕᙳᖅᑎᑕᐅᓚᐅᖅᖢᖓ. ᐊᑯᓂᐅᓗᐊᙱᑦᑐᖅ 
ᐱᖓᓱᓂᒃ ᒥᓂᔅᑕᖃᓕᖅᓯᒪᖕᒪ ᐅᑭᐅᖅ ᑖᒃᑯᐊ 
ᐊᓂᒍᕋᑖᖅᑐᖅ. ᑐᑭᖓᓂᒃ ᐅᖃᕈᓱᒃᖢᖓ 
ᐸᕐᓇᐅᑎᕗᑦ ᑖᒃᑯᐊ 
ᐊᑕᐅᓯᕕᒃᖠᓪᓚᑦᑖᖅᓯᒪᓚᐅᙱᒻᒪᑕ ᐱᒋᐊᓕᓵᕋᑦᑕ 
ᐊᒻᒪᓗ ᑖᒃᑯᐊ ᑮᓇᐅᔭᑦ ᐸᕐᓇᐅᑕᐅᓯᒪᔪᑦ ᑕᕝᕗᖓ 
ᐋᑎᕋᑕᖅᔫᒥᑐᐃᓐᓇᓚᐅᕋᒃᑭᑦ ᔮᓐᓄᐊᕆᖑᑎᓪᓗ.  
 
ᑭᓯᐊᓂ ᐅᖃᕈᓐᓇᖅᑐᑦ department-ᒥ 
ᐱᓕᕆᑎᓪᓗᑕ 
ᑮᓇᐅᔭᖃᒃᑲᓐᓂᖃᑕᐅᓪᓚᑦᑖᕈᒪᒐᓗᐊᖅᑐᒍᑦ ᑕᐃᒪᓕ 
ᐅᖃᐅᑎᔭᐅᖃᑦᑕᖅᓯᒪᓪᓗᑕ ᒥᓂᔅᑕᐅᖃᑎᑦᑎᓐᓂ 
ᑮᓇᐅᔭᑦ ᐊᒥᒐᓪᓚᑦᑖᕐᒪᑕ ᐱᖁᑎᓄᑦ ᐊᑭᑐᔪᓄᑦ  

ᐊᑐᖅᑕᐅᔪᒪᔪᑦ ᐃᓕᓐᓂᐊᕐᕕᓐᓄᓪᓗ ᕿᑎᕝᕕᓐᓄᓪᓗ 
ᓱᓇᓂᒃ ᑖᓐᓇ ᐋᓐᓂᐊᖃᖅᑕᐃᓕᒪᓂᖅ 
ᓄᖑᕈᑎᔭᐅᓪᓚᑦᑖᖅᓯᒪᑎᓪᓗᒍ ᑕᕝᕗᖓ ᑎᑭᓯᒪᒐᑦᑕ 
ᒫᓐᓇ ᐱᔾᔪᑎᒋᓪᓗᒍ.  
 
ᑭᓯᐊᓂ ᓇᐅᔮᓄᑦ ᐱᓪᓗᒍ ᑐᕌᖅᑎᓪᓗᒍ ᑕᒡᕙᓂ 
ᐊᕐᕌᒍ ᑮᓇᐅᔭᑦ ᐊᑐᓛᖅᑐᑦ ᑕᐃᑯᖓ 
ᐊᖏᖅᑕᐅᔪᓐᓇᕐᓂᕈᒪ ᑖᒃᑯᐊ colleages-ᒃᑲᓄᑦ 
ᑕᕝᕗᖓ ᑐᕌᖅᑎᒐᓱᐊᓚᖓᔭᕗᑦ 
ᓴᓇᔭᐅᔪᓐᓇᖅᓯᓇᔭᕐᒪᖔᑦ. ᐃᓛᒃ materials-ᓯ 
ᐱᖁᑎᓗᒃᑖᑦ ᑕᐃᑯᖓ ᐊᑐᕋᔭᖅᑐᑦ 
ᓂᐅᕕᐊᖑᖁᔭᐅᓕᕋᔭᖅᑕᕋᓗᐊᕗᑦ construction 
ᑳᓐᑐᕌᒃᑦ-ᑖᕈᓐᓇᕋᔭᖅᐸᑕ ᑕᐃᒃᑯᐊ. ᑕᐃᒪ ᐅᑭᐅᖅ 
ᑖᓐᓇ 2011- ᐊᒻᒪ 12 ᑕᐃᑯᖓ ᓇᐅᔮᓄᑦ ᑖᓐᓇ 
ᑕᕝᕗᖓ ᐸᕐᓇᒃᓯᒪᔭᕋᓗᐊᕗᑦ ᒫᓐᓇᒧᑦ ᑎᑭᒃᖢᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᓂᙵᖅ. 
 
ᓂᙵᖅ: ᒥᓂᔅᑕ ᖁᔭᓐᓇᒦᖅᑕᕋ ᑐᑭᓯᑦᓯᐊᕋᑉᑯ 
ᐊᖏᖅᑕᐅᑎᓐᓇᓱᓐᓂᐊᕐᒪᒍ ᒥᓂᔅᑕᐅᖃᑎᒥᓄᑦ, 
ᑖᓐᓇ ᓇᐅᔮᓄᑦ. ᐅᕙᖓᓗ ᒪᓕᒐᓕᐅᖅᑎᖁᑎᒃᑲ 
ᐃᑲᔪᖅᑎᒋᓇᓱᓐᓂᐊᖅᐸᒃᑲ ᐊᖏᖅᑎᓐᓇᓱᒡᓗᒋᑦ 
ᑖᑉᓱᒧᖓ. 
 
ᑕᐃᒪ ᐃᒃᓯᕙᐅᑖᖅ ᐄ, ᑖᒃᑯᐊ ᐅᖃᐅᓯᕆᔭᖏᑦ 
ᑐᑭᓯᑦᓯᐊᖅᑕᒃᑲ ᐊᑕᐅᓯᙱᒃᖢᓂ ᐅᑯᓇᓂ 
ᑎᑎᕋᖅᓯᒪᖕᒪᑦ ᓄᑕᐅᙱᓗᐊᓕᕐᒪᑕ ᐋᓐᓂᐊᕐᕖᑦ 
ᑕᒫᓂ ᓄᓇᒥ, ᓄᓇᕗᑦ ᐃᓗᐊᓂ 
ᓄᑖᙳᖅᑎᕆᐊᖃᕐᒪᑕ ᑐᑭᓯᑦᓯᐊᖅᖢᒋᑦ ᑕᐃᒪᓐᓇ 
ᐊᑐᖅᑕᐅᓂᖏᒡᓗ ᐊᒻᒪ ᓴᓇᔭᐅᓯᒪᓂᖏᑦ ᐃᒻᒪᖃ 
standards-ᓂᒃ ᑕᐃᒍᖅᑕᐅᔪᑦ ᑭᓯᐊᓂᐅᒻᒪᑦ 
ᓄᑖᓐᖑᖅᑎᓇᓱᓪᓗᒋᑦ ᑭᓯᐊᓂᐅᒻᒪᑦ. ᑖᓐᓇ 
ᐅᖃᐅᓯᕆᔪᒪᑐᐃᓐᓇᖅᑕᕋ ᖁᔭᓐᓇᒦᖅᑐᒍᓗ 
ᐊᓯᐊᓂᓪᓗ ᐅᖃᐅᓯᔅᓴᖃᕐᓇᖓ. ᖁᔭᓐᓇᒦᖅᖢᑎᓪᓗ 
ᐃᒃᓯᕙᐅᑖᖅ. ᑕᐃᒫᑲᓚᐅᖅᐳᖓ ᒫᓐᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ.  (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒥᒃ 
ᑐᓴᓐᖏᓐᓇᒪ. ᒥᔅᑕ ᐸᐅᓗᓯ.  
 
ᐸᐅᓗᓯ (ᑐᓵᔨᑎᒍᑦ): ᑐᓴᖅᑎᑦᑎᔪᒪᒐᒪ ᑖᒃᑯᓄᖓ 
ᐊᑲᖅᓴᖏᓐᓂᕋᓂᒃ ᐊᑭᑐᔪᖅᑑᑎᓄᑦ ᐸᕐᓇᐅᑎᓂᑦ. 
 
ᐃᒃᓯᕙᐅᑖ, 2010-2011 ᓴᖅᑭᑎᑕᐅᓚᐅᕐᖓᑕ 
ᒪᓕᒐᓕᐅᕐᕕᒻᒥ ᓅᕕᕝᕙ 24, 2009-ᒥᑦ. ᑕᐃᒃᑯᐊ 
ᒐᕙᒪᖑᓚᐅᖅᑑᒐᓗᐊᑦ ᓇᓗᓇᐃᖅᓯᓚᐅᕋᓗᐊᕐᖓᑕ  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 984 
 

 

ᐱᓕᕆᐊᔅᓴᓂᑦ ᓯᕗᓪᓕᐅᔾᔭᐅᔪᔅᓴᓄᑦ ᐋᖅᑭᔅᓱᒋᑦ 
ᓲᕐᓗ ᐋᓐᓂᐊᕐᕖᑦ ᑕᓗᖅᔪᐊᒧᑦ, 
ᐋᖅᑭᒋᐊᖅᑕᐅᔾᔪᑎᔅᓴᖏᓪᓗ ᐃᓕᓐᓂᐊᕐᕕᐅᑉ 
ᐅᖅᓱᖅᑑᒥ. ᒫᓐᓇ ᒐᕙᒪᐅᔪᐃᑦ 
ᑭᖑᕙᕆᐊᖅᑎᑦᑏᓇᕐᖓᑕ ᑖᔅᓱᒥᖓ ᐱᓕᕆᐊᔅᓴᒥᑦ.  
 
ᑕᒪᓐᓇ ᖁᕕᐊᒋᓐᖏᑦᑎᐊᕋᒃᑯ. ᓄᑖᓂᑦ 
ᓴᖅᑭᑎᑦᑎᕙᓪᓕᐊᑐᐃᓐᓇᕐᖓᑕ 
ᐱᖁᑎᔾᔪᐊᓕᕆᔾᔪᑎᔅᓴᓂᑦ ᑕᒪᒃᑯᐊ ᐱᓕᕆᐊᔅᓴᐃᑦ 
ᓴᖅᑭᑎᑕᐅᓚᐅᖅᑎᓐᓇᒋᑦ. ᑖᒃᑯᐊ ᓄᓇᓖᑦ 
ᑭᒡᒐᑐᖅᑕᒃᑲ ᑲᔪᓯᓂᐊᖅᓱᕆᑦᓯᒪᑕ ᑖᒃᑯᐊ ᒪᓕᓪᓗᒋᑦ 
ᐸᕐᓇᐅᑕᐅᓚᐅᖅᑐᑦ. ᑕᒪᓐᓇ ᖁᕕᐊᓇᓐᖏᒻᒪᕆᑦᑐᖅ 
ᑖᒃᑯᐊ ᒐᕙᒪᒃᑯᑦ ᐱᖁᑎᖅᔪᐊᓕᕆᓂᖅ 
ᐊᓯᔾᔨᑕᖅᑎᓪᓗᒋᑦ.  
 
ᐃᒃᓯᕙᐅᑖᖅ, ᓄᓇᕗᒻᒥᐅᑦ ᑐᑭᓯᐅᒪᑎᑕᐅᖃᑦᑕᕐᒪᑕ 
ᑖᒃᓱᒪ ᐱᓕᕆᐊᔅᓴᖃᕐᓂᖏᑦ ᐱᐅᓂᖅᓴᓂᑦ 
ᓴᖅᑭᑎᑦᑎᕙᓪᓕᐊᔪᑦ ᓲᕐᓗ ᐋᓐᓂᐊᕐᕕᓐᓂ. 
 
ᐃᒃᓯᕙᐅᑖᖅ, ᖃᐅᔨᓪᓗᓂ ᐊᓯᖏᑦ 
ᐱᖁᑎᖅᔪᐊᖅᑖᕐᓂᐊᕐᓂᖏᑦ ᓲᕐᓗ 
ᐱᓐᖑᐊᖅᑐᓕᕆᕕᓐᓂ ᐊᒻᒪᓗ ᐊᓯᖏᓐᓂ 
ᐱᒻᒪᕆᐅᔪᓂᑦ ᑕᒪᒃᑯᐊ ᐊᓯᖏᑦ 
ᐱᔭᕇᓚᐅᖅᑎᓐᓇᒋᑦ. ᐊᖏᖅᑕᐅᔪᓐᓇᔮᖏᒻᒪᑕ 
ᓄᓇᓕᓐᓄᑦ ᑭᒡᒐᑐᖅᑕᑲᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐸᐅᓗᓯ. ᐊᐱᖅᑯᑎᔅᓴᒥᑦ ᑐᓴᓐᖏᓐᓇᒪ. ᐃᒻᒪᖃ 
ᓈᒻᒪᑦᑎᐊᖁᓪᓗᒍ ᒥᓂᔅᑕ ᑰᓕ ᐅᓂᒃᑳᕆᐊᕈᒪᕚ 
ᒥᔅᑕ ᐸᐅᓗᓯᐅᑉ ᐅᖃᐅᓯᕆᕋᑖᖅᑕᖏᓐᓂ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᑐᐃᓐᓇᕐᓗᖓ ᑕᐃᒃᑯᐊ, ᑕᐃᒃᑯᐊ 
ᐅᖃᖅᑲᐅᒐᑦᑕ Department ᑖᓐᓇ 
ᐃᖅᑲᓇᐃᔭᖅᕕᑉᐳᑦ ᐋᓐᓂᐊᖅᑎᓕᕆᓂᕐᒧᑦ ᒥᔅᓵ 
ᐊᒻᒪ ᐃᓚᖓ, ᑲᔪᓯᔪᒪᔪᒍᑦ ᓱᓕ ᑕᐃᒃᑯᐅ 
ᐋᓐᓂᐊᕐᕖᑦ ᑮᓇᐅᔭᑦ ᑎᒍᔪᓐᓇᖅᓯᑐᐊᕈᑦᑎᒍ 
ᑕᐃᒃᑯᐊ ᑲᔪᓯᖁᔭᕗᑦ.  

ᑭᓯᐊᓂ ᑕᐃᓐᓇ ᓇᐅᔮᓐᓅᖓᐅᔪᖅ 
ᓯᕗᓪᓕᐸᐅᓯᒪᐃᓐᓇᕐᒪᑦ ᐸᕐᓇᐅᑕᐅᒋᐊᕐᓂᓕᒫᖓᓄᑦ 
ᑕᕝᕗᖓ ᑕᐃᒃᑯᐊ Assembly-ᖑᓚᐅᖅᑐᖅ 
Assessment-ᒥᑦ ᖃᐅᔨᓴᖅᑕᐅᓂᖏᑦ ᓇᐅᔮᑦ 
ᓯᕗᓪᓕᖅᐹᖑᐃᓐᓇᓚᐅᖅᓯᒪᒻᒪᑦ. ᑕᐃᒪᐃᓐᓂᖓᓄᑦ 
ᑕᐃᒃᑯᐊ ᑮᓇᐅᔭᓂᑦ ᐊᒥᒐᕐᓂᑐᐃᓐᓇᖅ 
ᓴᓇᔾᔮᒍᓐᓃᖅᐳᒎᓯᒪᓪᓚᑦᑖᖅᑐᒍᑦ ᑲᔪᓰᓂᐊᖅᑐᒍᑦ 
ᑮᓇᐅᔭᑦ ᑎᒍᔪᓐᓇᖅᓯᓐᓂᕈᑦᑎᒍ. ᐊᒻᒪ ᑕᑉᐱᑯᖓ 
ᐅᖅᓱᖅᑑᒧᓪᓕ ᑐᕌᖅᑐᖅ ᑖᓐᓇ ᑮᓇᐅᔭᖅ 
ᑎᒍᔪᓐᓇᕋᔭᕐᓂᕈᑦᑎᒍ 2014-ᒥ ᐱᒋᐊᕐᓗᒍ 2015 
Fiscal year ᑕᐃᓐᓇ ᑕᕝᕗᖓ ᑖᓐᓇ 
ᑐᕌᖓᔪᒪᔭᕋᓗᐊᕗᑦ ᓴᓇᔭᐅᒋᐊᕐᕕᔅᓴᕆᓇᔭᖅᑕᖓ.  
 
ᑭᓯᐊᓂ Fair-ᖑᓂᐊᕈᑦᑕ ᐅᖃᕆᐊᖃᕋᑦᑕ ᑕᐃᒃᑯᐊ 
ᐋᓐᓂᐊᕐᕕᐅᑉ ᒥᔅᓵᓄᑦ ᐅᖃᖅᑎᓪᓗᑕ ᓄᑕᐅᓐᖏᑦᑐᑦ 
ᐅᖃᐅᓯᕆᖅᑲᐅᔭᒃᑲ, ᐅᖅᓱᖅᑑᒥ ᑕᑉᐱᓐᓇ 
ᑮᓇᐅᔭᑲᓪᓚᓐᓂᒃ ᐊᖏᔪᑲᓪᓚᓐᓂ ᒐᕙᒪᐅᓚᐅᖅᑐᑦ 
MLA-ᑐᐃᓐᓇᐅᑎᓪᓗᑕ ᐃᓕᓯᖃᑦᑕᓚᐅᕐᒪᑕ 
ᑕᑉᐱᓐᓇ ᐃᒻᒪᖃ ᓄᑖᓐᖑᖅᑎᖅᓯᒪᓂᖅᐹᖑᔪᖅ ᒫᓇ 
ᐅᖅᓱᖅᑑᒦᑦᑐᖅ, CGS-ᑯᑦ ᐊᖏᔪᑲᓪᓚᓐᓂᑦ 
ᑮᓇᐅᔭᓂᑦ ᑕᐃᑯᖓ ᐊᑐᖃᑦᑕᑲᐃᓐᓇᓚᐅᖅᖢᑎᑦ 
ᐃᒪᓐᓇᑲᓪᓚᖅᔪᐊᒻᒪᕆᐅᓚᐅᖅᑐᑦ ᑕᐃᒃᑯᐊ ᑮᓇᐅᔭᑦ. 
ᑖᓐᓇ ᐱᔾᔪᑎᒋᓪᓗᒍ ᐃᒻᒪᖃ 
ᐅᑕᖅᑭᔪᓐᓇᓂᖄᖅᔪᓂᖅᓴᐅᔪᖅ ᓇᓗᓇᓐᖏᑦᑐᖅ 
ᓇᐅᔮᕐᒥᐅᓂᓪᓗ ᑕᐃᒃᑯᐊ ᒫᓐᓇ 
ᓯᕗᓪᓕᐅᑎᔪᒪᔭᑦᑎᓐᓂ ᑕᑉᐱᑲᓂ 
ᐅᐊᑲᓪᓚᒻᒪᕆᐅᒻᒪᑕ ᒫᓐᓇ. ᑖᓐᓇ ᐱᔾᔪᑎᒋᓪᓗᒍ 
ᑕᒡᕗᓐᖓᑐᐃᓐᓇᖅ ᑭᐅᑲᓚᐅᖅᑐᖓ. ᐃᒃᓯᕙᐅᑕᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Thank you Mr. 
Curley. ᒥᔅᑕ ᐸᐅᓗᓯ. ᐅᖃᒃᑲᓐᓂᕈᒪᕕᑦ? 
 
ᐸᐅᓗᓯ (ᑐᓴᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᓗᖅᔪᐊᑉ health centre-ᖓᑦ priority -
ᖑᓂᕋᖅᑕᐅᓪᓗᓂ ᑖᒻᓇ ᐊᑐᖅᑕᐅᖁᒐᓗᐊᖅᖢᒐ 
ᒐᕙᒪᒋᔭᑉᑎᓐᓄᑦ priority health centre-ᓴᖅ 
ᓄᑖᖅ ᑕᓗᖅᔪᐊᓂᑦ ᐃᓕᔭᐅᔪᒻᒪᑦ ᓯᕗᓂᒃᓴᑉᑎᓐᓂ.  
 
ᑖᓐᓇ ᑲᒪᒋᔭᐅᕚᓪᓕᕈᓐᓇᖅᐸ ᒐᕙᒪᑦᑎᓐᓄ 
ᒥᓂᔅᑕᒧᓪᓗ ᐅᖃᕈᓐᓇᖅᐸᑦ ᑕᐃᓐᓇᐃᓐᓂᐊᕐᓂᖓᓂ 
ᑕᐃᒃᑯᐊ ᑭᑉᒐᖅᑐᑉᑕᒃᑲ ᑐᓴᐅᒪᑦᓯᐊᖁᒐᓗᐊᖅᖢᒋᑦ 
ᑖᓐᓇ ᑕᐃᒪᐃᓐᓂᐊᕐᓂᖓᓂ ᒐᕙᒪᒋᔭᒃᑯᑦ. 
ᖁᔭᓇᖅᐳᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐸᐅᓗᓯ. ᒥᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᑕᒻᒪᖅᑲᐅᒐᒃᑯ 
ᐅᒡᒍᐊᕐᕕᒋᕙᕋ ᑕᐃᓐᓇ ᐅᖃᐅᓯᕆᖅᑲᐅᔭᕋ 
ᑕᐃᒃᑯᖓ ᑕᐃᓐᓇ ᑕᓗᖅᔪᐊᒧᑦ ᑐᕌᖓᓇᔭᖅᑐᖅ 
ᑖᒃᑯᐊ ᓈᒻᒪᓈᕋᔭᕈᑦᑕ ᑕᒡᕙᓂ 5 year capital 
plan ᐱᖁᑎᓄᑦ ᑐᕌᖅᑎᑕᑦᑎᓐᓄᑦ 
ᓴᓇᔭᐅᒋᐊᕐᕕᒃᓴᖓ ᑕᒡᕗᖓ ᑐᕌᖓᑎᑕᕋᓗᐊᕗᑦ 
2013-ᒥᑦ 14-ᒥᑦ ᐱᒋᐊᕋᔭᖅᐸᑦ ᑕᐃᒃᑯᐊ 
ᐅᖃᐅᓯᕆᖅᑲᐅᔭᒃᑲ ᐅᖅᓱᖅᑑᒨᓚᖅᑲᐅᔭᒃᑲ 
ᑕᒻᒪᖅᑲᐅᒐᒃᑭᑦ ᐅᒡᒍᐊᕐᕕᒋᕙᒋᑦ. ᑭᓯᐊᓂ 
ᖃᐅᔨᒪᑎᓐᓂᐊᖅᐸᒋᑦ ᖃᓄᖅ ᑕᐃᒃᑯᐊᓗ 
ᐅᖃᐅᓯᐅᖅᑲᐅᔪᑦ ᐃᑉᐱᒋᓪᓚᑦᑖᕋᑎᒍ federal 
ᒐᕙᒪᒃᑯᓐᓄᑦ ᑐᐊᕕᕐᓇᕐᓗᒍ. 
 
ᑕᒪᓐᓇ ᐆᑦᑐᕋᔭᓐᖏᒻᒪᖔᑎᒍᑦ ᑕᒡᕙᓐᓂᓕ 
ᑮᓇᐅᔭᓕᕆᓂᕐᒧᑦ ᑲᑎᒪᔨᐅᑎᓪᓗᑕ FMB-ᒥᑦ ᑖᓐᓇ 
ᐱᓕᕆᐊᕆᖃᑦᑕᕐᒥᒐᑦᑎᒍ ᑕᒪᒃᑯᐊ 
ᑐᐊᕕᕐᓇᖅᑐᒻᒪᕆᐅᒡᓗᑎᒡᓗ 
ᐊᑦᑕᓇᖅᑐᒃᑰᕐᓇᒐᓚᒃᖢᑎᒃ -ᓘᒻᒪᑕ ᐃᓚᖏᑦ 
ᖁᐊᖅᓵᕐᓇᖅᓯᕙᓪᓕᐊᓪᓗᑎᒃ ᐱᔾᔪᑎᒋᓪᓗᒍ federal 
ᒥᓂᔅᑕᒃᑯᓐᓄᑦ, ᒐᕙᒪᑐᖃᒃᑯᓐᓂᓛᒃ ᐆᑦᑐᕈᒪᔪᒍᑦ 
ᑐᐊᕕᕐᓇᕐᓗᒋᑦ ᐃᓛᒃᑯᑦ ᑕᒪᒃᑯᐊ 
ᐃᓱᒪᒋᔭᐅᓇᔭᕐᒪᖔᑕ. ᑖᒃᑯᐊ ᓱᓕ 
ᑐᓴᕐᕕᒋᓯᒪᓐᖏᑕᕋᓗᐊᕗᑦ ᑭᓯᐊᓂ ᑖᓐᓇ 
ᑮᓇᐅᔭᓕᕆᔨᒧᑦ ᒥᓂᔅᑑᔪᖅ ᐅᖃᖃᑎᒋᓯᒪᔭᕋ 
ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 
ᒥᔅᑕ ᐸᐅᓗᓯ. 
 
ᐸᐅᓗᓯ: ᖁᔭᓐᓇᒦᒃ ᐃᒃᓯᕙᐅᑕᖅ. yeah 
ᖁᔭᓐᓇᒦᕈᒪᕙᕋ ᒥᓂᔅᑕ ᐅᖄᓪᓚᒍᓐᓇᕐᒪᑦ ᑖᒃᕼᐅᒪᑉ 
ᒥᒃᓵᓄᑦ. ᖁᔭᓇᖅᑯᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐸᐅᓗᓯ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᒥᔅᑕ ᐸᐅᓗᓰᑦᑕᐅ ᐅᖃᐅᓯᖏᑦ ᑖᒃᑯᐊ ᒐᕙᒪᒃᑯᑦ 
ᖃᓄᐃᓕᖅᐱᑕᓕ ᐅᓂᒃᑳᖏᓐᓂ ᑕᒪᑦᑕᒃᑯᓂᓗ 
ᑖᒃᑯᐊ ᓯᕗᓕᖅᑏᑦ premier-ᓗ ᑖᒃᑯᓅᖓ 
ᐅᖃᐅᓯᖃᖃᑦᑕᑎᓪᓗᒋᑦ ᓄᓇᓕᖃᑦᓯᐊᕐᓂᕐᒧᑦ. 
 
ᒪᑉᐱᒐᖅ 3-ᒥ ᒪᑐᐃᖅᓯᔾᔪᑎᖏᓐᓂ ᑖᒃᑯᐊ 
$500,000 ᐅᖃᐅᓯᖃᖅᑲᐅᕖᑦ ᑖᒃᑯᐊ 
ᐊᓂᖅᑎᕆᔾᔪᑏᑦ ᐱᖁᑎᒃᓴᐃᑦ ᑖᓐᓇ ᒥᓂᔅᑕ ᑭᓇᒧᑦ  

ᓇᓪᓕᐊᓄᑦ ᓄᓇᓕᓐᓅᖓᒻᒪᑦ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ. ᑕᒪᓐᓇ ᓴᓂᕐᕙᖅᑕᐅᔪᒃᓴᐅᒻᒪᑦ 
ᓯᕗᓂᒃᓴᒥ ᑖᒃᑯᐊᖃᐃ ᐊᓂᖅᑎᕆᔾᔪᑏᑦ 
ᐱᖁᑎᐅᓗᐊᓕᕐᖓᑦ ᑕᐃᒃᑯᐊ 
ᐱᓕᕆᐊᕆᔭᐅᓚᐅᖅᑐᓂᒃ ᐅᖃᐅᓯᖃᓐᖏᑦᑐᒍᑦ. 
 
ᑲᖏᖅᖠᓂᕐᓘᓐᓃᑦ ᑕᐃᓐᓇ ᓄᑖᕈᔫᒻᒪᑦ. ᑭᓯᐊᓂ 
ᐊᓂᖅᑎᕆᔾᔪᑎᖏᑦ ᓈᒻᒪᖏᒻᒪᑕ ᐊᐅᓚᑦᓯᐊᓐᖏᒻᒪᑦ 
ᑕᐃᒪ ᐊᖏᕈᑎᖃᒃᑲᓐᓂᕆᐊᖃᓕᓚᐅᕋᑦᑕ 
ᑮᓇᐅᔭᒃᑲᓐᓂᕐᓂᑦ ᓈᒻᒪᓚᐅᓐᖏᒻᒪᑕ ᑖᒃᑯᐊ 
ᑮᓇᐅᔭᖅᑑᑎᒃᓴᕗᑦ. ᐊᑭᓕᐅᑎᒋᓂᐊᕐᓗᒍ ᑖᒃᑯᓄᖓ 
ᒥᑭᔫᑎᐅᓂᖅᓴᓄᑦ. 
 
ᐱᓕᕆᐊᒃᓴᓄᑦ 24-ᖑᒻᒪᑕ ᓄᓇᕗᒥ 
ᑮᓇᐅᔭᖃᕆᐊᖃᖅᑐᑦ ᑕᒪᒃᑯᐊ ᐊᓂᖅᑎᕆᔾᔪᑎᒃᓴᐃᑦ 
ᐅᕝᕙᓘᓐᓃᑦ ᐅᖅᑰᓴᐅᑎᓕᕆᕝᕖᑦ 
ᐆᓇᖅᑐᓕᐅᕈᑎᖏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᓱᓕ ᒥᔅ ᕙᕋᐅᓐ ᓂᓪᓕᖁᕕᐅᒃ ᑖᔅᓱᒧᖓ 
ᓇᓗᓇᐃᖅᓯᒋᐊᒃᑲᓐᓂᖁᕕᐅᒃ? ᒥᔅ ᕗᕋᐅᓐ. 
 
ᕗᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕖᕝᕗᐊᕆ ᒫᑦᓯᒥᓗ ᑕᒫᑦ ᐊᐅᓪᓚᑎᑦᑎᕙᑦᑐᒍᑦ 
ᑎᑎᖅᑲᐅᔪᓂᒃ ᐊᐅᓚᑦᑎᔨᐅᔪᓂᒃ ᐊᕕᑦᑐᖅᓯᒪᔪᓂᒃ 
ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᑲᒪᕙᑦᑐᓂᒃ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ ᖃᐅᔨᕙᑦᑐᑕᓗ 
ᓇᓕᐊᓐᓂᒃ ᑭᓱᑦ ᑭᖑᕝᕕᕆᐊᖃᕐᓂᐊᕐᒪᖔᑦᑕ  

ᐊᕐᕌᒍᒥ $500,000 ᑐᐃᓐᓇᐅᒻᒪᑦ 
ᐊᖏᔪᐊᓘᙱᒻᒪᓂᓛᒃ.  
 
ᐱᒐᐃᒐᑦᑎᒍ ᑎᑎᕋᖅᓯᒪᔪᑦ ᐅᖄᓚᓪᓗᑕ 
ᐊᐅᓚᑦᑎᔨᐅᔪᑦ ᐅᖃᖃᑎᒋᓪᓗᒋᑦ ᐊᖏᔪᖅᑲᐅᑕᐅᔪᑦ 
ᓯᕗᓪᓕᐅᑎᒍᒪᔭᑦᑎᓐᓂ ᐋᖅᑭᒃᓱᐃᓕᖅᐸᑦᑐᒍᑦ 
ᓴᓂᕐᕙᐃᓯᒫᖅᔪᑭᓪᓗᑕ ᓇᓪᓕᐅᒃᑯᒫᒃᓴᐅᓂᐊᖅᑐᓂᒃ 
ᖃᓄᐃᓕᔪᖃᑲᓪᓚᓐᓂᖅᑲᑦ ᑕᕝᕙᓂ ᐊᕐᕌᒍᒥ. 
 
ᑐᓂᔭᐅᓕᖅᑐᓂᑦ ᒥᓂᔅᑕᐅᑉ ᑐᖏᓕᖓᓄᑦ, 
ᐊᖏᖅᑐᓂᐅᒃ ᑲᔪᓯᖁᓪᓗᒍ. ᐃᒪᐃᓯᒪᔪᒍᑦ ᑕᐃᒃᑯᐊ 
ᐅᖅᑰᓴᐅᑏᑦ ᐃᓛᒃ ᐆᓇᖅᑐᖃᐅᑏᑦ 
ᐱᔭᕇᓚᐅᖅᑐᑎᓪᓗ ᓄᓇᓯᐅᑎᖃᕐᕕᒻᒥ ᓴᓂᑭᓗᐊᕐᒥ 
ᖃᐅᓱᐃᑦᑐᒥᓗ ᐊᐅᓚᐅᑎᖏᑦ 
ᐊᑲᐅᙱᓕᐅᕈᑎᖃᓚᐅᖅᓯᒪᒻᒪᑕ 
ᖃᒥᑦᑐᖃᕐᓂᖅᑲᓂᓛᑦ 
ᓴᓂᑭᓗᐊᕐᒨᖅᑕᐅᑲᐃᓐᓇᓚᐅᖅᓯᒪᒻᒪᑦ ᑕᐃᒫᒃ 
ᑕᒪᒃᑯᐊ ᐆᑦᑑᑎᒋᑐᐃᓐᓇᑕᒃᑲ 
ᐱᓕᕆᐊᖑᔭᕆᐊᖃᑦᑕᓲᑦ ᖃᓄᐃᑦᑑᓂᖏᑦ. 
 
ᑎᑭᕌᖅᔪᐊᒥ ᐅᖄᓚᐅᑏᑦ 
ᐋᖅᑭᓱᖅᑕᐅᓚᐅᖅᓯᒪᓪᓗᑎᑦ 
ᐱᑐᖃᖅᔪᐊᒻᒪᕆᐊᓘᓚᐅᖅᓯᒪᒻᒪᑕ ᐊᒻᒪᓗ 
ᐅᖄᓚᐅᑏᑦ ᐅᐊᔭᓕᖅᓱᖅᑕᐅᓂᖏᑦ 
ᐊᑭᓂᖅᓴᐅᓚᐅᖅᑐᖅ. ᑕᐃᒫᒃ ᐊᕐᕌᒍᒥ ᓯᕗᕙᖅᑐᑕ 
ᑲᒪᒋᕙᒃᑕᕗᑦ ᑕᐃᒫᒃ ᓴᖅᑭᓕᑕᐅᓐᓇᖃᑦᑕᖅᑐᑦ 
ᐊᑐᖅᑕᒥᓂᖅᑎᓐᓂᒃ ᖃᐅᔨᒪᙱᓐᓇᑦᑕ 
ᐆᓇᖅᑐᖃᐅᑎᐅᓂᐊᕐᒪᖔᑦ 
ᐱᑐᖃᕈᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕗᕋᐅᓐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ’, ᑐᑭᓯᒃᑲᓐᓂᖅᑯᖓ ᑲᖏᖅᖠᓂᕐᒥ 
ᓱᖅᑯᐃᓱᕈᔪᒃᑲᓗᐊᕋᒪ ᑕᕝᕙᓂ ᐊᑐᖅᑐᒃᓴᓃᑦᑐᑦ  

ᐅᖃᐅᓯᖄᖅᔪᒍᒪᒻᒥᔪᖓ ᑕᐃᒃᑯᐊ 
ᑭᖑᕝᕕᖅᑕᐅᓂᐊᖅᑐᑦ ᐋᓐᓂᐊᕐᕖᑦ ᐱᖓᓱᑦ ᐃᒫᒃ 
ᓇᓕᖅᑲᑦᑎᒌᖃᑦᑕᙱᓐᓂᖏᓐᓄᑦ ᖃᓄᕐᓕ ᑕᐃᒪ 
ᖃᓄᖅ ᓴᖅᑮᓚᐅᖅᐱᓯ ᑕᓗᖅᔪᐊᖅ 
ᐱᒋᐊᖅᑕᐅᓚᐅᕐᖓᑦ 2011 ᓇᐅᔮᑦ 2013 
ᐃᒃᐱᐊᖅᔪᒃ 2014? 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᐊᑭᑐᔫᑎᓄᑦ ᐱᔾᔪᑎᖃᕐᒥᔪᑦ ᐃᓚᖏᓐᓂᑦ 
ᐃᓄᒃᑎᑐᖅᑲᐃ ᑕᒪᒃᑯᐊ ᖃᐅᔨᓴᖅᑕᐅᓂᕆᔭᖏᑦ 
ᐱᑐᖃᐅᓂᖅᓴᐅᓕᖅᑐᑦ ᑲᒪᒋᔭᐅᓲᖑᒻᒪᑕ. 
 
ᖃᐅᔨᒪᔪᖓ ᓇᐅᔮᓂ ᑕᐅᕙᓂ 
ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ ᓇᐅᔮᑦ 
ᑭᖑᕙᕆᐊᖅᑕᐅᖏᓐᓇᓕᒫᓚᐅᖅᓯᒪᒻᒪᑦ ᒪᓕᑦᑐᒍ 
ᖃᓄᖅ ᑐᓂᐅᖅᑲᖅᑕᐅᕙᒻᒪᖔᑕ ᑕᒪᒃᑯᐊ 
ᐊᑭᑐᔪᖅᑐᕈᑎᒃᓴᐅᔪᑦ ᑕᕝᕙᓂᓕ ᐋᓐᓂᐊᕐᕕᐅᔪᓂ 
ᐅᖃᐅᓯᖃᕋᑦᑕ ᕉᔅᒥᐊᕆ ᕗᕋᐅᓐ 
ᓇᓗᓇᐃᖅᓯᒋᐊᖅᑎᓂᐊᖅᐸᕋ ᖃᓄᖅ 
ᐃᓕᖅᑯᓯᐅᓲᖒᔪᒥᒃ, ᖃᓄᐃᓕᖓᓂᑦᑎᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᒥᔅ ᕗᕋᐅᓐ. 
 
ᕗᕋᐅᓐ (ᑐᓵᔨᑎᒍᑦ): ᓇᐅᔮᓂ ᓇᐅᔮᑦ ᑕᓗᖅᔪᐊᒥᓗ 
ᐋᓐᓂᐊᕐᕕᒋᔭᖏᒃ ᓄᓇᕗᑦ ᐱᒋᐊᓕᖅᑎᓪᓗᒍ 
ᐅᑎᖅᑲᐅᕐᓇᑦ 2000-01 ᑕᐃᒪᓕ ᐋᖅᑭᒃᓯᓚᐅᕐᒪᑕ 
ᑕᐃᔅᓱᒪᓂ ᐃᓱᒪᓕᐅᓚᐅᖅᓯᒪᒻᒪᑕ  

ᑮᓇᐅᔭᖃᖅᑎᑦᑎᓚᐅᖅᑐᑦ ᐊᕐᕌᒍᓄᑦ ᐱᖓᓱᓄᑦ.  
 
ᒫᓐᓇᐅᔪᓪᓕ ᐸᕐᓇᑉᐸᓚᐅᙱᓇᑦᑕ ᐸᕐᓇᓐᓂᕐᒥ 
ᐱᑕᖃᖅᑐᓂ ᑎᑎᕋᐅᔭᖅᑕᐅᓂᖏᑦ 
ᓴᓇᒋᐊᖅᑕᐅᓕᕐᓂᖓᓕ ᑖᒃᑯᐊᓕ ᐊᑐᓂᑦ 
ᑐᕌᒐᒃᓴᖓᓂᒃ ᑐᓂᓯᔭᐅᖃᑦᑕᓚᐅᕐᒪᑕ 4,000-
ᖑᑎᓪᓗᑎᑦ ᐊᑕᐅᓯᕐᒥ ᐃᑲᓂ 
ᐅᖓᑕᐅᓕᒍᓐᓇᓚᐅᙱᑦᑐᑦ 
ᐸᕐᓇᒍᓐᓇᓚᐅᙱᑦᑐᒍᑦ 
ᐸᕐᓇᑦᑎᐊᕈᓐᓇᓚᐅᙱᑦᑐᒍᓂᓛᒃ. ᑮᓇᐅᔭᓂᒃ 
ᐊᒥᒐᖅᓯᓐᓂᕈᕕᑦ ᑕᐃᒪ ᑕᕝᕗᖓ 
ᐸᕐᓇᑕᓅᖃᑦᑕᓚᐅᖅᓯᒪᕗᑦ. ᑕᐃᒪᓕ 
ᒫᓃᓕᖅᑎᓪᓗᑕ 2009-10-11 ᓇᐅᔮᓂ 
ᑕᓗᖅᔪᐊᓂᓗ ᐱᔭᕇᖅᓯᒪᓇᑎᑦ. 
 
ᑕᐃᒪᙵᓂᑦ ᐊᓯᔾᔨᖅᓯᒪᔪᒻᒪᕆᐅᓕᖅᑑᒐᓗᐊᑦ 
ᓄᓇᓕᐅᔪᑦ 2008-ᒥ ᐅᖃᐅᓯᕆᔭᐅᓚᐅᖅᓯᒪᔪᑦ 
ᒥᓂᔅᑕᐅᓚᐅᖅᑐᒧᑦ ᑮᓇᐅᔭᓕᕆᔨᒃᑯᓐᓄᑦ 
ᓴᖅᑮᖁᓪᓗᒋᑦ ᑕᐃᒫᒃ ᐊᔾᔨᒌᓕᖅᑎᑕᐅᓗᑎᑦ 
ᐋᖅᑭᒃᓯᒪᓂᐊᕋᑦᑕ ᑭᓯᐊᓂ ᐊᔾᔨᒌᕈᔪᖃᑦᑕᓂᐊᕐᖓᑕ.  
 
ᐋᖅᑭᒃᓯᒪᓂᕆᔭᖓᑦ ᓇᐅᔮᓂᖓ 
ᐊᑯᓂᐅᓂᖅᐹᖑᓯᒪᒻᒪᑕ ᑕᓗᖅᔪᐊᕐᓗ 
ᑭᖑᓪᓕᐅᓪᓗᓂ ᐊᒻᒪᓗ ᐃᒃᐱᐊᖅᔪᒃ 
ᓴᖅᑭᑕᐅᓚᐅᖅᑐᑦ 2008. ᑭᙵᐃᑦᑕᐅᖅ 
ᑕᕝᕗᖓᑦᑎᒐᓱᒻᒥᔭᕋᓗᐊᕗᑦ ᑭᓯᐊᓂᓕ ᑕᐃᓐᓇ 
ᑭᖑᓪᓕᖅ ᐋᓐᓂᐊᕐᕕᐅᒐᔭᖅᑐᖅ 
ᐃᓱᒪᒋᔭᐅᖅᑳᕆᐊᖃᕐᒥᔪᖅ 
ᑭᖑᕝᕕᖅᑕᐅᔭᕆᐊᖃᕋᔭᕐᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕗᕋᐅᓐ. 
ᒥᔅᑕ ᐃᐊᓕᐊᑦ. ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᒋᔪᒪᔭᕋᒥ ᑕᕝᕙᓂ ᒪᑉᐱᖅᑐᒐᖓᓂ 2  

ᑕᕝᕙᓂ ᒪᑐᐃᖅᓯᔾᔪᑎᒋᖅᑲᐅᔭᖏᓐᓂ ᒥᓂᔅᑕᑉ. 
ᑖᓐᓇᐃᓛᒃ ᕿᑭᖅᑕᓂ General Hospital ᑕᒫᓂ 
ᐃᖃᓗᓐᓂ ᐊᑐᖅᑕᐅᑦᑎᐊᓕᕐᖓᑦ ᖁᕕᐊᓇᖅᑐᖅ.  
 
ᑕᕝᕙ ᑭᓯᐊᓂ ᑕᑉᐱᓐᓇ 
ᐊᓯᔾᔨᖅᓯᒪᔪᔅᓴᐅᓕᖅᑑᒐᓗᐊᖅ ᑕᖅᑭᕆᓚᐅᖅᑕᑎᓐᓂ 
ᐅᑕᖅᑭᕕᖓᓃᓚᐅᕋᒪ ᑐᐊᕕᕐᓇᖅᑐᑦ ᐃᑲᕐᕋᓂᖅᑲᐃ 
ᖁᓕᓂᑦ ᐃᑯᓯᒐ ᑭᓗᐃᔭᖅᑕᐅᓂᐊᖅᑎᓪᓗᒍ 
ᑕᑉᐱᓐᓇ ᐃᓯᖅᑐᓂ ᐃᓚᖓᒍᑦ 
ᑐᙵᓇᑦᑎᐊᙱᑦᑑᔮᕐᖓᑦ ᐊᕙᓗᖏᓪᓗ 
ᑭᓱᑕᖃᑦᑎᐊᕋᑎᒃ ᐊᒻᒪᓗ ᐅᑕᖅᑭᔪᓪᓗᖓ 10 
hours-ᒥ ᑕᓚᕖᓴᖃᙱᑦᑐᖅ nothing 
ᑭᓱᖃᙱᑎᐊᖅᑐᖅ. ᑕᐃᓐᓇ ᐱᑐᖃᖅ 
ᐋᓐᓂᐊᕕᒥᓂᑐᖃᖅ ᐅᑕᖅᑭᕕᖓᑦ ᑕᐃᒪᐃᑦᑐᓂᒃ 
ᑕᓚᕖᓴᖃᖅᑐᓂᓗ ᐃᒫᒃ ᑐᙵᓇᕋᓱᔾᔫᒥᔫᔮᖅᑐᖅ 
ᑕᑉᐱᓐᓇ ᓄᑖᖅ ᐊᓯᔾᔨᖅᓯᒪᔪᔅᓴᐅᓕᖅᑑᒐᓗᐊᖅ 
ᐱᔭᕇᖅᓯᒪᙱᑦᑑᔮᔪᒻᒪᑦ. 
 
ᑕᐃᒪᐃᑦᑐᓂ ᐃᓗᓪᓕᖅᑕᐅᓯᒪᔮᕆᙱᑉᐸᑦ 
ᐃᓗᓪᓕᖅᑕᐅᓂᐊᕋᓗᐊᕐᒪᖔᑦ ᒫᓂᕈᔪᑐᐃᓐᓇᖅ 
ᐳᓛᕐᓇᖅᑑᔮᔪᒻᒪᑦ ᐃᔅᓯᕙᐅᑕᖃᕋᒥ ᐊᕙᓗᖃᕋᒥᓗ 
ᑕᕝᕙᓗᐊᑐᐊᖑᔪᒻᒪᑦ. ᑕᐃᒫᒃ 
ᑐᙵᓇᑦᑎᐊᖅᑑᔮᔪᙱᒻᒪᑦ ᑖᓐᓇ 
ᐋᖅᑭᔅᓯᕕᐅᓯᒪᓕᕇᖅᑐᕐᓗᑭᐊᖅ ᐅᕝᕙᓘᓐᓃᑦ 
ᐸᕐᓇᑕᐅᕙ ᐅᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑑᖅ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖ, 
ᑖᓐᓇ deputy minister-ᒧᑦ ᑭᐅᔭᐅᓂᐊᕐᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᕗᓪ. 
 
ᑳᒻᕗᓪ (ᑐᓵᔨᑎᒍᑦ): ᐄ’, ᑕᑉᐱᓐᓇᐃᓛᒃ ᐃᒫᒃ 
ᑐᙵᓇᖅᓯᔫᒥᑎᑦᑎᓛᖅᑐᒍᑦ ᑕᑉᐱᑯᖓ 
ᓄᑖᖑᓂᖓᓂᒃ ᓄᑖᖑᒐᔭᖅᑐᔅᓴᐅᒐᓗᐊᖅᑯᖅ 
ᐊᒻᒪᓗ ᐃᒪᐃᒍᒫᕐᓂᐊᕐᒥᔪᒍᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᑐᕌᖓᓂᖅᓴᐅᓗᓂ 
ᑕᑯᒥᓇᖅᓯᑎᒋᐊᕐᓗᒋᑦ ᐋᓐᓂᐊᕐᕕᐅᔪᑦ. 
 
ᐊᒻᒪᓗ ᐃᒪᐃᒍᒫᕐᓂᐊᕐᒥᔪᒍᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᑐᕌᖓᓂᖅᓴᐅᓗᓂ 
ᑕᑯᒥᓇᖅᓯᑎᒋᐊᕐᓗᒋᑦ ᐋᓐᓂᐊᕐᕕᐅᔪᑦ  

ᐃᓕᖅᑯᓯᖏᓐᓄᓪᓗ ᐃᓄᐃᑦ ᑎᑎᖅᑐᒐᐃᑦ 
ᑕᒪᒃᑯᐊᕈᔪᐃᖅᑲᐃ. ᐋᓐᓂᐊᕐᕕᐅᔪᓂᒃ.  
 
ᑭᓯᐊᓂ ᐊᕐᕌᒍᓂ ᐊᒥᓱᑲᓪᓚᓐᓂᒃ ᐊᒡᒋᖅᑐᓂᒃ 
ᑕᐃᒃᑯᐊ ᐋᓐᓂᐊᕐᕕᐅᔪᑦ ᐱᔭᕇᖅᑕᐅᓯᒪᓕᖅᑲᑕ. 
ᑕᕝᕙ ᑖᓐᓇ ᑕᐃᒪᐃᓕᖓᔪᖅ 
ᑕᐃᒪᐃᒍᒫᕐᓂᐊᖅᑕᕗᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᑉᐳ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᑐᓐᖓᓱᑦᑎᒍᒪᔭᕋ ᒥᓂᔅᑕ ᑰᓕ ᐊᒻᒪᓗ ᑖᒃᑯᐊ 
ᐊᖏᔪᖅᑲᐅᖃᑎᒋᔭᒋᑦ. 
 
ᐅᖃᐅᓯᕐᓂᑦ ᒪᑐᐃᖅᓯᔾᔪᑎᓂᒃ ᑖᒃᑯᐊ 
ᐊᑭᑐᔪᖅᑐᕈᑎᖏᓐᓂ ᒥᑭᓂᖅᐹᓂ ᐱᖃᕐᖓᑕ 
ᑭᓯᐊᓂ ᓄᓇᕗᒻᒥᐅᓄᑦ 
ᐊᑦᑐᐃᓂᖃᕐᓂᖅᐹᖑᕙᑦᑐᑎᒃ.  
 
ᐅᐱᒋᔪᒪᓪᓗᑎᒃ ᐊᔅᓱᕈᓐᓂᕆᕙᑦᑕᓐᓂ ᐊᒻᒪᓗ 
ᓄᓇᓖᑦ ᐊᔾᔨᒌᓐᖏᑦᑐᑦ ᐃᓛ ᐃᓱᒪᖃᐅᕐᒪᑕ 
ᐊᔾᔨᒌᓐᖏᑐᓂᒃ ᒪᑉᐱᒐᖏᓐᓂ 
ᐅᖃᐅᓯᕆᖅᑲᐅᔭᖏᓐᓂ ᐅᖃᖅᑲᐅᒻᒪᑦ ᑕᒪᒃᑯᐊ 
$500,000-ᓂᒃ ᐊᑐᕈᒪᕗᒍᑦ ᑭᒍᑎᓕᕆᔾᔪᑎᓄᑦ 
ᓄᓇᓯᐅᑎᓄᑦ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᓇᓗᓇᐃᖅᓯᒋᐊᕈᓐᓇᖅᑯᑦ 
ᓄᓇᓯᐅᑎᓕᑦᑖᖅᑐᖑᓇ ᑭᓱᒥᑦ 
ᐊᖅᑯᑎᐅᔪᓐᓇᖅᑐᓂᒃ ᐅᖃᖅᑐᖅ? ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: Deputy minister 
ᑭᐅᔭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑰᓕ. ᖁᔭᓐᓇᒦᒃ 
ᒥᔅᑕ ᑳᑉᐳ. 
 
ᑳᑉᐳ (ᑐᓵᔨᑎᒍᑦ): ᐅᖃᐅᓯᖃᖅᑐᒍᑦ 
ᐋᓐᓂᐊᕐᕕᓐᓅᖓᔪᑦ, ᐋᓐᓂᐊᕐᕕᓐᓂᑦ ᓄᓇᓕᓐᓂᑦ 
ᐃᖃᓗᓐᓂ ᐋᓐᓂᐊᕕᒻᒪᕆᒻᒥ ᐊᒻᒪᓗ ᐃᓚᖏᑦ 
ᐱᓲᑎᖃᕐᒥᔪᑦ, ᑎᓴᒪᓕᖃᖅᑐᑦ, 
ᖃᒧᑕᐅᔭᖃᖅᑐᑎᓪᓗ ᐃᓚᖏᑦ 
ᑐᐊᕕᕐᓇᖅᑐᖃᖅᑎᓪᓗᒍ ᐃᒫᒃ 
ᐅᐸᒍᑎᔾᔪᑎᒋᒐᔭᖅᑕᖏᓐᓂ ᑕᕝᕙᓂ ᓄᓇᓕᓐᓂᑦ 
ᐃᖅᑲᓇᐃᔭᖅᑎᑦᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᑉᐳ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. F-3-ᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᖏᔪᖅᑳᖃᕐᕕᖓ ᑲᑎᑦᑐᒍ $1,050,000 
ᐊᖏᖅᐱᓯ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᖁᔭᓐᓇᒦᒃ. ᑖᒃᑯᓄᖓ ᒥᑭᑦᑑᑎᓄᑦ ᐊᑭᑐᔫᑎᓄᑦ F-
4-ᒥ ᐱᓕᕆᐊᖑᔪᑦ ᒥᑭᔪᑦ. 
 
ᐊᐱᕆᓚᐅᖅᓯᒪᒐᒪ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ 
ᑲᑎᒪᑐᐃᓐᓇᖅᑎᓪᓗᑕ ᑕᐃᒃᑯᖓ ᒪᔪᕋᐅᑎᖏᓐᓂ 
ᐋᓐᓂᐊᕕᖓᓂ ᖃᒪᓂᑦᑐᐊᕐᒥᑦ ᖃᐅᔨᒪᔪᔅᓴᐅᒐᔅᓯ 
ᐃᓐᓇᑐᖃᐅᔪᑦ ᐃᓚᖏᓪᓗ ᒪᔪᕋᒡᒐᐸᑦᑐᑦ ᑕᐃᒃᑯᐊ 
ᐊᒻᒪᔪᖏᑦ ᐊᖏᔪᐊᓘᒻᒪᑕ.  
 
ᖃᐅᔨᒋᐊᖅᑕᐅᖁᔨᓚᐅᖅᓯᒪᒐᒪ ᐊᓯᐊᓂ 
ᐋᖅᑭᒃᓯᔪᓐᓇᕐᒪᖔᑕ ᐊᒻᒪᔪᑭᓐᓂᖅᓴᒥᑦ.  

ᐊᐱᕆᔪᒪᔭᒃᑲ ᑖᓐᓇ ᑖᒃᑯᓄᖓᖃᐃ 
ᐃᓚᓕᐅᔾᔭᐅᓯᒪᒍᓐᓇᖅᑯ ᐊᑭᑐᔫᑎᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᒥᔅᑐ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᑖᓐᓇ ᖃᕆᓴᐅᔭᒃᑯᑦ 
ᑭᐅᔭᐅᔪᖅ ᑕᑯᓚᐅᕆᓪᓗᒍ ᑖᓐᓇ ᑕᐃᓐᓇ 
ᐃᖢᐊᓐᖏᓐᓂᖓ ᓈᒻᒪᖏᒻᒪᑦ ᑕᐃᒪᐃᑦᑐᕕᓂᐅᑉᐸᑦ 
ᐋᖅᑭᑦᑕᐅᔭᕆᐊᖃᕐᒪᑦ ᑕᐃᒪ ᒫᓐᓇ ᑖᓐᓇ 
ᓴᓇᓐᓇᖅᓯᑉᐸᑦ ᖃᐅᔨᓴᖅᑕᐅᑦᑎᐊᕐᓂᐊᖅᖢᓂ 
ᐊᒻᒪᓗ ᐋᖅᑭᒃᑕᐅᑦᑎᐊᕆᐊᖃᕐᒪᑦ. ᑖᓐᓇ ᑕᒡᕙ 
minor project-ᓄᑦ ᑕᐃᑯᖓ ᑐᕌᖓᒻᒪᑦ ᑖᓐᓇ 
ᑕᐃᑰᓇ ᖃᐅᔨᒋᐊᕐᓂᐊᖅᑕᕗᑦ ᐊᒻᒪᓗ 
ᑐᓴᐅᒪᑎᓐᓂᐊᖅᐸᒋᑦ ᖃᓄᐃᓕᕙᓪᓕᐊᓂᓗᑦᑖᖓᓄᑦ 
ᑕᐃᓐᓇ ᓴᓇᔭᐅᒋᐊᓕᕐᓂᖅᐸᑦ. 
 
ᖁᔭᓐᓇᒦᕈᒪᓪᓗᑎᒃ ᑖᓐᓇ 
ᓇᓗᓇᐃᖅᑕᐅᑎᑦᑎᐊᓚᐅᕋᓐᓂ ᑕᐃᒃᑯᓄᖓ 
ᐃᓐᓇᕐᓄᑦ ᖃᒪᓂᑦᑐᐊᕐᓗ ᑐᓴᐅᒪᓪᓗᒍ 
ᐃᓐᓇᖃᕐᓂᖅᐹᖑᒻᒪᑦ ᒫᓐᓇ ᓄᓇᓕᓐᓂᒃ ᐊᒻᒪᓗ 
ᐳᖅᑐᔪᐊᓘᓂᕋᖅᑕᐅᒡᓗᓂ ᑕᐃᓐᓇ 
ᒪᔪᕋᕆᐊᖃᖅᑐᖅ. ᑕᐃᓐᓇ ᐋᖅᑭᐅᒪᑦᑎᐊᕆᐊᖃᕐᒪᑦ 
ᑖᓐᓇ ᑲᔪᓯᒋᐊᕐᓂᐊᖅᑕᕗᑦ ᐊᒻᒪᓗ 
ᐱᓕᕆᐊᖑᓕᕐᓂᖅᐸᑦ ᖃᐅᔨᑎᑦᑐᒫᖅᐸᒋᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᑰᓕ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑦ ᐃᒃᓯᕙᐅᑖᖅ. ᒥᓂᔅᑕᐅᖅ 
ᒪ’ᓈᖅᐸᕋ ᑖᒃᑯᓂᖓᑦ ᐃᓕᑕᖅᓯᑦᑎᐊᕋᒥᑦ ᑖᒃᑯᓂᖓ 
ᖃᒪᓂᑦᑐᐊᕐᒥᑦ ᑖᒻᓇ ᐃᓐᓇᐃᑦ 
ᐊᒥᕼᐆᓂᖅᐸᖑᒻᒪᑎᒃ. ᐆᒃᑐᑎᒋᓗᒋᑦ ᑕᒻᓇ 
ᓇᕼᐊᒑᓚᐅᖅᕼᐃᒪᔪᖅ census-ᖑᑉᓗᓂ 
ᓇᓗᓇᐃᖅᕼᐃᒪᑕᐅᓚᐅᕐᒪᑦ ᑖᒻᓇ ᖃᒪᓂᑦᑐᐊᖅ 
ᐃᓐᓇᕐᓂᑦ ᐊᒥᕼᐆᓂᖅᐹᓚᐅᕐᒪᑦ. 
ᖁᔭᓐᓇᒦᖅᕼᐃᓐᓇᖅᐸᕗᑦ ᑕᑉᓱᒥᖓ ᐃᓕᑕᖅᕼᐃᒻᒪᑦ 
ᐊᒻᒪᓗ ᐅᑕᖅᑭᓂᐊᓕᖅᐳᒍ 
ᑐᐊᕕᒋᔭᐅᓂᐊᓕᕋᑉᑎᒃᑯᑦ ᑕᑉᓱᒧᖓ ᒥᓂᔅᑐ. 
 
ᖃᑯᒍᑭᐊᖅ ᑖᑉᓱᒧᖓ ᐋᓐᓂᐊᕐᕕᐅᑉ ᒪᔪᕋᐅᑎᖓᓄᑦ 
ᒥᒃᕼᐋᓄᑦ. ᒪ’ᓇᓪᓗᐊᕕᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᑖᓐᓇ 
ᐊᐱᖅᑯᑎᐅᖅᑰᖏᒻᒪᑦ. ᑕᒡᕗᖓ ᐆᒃᑐᒃᑲᓐᓂᓯᒋᕗᖓ 
(ᑐᓵᔨᑎᒍᑦ) ᐋᓐᓂᐊᖅᑕᐃᓕᒪᔨᑦ ᐃᓄᓕᕆᔨᒃᑯᓪᓗ  

ᐱᔨᑦᑎᕋᖅᑎᖓ. ᑲᑎᑦᑐᒋᑦ ᐊᑭᑐᔪᖅᑐᕈᑎᓄᑦ 
$1,050,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): F-2-ᒨᕐᓗᓯ. 
ᓇᐃᓕᒋᐊᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ ᓇᓗᓇᐃᔭᖅᓯᒪᓂᖏᑦ 
ᐊᑐᕈᒪᓂᐊᖅᑕᖏᑦ ᐊᑭᑐᔫᑎᓄᑦ. $1,050,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐊᖏᖅᐱᓰ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᑯᓪᓗ 
ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᕆᔪᒪᔭᕋ 
ᒥᓂᔅᑕ ᑰᓕ ᒪᑐᓯᔾᔪᑎᓂᒃ ᐅᖃᕈᒪᒻᒪᖔᑦ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐄ, ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᑐᐊᕕᕐᓇᖅᑐᑦ 
ᐃᓱᒫᓗᒋᔭᐅᔪᓪᓗ ᐃᒃᐱᒋᑦᑎᐊᖅᑕᕋᓗᐊᕗᑦ ᑭᓯᐊᓂ 
ᐃᖅᑲᖅᓴᕈᓐᓇᕋᑦᑕᓱᓕ ᖃᓄᖅ ᐱᐊᓚᓐᓇᖅᑐᒃᑯᑦ 
ᑲᔪᓯᓇᔭᕐᒪᖔᑦᑕ. ᑖᓐᓇ ᐃᓱᒪᒌᓐᓇᕐᓂᐊᕋᑦᑎᒍᑦ 
ᑖᐃᒃᑯᐊ ᐋᓐᓂᐊᕐᕖᑦ ᒥᔅᓵᓄᑦ ᐊᒻᒪᓗ 
ᐊᐅᓚᔾᔭᓐᓂᕈᑦᑕ ᖃᓄᒐᓚᒃ 
ᖃᐅᔨᒪᑎᑦᑎᐊᕐᓂᐊᖅᐸᑦᓯ. 
 
ᑖᒃᑯᐊ ᑕᒪᓃᖅᑲᐅᔪᑦ ᒥᓂᔅᑑᑉ ᑐᖓᓕᐊ, ᒥᔅᑕ 
ᐋᓚᒃᔅ ᑳᒻᐳᓪ ᖁᔭᓐᓇᒦᖅᖢᖑ. 
ᐱᓕᕆᓪᓚᕆᖃᑦᑕᕐᒪᑦ ᐊᒃᓱᕈᖅᖢᓂ ᓄᓇᕘᒥᐅᓄᑦ 
ᐊᒥᓱᓄᓪᓗ ᖃᐅᔨᒪᔭᐅᓪᓗᓂ. ᐊᒻᒪ ᑖᓐᓇ 
ᕋᐅᔅᒥᐅᕆ ᐳᕋᐅᓐ, ᐱᖁᑎᖅᔪᐊᓄᑦ ᓴᓇᔭᐅᒪᔪᓄᑦ 
ᑐᑭᒧᐊᒃᑎᑦᑎᔨ, ᖁᔭᓐᓇᒦᖅᖢᒍ 
ᑕᒫᓃᑦᑐᓐᓇᖅᑲᐅᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ:ᖁᔭᓐᓇᒦᒃ ᒥᓂᔅᑕ ᑰᓕ, ᐊᒻᒪ 
ᐃᓚᒋᕋᑖᖅᑖᒃᑭᑦ ᑖᒃᑯᐊ ᖁᔭᓐᓇᒦᖅᐸᕗᑦ. 

ᒫᓐᓇ ᐃᖅᓱᑦᑏ, ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: 
ᓈᒻᒪᓈᖏᑦᑐᔅᓴᐅᒍᓗᐊᖅᑐᖓ ᐃᒃᓯᕙᐅᑖᖅ, 
ᐃᖅᓱᑦᑎ ᖃᐃᖏᓐᓂᖓᓂᑦ ᑖᒃᑯᐊ 
ᑲᖏᖅᖠᓂᕐᒥᐅᑕᐅᖃᑎᕗᑦ ᒪᒋ ᐊᒻᒪ ᐳᕋᐃᔭᓐ 
ᔭᕙᑦᔅᑭ ᑕᒫᓃᒻᒪᑕ ᑐᓐᖓᓱᖁᓪᓗᒋᑦ ᑕᒡᕙᓂ 
ᑲᑎᒪᕕᐅᑉ ᐃᓗᐊᓂᑦ. 
 
>>ᐸᑕᑐᖅᑐᑦ 
 
ᐳᕋᐃᔭᓐ ᐊᒻᒪ ᒫᒋ, ᑐᓐᖓᓱᑦᑎᐊᕆᑦᓯᒃ. 
 
ᐃᒃᓯᕙᐅᑕᖅ: ᑕᐃᒪ ᑲᔪᓰᓐᓇᕈᓐᓇᕋᑦᑕ. ᑕᐃᒪ 
ᐅᖃᖅᑎᐅᔪᖅ ᒪᓕᒐᓕᐅᕐᕕᒻᒥᑦ ᒥᔅᑕ ᐋᕆᐊᒃ 
ᒪᑐᐃᖅᓯᔾᔪᑎᖏᓐᓂᒃ ᐅᖃᖁᕐᓗᒍ. 
 
ᐃᖅᓱᑦᑏ, ᐃᑲᔪᑲᐃᓐᓇᕈᒃ. ᓇᑯᕐᒦᒃ. ᐅᖃᖅᑏ.  
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᒪᓕᒐᓕᐅᕐᕕᒃ - ᑲᑎᒪᔨᕋᓛᓄᑦ 
ᕿᒥᕐᕈᔭᐅᓂᖓ 

 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ 
ᖁᕕᐊᓱᑉᐳᖓ ᑕᕝᕙᓂ ᓵᔅᓯᓐᓂ 
ᐅᖃᓪᓚᒍᓐᓇᕆᐊᔅᓴᖅ ᑖᒃᑯᐊ ᓴᖅᑭᑦᑐᒪᓪᓗᒋᑦ 
ᐊᑭᑐᔪᖅᑑᑎᔅᓴᖏᑦ 2010-2011-ᒥᑦ ᐊᒡᓚᒡᕕᖓᓄᑦ 
ᒪᓕᒐᓕᐅᕐᕕᐅᑉ. 
 
(ᑐᓵᔨᒃᑯᑦ) ᖃᐅᔨᒪᒐᔅᓯ 2010-2011 
ᒪᓕᒐᓕᐅᕐᕕᐅᑉ ᐊᒡᓚᒡᕕᖓᓄᑦ. 1 
ᐳᓴᓐᑎᑐᐃᓐᓇᕆᒻᒪᒍ ᓄᓇᕘᑉ ᒐᕙᒪᒃᑯᖏᑕ 
ᑮᓇᐅᔭᖅᑐᕈᑎᖏᑦ, ᓄᓇᕘᑉ ᒐᕙᒪᒃᑯᖏᓐᓂ 
ᐊᑭᑐᔪᖅᑐᕆᑎᖏᓐᓂᑦ ᐸᕐᓇᑦᑕᐅᓯᒪᔪᓄᑦ ᑕᒫᓂ 
ᐊᕐᕌᒍᒥᑦ. ᐊᑭᑐᔪᖅᑐᕈᑎᕗᑦ ᒥᑭᔫᖏᓐᓇᖅᑐᑦ 
ᐊᒻᒪᓗ ᐊᑐᓗᐊᕌᓗᓐᓇᑕ. 
 
ᒪᓕᒐᓕᐅᖅᑏ ᐊᑭᑐᔪᖅᑑᕈᑎᔅᓴᖏᓐᓄᑦ 2010-
2011, ᐱᖃᓯᐅᔾᔨᕙᑦᑐᖅ ᐊᕐᕌᒍᑕᒫᓐ  

ᐸᕐᓇᒍᑎᒋᓂᐊᖅᑕᑦᑎᓐᓂ ᓯᕗᓂᑦᑎᓐᓂ ᓯᕕᑐᔪᒧᑦ 
ᓄᑖᒧᑦ ᐃᓪᓗᑖᕈᑎᔅᓴᒧᑦ.  
 
ᓯᕗᓪᓕᐅᑎᒋᐊᖃᕐᒥᔭᕗᑦᑕᐅᖅ ᐊᕐᕌᒍᒧᑦ ᖃᐃᔪᒧᑦ 
ᑕᒫᓂ ᐊᑐᕐᓂᐊᖅᑕᕗᑦ: 
 

• ᑮᓇᐅᔭᓂᑦ ᐊᑐᖅᐸᓪᓗᑕ ᑕᒪᒃᑯᓄᖓ 
ᐃᓪᓗᒥᐅᑕᐅᔪᓄᑦ ᓄᓇᓯᐅᑏᓪᓗ 
ᓄᓇᓯᐅᖅᑕᐅᓗᑎᑦ ᒪᓕᒐᓕᐅᖅᑎᓄᑦ, 
ᒪᓕᒐᓕᐅᖅᑏᓪᓗ ᐊᓪᓚᕝᕕᖏᓐᓂ 
ᐱᐅᓯᒋᐊᕐᓗᒋᑦ; 

 
• ᐱᐅᓯᐅᒋᐊᕐᓗᒋᑦ ᒪᓕᒐᓕᐅᖅᑎᐅᑉ 

ᑐᓵᔾᔪᑎᒋᕙᑦᑕᖏᓐᓄᑦ, ᑲᑎᒪᔾᔪᑎᒥᓃᑦ 
ᐊᒻᒪᓗ ᖃᕋᓴᐅᔭᒃᑯᑦ ᑲᒪᔾᔪᑕᐅᕙᑦᑐᑦ; 

 
• ᓂᐅᕕᕐᓂᕐᒧᑦ ᓴᓇᐅᒐᐅᔪᓂᑦ 

ᒪᓕᒐᓕᐅᕐᕕᒻᒧᑦ ᒪᓕᒃᑲᓗᐊᕐᒪᖔᑕ 
ᑕᑯᔅᓴᐅᑎᑦᑎᓪᓗᑎᓪᓗ ᑕᒪᒃᑯᓂᖓ 
ᐱᐅᔪᖅᔪᐊᒻᒪᕆᐋᓗᓐᓂᑦ ᐃᓕᖅᑯᓯᐅᔪᓂᑦ 
ᓄᓇᕗᒻᒥ.  

 
ᑕᕝᕙ ᒪᑐᐃᖅᓯᔾᔪᑎᒃᑲ, ᐃᒃᓯᕙᐅᑖᖅ, 
ᖁᕕᐊᓱᓐᓂᐊᖅᑐᖓ ᐊᐱᖅᑯᑎᔅᓴᖅᑕᖃᖅᑲᑦ 
ᒪᓕᒐᓕᐅᖅᑎᒥᑦ ᓇᓕᐊᓐᓂᑐᐃᓐᓇᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐃᖁᔨᔪᒪᕖᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ?  
 
ᐅᖃᖅᑎ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ 
ᑲᑎᒪᔨᕋᓛᖑᔪᑦ ᖃᐃᖁᔨᕚᑦ ᐊᖏᖅᐹᑦ 
ᑕᕝᕗᖓᖃᑎᖃᖅᑲᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑎ, ᐃᑲᔪᓚᐅᕐᒥᒍᒃ 
ᑕᐃᓐᓇ ᐃᑲᔪᖅᑎᒋᓂᐊᖅᑕᖏᑦ. 
 
ᑎᑎᕋᖅᑕᐅᓯᒪᓂᐊᕐᖓᑦ ᐅᖃᖅᑏ, 
ᓇᓗᓇᐃᑲᐃᓐᓇᒃᑭᒃ ᑖᒃᑯᐊ ᖃᐃᖁᓯᒪᔮᒃᑭᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᓕᖅᐱᕋᓂ, ᔮᓐ ᑯᐊᒃ, ᑖᓐᓇ ᐊᓪᓚᑦᑎ 
ᒪᓕᒐᓕᐅᕐᕕᒻᒧᑦ, ᓴᐅᒥᒐᓂ ᒪᐃᑯ ᕌᕝᑐ, ᑖᒃᑯᐊ 
ᑐᑭᒧᐊᑦᑎᑦᑎᔨ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᔪᓯᓚᐅᓐᖏᓂᑦᑎᓐᓂ ᑖᒃᑯᐊ ᐃᖅᑲᐃᑎᒋᐊᕈᒪᒐᒃᑭᑦ 
ᒪᓕᒐᓕᐅᖅᑎᓄᑦ ᒪᓕᒐᒃᓴᓂᑦ (1) 77(2) ᑖᒃᑯᐊ 
ᐃᖅᑲᐅᒪᒋᐊᕐᓂᐊᖅᐸᓯᐅᒃ. ᐅᖃᐅᓯᔅᓴᖃᕐᓂᕈᔅᓯ. 
ᐅᖃᐅᓯᔅᓴᑐᐃᓐᓇᕐᓂᑦ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᒡᒍᖅᓯᒪᓂᖓ ᐱᓕᕆᕕᐅᑉ ᒪᓕᒐᓕᐅᕐᕕᒻᒥ 
ᑕᑯᖃᑦᑕᖏᓐᓇᒪ ᐃᑲᔪᑎᔅᓴᓂᑦ. ᐅᖃᕈᒪᖅᑲᐅᒐᒃᑯ 
ᑕᕝᕗᖓ ᐃᖅᑲᓇᐃᔭᖅᑐᑦ 
ᑐᓐᖓᓇᕐᓂᖅᐹᖑᖃᑦᑕᕐᒪᑕ ᑖᒃᑯᐊᖑᖅᑲᐅᖏᑉᐸᑕ 
ᐊᔪᓕᖃᑦᑕᕐᓂᕈᒪ ᓇᒧᑦ ᓄᓇᓕᑦᑎᓃᖔᑎᓪᓗᖓ. 
 
ᐅᖄᓚᑐᐊᕈᕕᑦ ᓯᓂᑦᑕᕖᑦ ᐱᔾᔪᑎᒋᓪᓗᒋᑦ 
ᐋᖅᑭᓱᑕᐅᑲᐅᑎᒋᖃᑦᑕᕐᒪᑕ. ᖁᔭᓐᓇᒦᖅᓱᒋᑦ 
ᑕᕝᕘᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐊᑎᕐᓂᑦ ᐱᓯᒪᓐᖏᓐᓇᒪ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐆᒥᖓᓕ ᐃᒃᓯᕙᐅᑖᖅ, ᑖᓐᓇ ᐅᖃᖅᑎ 
ᑐᓐᖓᓱᑦᑎᑦᑐᒪᓪᓗᒍ ᑕᒪᐅᖓ ᐊᐱᖅᓱᕈᓐᓇᑕᐅᒻᒪᑦ 
ᐊᑐᐃᓐᓇᐅᒪᓪᓗ ᐊᒻᒪᓗ ᖁᔭᓐᓇᒦᖅᖢᒍ 
ᐱᓕᕆᐊᖏᑦ ᑕᕝᕙᓂ dedication-ᑕᖅᖢᓂ 
ᐊᒃᓱᕈᑦᑎᐊᖅᑐᓂ ᐱᓕᕆᑦᑕᕐᒪᑦ.  
 
ᐆᒥᖓᓕ ᐊᐱᕆᔪᒪᑐᐃᓐᓇᖅᑲᐅᔪᖓ, ᑕᐃᒃᑯᐊ 
ᕕᕗᐊᕆᒥ ᒫᓂ ᑲᑎᒪᓂᐋᖅᑐᐋᓘᒻᒪᑎ G-7 
Ministers ᓯᓚᖅᔪᐊᓕᒫᒥ, ᑕᐃᒪ ᑖᓐᓇ 
ᓇᓗᓇᐃᓐᖏᑦᑐᖅ ᑖᓐᓇ ᐊᑐᖅᑕᐅᓂᐊᖅᑎᓪᓗᒍ 
ᑲᑎᒪᕕᐋᓗᒃ ᓴᕆᒪᒋᑦᑎᐊᕋᑦᑎᒍ. ᑕᐃᒪ ᑕᒫᓂ 
ᑐᓴᖅᐸᓪᓕᐊᒐᑦᑕ Security-ᓗᐊᑲᓪᓚᐅᓂᐊᖅᖢᓂ. 
ᑖᓐᓇ ᐃᓪᓗᖅᔪᐊᖃᐃ ᓴᓂᒋᐊᒃᑲᓂᕆᐊᖃᕐᓂᐊᖅᐹ  

ᐅᕝᕙᓘᕝᕙ ᓈᒻᒪᑉᐹ ᑖᒃᑯᐊ ᐅᒃᑯᐊᖏᑦ 
ᖃᓄᐃᓕᖓᓂᖏᑦ? ᑖᓐᓇᑐᐊᖅ 
ᑐᓴᕈᒪᑐᐃᓐᓇᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᓪᓚᑦᑎᐅᑉ, ᔮᓐ ᑯᐊᒃ, ᐱᓕᕆᐊᕆᓯᒪᐃᓐᓇᕐᖓᒍ 
ᒫᓐᓇ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᔅᑕ ᑯᐊᒃ.  
 
ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᖅᑭᒋᐊᕆᔾᔮᖏᑦᑐᑦ ᐃᓪᓗᒥᑦ ᑭᓯᐊᓂ 
ᐃᒪᐃᓚᖓᔪᒍᑦ ᑖᒃᑯᐊ ᐊᑕᐅᑦᑎᒃᑯᑦ ᐃᓯᓛᕐᖓᑕ. 
ᑖᓐᓇ ᐊᓪᓚᑦᑎᐅᑉ ᐃᓂᖓ ᓄᑖᕐᒥᑦ 
ᓵᓕᐅᖅᑕᐅᓂᐊᖅᑐᒍᑦ ᐅᐊᔭᖃᐅᕐᓗᓂᓗ. 
 
ᑕᒪᓐᓇ ᐊᓯᔾᔨᓚᖓᔭᖓ ᑖᓐᓇ 
ᐊᓯᔾᔨᕈᑕᐅᓚᐅᕐᓂᐊᖅᑐᑐᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᒃ. 
ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑕᖅ 
ᐊᐱᖅᓱᑲᑕᓗᐊᕈᒪᓐᖏᑦᑐᖓ ᐆᒥᖓᓕ 
ᐊᐱᕆᒃᑲᓐᓂᖅᑲᐅᔪᖓ ᑕᐃᒃᑯᐊ ᑕᒪᐅᖓ 
ᑎᑭᓐᓂᐊᖅᑎᒡᓗᒋᑦ ᐊᒻᒪ ᐅᑉᓗᒥ, ᐅᓪᓗᒦᓐᓇ 
ED&T-ᑯᑦ ᒥᓂᔅᑕᖓᑦᑕ ᐃᓛᒃ caucus-ᒥᓗᑭᐊᖅ 
ᐅᖃᐅᓯᕆᓚᐅᕆᓪᓗᑎᒍ ᑕᒪᒃᑯᐊ ᓴᓇᓐᖑᐊᒐᐃᑦ 
ᓴᖅᑯᒥᕈᓘᔭᖃᕐᓗᒋᑦ.  
 
ᑕᒪᓐᓇ ᐊᑭᓐᓇ ᒫᓂ ᐃᓗᐊᓃᑦᑐᖅ 
ᓴᖅᑭᒡᕕᐅᒐᓚᓐᓂᐊᖅᐳᖃᐃ ᓴᓇᓐᖑᐊᒐᓄᓪᓗ  

ᐅᕝᕙᓘᕝᕙ ᐃᖢᐊᓐᖏᓗᐊᕋᔭᖅᐸᒃᑭᐊᖅ ᒪᑯᐊᓗ 
ᐃᓚᖏᑦ ᓂᕕᖓᔪᑦ ᑕᑯᒃᓴᐅᔪᖃᕈᓘᔭᖅᐸᑦ ᐃᓄᐃᑦ 
ᓴᓇᔭᖏᓐᓂ ᓯᓚᖅᔪᐊᒥ ᑲᑎᒪᔩᑦ 
ᐃᑎᖃᑦᑕᕐᓂᐊᖅᑎᓪᓗᒋᑦ ᐱᐅᔪᒻᒪᕆᐊᓘᔮᕐᒪᑦ 
ᑕᒪᑐᒧᖓ ᐃᓱᒪᖅᓴᖅᓯᐅᒻᒪᖔᒃᓯ 
ᐊᐱᕆᔪᒪᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 
ᒥᔅᑕ ᐅᖃᖅᑎ. 
 
ᐅᖃᖅᑎ: ᐃᔅᓯᕙᐅᑕᖅ ᐄ, ᑕᕝᕙᓂ 
ᓴᖅᑭᔮᖅᑎᑦᑎᔪᓐᓇᓕᒫᓐᓂᑎᓐᓂ 
ᓴᖅᑭᔮᖅᑎᑦᑎᓂᐊᖅᑐᒍᑦ ᑕᐅᕙᓂ 
ᓴᖅᑭᔮᕈᓐᓇᖅᑐᓂᑦ ᑕᒪᐅᖓ ᓄᓇᕘᒧ ᑐᕌᖓᔪᓂᒃ 
ᐊᒻᒪᓗᑦᑕᐅ ᑕᒡᕙᓂ 
ᓴᖅᑭᔮᖅᑎᑦᑎᒃᑲᓐᓂᕐᓂᐊᕆᓪᓗᑕ ᐊᓐᓄᕌᖅᓯᒪᓗᑎᒃ 
ᑕᒪᒃᑯᐊ ᐃᑲᔪᖅᑎᐅᔪᑦ ᐋᑎᕆᔨᐅᔪᒪᑯᐊ 
ᑕᐃᒪᐃᑦᑐᓂᒃ ᑕᒡᕙᓃᑦᑎᑦᑎᓛᕆᓪᓗᑎᒃ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᖃᖅᑎ. ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐊᐱᖅᓱᕋᔪᐃᒃᑲᒪ ᒥᓂᔅᑕᒥᑦ ᐃᓛᒃ 
ᒥᔅᑕ ᓂᓐᖓᖅ ᐅᖃᐅᓯᕆᖅᑲᐅᔭᖏᑦ ᐄ ᑖᓐᓇ 
ᐱᓕᕆᖃᑦᑕᕐᒪᑕ ᑲᒪᓪᓗᑎᒃ. 
 
ᑕᐸᐃᓚᐅᕋᒪ ᒪᓕᒐᓕᐅᖅᑎᓪᓗᖓ ᖃᓄᖅ 
ᐸᕐᓇᐃᖃᑦᑕᕐᓂᑦᓯᓐᓂ ᐊᒻᒪᓗ ᒥᓂᔅᑕᑯᓐᓃᓕᕋᒪ 
ᑕᑯᖃᑦᑕᕋᒪ ᑖᒃᑯᐊ ᖃᓄᖅ 
ᐃᑲᔪᖅᑎᒌᖃᑦᑕᕐᓂᖏᓐᓂ. ᐄ ᑕᐃᒫᒃ 
ᐱᓕᕆᑦᓯᐊᕆᑦᓯ.  
 
ᐃᒃᓯᕙᐅᑕᖅ, ᐊᐱᕆᒍᒪᒐᒃᑯ ᐅᖃᖅᑎ 
ᑎᑎᕋᖅᑕᐅᓯᒪᖁᓪᓗᒍ ᑖᓐᓇ ᑎᑎᕋᖅᑎ 
ᑐᑭᓯᒋᐊᖅᑎᑦᓯᖃᑦᑕᕐᖓᑦ ᒥᓕᐊᓐᑖᓚᓂᒃ. 

ᑭᓯᐊᓂ ᓯᕗᓂᒃᓴᒧᑦ ᑲᒥᓴᓇ ᐅᓂᒃᑳᓕᐅᓚᐅᖅᓯᒪᒻᒪᑦ 
ᓵᓚᐅᓪᓗᓂ ᑭᓯᐊᓂ ᐊᑐᓕᖁᔨᓪᓗᓂ 24-ᓂᑦ 
ᒪᓕᒐᓕᐅᖅᑎᖃᖁᓪᓗᒍ ᐊᒻᒪᓗ ᐊᓯᒃᑲᓐᓂᐊᓂᒃ 
ᓂᕈᐊᖅᑕᐅᕕᓐᓄᑦ ᑲᒥᓴᓇᖃᒃᑲᓐᓂᕐᓂᐊᖅᑐᓂ 
ᐊᑐᓕᖁᔨᓂᐊᖅᑐᓂᑦ ᐊᒥᓱᕈᕆᐊᖅᑕᐅᖁᓪᓗᒋᑦ 
ᒪᓕᒐᓕᐅᖅᑏᑦ. 
 
ᐃᓂᑭᒃᓴᓂᒌᒃᑲᑦᑕ ᐃᖅᑲᓇᐃᔭᖅᑎᓂᓪᓗ 
ᒪᓕᒐᓕᐅᖅᑎᓂᓪᓗ ᑐᑭᓯᒋᐊᖅᑎᑕᐅᔪᓐᓇᖅᐱᑖ 
ᖃᓄᐃᓕᐅᓕᕐᒪᖔᑕ ᐸᕐᓇᐃᕙᓪᓕᐊᔭᐅᓂᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᒥᔅᑕ speaker. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, 
ᑖᓐᓇ ᒥᔅᑕ ᑯᐊᒃ ᑭᐅᓂᐊᕐᒥᔭᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᖃᖅᑎ. ᒥᔅᑕ ᑯᐊᒃ. 
 
ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑕᖅ. 
ᒪᓕᒐᓕᐅᖅᑎᓄᑦ ᐅᖃᓚᐅᕋᓗᐊᖅᑐᖓ 
ᑐᓴᖅᑭᑕᐅᓚᐅᕋᑦᑕ ᐃᖅᑲᓇᐃᔭᖅᑎᓂᑦ ᑖᒃᑯᓄᖓ 
ᓄᑖᖑᒐᔭᖅᑐᒥᑦ ᑕᐃᒃᑯᐊ ᒪᓕᒐᓕᐅᖅᑏᑦ 
ᑲᑎᒪᑎᓪᓗᒋᑦ ᔮᓐᓄᐊᕆᒥ 
ᑐᓴᖅᑎᑕᐅᑦᓯᐊᕐᓂᐊᖅᑐᓯ. ᑭᓯᐊᓂ ᐅᖃᕈᓐᓇᖅᑐᖓ 
ᓇᓗᓇᐃᖅᓯᓯᒪᓕᖅᑐᒍᑦ ᓄᓇᒥᑦ ᐊᒻᒪᓗ 
ᑎᑎᕋᐅᔭᕐᕕᔅᓴᖓᓂ. 
 
ᑕᐃᒫᒃ ᐃᓚᒋᐊᕋᔭᖅᐸᑕ ᒪᕐᕉᓐᓂᒃ ᐱᖓᓱᓂᒡᓘᓐᓃᑦ 
ᑕᐃᒃᑯᐊ ᐃᓂᑭᒃᓴᖅᑐᐊᓘᒐᑦᑕ. ᑕᐃᒪ ᐊᕗᖓ 
ᐃᓚᒋᐊᖅᑲᑦ ᒪᑐᒧᑦ ᑕᑭᓪᓕᒋᐊᕆᐊᖃᕋᔭᕋᑦᑎᒍ  

ᑕᒪᓐᓇ ᐱᔭᕆᐊᑭᑦᑑᒐᓗᐊᖅ. ᑭᓯᐊᓂ 
ᐊᒡᓚᕖᒍᑎᒐᔭᕋᑦᑕ ᑕᕝᕙᓂ ᑖᒃᑯᐊ 
ᐃᓱᒪᒋᕈᓘᔭᓚᐅᕋᑦᑎᒍ. 
 
ᑕᐃᒪ ᑭᖑᓪᓕᕐᒥ ᐱᒋᐊᖅᑕᐅᓂᐊᖅᑐᑦ ᔮᓐᓄᐊᕆᒥ 
ᑲᑎᒪᓕᖅᐸᑕ ᖃᓄᑎᒋ ᑕᒪᓐᓇ 
ᓯᕗᒧᐊᒃᓯᒪᓕᕐᒪᖔᑦᑎᒍ. ᐊᑦᑐᐃᓂᐊᖅᑐᓂᒃ ᑖᒃᑯᐊ 
ᓴᓇᔭᐅᓂᒃᓴᖏᓐᓂ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᒃ. 
ᒥᔅᑕ ᖁᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑕᖅ. ᑖᓐᓇ 
ᐅᖃᐅᓯᕆᔾᔮᖅᑲᐅᓐᖏᒃᑲᓗᐊᖅᑕᕋ ᐅᖃᖅᑲᐅᒐᕕᑦ 
ᐅᖃᖅᑎ, ᑕᒪᒃᑯᐊ ᐊᓐᓄᕌᖏᑦ ᐱᔨᑲᑖᖑᕙᑦᑐᑦ 
ᐊᑐᖅᑕᐅᓂᐅᔭᕐᒪᑕ ᐃᓛᒃ 
ᐊᓐᓄᕌᖅᓯᒪᖃᑦᑕᕐᓂᐊᕐᓂᖏᑦ ᐃᓄᐃᑦ 
ᐊᓐᓄᕌᖁᑎᖏᓐᓂ. ᐱᔨᑲᑖᖑᓕᖅᐸᑕ ᑕᐃᒃᑯᐊ 
ᑲᑎᒪᔨᖅᔪᐊᑦ ᑎᑭᓯᒪᓂᖏᓐᓂ ᐃᑲᔪᖅᑐᕋᔭᖅᐸᒋᑦ. 
ᐅᖃᖃᑎᒋᓚᐅᖅᖢᒍᓗ ᐱᓕᕆᔩᑦ ᑖᒃᑯᐊ ᐱᔩᑦ 
ᐊᓐᓄᕌᖏᑦ ᓄᑖᖑᖅᑎᑦᑕᐅᔾᔫᒥᓕᕋᔭᕐᒪᑕ 
ᑲᒥᒃᓯᒪᔪᑯᓗᐃᒡᓗ ᑲᒥᒃᐸᖃᐅᙱᒃᓱᑎᐅᕙᒃᖢᓂ 
ᑕᑯᒥᓇᓗᐊᓲᖑᙱᒻᒪᑕ. ᐃᒻᒪᖄ ᑕᒪᓐᓇ 
ᕿᒥᕐᕈᔭᐅᒃᑲᓐᓂᐊᓪᓚᒐᔭᕐᒪᑦ ᑲᑎᒪᔨᖅᔪᐊᑦ 
ᑎᑭᓚᐅᙱᓐᓂᖏᓐᓂᒃ. 
 
ᑕᒪᒃᑯᐊ ᐱᔩᑦ ᐊᓐᓄᕌᖏᑦ ᓄᑖᙳᖅᑎᖅᑕᐅᓗᑎᑦ 
ᐊᓯᔾᔨᖅᑕᐅᓗᑎᒡᓗ. ᑕᐃᒪᓐᓇ ᐱᓕᕆᓇᔭᖅᐸᑕ 
ᑕᑯᒥᓇᖅᓯᑦᓯᐊᒃᑲᓐᓂᕋᔭᕐᒪᑦ. ᑕᐃᒃᑯᐊ ᑲᑎᒪᔨᖅᔪᐊᑦ 
ᑕᒫᓃᓕᖅᐸᑕ ᐊᒻᒪ ᐊᑐᖅᑕᐅᖃᑦᑕᕈᒫᕐᒥᒻᒪᑕ 
ᑲᑎᒪᓕᕌᖓᑉᑕ. ᖁᔭᓐᓇᒦᒃ, ᐃᒃᓯᕙᐅᑖᖅ 
ᓂᑉᓕᖅᑎᑕᐅᒐᒪ ᑕᒪᑐᒥᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 
ᑖᓐᓇ ᐅᖃᑦᑎᐊᕐᒪᑦ ᑕᒪᓐᓇ 
ᑕᑯᒋᐊᒃᑲᓐᓂᐊᖅᔪᕈᒪᑦᑕᐅᖅ ᑕᐃᔅᓱᒪᓂᐅᓕᖅᐸᑦ 
ᒪᑯᓂᖓ ᑲᒥᐅᙱᑦᑐᓂᒃ ᐊᑐᕈᓐᓇᓛᖅᑐᑎᑦ 
ᐃᓯᒐᐅᔭᕐᓚᐅᔭᕐᓂᒃ ᓇᑦᑎᕋᔮᓐᓂᒃ ᐊᑐᖔᓛᖅᑐᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᖃᖅᑏ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒑᖅ 
ᐊᐱᕆᖅᑲᐅᔭᖓᐃᓐᓇ security-ᖃᕆᐊᖃᕐᓂᐊᕐᒪᑦ 
ᑕᕝᕙᓂ ᐊᒃᓱᐊᓗᒻᒪᕆᒃ ᓰᐲᓰ-ᒃᑯᑦ 
ᓈᓚᐅᐱᓪᓚᓚᐅᕋᑦᑕ ᖃᓄᖅ ᐱᓂᐊᕐᒪᖔᑦ. ᑭᓯᐊᓂ 
ᐅᖃᐅᑎᔭᐅᔪᓐᓇᖅᐳᒍᖅᑲᐃ ᐃᓛᒃ ᑕᑯᙱᓐᓇᑦᑕ 
ᖃᑦᓯᑐᕐᓂᐊᖅᑐᐊᓘᓂᐊᕐᒪᖔᑦ ᑖᓐᓇᖃᐃ 
ᐋᑐᕚᓕᒫᕐᒧ ᐊᑭᓕᖅᑕᐅᓂᐊᕋᓗᐊᖅᐳᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ 
Speaker. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒫᓐᓇ 
ᐱᓕᕆᒐᑦᑕ ᐊᑭᑐᔫᑎᒃᓴᔭᓂᒃ ᑖᓐᓇ 
ᐊᐅᓚᔾᔪᑎᑐᐃᓐᓇᐅᓗᐊᕐᒪᑦ ᐊᒻᒪᑦᑕᐅᖅ ᑖᑦᓱᒪᑉ 
ᒥᔅᑕ Clerk ᐃᓚᒋᐊᒃᑲᓐᓂᕈᓐᓇᕐᓂᐊᖅᑕᖓ 
ᓈᒻᒪᒃᓴᕈᕕᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᖃᖅᑏ. ᒥᔅᑕ Clerk, ᒥᔅᑕ ᑰᒃ. 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐃᑖᖅ. 
ᐊᑭᓖᒋᐊᖃᔾᔮᙱᑦᑐᒍᑦ ᐊᐅᓚᑦᑎᔾᔪᑎᓂᒃ ᐃᓛᒃ 
ᑐᓵᔾᔪᑎᓂᒃ ᑭᓯᐊᓂ ᐱᕕᒋᓂᐊᖅᑕᕗᑦ ᑭᓯᐊᓂ 
ᑖᒃᑯᐊ ᐊᑭᓖᒋᐊᖃᕐᓂᐊᙱᑦᑐᖅ ᒪᓕᒐᓕᐅᕐᕕᒃ 
ᖃᐅᔨᓴᐃᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᒃ. 
ᐊᑎᕐᓂ ᐱᓯᒪᒍᓐᓃᕋᒪ. A-3-ᒥ ᐊᓪᓚᒡᕕᐊ 
ᒪᓕᒐᓕᐅᕐᕕᐅᑉ ᑲᑎᓪᓗᒋᑦ ᐊᐅᓚᔾᔪᑎᖏᑦ 
ᐱᖁᑎᖅᔪᐊᓄᑦ ᑮᓇᐅᔭᐃᔭᕈᑏᑦ $1,470,000.00 
ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): A-5-ᒨᕐᓗᑕ, ᐊᓪᓚᒡᕕᐊ 
ᒪᓕᒐᓕᐅᕐᕕᐅᑉ ᑲᑎᓪᓗᒋᑦ ᐃᒻᒥᒃᑰᖅᑐᑦ 
ᒪᓕᒐᓕᐅᕐᕕᐅᑉ ᑮᓇᐅᔭᐃᕈᑎᖏᑦ $12,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ A-2, 
ᐱᓕᕆᕕᒻᒧᑦ ᐊᓪᓚᒡᕕᐊ ᒪᓕᒐᓕᐅᕐᕕᐅᑉ 
ᖃᓄᐃᓕᖓᓂᖏᑦ ᐊᑭᑐᔫᑎᓄᑦ ᑲᑎᓪᓗᒋᑦ 
$1,482,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓖᑦ ᑖᓐᓇ 
ᐊᓪᓚᒡᕕᐊ ᒪᓕᒐᓕᐅᕐᕕᐅᑉ ᐱᐊᓂᒃᐹ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᒪᒐᒃᑯ ᒥᔅᑕ 
ᐅᖃᖅᑏ (ᑐᓵᔨᑎᒎᕈᓐᓃᖅᑐᖅ) ᐃᓚᒍᑎᒥᒃ 
ᐅᖃᐅᓯᒃᓴᖃᕐᒪᖔᖅᐱᑦ? ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒡᓗ 
ᓂᕈᐊᖅᑕᐅᓯᒪᖃᑎᒃᑲ ᑕᐃᒃᑯᐊᓗ 
ᐅᖃᓪᓚᑦᑎᐊᖅᑐᐊᓘᖅᑲᐅᒻᒪᑕ 
ᐊᐅᓚᑦᑎᐊᕐᓂᕋᐃᓪᓗᑎᑦ ᖁᔭᓐᓇᒦᒻᒪᕆᐊᓗᒃ. 
ᐊᒻᒪᑦᑕᐅᖅ ᑖᒃᑯᐊ ᐊᐅᓚᔾᔪᑎᒃᓴᕗᑦ 
ᐊᖏᕈᓐᓇᕋᔅᓯᐅᒃ ᖁᔭᓐᓇᒦᒃ. ᑖᒃᑯᐊᓗ 
ᐃᑲᔪᖅᑎᒋᕋᑖᖅᑖᒃᑲ ᑕᒫᓂ ᖁᔭᒋᖃᓯᐅᑎᒋᓪᓗᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, Mr. Speaker. ᐃᖅᓱᑦᑏ 
ᑖᒃᑯᐊ ᐃᑲᔪᕈᓐᓇᕈᕕᒋᒃ ᐃᑲᔪᖅᑎᒋᕋᑖᖅᑕᖏᑦ 
ᑕᒪᕐᒥᖏᓛᒃ.  
 
(ᑐᓵᔨᑎᒍᑦ) ᖃᓄᐃᓕᐅᕈᒪᕙᑦ ᑲᑎᒪᔪᑦ ᑲᑎᒪᔨᕌᓛ? 
ᑕᐃᒪ ᐱᖁᔭᒃᓴᖅ 8-ᒥᑦ, ᐃᓚᒋᐊᕈᑎᔅᓴᑦ ᐱᖁᔭᖅ 
2010-2011. Clause by clause-ᓂᐊᕋᑦᑎᒍ.   
 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᑲᑎᒪᔩᑦ. 
ᑲᔪᓯᓚᐅᓐᖏᓚᐅᓐᖏᓂᑦᑎᓐᓂ ᒪᒃᐱᒐᕐᓂᑦ, 
ᐅᖃᐅᑎᒍᒪᒐᒃᑭᑦ ᑖᒃᑯᐊ ᒪᓕᒐᓕᐅᖅᑏᑦ ᒫᓐᓇ 
ᒪᒃᐱᒐᐅᔪᑦ ᑐᓂᐅᖅᑲᖅᑕᐅᒻᒪᑕ ᐱᖁᔨᕗᖔᕈᑎᑦ 
ᐋᖅᑭᒋᐊᕈᑎᔅᓴᑦ ᐱᖁᔭᒃᓴᒧᑦ. ᑖᒃᑯᐊ 
ᐱᖁᔨᕗᖔᕈᑏᑦ ᐋᖅᑭᑦᑕᐅᓂᐊᖅᑐᑦ ᓈᒻᒪᓯᒃᐸᑦ. 
ᑖᒃᑯᐊ ᐲᖅᑕᐅᒋᐊᓖᓪᓗ ᐃᓚᒋᐊᕈᑕᐅᒋᐊᓖᓪᓗ 
2010-2011-ᒧᑦ. ᐱᖁᑎᖅᔪᐊᓕᕆᔾᔪᑎᓂᑦ ᑖᒃᑯᐊ 
ᑎᓴᒪᐅᒻᒪᑕ ᐱᖁᔨᕗᖔᕈᑎᓕᐊᖑᓯᒪᔪᑦ.  
 
Clause 1. Bill 8 ᐃᓚᒋᐊᕈᑏᑦ ᐱᖁᑎᖅᔪᐊᓄᑦ 
2010-2011. Clause 1? ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): Clause 2. ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Clause 3. ᒥᔅᑕ 
ᐲᑕᓴᓐ.  
 
ᑲᑎᒪᔨᕋᓛᑦ ᐱᖁᔨᕗᖔᕈᑎᖓ 005 – 3(2): 

ᒪᓕᒐᔅᓴᖅ 8, ᐊᑭᑐᔪᖅᑐᕈᑏᑦ 
(ᐱᖁᑎᖅᔪᐊᓄᑦ) ᒪᓕᒐᖅ, 2010-2011- 
ᐋᖅᑭᒋᐊᕆᓂᖅ ᓈᓴᐅᑖ 2-ᒥ ᐅᐃᒍᖓᓂ 
(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓅᔅᓯᒋᐊᖅᐳᖓ ᑖᓐᓇ Schedule A 
$1,100,000 ᑭᖑᕝᕕᖅᑕᐅᓗᓂ $1,250,000-ᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᖁᔨᕗᖔᕈᑦ 
ᓈᒻᒪᑉᐳᖅ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐲᑕᓴᓐ.  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 995 
 

 

 
ᑲᑎᒪᔨᕋᓛᑦ ᐱᖁᔨᕗᖔᕈᑎᖓ 006 – 3(2): 

ᒪᓕᒐᔅᓴᖅ 8, ᐊᑭᑐᔪᖅᑐᕈᑏᑦ 
(ᐱᖁᑎᖅᔪᐊᓄᑦ) ᒪᓕᒐᖅ, 2010-2011- 
ᐋᖅᑭᒋᐊᕆᓂᖅ ᓈᓴᐅᑖ 3-ᒥ ᐅᐃᒍᖓᓂ 
(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦᓱ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓅᔅᓯᒋᐊᖅᐳᖓ item 3 ᑖᒃᑯᐊ 
ᐋᖅᑭᒋᐊᖅᑕᐅᖁᓗᒋᑦ ᐲᕐᓗᒍ $16,900,000 
ᐊᒻᒪᓗ ᐃᓇᖏᕐᓗᒍ $16,600,00-ᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᓈᒻᒪᓈᖅᑐᖅ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᑲᑎᒪᔨᕋᓛᑦ ᐱᖁᔨᕗᖔᕈᑎᖓ 007 – 3(2): 

ᒪᓕᒐᔅᓴᖅ 8, ᐊᑭᑐᔪᖅᑐᕈᑏᑦ 
(ᐱᖁᑎᖅᔪᐊᓄᑦ) ᒪᓕᒐᖅ, 2010-2011- 
ᐋᖅᑭᒋᐊᕆᓂᖅ ᑕᒪᐃᓐᓂᒃ ᐱᖁᑎᖅᔪᐊᓄᑦ 
ᐅᐃᒍᖓ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᓅᔅᓯᒋᐊᖅᐳᖓ ᑖᓐᓇ Schedule 
ᐋᖅᑭᒋᐊᖅᑕᐅᖁᓪᓗᒍ ᐲᕐᓗᒍ $111,435,000 
ᐃᓇᖐᕐᓗᒍ $111,285,000. ᑖᒃᑯᓇᓂ ᑲᑎᓪᓗᒋᑦ 
ᐱᖁᑎᖅᔪᐊᓕᕆᔾᔪᑎᔅᓴᐃᑦ ᐃᓚᒋᐊᕈᑏᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᖁᔨᕗᖔᕈᑦ 
ᓈᒻᒪᓈᖅᑐᖅ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ.  
 
ᑲᑎᒪᔨᕋᓛᑦ ᐱᖁᔨᕗᖔᕈᑎᖓ 008 – 3(2): 

ᒪᓕᒐᔅᓴᖅ 8, ᐊᑭᑐᔪᖅᑐᕈᑏᑦ 
(ᐱᖁᑎᖅᔪᐊᓄᑦ) ᒪᓕᒐᖅ, 2010-2011- 
ᐋᖅᑭᒋᐊᕆᓂᖅ ᐅᖃᐅᓯᖅᑕᒃᑲᓐᓂᖅ 3(2) 
(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓅᔅᓯᒋᐊᖅᐳᖓ ᑖᓐᓇ sub-clause 
3(2) ᐋᖅᑭᒋᐊᖅᑕᐅᖁᓪᓗᒍ ᐲᕐᓗᒍ  

$111,435,000 ᐃᓇᖏᕐᓗᒍ ᐆᒧᖓ 
$111,285,000. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᓈᒻᒪᓈᖅᑐᖅ 
ᐱᖁᔨᕗᖔᕈᑦ. ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Clause 3, 
ᐋᖅᑭᒋᐊᖅᑕᐅᑎᓪᓗᒍ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Clause 4? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Clause 5? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 
ᐊᖏᖅᐹᑦ ᑖᓐᓇ Bill 8 ᐋᖅᑭᒋᐊᖅᑕᐅᕚ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ 62(2) ᑖᓐᓇ Bill 8 ᐱᖓᔪᐊᓐᓄᑦ 
ᐅᖃᓕᒫᖅᑕᐅᔪᓐᓇᖅᓯᓂᐊᕐᖓᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᓂᑯᕕᓐᓂᐊᓕᕋᒪ ᓄᖅᑲᕆᐊᕐᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ. ᒥᔅᑕ 
ᓂᖏᐅᖓᓐ.  



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 996 
 

 

 
ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ Bill 
8, ᐊᒻᒪᓗ ᐱᖁᔭᒃᓴᖅ 8 ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᓯᒻᒪᑦ 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᐊᒻᒪᓗ 6-ᖑᔪᓄᑦ 
ᐱᖁᔨᕗᖔᕈᑎᐅᔪᑦ ᐊᖏᖅᑕᐅᖅᑲᐅᔪᑦ. ᐅᖃᖅᑏ, 
ᐱᖁᔨᕗᖓ ᑖᓐᓇ ᐅᓂᒃᑳᕆᔭᖓᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᕈᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐱᖁᔨᕗᖔᖅᑐᖃᕐᖓᑦ. ᐊᐃᑉᐲᔪᖅ 
ᒥᔅᑕ ᐊᕐᕚᕐᓗᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ. 22. 
ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᔅᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᓇᒡᒐᔾᔭᐅᒥ ᑲᑎᒪᓛᖅᑐᑦ ᑲᑎᒪᔨᕋᓛᑦ 
ᒪᓕᒐᓕᕆᓂᕐᒧᑦ 9-ᒨᖅᑲᑦ, ᕿᒥᕐᕈᓛᕐᖓᑕ ᐃᓛᒃᑯᑦ 
ᐱᖁᔭᒃᓴᖅ 12, 13 ᐊᒻᒪ 19, ᒥᓂᔅᑕᐅᔪᖅ 
ᖃᖓᓪᓚᕆᐅᓛᕐᒪᖔᖅ ᖃᐅᔨᒋᐊᓕᒃ.  
 
ᑲᑎᒪᔾᔪᑎᔅᓴᐃᑦ ᑏᓰᕝᕙ 7, 2009: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 014 – 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 3 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

• ᒪᓕᒐᒃᓴᖅ 18 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 



ᐅᓪᓗᑐᐃᓐᓇᖅ, ᑎᓯᐱᕆ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 997 
 

 

ᐅᖃᖅᑎ: ᖁᔭᓐᓇᒦᒃ. ᑕᐃᒪ 
ᓄᖅᑲᓚᐅᓐᖏᓂᑦᑎᓐᓂ ᑕᕝᕗᖓ ᖃᐃᔪᓐᓇᖁᕙᓯ 
ᖃᐃᖁᓂᐊᕋᔅᓰᓛᒃ ᐅᓐᓄᒃ ᐃᓚᒋᔭᐅᔭᖅᑐᕐᓗᑕ 5-
ᒧᐊᖅᐸᑦ ᖁᕕᐊᓱᕝᕕᓯᐅᑏᑦ ᐃᑭᑕᐅᑎᓪᓗᒋᑦ 
ᑕᕝᕙᓂ 2009-ᒥ ᖁᕕᐊᓱᓐᓇᕆᔭᐅᓂᐊᖅᑐᒥ 
ᑲᓇᑕᓕᒫᒥ.  
 
(ᑐᓵᔨᑎᒍᓕᖅᑐᑦ) ᓄᖅᑲᓚᐅᓐᖏᓂᑦᑎᓐᓂ 
ᖃᐃᖁᔭᐃᓐᓇᕆᒐᓗᐊᖅᑕᓯ ᑕᖅᑲᒃᑯᐊᑐᐃᓐᓇᐃᓪᓗ 
5-ᒨᖅᑲᑦ ᐅᓐᓄᓴ ᖃᐅᒪᑯᓗᐃᑦ ᐃᑭᑕᐅᑎᓪᓗᒋᑦ 
ᑲᓇᑕᓕᒫᒥ ᐊᑕᐅᑦᑎᒃᑯᑦ ᑕᐃᒪᐃᓕᐅᕐᓂᐊᕐᖓᑕ.  
 
ᑕᐃᒪ ᓄᖅᑲᖓᓂᐊᓕᕆᕗᒍᑦ 
ᓇᒡᒐᔾᔭᐅᕈᕋᓱᐊᕐᓂᖓᓂ, ᑏᓰᕝᕙ 7, 2009, 1:30-
ᐸᑦ ᐅᓐᓄᓴᒃᑯᑦ.  
 
ᐃᖅᓱᒃᑎ. 
 
>>ᓄᖅᑲᖅᑐᑦ 15:20ᒥ



 

 

 
 


